
ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ  

(ᐅᖅᑯᒻᒥᐅᑦ) 
 

ᓯᕗᓕᖅᑎ ᐄᕙ ᐋᕆᐊᒃ 
(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 
ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᖅᔪᐊᖏᓐᓂᑦ; ᒥᓂᔅᑕ 
ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒧᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 
ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᐊᖓᔪᖅᑳᖅ ᓗᐊᓐ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ - 

ᒥᓂᔅᑕ ᓄᓇᓕᓐᓂᑦ ᐊᒻᒪ 

ᒐᕙᒪᒃᑯᓐᓂᑦ ᐱᔨᑦᑎᕋᖅᑐᓕᕆᓂᕐᒧᑦ; 

(ᐊᑯᓪᓕᖅ) 

 
ᔮᓂ ᓂᖏᐅᖓᓐ 

(ᓇᓄᓕᒃ) 
ᐅᖃᖅᑎᐅᑉ ᑐᓪᓕᐊ, ᐃᒃᓯᕙᐅᑕᖅ 
ᑲᑎᒪᔨᑕᐃᓐᓇᐃᑦ ᑲᑎᒪᔨᖏᓐᓄᑦ 

 
ᐹᓪ ᐅᑲᓕᖅ 

(ᐃᖃᓗᐃᑦ ᐱᓇᓐᓇᖓ) 
ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 
 

ᐃᓄᒃ ᐸᐅᓗᓯ 
 (ᓇᑦᑎᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, 
ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, 
ᐃᒃᓯᕙᐅᑕᖅ, ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 
ᒥᓂᔅᑕ ᒪᓕᒐᓕᕆᓂᕐᒧᑦ 

 
 

 

ᐋᓚᓐ ᕋᒻᐴᑦ 
(ᑕᓯᐅᔭᖅᔪᐊᖅ) 

 
ᕗᕆᑦ ᓯᐊᓪ 

 (ᕿᑭᖅᑖᓘᑉ ᓂᒋᐊ) 
 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 
(ᐊᕐᕕᐊᑦ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐅᖃᐅᓯᓕᕆᓂᕐᒧᑦ; ᒥᓂᔅᑕ 
ᓄᓇᖃᖅᑳᖅᓯᒪᔪᓕᕆᓂᕐᒧᑦ 

 

ᐊᖓᔪᖅᑳᖅ ᐲᑕ ᑕᑉᑑᓇ 
(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ 

 
ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 
ᒥᓂᔅᑕ ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᖅᔪᐊᒃᑯᓐᓂᑦ; ᒥᓂᔅᑕ ᑲᒪᒋᔭᓕᒃ 
ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᐊᖏᕐᕋᖃᓐᖏᑦᑐᓕᕆᓂᕐᒧᑦ  

ᐊᐅᓚᑦᑎᔩᑦ 
ᐊᓪᓚᑦᑎ  
ᔮᓐ ᑯᐊᒃ 

 

ᐊᓪᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᓲᓴᓐ ᑰᐸ 

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 

ᑎᑎᖅᑲᒃᑯᕕᒃ 1200 
ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 
ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 
ᕿᑎᖅᑰ, ᓄᕕᐱᕆ 26, 2009 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᓯᕗᓕᖅᑎ ᐄᕙ ᐋᕆᐊᒃ, ᐅᖃᖅᑎ ᔭᐃᒥᓯ ᐋᕆᐊᒃ, 
ᔭᐃᒥᓯ ᐊᕐᕚᕐᓗᒃ, ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ 
ᑕᒑᖅ ᑰᓕ, ᕌᓐ ᐃᐊᓕᐊᑦ, ᐋᑕᒥ ᖁᒻᒧᐊᑦᑐᖅ, 
ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ 
ᓂᖏᐅᖓᓐ, ᐹᓪ ᐅᑲᓕᖅ, ᐃᓄᒃ ᐸᐅᓗᓯ, 
ᐊᖓᔪᖅᑳᖅ ᑮᑦ ᐲᑕᓴᓐ, ᐋᓚᓐ ᕋᒻᐴᑦ, ᕗᕆᑦ ᓯᐊᓪ, 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, ᐊᖓᔪᖅᑳᖅ ᓗᐃ 
ᑕᐹᖅᔪᒃ, ᐊᖓᔪᖅᑳᖅ ᐲᑕ ᑕᑉᑑᓇ, ᐊᖓᔪᖅᑳᖅ 
Hᐊᓐᑐ ᑐᑐ. 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᔭᐃᒥᓯ ᐋᕆᐊᒃ): ᖁᔭᓐᓇᒦᒃ. ᐅᓐᓄᓴᒃᑯᑦ. 
ᑕᐃᒪ ᐱᒋᐊᕐᓂᐊᑐᐃᓐᓇᓂᑦᑎᓐᓂ, ᑐᒃᓯᐊᕐᓂᒃᑯᑦ 
ᐱᒋᐊᖅᑎᑦᑎᔪᓐᓇᕐᒪᖔᖅ ᐊᐱᕆᔪᒪᓪᓗᒍ, ᒥᔅᑕ 
ᑰᓕ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐅᓐᓄᓴᑦᑎᐊᕙᒃᑯᑦ, 
ᓯᕗᓕᖅᑏ, ᒥᓂᔅᑕᐃᑦ, ᒪᓕᒐᓕᐅᖅᑏᑦ ᐊᒻᒪᑦᑕᐅᖅ 
ᓄᓇᕗᒻᒥᐅᑦ. ᑲᑎᒪᔾᔪᑎᔅᓴᑎᓐᓂ ᓯᕗᓪᓕᖅᐹᖅ, 
ᒥᓂᔅᑕᐃᑦ ᐅᖃᐅᓯᖏᑦ. ᐱᑕᖃᓐᖏᑉᐸᑦ… 
(ᑐᓵᔨᑎᒍᑦ) ᒥᓂᔅᑕ Hᐊᓐᑕ ᑐᑐ.  
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 045 - 3(2): 

ᐃᒡᓗᖃᕆᐊᖃᕐᓂᐅᔪᓂᑦ ᖃᐅᔨᒋᐊᕐᓂᖅ 
(ᑐᑐ) 

ᐊᖓᔪᖅᑳᖅ Hᐊᓐᑕ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᒥᓂᔅᑕᐅᓪᓗᖓ 
ᐃᓪᓗᓕᕆᔨᖅᔪᐊᒃᑯᓐᓄᑦ ᓄᓇᕗᒻᒥ 
ᖁᕕᐊᓱᑦᑎᐊᖅᐳᖓ ᑐᓴᖅᑎᑦᑎᔭᕆᐊᔅᓴᖅ 
ᑲᑎᒪᔨᐅᖃᑎᓐᓂᒃ ᓄᓇᕗᒻᒥᐅᓕᒫᓂᓪᓗ ᑖᓐᓇ 
ᐃᓪᓗᓂᑦ ᖃᐅᔨᓴᕐᓂᖅᑕᖃᓛᕐᖓᑦ ᓄᓇᕗᒻᒥ  

ᓄᓇᓕᓕᒫᓂᑦ ᑕᖅᑭᓂᑦ ᐊᒡᒋᖅᑐᓂᑦ.  
 
ᒫᓐᓇᒫᒃᑯᑦ, ᐅᖃᖅᑏ, ᑕᐃᒃᑯᐊ ᐊᐱᖅᓱᖅᑐᑦ 
ᐳᓚᕋᖃᑦᑕᓛᓕᕐᒥᒻᒪᑕ ᐃᓪᓗᒋᔭᐅᔪᓕᒫᓄᑦ, 
ᐃᓚᖃᓯᐅᔾᔭᐅᓗᑎᑦ ᑭᒃᑯᑐᐃᓐᓇᕐᓄᑦ 
ᐃᓪᓗᒋᔭᓃᑦᑐᑦ, ᐃᖅᑲᓇᐃᔭᖅᑎᓄᑦ ᐃᓪᓗᓄᑦ 
ᐊᒻᒪᓗ ᓇᒥᓂᖃᖅᑐᓄᑦ ᐃᓪᓗᐃᑦ ᐊᒻᒪᓗ 
ᐊᑐᖅᑐᐊᖅᑕᐃᑦ ᐃᒡᓗᐃᑦ. ᐱᒋᐊᓛᖅᑐᑦ 13-ᖑᔪᓂᑦ 
ᓄᓇᓕᓐᓂ ᑕᒫᓂ  ᓄᕕᐱᕆ 2009, ᑕᐃᒃᑯᐊ 
ᐱᔭᕇᖅᑕᐅᔪᒫᓐᓂᐊᖅᑐᑎᑦ ᐅᐱᕐᖓᔅᓵᖓᓂᑦ 
2010.  
 
ᓄᓇᕗᒻᒥ ᐃᓪᓗᓕᕆᔨᖅᔪᐊᒃᑯᑦ ᑖᔅᓱᒥᖓ ᑲᒪᕗᑦ 
ᖃᐅᔨᒪᓴᕐᓂᕐᒥᒃ ᐊᒻᒪᓗ ᓄᓇᕗᑦ ᓈᓴᐅᓯᕆᔨᒃᑯᑦ 
ᐃᖅᑲᓇᐃᔭᖅᑎᑦᑎᔨᐅᓪᓗᑎᑦ 
ᐃᓕᓐᓂᐊᑎᑦᑎᑎᓪᓗᑎᓪᓗ ᐊᐱᖅᓱᖅᑎᐅᒐᔭᖅᑐᓂᑦ 
ᐊᒻᒪ ᑲᒪᓗᑎᑦ ᑲᑎᑕᐅᔪᓂᑦ. ᑲᓇᑕᒥ ᓈᓴᐅᓯᕆᔨᒃᑯᑦ 
ᐃᑲᔪᖃᑕᐅᕗᑦ ᖃᐅᔨᒪᔨᒋᔭᐅᓪᓗᑎᑦ 
ᐃᓱᒪᓕᐅᕆᔨᐅᑎᑕᐅᓪᓗᑎᓪᓗ ᖃᐅᔨᔭᐅᓂᐊᖅᑐᓂᑦ 
ᑕᐃᒃᑯᓇᓐᖓᑦ. 
 
ᖃᐅᔨᒪᒐᑦᑎᒍ ᐱᒻᒪᕆᐅᓂᖓᓂᒃ ᓄᓇᓕᓐᓂ 
ᐃᖅᑲᓇᐃᔭᖅᑎᑦᑎᔭᕆᐊᒃᓴᖅ, 100 ᐅᖓᑖᓃᑦᑐᑦ 
ᓄᓇᕗᒻᒥᐅᑦ ᐱᓇᓱᒃᓯᒪᕗᑦ ᐊᐱᖅᓱᖅᑎᐅᓂᕐᒥᒃ. 
ᐅᓪᓗᒥᒧᑦ ᓄᓇᕗᒻᒥ ᓈᓴᐅᓯᕆᔨᒃᑯᑦ 
ᐃᓕᓐᓂᐊᖅᑎᑦᑎᓯᒪᓕᖅᑐᑦ ᐃᖅᑲᓇᐃᔭᖅᑎᑎᓪᓗᑎᑦ 
22-ᖑᔪᓂᑦ ᑲᒪᔨᐅᓪᓗᐊᑕᕋᔭᖅᑐᓂᑦ. ᓄᓇᕗᒻᒥ 
ᓈᓴᐅᓯᕆᔨᒃᑯᑦ ᓄᓇᓕᓐᓂ ᐊᐱᖅᓱᖅᑎᐅᒐᔭᖅᑐᓂᑦ 
ᐃᖅᑲᓇᐃᔭᖅᑎᑦᑎᓂᕐᒥᒃ ᐱᕙᓪᓕᐊᒻᒥᔪᑦ. 
 
ᐃᓪᓗᖃᕐᓂᕐᒧᑦ ᖃᐅᔨᓴᕐᓂᖅ ᐱᒻᒪᕆᐊᓘᒻᒪᑦ 
ᓄᓇᕗᒻᒥᐅᓄᑦ ᐃᓪᓗᖃᑦᑎᐊᕈᓐᓇᖁᓪᓗᒋᑦ 
ᓄᓇᕗᒻᒥ. ᑕᐃᒪᓕ ᕿᓄᒐᓗᐊᖅᐳᒍᑦ 
ᐃᓪᓗᖃᖅᑐᓕᒫᑦᑎᐊᑦ ᐃᓚᒋᔭᐅᖁᓪᓗᒋᑦ 
ᐅᖃᐅᓯᕐᒥᓂᑦ ᐊᑐᖅᑕᒥᓂᒃ ᐊᑐᕐᓗᑎᑦ ᐊᒻᒪᓗ 
ᐅᖃᖅᑏ, ᑭᐅᔭᐅᔪᓕᒫᑦ ᑲᓐᖑᓇᖅᑑᑎᑕᐅᓂᐊᖅᐳᑦ. 
 
ᐅᖃᖅᑏ, ᐊᒥᒐᖅᓰᓇᖅᑎᓪᓗᑕ ᐃᓪᓗᓂᑦ ᑖᒃᑯᐊ 
ᐊᑐᓛᕋᑦᑎᒍ ᓄᐊᑕᐅᓯᒪᔪᑦ ᖃᐅᔨᔾᔪᑕᐅᔪᑦ 
ᓄᓇᕗᒻᒥ ᐊᕐᕌᒍᓂᑦ ᖁᓕᓄᑦ ᐃᓄᓐᓄᑦ 
ᐃᓪᓗᖃᖅᑎᑕᐅᓂᖏᓐᓄᑦ ᖃᓄᖅᑑᕈᑎᔅᓴᓄᑦ 
ᐸᕐᓇᐅᑎᒧᑦ ᐊᒻᒪᓗ ᑮᓇᐅᔭᖅᑖᕈᑎᒋᒋᐊᕈᑎᒋᓗᒋᑦ 
ᑕᒪᓐᓇ ᐃᓪᓗᑭᔅᓴᕐᓂᐅᔪᖅ ᖃᓄᖅᑑᕈᑕᐅᖁᓪᓗᒍ  



ᕿᑎᖅᑰ, ᓄᕕᐱᕆ 26, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  
 

 

622

ᓄᓇᕗᒻᒥ. ᖃᐅᔨᔭᐅᔪᓪᓗ 
ᐸᕐᓇᒍᑎᒋᑦᑎᐊᕈᓐᓇᓂᐊᕐᒥᔭᕗᑦ 
ᐃᓪᓗᖃᖅᑎᑦᑎᓂᕐᒧᑦ ᑕᒫᓂ ᓄᓇᕗᒻᒥ.  
 
ᐅᖃᖅᑏ, ᑖᓐᓇ ᐱᒻᒪᕆᐊᓘᒻᒪᑦ ᓄᓇᕗᒻᒥ 
ᓂᓪᓕᕐᕕᖃᕈᓐᓇᖁᓪᓗᒋᑦ ᓄᓇᕗᒻᒥᐅᑦ 
ᖃᓄᐃᑦᑐᓂᑦ ᐃᓪᓗᖃᕆᐊᖃᕐᓂᖏᓐᓂ ᐊᒻᒪᓗ 
ᑕᒪᓐᓇ ᖃᐅᔨᓴᕐᓂᖅ ᐱᕕᖃᖅᑎᑦᑎᓂᐊᖅᑐᖅ 
ᑐᓴᖅᑕᐅᔪᓐᓇᑎᑦᑎᓗᓂ ᑕᖅᑲᒃᑯᓇᓐᖓᑦ. 
ᑎᓕᐅᖅᑕᐃᓐᓇᕆᒐᓗᐊᖅᐸᒃᑲ ᓄᓇᕗᒻᒥᐅᑦ 
ᐱᖃᑕᐅᑦᑎᐊᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᓂᔅᑖ, 
ᒪᐅᖓ ᐊᔾᔨᖓᓂ ᖃᐃᑦᑎᒍᓐᓇᕈᕕᑦ. ᖁᔭᓐᓇᒦᒃ. 
 
ᒥᓂᔅᑕᐃ ᐅᖃᐅᓯᖏᑦ. ᒥᓂᔅᑕ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᑕᒑᖅ ᑰᓕ. 
ᒪᒥᐊᓇᖅ. ᐲᑕ ᑕᑉᑑᓇ. 
 
ᐊᖓᔪᖅᑳᑉ ᐅᖃᐅᓯᖓ 046 - 3(2): ᖁᑦᑎᑦᑐᒥ 

ᓄᓇᓕᓐᓄᑦ ᐳᓚᕋᕐᓂᖅ (ᑕᑉᑑᓇ) 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᖁᔭᒋᔪᒪᒐᕕᑦ ᓂᑯᕕᒍᓐᓇᕋᒪ 
ᑕᕝᕙᓂ ᒪᓕᒐᓕᐅᕐᕕᒻᒥ ᑐᓴᖅᑎᑦᑐᒪᓪᓗᒋᑦ 
ᓂᐅᕐᕈᓂᕆᓚᐅᖅᑕᓐᓂ ᖁᑦᑎᑦᑐᒥ ᓄᓇᓕᓐᓂᑦ 
ᐃᒃᐱᐊᖅᔪᒃ, ᖃᐅᓱᐃᑦᑐᖅ ᐊᒻᒪ ᐊᐅᓱᐃᑦᑐᖅ.  
 
ᖃᐅᔨᒪᒐᔅᓯ ᒐᕙᒪᒃᑯᑦ ᐊᖏᖅᓯᒪᓚᐅᕐᒪᑕ ᓄᓇᕗᒻᒥ 
ᓄᓇᓕᓕᒫᓂᑦ ᐳᓚᕋᖅᑕᐅᖁᓪᓗᒋᑦ 
ᖃᐅᔨᔭᐅᖁᓪᓗᒋᑦ ᓱᓇᐃᑦ 
ᐱᒻᒪᕆᐅᒋᔭᐅᒻᒪᖔᑕᖃᐅᔨᖃᑦᑕᓂᐊᕐᒪᑕ. 
ᖁᕕᐊᓱᓚᐅᖅᐳᖓ ᓂᐅᕐᕈᖃᑕᐅᔪᓐᓇᓚᐅᖅᓯᒪᒐᒪ 
ᑕᑉᐸᐅᖓ ᖁᑦᑎᓂᐹᖑᔪᓄᑦ ᐅᑭᐅᖅᑕᖅᑐᒥ. 
 
ᐊᐃᑉᐸᖃᓚᐅᖅᑐᖓ ᑕᓂᐅᓪ ᓯᐅᑦᓴᒃᒥᒃ ᐊᒻᒪᓗ 
ᖁᑦᑎᑦᑐᒧᑦ ᒪᓕᒐᓕᐅᖅᑎ ᕌᓐ ᐃᐊᓕᐊᑦ. 
ᑲᑎᒪᖃᑎᖃᖃᑦᑕᓚᐅᖅᑐᒍᑦ ᓄᓇᓕᓐᓂ ᑲᑎᒪᔨᓂᑦ,  

ᐊᑦᑐᖅᑕᐅᔪᓂᑦ ᐊᒻᒪᓗ ᐃᓚᐅᒍᒪᓂᖃᖅᑐᓂᑦ 
ᑖᒃᑯᓇᓂ ᐊᑐᓂ ᓄᓇᓕᓐᓂ ᐅᐸᓚᐅᖅᑕᑦᑎᓐᓂ. 
 
ᖃᐅᔨᒪᒐᔅᓯ ᑕᑉᐸᐅᖓ ᐅᑭᐅᖅᑕᖅᑐᒥ 
ᖁᑦᑎᓂᖅᓴᓅᖅᐸᓪᓕᐊᓂᕗᑦ ᒪᓕᓪᓗᒍ, 
ᐅᖓᓯᓪᓕᕙᓪᓕᐊᒻᒪᑕ ᐃᓄᑭᓐᓂᖅᓴᐅᓪᓗᑎᓪᓗ 
ᐊᒻᒪᓗ ᐃᖏᕐᕋᔾᔪᑏᑦ 
ᐃᓱᒪᐃᓐᓇᖅᑭᓇᓐᖏᓂᖅᓴᐅᓪᓗᑎᑦ ᓲᖃᐃᒻᒪᓕ 
ᐊᑭᑐᔪᒻᒪᕆᐅᕗᖅ ᓇᓕᕌᒐᒃᓴᖃᓐᖏᓂᖅᓴᐅᓪᓗᑎᓪᓗ 
ᐃᖏᕐᕋᔾᔪᑏᑦ. 
 
ᑕᒪᓐᓇ ᐱᓗᐊᑦᑎᐊᒻᒪᕆᑦᑐᖅ ᖁᑦᑎᑦᑐᒥ, 
ᑕᐃᒪᐃᓐᓂᖓᓄᑦ ᐱᓕᕆᕕᕗᑦ 
ᖃᐅᔨᓴᖅᐸᓪᓕᐊᓇᓱᒃᐳᑦ ᖃᓄᖅᑑᕈᑎᒃᓴᓂᑦ 
ᑕᒪᒃᑯᓄᖓ ᐃᓅᓇᓱᓐᓂᐅᑉ ᐊᑭᒋᔭᖏᓐᓄᑦ ᑕᑉᐹᓂ 
ᓄᓇᓕᓐᓂ. ᐅᐱᓐᓇᒻᒪᕆᓚᐅᖅᑑᒐᓗᐊᖅ 
ᐳᓚᕋᖅᑐᒋᑦ ᑕᑯᒥᓇᖅᑐᒻᒪᕆᐅᒻᒪᑦ, ᑭᓯᐊᓂᓕ 
ᐱᔾᔪᑎᖃᓗᐊᓚᐅᖅᑐᖓ ᑐᓴᕆᐊᖅᑐᕈᒪᓪᓗᒋᑦ 
ᑕᒪᒃᑯᐊ ᐊᑭᑐᔫᑎᐊᓗᐃᑦ ᖃᓄᖅ ᐊᑦᑐᐃᕙᒻᒪᖔᑕ 
ᑕᑉᐹᓂ ᓄᓇᖃᖅᑐᓄᑦ. 
 
ᐅᖃᖅᑏ, ᑲᓇᑕᒧᑦ ᐃᓚᒋᔭᐅᓇᕋᕐᓂᖓᓄᑦ ᐅᓇ 
ᑕᑯᒃᓴᐅᔾᔪᑎᒋᕙᐅᒃ ᑕᑉᐹᓂᒥᐅᑦ 
ᖃᓄᐃᓘᖅᑕᐅᖃᑦᑕᕐᓂᖏᑎᒍᑦ ᖃᐅᑕᒫᑦ. 
 
ᓇᓗᓇᓐᖏᑦᑕᐅᑎᒋᔪᖅ ᐃᖏᕐᕋᔾᔪᑎᐅᑉ 
ᐊᑭᑐᓗᐊᕐᓂᐊᓗᐊ ᖁᑦᑎᑦᑐᒥ 
ᓈᒻᒪᒋᔭᐅᒐᔭᓐᖏᑦᑎᐊᕐᒪᑦ ᐊᓯᓕᒫᖓᓂ ᑲᓇᑕᒥ. 
ᑕᒪᒃᑯᐊ ᑕᑉᐹᓂᒥᐅᑦ ᐱᔾᔪᑎᒋᓪᓗᒋᑦ ᐊᒻᒪ ᓄᓇᕘᑉ 
ᒪᑭᑉᐸᓪᓕᐊᓂᒃᓴᖓ ᐱᔾᔪᑎᒋᓪᓗᒍ ᐊᒻᒪ 
ᑲᓇᑕᒥᐅᑕᐅᓂᕆᔭᕗᑦ ᐱᔾᔪᑎᒋᓪᓗᒍ, ᑕᒪᒃᑯᐊ 
ᖃᓄᖅᑑᕆᐊᖃᓕᕋᓗᐊᖅᑕᕗᑦ ᐊᑭᑐᓗᐊᖅᑐᐊᓗᐃᑦ. 
 
ᒫᓐᓇ ᖁᔭᓐᓇᒦᕈᒪᔭᒃᑲ ᑐᓐᖓᓱᑦᑎᑦᑎᓚᐅᖅᑐᑦ 
ᓄᓇᒥᓐᓄᑦ ᐅᕙᑦᑎᓐᓂᒃ ᐅᓂᒃᑳᖃᑦᑕᓚᐅᖅᑐᑦ 
ᐃᓱᒪᒋᔭᒥᓐᓂᓪᓗ ᐅᖃᐅᓯᖃᖃᑦᑕᓚᐅᖅᑐᑦ ᖃᓄᖅ 
ᐊᓯᔾᔨᕆᐊᕈᓐᓇᕐᒪᖔᖅ ᐃᓅᓯᕆᔭᖏᑦ ᖁᑦᑎᑦᑐᒥ. 
ᖁᔭᓐᓇᒦᕈᒪᒻᒥᔭᕋᑦᑕᐅᖅ ᒪᓕᒐᓕᐅᖅᑎ ᖁᑦᑎᑦᑐᒧᑦ 
ᐊᒃᓱᕈᑦᑎᐊᖃᑦᑕᖅᓯᒪᒻᒪᑦ ᓯᕗᓂᐊᒍᑦ ᑭᖑᓂᐊᒍᓪᓗ 
ᓂᐅᕐᕈᓂᕆᔭᑦᑕ.  
 



ᕿᑎᖅᑰ, ᓄᕕᐱᕆ 26, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  

ᐅᖃᖅᑏ, ᐳᓚᕋᕐᓂᕆᔭᕗᑦ ᐃᓚᖓᒍᑦ 
ᐱᔾᔪᑎᒋᓪᓗᒍ, ᑖᓐᓇ ᐱᔭᕇᖅᐸᓪᓕᐊᓯᕗᖅ 
ᖃᐅᔨᓴᕐᓂᐅᔪᖅ ᐊᒻᒪ 
ᐅᖃᐅᓯᕆᒍᓐᓇᖅᓯᓛᓕᖅᑕᕗᑦ ᑕᕝᕘᓇ ᖃᐅᔨᐃᑦ 
ᐊᒻᒪᓗ ᖃᓄᖅ ᐊᓯᔾᔩᒍᓐᓇᓂᐊᕐᒪᖔᑦᑎᒍ. 
ᓂᕆᐅᑦᑎᐊᖅᐳᖓ ᑕᕝᕗᖓ 
ᐅᖃᖃᑎᒋᓛᕐᓂᕆᔭᑦᑎᓐᓂᑦ ᒪᓕᒐᓕᐅᖅᑎᓄᑦ 
ᒫᓐᓇᒫᑦᑎᐊᖅ ᒪᓕᒐᓕᐅᕐᕕᒻᒥ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 
(ᑐᓵᔨᑎᒍᑦ) ᒥᓂᔅᑕ ᓗᐊᓐ ᑯᓱᒐᖅ.  
 
ᐊᖓᔪᖅᑳᑉ ᐅᖃᐅᓯᖓ 047 - 3(2): 

ᓄᓇᖃᖅᑳᖅᑐᒥᓃᑦ ᖃᑦᑎᕆᔨᒃᑯᑦ 
ᐱᒡᒍᓱᐊᖅᔪᐊᕐᓂᖏᑦ (ᑯᓱᒐᖅ) 

 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᓪᓗᒥ ᓂᑯᕕᔾᔪᑎᒋᔭᕋ 
ᐅᓂᒃᑳᕌᖅᔪᒍᒪᑉᓗᖓ ᑖᒃᑯᐊ ᓄᓇᖃᖅᑳᖅᑐᑦ 
ᖃᑉᑎᕆᔨᖏᑎᒍᑦ ᐱᒡᒍᓱᐊᔾᔪᐊᓚᐅᕐᓂᖏᑦᑕ ᒥᔅᓵᓄᑦ.  
 
ᐅᖃᖅᑎᑦᑎᔩ, ᓄᓇᕗᑦ ᐊᐅᓪᓚᑎᑦᑎᓚᐅᕐᒪᓂᓛᒃ 
ᐃᓚᐅᔪᖃᓚᐅᕐᒪᑦ ᖃᑉᑎᕆᔩᑦ ᐱᒡᒍᓱᐅᔾᔪᐊᖅᑎᓪᓗᒋᑦ 
ᑕᐃᑲᓂ ᓚᔅᑎᒎᔾᔨ, ᑯᐸᐃᒥ. 
ᑕᐃᒪᓇᑦᑎᐊᖑᔪᔅᓴᐅᖏᒻᒥᔫᒐᓗᐊᖅ. ᑖᓐᓇ 
ᑎᓴᒪᒋᓕᖅᑕᖓᓂ ᐱᒡᒍᓱᐅᔾᔪᐊᓂᕐᒥᑦ 
ᐅᕐᓂᒍᑎᓯᒪᓕᕐᒪᑕ ᓄᓇᕗᒻᒥᐅᑦ ᖃᑉᑎᕆᔨᖏᑦ. 2006, 
2007 ᐊᒻᒪ 2008-ᒥ ᓄᓇᕗᑦ ᖃᑉᑎᕆᔨᖏᑦ 
ᐃᓕᑕᕆᔭᐅᓂᖃᓚᐅᖅᐳᑦ ᐱᒡᒍᓱᐅᔾᔪᐊᖅᑎᓪᓗᖏᑦ 
ᐱᒡᒍᓴᐅᔾᔪᐊᑦᑎᐊᔪᓛᖑᓂᕆᓚᐅᖅᑕᖏᓐᓄᑦ.  
 
ᐅᖃᖅᑎᑦᑎᔩ, ᓴᕆᒪᓱᒃᐳᖓᓕ ᐅᑉᓗᒥ ᐅᖃᕈᓐᓇᕋᒪ 
ᐱᖓᓱᓂᑦ ᐊᕐᕕᓂᓕᓐᓂ ᐊᒥᓲᑎᒋᓚᐅᖅᑑᒐᓗᐊᑦ 
ᐱᒡᒍᓱᐅᔾᔪᐊᖅᑐᑦ ᑖᒃᑯᐊ ᓄᓇᕗᒻᒥ 
ᐱᒡᒍᓱᐊᔾᔪᐊᖃᑕᐅᔪᑦ ᖃᑉᑎᕆᔨᖏᑦ 
ᓯᑕᒪᒋᔭᐅᓚᐅᖅᑐᑦ ᑕᕝᕙᓂ ᐱᒡᒍᓴᐅᔾᔪᐊᖅᑎᓪᓗᒋᑦ. 
ᐊᕐᕌᒍᑕᒫᑦ ᐊᔪᕈᓐᓃᐸᓪᓕᐊᖏᓐᓇᕐᒪᑕ ᑕᕝᕙᓂ 
ᐱᒡᒍᓱᐊᔾᔪᐊᕐᓂᐅᔪᓂᑦ. ᑕᒪᓐᓇ ᐅᔾᔨᕐᓇᕈᑎᖏᑦ 
ᖃᓄᖅ ᐊᒃᓱᕈᖅᑎᒋᕙᖕᒪᖔᑕ ᖃᑉᑎᕆᔨᕗᑦ 
ᓄᓇᕗᑦ ᐃᓗᐊᓂ ᐊᒻᒪᓗ ᖃᓄᖅ 
ᐃᓕᑦᑎᕙᓪᓕᐊᖏᓐᓇᕐᒪᖔᑕ ᖃᑉᑎᕆᔪᓐᓇᕐᓂᕐᒥᒃ 
ᓄᓇᕗᑦ ᐃᓗᐊᓂ. ᑖᒃᑯᐊ 
ᐃᓕᓐᓂᐊᑦᑎᐊᕈᓐᓇᓲᖑᖕᒪᑕ ᐃᓕᓐᓂᐊᕈᑎᑎᒍᑦ 
ᓄᓇᓕᖕᓄᑦ ᐃᓕᓐᓂᐊᕈᑎᒃᓴᓕᐊᖑᕙᒃᑐᓂᑦ MTO-
ᑯᑎᒍᑦ. 

ᐅᖃᖅᑎᑦᑎᔩ, ᑖᒃᑯᐊ ᓴᕆᒪᒋᔪᒪᔭᒃᑲ ᓵᒻᓴᓐ 
ᐊᒪᕈᖅᔪᐊᖅ ᐊᒻᒪᓗ ᔮᓂ ᖃᕐᓕᒃ ᑲᖏᖅᖠᓂᕐᒥ. 
ᓴᓐᑎ ᓇᑦᑎᖅ ᐊᒻᒪ ᔨᐊᕆ ᓄᓗᖅ ᓇᐅᔮᓂᒃ. ᔭᐃᒻᔅ 
ᓴᖑᔭ ᖃᖏᖅᖢᒑᐱᖕ̀ᒥᑦ ᐊᒻᒪ ᐃᖃᓗᒃ ᑐᓄ 
ᑭᓐᖓᕐᒥᐅᑕ. ᑖᒃᑯᐊ ᑭᒡᒐᖅᑎᑐᐃᔨᒋᓚᐅᖅᑕᕗᑦ 
ᓄᓇᕗᑦ ᖃᑉᑎᕆᔩᑦ ᐱᒡᒍᓴᐅᔪᐊᕆᐊᖅᑐᖅᑎᓪᓗᒋᑦ. 
ᑖᒃᑯᐊ ᐊᒃᓱᕈᕐᓂᖓ ᓇᓗᓇᖏᒻᒪᑦ ᐃᑲᔪᕈᒪᓂᕐᒥᒃ 
ᐅᓗᕆᐊᓇᖅᑐᖃᖅᑎᓪᓗᒍ ᓄᓇᑉᑎᓐᓂ ᐊᒻᒪ 
ᐊᒃᓱᕈᕆᕐᓂᖓᑦᑕᐅᖅ ᐊᔪᕈᓐᓃᖅᐸᓪᓕᐊᔪᒪᓂᕐᒧᑦ 
ᑕᒡᕘᓇ ᑕᑯᒃᓴᐅᑦᑎᐊᕐᒪᑦ. 
 
ᐅᖃᖅᑎᑦᑎᔩ, ᑕᒪᒃᑯᐊ ᐃᓕᓐᓂᐊᖅᐸᓪᓕᐊᑎᓪᓗᒋᑦ 
ᐊᔪᕈᓐᓃᖅᓴᖅᐸᓪᓕᐊᑎᓪᓗᒋᓪᓗ ᑕᒪᑐᒥᖓ 
ᖃᑉᑎᕆᓂᕐᒥᒃ ᑖᒃᑯᐊ ᐱᓕᕆᖃᑎᒌᑦᑎᐊᕐᓂᕐᒥᒃ 
ᓇᓗᓇᐃᖅᓯᓯᒪᖕᒪᑕ ᓄᓇᕗᒻᒥᐅᓄᑦ. ᑖᒃᑯᐊ 
ᐃᓕᑦᑎᕝᕕᒋᔪᓐᓇᖅᐸᕗᑦ ᐱᓕᕆᖃᑎᒌᖕᓂᐅᑉ 
ᒥᒃᓵᓄᑦ. ᓴᕆᒪᒋᕙᕗᑦ ᐊᒻᒪ ᓴᕆᒪᒋᑉᓗᒋᑦᑕᐅᖅ 
ᑕᐃᒃᑯᐊ ᖃᑉᑎᕆᔨᓗᒃᑖᑦ ᓄᓇᕗᑦ ᐃᓗᐊᓂ 
ᐃᑲᔪᖅᑎᒋᕙᒃᑕᕗᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᑉ ᐅᖃᐅᓯᖏᑦ, 
(ᑐᓵᔨᑎᒍᑦ) ᒥᓂᔅᑕ ᑖᓂᐅᓪ ᓯᐅᑦᓴ. 
 
ᐊᖓᔪᖅᑳᑉ ᐅᖃᐅᓯᖓ 048 - 3(2): ᓄᓇᕗᒃᑯᑦ 

ᐊᑎᓕᐅᖅᐳᑦ ᐊᑯᑭᑦᑐᑦ-ᑲᓇᑕᓗ 
ᓇᓄᓕᕆᓂᕐᒧᑦ ᑐᑭᓯᖃᑎᒌᒍᑎᒥᒃ (ᓯᐅᑦᓴᒃ) 

 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 
ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᑐᓴᖅᑎᑦᑎᒍᒪᕗᖓ 
ᐅᑐᐱᕆ 30, 2009 ᑐᑭᓯᖃᑎᒌᒍᑎᒥᒃ 
ᐊᑎᓕᐅᓚᐅᖅᓯᒪᒻᒪᑕ ᑲᓇᑕᐅᑉ ᒐᕙᒪᒃᑯᖏ, 
ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗ ᒐᕙᒪᒃᑯᖏᑦ ᐊᑯᑭᑦᑐᑦ 
ᐱᐅᖅᓱᐊᕐᓂᕐᒧᑦ ᑲᒪᓂᕐᒧᑦ ᑕᐃᒃᑯᐊ ᕿᑭᖅᑖᓗᖕᒥ 
ᐊᒻᒪ Kane Basin ᓇᓄᖏᓐᓂ. 
 
60-ᐳᓴᒋᔭᖏᑦ ᓇᓄᐃᑦ ᓯᓚᖅᔪᐊᒥ ᓄᓇᕗᒻᒦᒻᒪᑕ 
ᑕᒪᓐᓇ ᐱᓇᓱᒃᑕᕗᑦ ᓇᓗᓇᐃᖅᓯᔾᔪᑕᐅᔪᖅ ᓄᓇᕗᑦ  

ᐊᐅᓚᑦᑎᖃᑕᐅᒋᐊᖃᕐᓂᖓᓂᑦ ᓇᓄᕐᓂᒃ ᑲᓇᑕᒥ 
ᐊᒻᒪ ᓯᓚᖅᔪᐊᕐᒥ. 
 
ᑐᑭᓯᖃᑎᒌᒍᑎᒃ ᐱᖃᓯᐅᔾᔨᕗᖅ ᑲᑐᔾᔭᐅᔪᒥᒃ 
ᑲᒥᓴᓐᒥᒃ ᑭᒡᒐᖅᑐᖅᑎᖃᖅᑐᑎᒃ ᑲᓇᑕᒥ ᐃᓄᐃᑦ 
ᑲᑐᔾᔨᖃᑎᒌᖏᓐᓂᑦ, ᐃᓚᐅᓪᓗᑎᑦ ᓄᓇᕗᑦ 
ᑐᓐᖓᕕᒃᑯᑦ, ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᐊᒻᒪᓗ 
ᑭᒡᒐᖅᑐᖅᑎᐅᔪᑦ ᐊᖑᓇᓱᒃᑏᑦ ᐊᑯᑭᑦᑐᓂ. ᑖᓐᓇ 
ᑲᒥᓴᓐ ᐊᑐᓕᖁᔨᓕᐅᖅᑎᐅᓂᐊᖅᐳᑦ ᖃᑦᑎᑦᑐᒋᑦ 
ᓇᓐᓄᖅᑕᐅᔪᓐᓇᖅᑐᓂᑦ ᑖᒃᑯᓇᓂ 
ᓄᓇᑦᑎᓐᓃᑦᑐᓂᑦ ᐊᒻᒪᓗ ᑐᑭᓕᐊᕆᓂᕐᒥᒃ 
ᑭᓪᓕᓯᓂᐊᕐᓂᑎᒍᑦ, ᖃᐅᔨᒪᓂᑐᖃᖅᑎᒍᑦ, 
ᐊᐅᓚᑦᑎᓂᒃᑯᑦ ᐊᒻᒪ ᐊᓯᖏᓐᓂᑦ ᐊᑐᖅᑕᐅᕙᒃᑐᓂᑦ. 
 
ᑖᓐᓇ ᑐᑭᓯᖃᑎᒌᒍᑦ ᐊᖅᑯᑎᒋᔭᐅᒃᑲᓐᓂᕐᓂᐊᖅᐳᖅ 
ᑲᑐᔾᔨᒋᐊᒃᑲᓐᓂᕈᓐᓇᖁᓪᓗᒋᑦ ᐊᐅᓚᑦᑎᔨᐅᖃᑕᐅᔪᑦ 
ᓯᕗᓪᓕᐅᔾᔭᐅᔭᕆᐊᖃᖅᑐᓂᑦ ᓇᓄᓕᕆᓂᕐᒥ. 
ᐱᓕᕆᖃᑦᑕᖅᑕᕗᑦ ᑐᑭᓕᐊᖅᑕᐅᓂᖏᑦ ᒪᑯᓂᖓ 
ᖃᐅᔨᓴᕈᑕᐅᔪᑎᒍᑦ ᐊᒻᒪ ᖃᐅᔨᒪᓂᑦᑎᓐᓂᑦ 
ᑕᐅᖅᓰᖃᑎᖃᕐᓂᒃᑯᑦ ᓯᕗᒧᐊᒃᑲᓐᓂᕈᑎᒋᓂᐊᖅᐸᕗᑦ 
ᐊᖏᖅᓯᒪᓂᑦᑎᓐᓂᑦ ᐸᖅᓴᐃᑦᐊᖃᖁᓪᓗᑕ 
ᓇᓄᖁᑎᑦᑎᓐᓂᑦ ᐱᔾᔪᑎᒋᓪᓗᒋᑦ 
ᑭᖑᕚᕆᓂᐊᖅᑕᕗᑦ. 
 
ᑕᐃᒪᓕ ᓂᕆᐅᒃᐳᒍᑦ ᕿᓂᖃᑦᑕᕐᓂᐊᕋᑦᑕ 
ᐊᔾᔨᒌᖏᑦᑐᓂᒃ ᑲᒪᔾᔪᑎᒋᔪᓐᓇᕐᓂᐊᖅᑕᑦᑎᓐᓂ 
ᑕᕝᕘᓇ ᑲᒥᓴᓐᑎᒍᑦ ᑕᐅᑐᖃᑎᒌᒍᑎᑦᑎᓐᓂᑦ 
ᓇᓄᐃᑦ ᓄᖑᑦᑕᐃᓕᒪᖁᓪᓗᒋᑦ. ᖁᔭᓐᓇᒦᒃ 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃ ᐅᖃᐅᓯᒃᓴᖏᑦ. 
(ᑐᓵᔨᑎᒍᑦ) ᒥᓂᔅᑕ ᑕᒑᖅ ᑰᓕ. 
 
ᐊᖓᔪᖅᑳᑉ ᐅᖃᐅᓯᖓ 049 - 3(2): 

ᓱᑲᖃᓗᐊᕐᓂᕐᒧᑦ ᑕᖅᑭᖓ (ᑰᓕ) 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑎ. ᓄᕕᐱᕆ ᑖᓐᓇ ᑎᒥᒃᑯᑦ ᓱᑲᖃᓗᐊᖅᑐᒃᑯᑦ 
ᑕᖅᑭᕆᔭᐅᒻᒪᑦ. ᑕᐃᒪᐃᓐᓂᖓᓄᑦ 
ᖃᐅᔨᒃᑲᐃᔾᔪᑕᐅᓇᓱᑉᐳᖅ ᑕᒪᓐᓇ ᓱᑲᖃᓗᐊᕐᓂᖅ  
ᐊᒥᓱᑎᒍᑦ ᓴᖅᑭᑦᑕᐃᓕᑎᒍᓐᓇᕋᓗᐊᕋᑦᑎᒍ ᐊᒻᒪᓗ  

ᑲᒪᒋᔭᐅᔪᓐᓇᖅᑐᓂ ᑎᒥᒃᑯᑦ ᐃᖃᐃᓕᓴᕐᓂᒃᑯᑦ ᐊᒻᒪ 
ᓂᕆᑦᑎᐊᕐᓂᒃᑯᑦ. 
 

(ᑐᓵᔨᒃᑰᕈᓐᓃᖅᑐᖅ) ᓄᓇᕗᒻᒥ diabetes-ᖑᔪᑦ ᑕᒫᓂ 
ᓯᕗᓕᕆᓚᐅᖅᑕᑦᑎᓐᓂ ᓲᕐᓗ ᐊᑦᑎᖕᓂᖅᓴᐅᔫᒐᓗᐊᖅ 
ᑲᓇᑕ ᓈᓴᐅᑎᖏᑦ ᒪᓕᒃᖢᒋᑦ ᐱᔾᔪᑎᒋᓪᓗᒍ 
ᐃᓅᓯᑐᖃᖅᐳᑦ ᓄᓇᒥᐅᑕᐅᓂᖏᑦ ᐃᓄᐃᑦ ᐱᓪᓗᒋᑦ 
ᐊᒻᒪᓗ ᓂᕆᖃᑦᑕᕐᓂᖏᑦ ᓂᕿᑦᑎᐊᕙᖕᓂᒃ 
ᐱᔾᔪᑎᒋᓪᓗᒍᓗ ᑕᐃᑦᑐᒪᓂᓗ ᓰᕐᓇᖅᑐᓂᒃ 
ᓂᕆᓗᐊᓲᖑᓚᐅᓐᖏᑎᓪᓗᒋᑦ. 
ᒥᑭᓐᓂᖅᓴᐅᖃᑦᑕᕐᓂᑰᖕᒪᑕ ᑕᒪᒃᑯᐊ. ᑭᓯᐊᓂᓕ 
ᓯᓚᖅᔪᐊᖅ ᒫᓐᓇ ᐊᓯᓐᖑᖅᓯᒪᓕᕐᒥᖕᒪᑦ ᑕᒫᓂ 
ᓄᓇᕗᑦᒥ ᐅᑭᐅᑦ ᑖᒃᑯᐊ 50 ᐊᓂᒍᖅᓯᒪᓕᖅᑎᓪᓗᒋᑦ 
ᐱᓗᐊᖅᑐᒥᒃ ᐃᓅᓯᖅᐳᑦ ᓲᕐᓗ 
ᐊᑦᑕᕐᓇᖅᑐᑰᖃᑕᐅᓕᖅᑐᑦ ᑕᒪᒃᑯᓂᖓ 
ᓱᑲᖃᓗᐊᓕᖅᐸᑦ ᑎᒥ ᓈᒻᒪᖏᔾᔪᑕᐅᖃᑦᑕᓕᕐᒥᖕᒪᑦ. 
 

ᑭᓯᐊᓂ ᐅᖃᖅᑏ, ᑖᓐᓇ department-ᕗ, 
ᐃᑲᔪᖅᑎᖃᖅᑐᖅ ᓄᓇᕗᑦᒥᐅᓂ ᓄᓇᓕᖕᓂᑦ ᐊᒥᓱᓂᒃ. 
ᑕᐃᒃᑯᐊᓗ ᑲᑐᔾᔨᖃᑎᒌᑦ ᑎᒥᖏᑦ ᐊᒻᒪ ᒐᕙᒪᑐᖃᒃᑯᑦ 
ᑕᒪᑐᒥᖓ ᑐᑭᓯᑎᑦᑎᓇᓱᓪᓚᕆᖕᒪᑕ 
ᐃᑲᔪᖅᑐᐃᓪᓗᑎᒃᓗ ᖃᓄᖅ ᑕᐃᒪᐃᑦᑐᒥᒃ ᓲᕐᓗ 
ᓄᖅᑲᖓᔾᔪᒥᓇᔭᕐᒪᖔᑦ ᓄᓇᑦᑎᓐᓂ. 
 

ᐅᖃᖅᑏ, ᐅᖃᕈᓐᓇᖅᑐᖓ ᑕᕝᕙᓂ ᑕᖅᑭᐅᑎᓪᓗᒍ 
ᐃᖅᑲᓇᐃᔭᖅᑎᕗᑦ ᑕᕝᕙᓂ ᐋᓐᓂᐊᖅᑕᐃᓕᓂᕐᒧᑦ ᐊᒻᒪ 
ᐃᓄᓂᓕᕆᔨᒃᑯᓐᓂᑦ ᑲᑎᒪᑎᑦᑎᖃᑦᑕᓚᖓᒻᒪᑕ ᑕᒪᑐᒪ 
ᒥᒃᓵᓄᑦ ᐃᓕᓐᓂᐊᖅᑎᑦᑎᓗᑎᑦ ᑕᒪᒃᑯᓂᖓ 
ᐃᑲᔪᖅᑎᒋᖃᑦᑕᑕᑦᑎᓐᓂᑦ ᐊᒻᒪᓗ ᑕᐃᒃᑯᐊ 
ᑕᐃᒪᐃᑦᑐᖃᖅᑐᑦ ᖃᓄᖅ 
ᐃᑲᔪᖅᑕᐅᕚᓪᓕᕈᓐᓇᕐᒪᖔᑕ. ᑖᒃᑯᐊ 
ᑲᑎᒪᖃᑦᑕᓂᐊᖅᑎᓪᓗᒋᑦ ᐅᑭᐅᖑᓂᐊᖅᑐᖅ ᑕᕝᕙᓂ 
ᑕᒪᓐᓇ ᐱᓕᕆᐊᖑᓂᐊᖅᑐᖅ ᓄᓇᓕᓕᒫᑲᓴᓐᓂᑦ 
ᓇᓗᓇᖏᑦᑐᑦ. 
 

ᐅᖃᖅᑏ, ᐅᖃᕈᓐᓇᖅᑐᖓ ᑕᒫᓂ ᓄᓇᕗᑦ ᐃᓗᐊᓂ 
ᑕᒪᒃᑯᐊ ᓱᑲᖃᓗᐊᕐᓂᐅᑉ ᒥᔅᓵᓄᑦ ᐃᓅᓴᑦᑑᒐᓗᐊᑦ, 
ᑭᓯᐊᓂᓕ ᐃᒫᒃ, ᐅᔾᔨᖅᑐᖅᑎᐊᖁᔨᔪᒍᑦ ᑕᐃᒃᑯᐊ 
ᑕᐃᒪᐃᑦᑐᖃᕋᔭᖅᑐᑦ ᐱᔾᔪᑎᒋᓪᓗᒋᑦ ᐃᒫᒃ ᓲᕐᓗ, 
ᑎᒥᑦᑎᐊᕆᓐᓂᕐᒧᑦ ᐃᖃᐃᖅᓴᕐᓂᕐᒧᓪᓗ ᐊᒻᒪᓗ 
ᓂᕆᑦᑎᐊᖃᑦᑕᓂᕐᒧᑦ ᑕᐃᒫᑦ ᑲᔪᓯᖁᓪᓚᕆᑦᑕᕗᑦ, 
ᐃᓄᐃᓪᓗ ᓂᕿᑐᖃᖏᓐᓂᑦ ᓂᕆᖃᑦᑕᓂᖅᓴᐅᒍᑎᑦ 
ᑕᐃᒫᒃ ᐅᓗᕆᐊᓇᖅᑐᒦᖏᓂᖅᓴᐅᓇᔭᕐᒪᑕ. ᐊᒻᒪᓗ 
ᐃᖅᑲᓇᐃᔭᖅᑎᕗᑦ ᐱᓕᕆᓪᓚᕆᑦᑐᑦ ᑕᒪᑐᒥᖓ 
ᐃᑲᔪᖅᑐᐃᓗᑎᑦ, ᐊᒻᒪᓗ ᑐᓴᐅᒪᔭᕆᐊᖃᖅᑕᖏᑦ 
ᐊᖏᕋᕇᓐᓄᑦ ᐃᓚᒌᓄᑦ ᑕᒪᓐᓇ ᓂᕿᑦᑎᐊᕙᐅᓂᖅ 
ᐊᑐᖅᑕᐅᑉᐸᑦ ᐱᐅᓂᖅᐹᖑᒻᒪᑦ ᑕᒫᓂ ᓄᓇᑦᑎᓐᓂᑦ 
ᐃᒃᑮᓇᖅᑐᒥᑦ. 
 
ᖃᐅᔨᒪᔪᒍᓪᓗ ᐱᓕᕆᒃᑲᓐᓂᕆᐊᖃᖅᑐᒍᑦ ᑕᒪᑐᒪ 
ᒥᔅᓵᓄᑦ diabetes ᖃᓄᖅ ᑖᒃᑯᓄᖓ ᐃᓚᒌᓄᑦ 
ᑎᑭᐅᑎᓐᖏᓐᓇᔭᕐᒪᖔᑦ. ᑭᓯᐊᓂᓕ ᖃᐅᔨᒪᔪᒍᑦ 
ᓂᕿᑦᑎᐊᕙᓐᓂᑦ ᓂᕆᖃᑦᑕᕈᑦᑕ ᐊᒻᒪᓗ ᓲᕐᓗ  

ᐃᖃᐃᔭᖃᑦᑕᕈᑦᑕ ᐊᖑᓇᓱᒃᑎᓪᓗ ᓯᓚᒦᓇᔪᑦᑎᓪᓗᒋᑦ 
ᑕᒪᒃᑯᐊ ᐅᕙᑦᑎᓐᓄᑦ ᐃᑲᔪᓪᓚᕆᑦᑐᑦ. ᐊᒻᒪᓗ ᒫᓐᓇ 
ᓇᓗᓇᐃᕈᒪᔪᖓ Health Canada ᒐᕙᒪᑐᖃᒃᑯᑦ 
ᒫᓐᓇ $1.4 ᒥᓕᐊᓂᑦ ᓄᓇᕗᑦᒧᑦ ᑐᓂᓯᓯᒪᔪᑦ 
ᑕᒪᑐᒪ ᒥᔅᓵᓄᑦ ᑐᑭᓯᕚᓪᓕᖁᔨᓪᓗᑎᑦ 
ᓄᓇᕗᒻᒥᐅᓂᑦ ᐊᒻᒪᓗ ᑕᒪᒃᑯᐊ ᑎᒥᑦᑎᐊᕆᓐᓇᖅᑐᑦ 
ᐅᓂᒃᑳᖅᑎᐊᖅᑕᐅᖃᑦᑕᖁᓪᓗᒋᑦ ᖃᓄᕐᓗ ᑕᒪᑐᒧᖓ 
ᑎᑭᐅᑎᖏᓐᓇᔭᕐᒪᖔᑕ. 
 
ᑭᖑᓪᓕᖅᐹᒥᑦ ᐅᖃᖅᑏ, ᑕᐃᒪ ᑐᓴᒐᒃᓴᒐᓚᐃᑦ 
ᑕᒪᑐᒪ ᒥᔅᓵᓄᑦ ᐅᖃᓕᒫᒐᒃᓴᐃᑦ ᑕᒪᒃᑯᐊ 
ᐊᑐᐃᓐᓇᐅᖏᓐᓇᖅᑐᑦ ᐅᖃᐅᓯᓗᑦᑖᑦ ᓄᓇᕗᒻᒥ 
ᒪᓕᒃᖢᒋᑦ ᑐᒃᓯᕋᖅᑕᐅᔪᓐᓇᖅᑐᑦ ᑕᒪᒃᑯᓂᖓ 
ᐋᓐᓂᐊᕐᕖᑦ ᓄᓇᓕᓐᓂᑦ  ᑕᐃᑰᓇ ᐱᔭᐅᔪᓐᓇᖅᑐᑦ. 
ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᒥᓂᔅᑕᐃᑦ 
ᐅᖃᐅᓯᒃᓴᖏᑦ. (ᑐᓵᔨᑎᒍᑦ) ᒥᓂᔅᑕ ᐲᑕ ᑕᑉᑑᓇ. 
 
ᐊᖓᔪᖅᑳᑉ ᐅᖃᐅᓯᖓ 050 - 3(2): ᑐᓴᒐᒃᓴᖅ 

ᓄᓇᕗᑦ ᓇᒻᒥᓂᖃᖅᑐᓄᑦ 
ᐊᑐᖅᑐᖅᑎᑦᑎᔨᒃᑯᑦ ᒥᒃᓵᓄᑦ (ᑕᑉᑑᓇ) 

 
ᐊᖓᔪᖅᑳᖅ ᐲᑕ ᑕᑉᑑᓇ: ᖁᔭᓐᓇᒦᒃ ᐅᖃᖅᑏ. 
(ᑐᓵᔨᑎᒍᑦ) ᐅᖃᖅᑏ, ᓂᑯᕕᑉᐳᖓ 
ᑐᓴᖅᑎᑦᑎᔪᒪᓪᓗᖓ ᒪᓕᒐᓕᐅᖅᑎᓂᑦ 
ᖃᓄᐃᓘᕐᓂᐅᕋᑖᓚᐅᖅᑐᒥᑦ ᓄᓇᕗᒻᒥ 
ᓇᒻᒥᓂᖃᖅᑐᓄᑦ 
ᐊᑐᖅᑐᐊᖅᑎᑦᑎᔨᒃᑯᑦᐱᓕᕆᕕᓐᓄᑦ 
ᐊᑐᓚᐅᖅᑕᒥᓂᖏᓐᓂᑦ ᒫᓐᓇᓵᒃᑯᑦ. 
 
ᐋᒡᒋᓯ 28, 2009-ᒥ, ᐋᓕᒃᔅ ᐸᑲᓐ 
ᐃᖃᓗᑦᑑᑦᑎᐊᕐᒥᐅᑕᖅ ᑎᒃᑯᐊᖅᑕᐅᓚᐅᕐᒪᑦ 
ᐃᒃᓯᕙᐅᑕᕆᔭᐅᓂᐊᕐᓗᓂ ᑎᒥᐅᔪᒧᑦ ᐊᒻᒪ ᒍᕆᐊᒃ 
ᑲᐃᓐ ᐃᖃᓗᒻᒥᐅᑕᖅ ᑐᖏᓕᖓᓄᑦ 
ᑎᒃᑯᐊᖅᑕᐅᓪᓗᓂ. ᑖᒃᑯᐊ 
ᓯᕗᓕᖅᑎᑦᑎᐊᕙᐅᖑᓱᒻᒪᑎ ᑖᔅᓱᒧᖓ ᖁᓚᖏᓚᖓ 
ᑲᔪᓯᑎᑕᐅᖁᓪᓗᒋᑦ ᐋᖅᑭᒋᐊᕈᑕᐅᖃᑖᓚᐅᖅᑐᑦ 
ᑎᒥᐅᔪᒧᑦ ᐊᐅᓚᑕᐅᓂᖓᑎᒍᑦ ᐊᒻᒪ 
ᐱᔨᑦᑎᕐᓂᖏᓐᓄᓪᓗ ᓄᓇᕗᒻᒥ ᓇᒻᒥᓂᖃᖅᑐᓄᑦ. 
 

ᐅᖃᖅᑏ, ᑖᒃᑯᐊ ᑲᑎᒪᔨᒋᔭᖏᑦ 
ᖃᓄᖅᑑᖃᑖᓚᐅᖅᐳᑦ ᐱᕚᓪᓕᕆᐊᖅᑕᐅᖁᓪᓗᒍ 
ᐊᑑᑎᖃᕐᓂᕆᔭᖓ. ᐊᑐᐊᒐᒃᑯᑦ ᐸᕐᓇᓂᕐᓗ, 
ᑮᓇᐅᔭᓕᕆᓂᖅ ᐊᒻᒪ ᐊᑭᓕᒃᓴᖅᑖᖅᑎᑦᑎᓂᕐᒧᑦ 
ᑲᑎᒪᔨᕋᓛᑦ ᓴᖅᑭᑕᐅᓚᐅᖅᐳᑦ ᑎᒥᐅᔫᑉ 
ᐊᐅᓚᓂᖏᑦ ᐱᕚᓪᓕᕆᐊᖅᑕᐅᖁᓪᓗᒋᑦ ᐊᒻᒪᓗ 
ᐃᖅᑲᓇᐃᔭᖅᑎᖏᑦ ᐃᑲᔪᖅᑕᐅᒃᑲᓐᓂᖁᓪᓗᒋᑦ. 
 
ᐲᑕ ᒫ ᖁᔭᓐᓇᒦᕈᒪᔭᕋ ᐊᔅᓱᕈᔅᓯᒪᑦᑎᐊᕐᖓᑦ 
ᑕᕝᕙᓂ ᐃᒃᓯᕙᐅᑕᐅᑲᐃᓐᓇᑎᓪᓗᒍ. 
 
ᐅᖃᖅᑏ, ᓱᓕ ᐱᔭᔅᓴᓕᒻᒪᕆᐊᓘᒐᓗᐊᑦ ᑖᒃᑯᐊ 
ᓄᓇᕗᒻᒥ ᓇᒻᒥᓂᖃᖅᑐᓄᑦ ᐊᑐᖅᑐᐊᕐᕕᒃ, 
ᑭᓯᐊᓂᓕ ᓯᕗᒧᐊᑉᐸᓪᓕᐊᕗᒍᑦ ᐊᒻᒪ ᑲᔪᓰᓐᓇᖅᑐᑕ 
ᐱᔨᑦᑎᕋᕐᓂᑎᓐᓂᑦ ᓄᓇᕗᒻᒥ ᓇᒻᒥᓂᖃᖅᑐᓂᑦ. 
(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᒥᓂᔅᑕᐃᑦ 
ᐅᖃᐅᓯᒃᓴᖏᑦ. ᐱᑕᖃᕈᓐᓃᕐᒪᑦ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ ᑲᑎᒪᔾᔪᑎᔅᓴᑦᑕ ᐱᖓᔪᐊᑦ. (ᑐᓵᔨᑎᒍᑦ) 
ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᓯᐊᓪ. 
 
ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 073 - 3(2): 

ᐃᑲᔪᖅᑐᓚᐅᕐᓚᕗᑦ ᐅᑭᐅᖅᑕᖅᑐᒥ 
ᖃᖓᑕᓲᖅᑎᖁᑎᕗᑦ (ᓯᐊᓪ) 

 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, 
ᓂᑯᕕᑦᑐᖓ ᐃᑲᔪᖅᑐᐃᒍᒪᓪᓗᖓ ᐅᑭᐅᑕᖅᑐᒥᑦ 
ᖃᖓᑕᓲᖅᑎᖁᑎᑦᑎᓐᓂᑦ. 
 
ᐅᖃᖅᑏ, ᖃᖓᑕᖃᑦᑕᕐᓂᐅᔪᖅ ᐅᑭᐅᑕᖅᑐᒥᑦ 
ᐱᒻᒪᕆᐊᓘᒻᒪᑦ ᐅᕙᖓ ᑭᒡᒐᑐᖅᑕᖏᓐᓄᑦ 
ᓄᓇᖁᑎᑦᑎᓐᓄᓪᓗ. ᑕᐃᒃᑯᐊ ᑐᓴᕋᑖᓚᐅᖅᑕᕗᑦ 
Air Canada Jazz 
ᑕᒪᐅᖓᖃᑦᑕᓛᓕᕐᓂᕆᓚᐅᖅᑕᖏᑦ 
ᕿᒥᕐᕈᑲᓐᓂᖅᔪᑎᒋᒋᐊᖃᑦᑕᕗᑦ. 
 



ᕿᑎᖅᑰ, ᓄᕕᐱᕆ 26, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  

ᐅᖃᖅᑏ, ᑕᐃᒫᒃᑕᐅᖅ ᑎᔅᓯᓇᖅᑐᑐᖃᖁᑎᖃᕐᒪᑕ 
ᖃᖓᑕᓲᖅᑏᑦ ᐃᒪᐃᓕᖓᔪᒥᒃ, “ᖃᓄᖅ 
ᑮᓇᐅᔭᓕᐅᕌᖅᔪᒍᓐᓇᖅᐱᑕ 
ᖃᖓᑕᓲᖃᖅᑎᑦᑎᓂᕐᒥ?” ᐅᓇ ᑭᐅᔾᔪᑎᖓ, 
ᐅᖃᖅᑏ, “ᐱᒋᐊᕈᑎᖃᕐᓗᑕ ᑮᓇᐅᔭᒻᒪᕆᐊᓗᓐᓂᒃ.” 
 
ᐅᖃᖅᑏ, ᑲᓇᑕ ᓄᓇᖅᑯᖅᑐᔫᓂᖓ ᐊᒻᒪ 
ᐃᓄᖁᑎᖏᑦ ᓯᐊᒻᒪᓂᕆᔭᖏᑦ ᓄᓇᓕᒫᖓᓂ 
ᐱᔭᕐᓂᖏᑦᑑᓯᒪᕗᖅ ᖃᖓᑕᓲᖅᑎᓄᑦ. ᒥᑭᓂᖅᓴᐃᑦ 
ᖃᖓᑕᓲᖅᑑᑦ ᐊᔪᓕᖃᑦᑕᖅᓯᒪᕗᑦ 
ᐊᑭᑦᑐᕋᐅᑎᓇᓱᓕᕌᖓᑕ ᐊᖏᓂᖅᓵᓗᓐᓂᑦ 
ᖃᖓᑕᓲᖅᑎᓂᑦ. 
 
ᐅᖃᖅᑏ, ᐅᑉᐱᕆᕙᕋ Air Canada ᑕᐃᒫᑦᑎᐊᖅ 
ᐊᑭᑦᑐᕋᐅᑎᖃᑕᐅᕙᓐᖏᒻᒪᑕ. ᐅᓗᕆᐊᓇᖅᐳᑦ ᐊᒻᒪ 
ᐊᖅᓵᖅᓯᔨᕈᓗᑐᐃᓐᓇᐅᕗᑦ. 
ᑕᑯᒋᐊᑐᐃᓐᓇᕈᓐᓇᖅᐳᒍᑦ ᐊᕗᖓ ᐅᐊᓕᓂᕐᒧᑦ 
ᖃᐅᔨᓗᒍᓗ ᓯᕗᓂᕆᒐᔭᖅᑕᕗᑦ 
ᐅᓗᕆᐊᓇᖅᑐᒦᑎᑕᐅᒻᒪᑦ ᐃᓘᓐᓇᑎᓐᓄᑦ. 
 
ᓄᓇᑦᑎᕐᒥᓕ ᑖᒃᑯᐊ Air Canada-ᑯᑦ ᐊᒻᒪ 
WestJet-ᑯᑦ ᐊᖅᓵᖅᓯᓂᖏᑎᒍᑦ 
ᐊᑭᑭᓪᓕᒋᐊᕈᑕᐅᓯᒪᒐᓗᐊᖅᑐᖅ ᐃᐊᑦᒪᓐᑕᒻᒥᑦ 
ᔭᓗᓇᐃᕝᒧᑦ, ᑭᓯᐊᓂᓕ ᐊᖅᑯᑎᓕᐅᖅᓯᒪᕚᑦ 
ᒥᑭᓂᖅᓴᓄᑦ ᓄᓇᓕᓐᓄᑦ? ᐋᒡᒐ. ᐃᑲᔪᖅᓯᒪᕚᑦ 
ᓄᓇᓕᓐᓂ ᐱᓐᖑᐊᖅᑎᓂᑦ, ᐃᓅᓱᒃᑐᓄᐊᖓᔪᓂᑦ 
ᐊᒻᒪ ᐃᑲᔪᖅᑎᐅᔪᓂᑦ? ᐋᒡᒐᑦᑎᐊᒻᒪᕆᒃ. 
ᓄᓇᖃᖅᑳᖅᑐᖁᑎᑦᑕ ᑲᖓᑕᓲᖅᑎᖁᑎᖏᑦ 
ᐊᑯᓂᐊᓗᒃ ᐅᑭᐅᖅᑕᖅᑐᒥ ᐱᔨᑦᑎᖅᓯᒪᕗᑦ 
ᓇᑲᑎᕆᔭᕆᐊᖃᓕᓚᐅᖅᐹᑦ ᐊᒻᒪ 
ᓄᖅᑲᖅᑎᑦᑎᓗᑎᑦ ᐃᖅᑲᓇᐃᔭᖅᑎᓂᑦ?, 
ᐊᐃᑦᑖᖑᒐᓗᐊᖅ ᐄ. 
 
Air Canada Jazz ᑕᕝᕗᖓ ᐃᖃᓗᓐᓅᓐᓂᐊᖅᐸᑦ 
ᐄ, ᑕᐃᒃᑯᐊ ᐊᑭᓕᖅᓱᖅᑕᐅᑦᑎᐊᖅᑐᐊᓗᐃᓪᓕ 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ 
ᑲᑎᒪᔭᖅᑐᖅᑎᓪᓗᒋᓪᓗ 
ᕿᑲᕆᐊᖅᑐᖅᑎᓪᓗᒋᓪᓘᓐᓃᑦ ᐅᖅᑰᔪᒧᑦ ᓄᓇᒧᑦ 
ᐊᑭᑭᓈᕆᓂᐊᖅᑑᒐᓗᐊᑦ, ᑭᓯᐊᓂ ᒥᑭᓂᖅᓴᓂ 
ᓄᓇᓖᑦ ᐃᑲᔪᖅᑕᐅᕚᓪᓕᔮᓐᖏᑦᑐᑦ. 
 

ᐅᖃᖅᑏ, ᓲᖑᓇᓱᒋᐊᖃᕋᓗᐊᖅᑐᒍᑦ ᓇᒻᒥᓂᕆᔭᓂᑦ 
ᐊᖅᓵᓯᓂᕐᒥᒃ ᐃᓕᖅᑯᓯᖃᖅᐸᒃᑐᓂᑦ 
ᐊᑭᑦᑐᕋᐅᑎᖃᑎᒥᓂᑦ. ᑕᐃᒫᒃ 
ᐃᓕᖅᑯᓯᖃᐃᓐᓇᖅᓯᒪᕗᑦ Air Canada-ᑯᑦ ᐊᒻᒪ 
ᓯᓚᐃᕐᕆᔭᐅᑦᑕᐃᓕᓇᓱᒋᐊᖃᖅᑐᒍᑦ 
ᐱᓂᐊᕐᓂᕆᓂᐊᖅᑕᖏᓐᓂᑦ ᐅᑭᐅᖅᑕᖅᑐᒥ. 
 
ᐊᔪᐃᓐᓈᕐᕕᒋᔪᒪᕙᒃᑲ ᒐᕙᒪᖁᑎᕗᑦ 
ᐊᑐᖅᑕᐅᑦᑕᐃᓕᖁᔨᖁᓪᓗᒋᑦ ᑭᒡᒐᑐᖅᑕᑦᑕ 
ᑮᓇᐅᔭᖁᑎᖏᓐᓂᑦ ᖃᖓᑦᑕᐅᑎᓄᑦ Air Canada-
ᑯᓐᓂ. ᒪᓕᒐᓕᐅᖅᑎᖁᑎᕗᓪᓗ ᐋᑐᐊᒥ ᐊᒻᒪ 
ᐃᑦᑐᒃᑯᕕᒻᒥᐅᖁᑎᕗᑦ ᐊᒃᓱᕈᖁᔭᕋᓗᐊᒃᑲ 
ᒐᕙᒪᑐᖃᒃᑯᓐᓂᑦ ᑕᐃᒫᑦᑕᐅᖅ ᐱᐅᓯᖃᖁᓪᓗᒋᑦ 
ᖃᖓᑦᑕᖅᑎᑦᑎᓂᕐᒧᑦ ᐃᓕᖅᑯᓯᖏᓐᓂᑦ. 
 
ᐅᖃᖅᑏ, ᓈᒻᒪᓯᑉᐸᑦ ᑐᓴᕈᒪᓂᐊᕋᒪ ᒐᕙᒪᒃᑯᓐᓂ 
ᐅᑭᐅᖅᑕᖅᑐᒥᐅᑕᐅᔪᓄᑦ ᖃᖓᑕᓲᓄᑦ 
ᐃᑲᔪᖅᑐᐃᓂᐊᕐᓂᖏᓐᓂᑦ. ᖁᔭᓐᓇᒦᒃ ᐅᖃᖅᑏ. 
 
ᒪᓕᒐᓕᐅᖅᑏᑦ ᐃᓚᖓᑦ: ᐄᓛᒃ, ᐄᓛᒃ 
 
>>ᐸᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᐅᑉ 
ᐅᖃᐅᓯᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑐ 
ᐊᕐᕚᕐᓗᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 074 - 3(2): 

ᐃᓄᒃᓯᐅᑎᓄᑦ ᓂᕿᓄᑦ ᖃᖓᑦᑕᐅᑎᑦ 
ᐊᑭᖏᑦ (ᐊᕐᕚᕐᓗᒃ) 

 
ᐊᕐᕚᕐᓗᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 
ᖁᕕᐊᓱᒻᒪᕆᑦᑐᖓ ᑖᓐᓇ ᒥᔅᑕ ᑰᓕ, ᒥᓂᔅᑕ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐅᖃᓪᓚᖅᑲᐅᒻᒪᑦ 
ᑕᒪᓐᓇ ᓱᑲᖃᓗᐊᓕᖅᑐᓄᑦ 
ᓯᐅᕐᕆᔮᖅᑐᖃᓗᐊᓕᖅᑐᓄᑦ ᐅᔾᔨᖅᓱᕈᑕᐅᓂᐊᕐᒪᑦ. 
ᑕᐃᒪ ᐅᖃᕈᒪᔪᖓ ᖃᐅᔨᒪᓪᓗᖓᓗ, ᑖᒃᑯᐊ 
ᑲᓇᑕᐅᑉ ᒐᕙᒪᒃᑯᖏᑦ ᐃᑲᔪᖃᑦᑕᕐᒪᑕ ᓂᕿᓂᒃ 
ᑎᒥᒧᑦ ᐱᐅᔪᓂᒃ ᑎᑭᓴᐃᔪᖃᕋᓱᐊᖅᑎᓪᓗᒍ 
ᐱᓗᐊᖅᑐᒥ ᓂᐅᕕᖅᑎᒃᑯᑎᒍᑦ ᑯᐊᐸᒃᑯᑎᒍᑦ  

ᑕᒪᓐᓇᓗ ᑐᓐᖓᓱᒃᑎᒃᖢᑎᒍᓗ. ᐊᑐᖅᐸᒃᖢᑎᒍᓪᓗ 
ᑕᒪᒃᑯᐊᓗ ᖃᓪᓗᓈᑎᑐᑦ ᑎᑎᕋᕈᓐᓇᖅᑐᑦ ᑖᔅᓱᒥᖓ 
ᐊᑐᖃᑦᑕᕐᒥᔪᑦ. 
 
ᑭᓯᐊᓂᓕ ᐅᖃᖅᓯᒪᔪᖃᕋᓗᐊᕐᒥᒻᒪᑦ 
ᐋᓐᓂᐊᖅᓯᐅᑎᒃᑯᓐᓂᑦ ᐊᒡᓛᑦ ᐋᓐᓂᐊᕐᕕᑦᑎᓐᓂᑦ 
ᓄᓇᑦᑎᓐᓂᑦ ᐅᖃᖅᓯᒪᔪᖃᖃᑦᑕᕐᒪᑦ ᑕᒪᒃᑯᐊᒎᖅ 
ᑐᒃᑐᐃᑦ, ᐊᐃᕖᓪᓗ, ᓇᓄᐃᓪᓗ, ᓇᑦᑏᓪᓗ, 
ᐃᖃᓗᐃᓪᓗ ᓂᕿᑦᑎᐊᕙᐅᒻᒪᑕ ᐊᐅᖕᒧᒡᒎᖅ 
ᐱᐅᒻᒪᑕ, ᑭᓯᐊᓂᓗ ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ 
ᐃᑲᔪᖅᓯᒪᓇᑎᒃ ᑮᓇᐅᔭᒧᑦ ᑎᑭᑎᓐᓇᓱᐊᖅᑎᓪᓗᑕ 
ᓄᓇᓕᑦᑎᓄᑦ ᐊᓯᑦᑎᓂᒃ ᓂᕿᓂᒃ ᑖᒃᑯᓂᖓ 
ᐊᐅᑦᑎᓐᓄᑦ ᐱᐅᔪᓂᒃ ᐃᑲᔪᖅᓯᒪᓇᑎᒃ.  
 
ᑕᐃᒪ, ᑕᒪᓐᓇ ᐅᔾᔨᕆᔭᐅᓂᐊᖅᐸᑦᑕᐅᖅ 
ᑮᓇᐅᔭᑎᒍᑦ ᐃᑲᔪᖅᑕᐅᔭᕆᐊᖃᕋᓱᒋᔭᕗᑦ ᓄᓇᓕᑦᑕ 
ᐃᓚᖏᑦ ᐊᒥᒐᖅᓯᓲᖑᒻᒪᑕ 
ᑐᒃᑐᖃᕈᓐᓃᓲᖑᓪᓗᑎᓪᓗ 
ᑐᒃᑐᖃᓕᕐᓂᐊᕋᓗᐊᕐᓗᑎᒃ ᓅᓯᒪᔭᕌᖓᑕ. 
 
ᑕᒪᒃᑯᐊᖑᒻᒪᑕ ᓄᓇᑦᑎᓐᓂᑦ ᐊᓯᑦᑎᓐᓂᑦᑕᐅᖅ 
ᑎᑭᓴᐃᖃᑦᑕᕈᓐᓇᕋᓗᐊᕐᒥᒐᑦᑕ HTO-ᑯᑦ 
ᐊᖅᑯᑎᒋᓗᒋᑦ. ᑖᓐᓇ ᑕᑯᔭᐅᖁᑦᑎᐊᕋᒃᑯᑦ ᓄᓇᕗᑦ 
ᒐᕙᒪᒃᑯᖏᓐᓄᑦ ᐊᒻᒪᓗ ᑕᐃᒃᑯᐊ 
ᖃᐅᔨᓴᖅᑕᐅᓛᖁᔭᒃᑲ ᒐᕙᒪᑐᖃᒃᑯᑦ ᑕᒪᑐᒥᖓ 
ᐃᓚᐅᑎᑦᑎᔪᓐᓇᕋᔭᕐᒪᖔᑕ ᐃᓄᐃᑦ 
ᓂᕿᖁᑎᖏᓐᓂᒃ ᑕᐅᖅᓰᕐᓂᕐᒥ ᓄᓇᓖᑦ 
ᐊᑯᓐᓂᖏᓐᓂᒃ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑎᐅᑉ 
ᐅᖃᐅᓯᖏᑦ. ᒪᓕᒐᓕᐅᖅᑎ ᑕᓯᐅᔭᖅᔪᐊᕐᒧᑦ, ᒥᔅᑕ 
ᕋᒻᐴᑦ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 075 - 3(2): 

ᐃᑲᔪᖅᑐᕐᓚᕗᑦ ᓄᓇᕗᒻᒥ ᐅᖓᓯᒃᑐᒥ 
ᓄᓇᓖᑦ (ᕋᒻᐴᑦ) 

 
ᕋᒻᐴᑦ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᓂᑯᕕᑉᐳᖓ 
ᑎᓕᐅᕆᒃᑲᓐᓂᕈᒪᓪᓗᒋᑦ ᒐᕙᒪᒃᑯᑦ 
ᓄᓇᕗᒻᒥᐅᑕᐅᔪᑦ ᐅᖓᓯᖕᓂᖅᓴᐅᔪᓂᑦ ᒥᑭᓂᖅᓴᓂ  

ᓄᓇᖃᖅᑐᑦᑦ ᐃᑲᔪᖅᑕᐅᑦᑎᐊᖁᓪᓗᒋᑦ ᓄᓇᕗᒻᒥ 
ᖃᓄᐃᓕᐅᖅᑐᖃᖅᑎᓪᓗᒍ. 
 
ᐅᖃᖅᑏ, ᓂᑯᕕᓚᐅᖅᓯᒪᒐᒪ ᒪᓕᒐᓕᐅᕐᕕᒻᒥ ᒫᔾᔨᒥ 
ᐱᒃᑯᒋᓪᓗᒋᑦ ᓄᐃᔭᖅ ᐃᓕᓐᓂᐊᕐᕕᖕᒦᖔᖅᑐᑦ 
ᓴᓂᑭᓗᐊᕐᒥ ᓴᓇᓂᕐᒧᑦ ᑕᑯᒃᓴᐅᑎᑦᑎᑎᓪᓗᒋᑦ 
ᐃᒡᓗᓕᖕᒥ. ᑭᖑᓂᐊᒍᑦ ᑕᐃᒃᑯᐊ ᐃᓕᓐᓂᐊᖅᑏᑦ 
ᐊᐅᓪᓚᓚᐅᖅᓯᒪᕗᑦ Kelowna, BC-ᒧᑦ, ᑕᐃᑲᓂᓗ 
ᑕᑯᒃᓴᐅᑎᑦᑎᒃᑲᓐᓂᓚᐅᖅᐳᑦ ᐸᕐᓇᐅᑎᒥᓐᓂᒃ ᐊᒻᒪ 
ᓂᐅᕕᐊᒃᓴᖁᑎᒥᓂᒃ ᑲᔪᓯᑦᑎᐊᕐᓂᖃᖅᑐᑎᓪᓗ. 
ᐊᔪᕐᓇᕋᔭᓚᐅᖅᑐᖅ ᑮᓇᐅᔭᖃᖅᑎᑕᐅᓚᐅᖏᑉᐸᑕ 
ᕿᑭᖅᑖᓗᖕᒥ ᓇᒻᒥᓂᖃᖅᑐᑦ ᑲᑐᔾᔨᖃᑎᒌᖏᓐᓂᑦ 
ᐊᒻᒪ ᑲᑭᕙᒃᑯᓐᓂᒃ. 
 
ᐅᖃᖅᑏ, ᐃᓕᓯᒪᓕᕋᒪ ᐃᓚᐅᔪᖃᔾᔮᓐᖏᒻᒪᑦ 
ᓴᓂᑭᓗᐊᕐᒥᒃ ᑕᒪᒃᑯᓂᖓ ᑕᑯᒃᓴᐅᑎᑦᑎᔪᓂᑦ ᑕᒫᓂ 
ᐊᕐᕌᒍᒥ. ᑭᒡᒐᑐᖅᑐᓄᑦ ᓄᐃᔭᖅ ᐃᓕᓴᕕᖕᒥ 
ᑐᓴᖅᑎᑕᐅᓯᒪᕗᖓ ᑮᓇᐅᔭᖅᑖᓚᐅᖏᒻᒪᑕᒎᖅ 
ᓴᓂᑭᓗᐊᕐᒥᒃ ᐃᓕᓐᓂᐊᖅᑎᓄᑦ ᖃᖓᑦᑕᐅᑏᑦ 
ᑕᐃᒪᐃᑦᑐᓄᑦ ᐊᑭᑐᓗᐊᖅᑐᐊᓘᓇᕋᖅᑕᐅᓪᓗᑎᑦ. 
 
ᐅᖃᖅᑏ, ᐃᑉᐸᒃᓴᖅ ᖁᑦᑎᖕᑐᖅᒥᐅᑕᐅᔪᖅ 
ᐅᖃᐅᓯᖃᓚᐅᕐᖓᑦ ᑕᐃᒃᑯᐊ 
ᐱᓐᖑᐊᕆᐊᖅᑐᖃᑕᐅᒍᓐᓇᖏᒻᒥᖕᒪᑕᑦᑕᐅᖅ 
ᐊᑭᑐᓗᐊᕐᓂᖓᓄ ᖃᖓᑦᑕᐅᑎᖏᑦ ᑕᑉᐹᖓᑦ 
ᐅᖓᓯᒃᑐᒥᑦ ᓄᓇᖏᓐᓂᑦ. ᐅᖃᖃᑦᑕᖅᓯᒪᒐᒪ 
ᑕᐃᒫᔅᓴᐃᓐᓇᖅᑕᐅᖅ ᐊᒡᕕᐊᕈᑎᖃᖃᑦᑕᕋᑦᑕ 
ᓴᓂᑭᓗᐊᕐᒥ. 
 
ᐅᖃᖅᑏ, ᓱᓕᒃᑲᓐᓂᖅ ᐃᒪᐃᒃᑲᓐᓂᖅᐳᒍᑦ 
ᓄᓇᖁᑎᒃᑲᒥᐅᑦ ᕿᒪᒃᑕᐅᔪᑦ ᓇᒦᓐᓂᕆᔭᕗᑦ 
ᐱᔾᔪᑕᐅᓪᓗᓂ. 
 
ᐅᖃᖅᑏ, ᒐᕙᒪᒃᑯᑦ ᐊᓯᖏᓪᓗ 
ᐃᑲᔪᕈᒫᓐᓂᐊᖅᓯᒪᒻᒪᑕ ᓄᓇᕗᒥᐅᓂᑦ ᑕᒪᒃᑯᐊ 
ᓄᓇᕗᒻᒥ ᓄᓇᖃᖅᑐᓕᒫᑦ ᐊᔾᔨᒌᒥᒃ  

ᐱᕕᖃᖅᑐᐃᓐᓇᐅᖁᓪᓗᒋᑦ ᐃᓚᐅᖃᑕᐅᓂᒃᓴᒥᒃ 
ᐊᑐᖅᑕᐅᔪᓂᑦ ᓄᓇᕘᓕᒫᒥ. 
 
ᐃᓅᓇᓱᓐᓂᐅᑉ ᐊᑭᑐᔪᐊᓘᓂᖓ 
ᐊᑐᖅᑕᐃᓐᓇᕆᔭᕗᑦ ᐅᑭᐅᖅᑕᖅᑐᒥ. 
ᐱᔾᔪᑕᐅᔭᕆᐊᖃᓐᖏᑦᑑᒐᓗᐊᖅ ᐃᓚᐃᓐᓈᕈᑕᐅᓗᓂ 
ᐃᓚᖏᓐᓂᑦ ᐊᑐᐃᓐᓇᐅᑎᑕᐅᑎᓪᓗᒋᑦ 
ᖃᓄᐃᓘᕈᑕᐅᓂᐊᖅᑐᑦ ᐊᓯᑦᑎᓐᓄᑦ. ᖁᔭᓐᓇᒦᒃ 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ, 
ᒪᓕᒐᓕᐅᖅᑎ ᐊᒥᑦᑐᕐᒧᑦ ᒥᔅᑕ ᑕᐹᖅᔪᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 076 - 3(2): 

ᓇᓪᓕᐅᑎᑦᑎᐊᕆᑦ ᐅᕋᐃᑦᓱᓪ ᐅᔭᕋᓱᒃ 
(ᑕᐹᖅᔪᒃ) 

ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ 
ᐅᖃᖅᑎᑦᑎᔩ. ᓇᖏᖅᓯᔾᔪᑎᒋᔭᕋᓕ ᐅᓇ ᑕᐃᒃᑯᐊᓗ 
ᓂᕈᐊᖅᑎᒋᓯᒪᔭᒃᑲ ᐃᒡᓗᓕᖕᒧᓪᓗ ᓴᓂᕋᔭᖕᒧ, 
ᓯᕗᓪᓕᕐᒥ ᐅᓐᓄᓴᖃᑦᑎᐊᖁᓪᓗᒋᑦ ᐅᖃᐅᑎᕙᒃᑲ. 
 
ᐅᓇ ᐃᓕᓴᖅᓯᔪᒪᓪᓗᖓᐃᓛ ᑕᐃᑲᓂ ᐃᒡᓗᓕᖕᒥ 
ᐊᖓᔪᒃᖠᖅᐹᖃᕋᑦᑕ ᐃᓐᓇᐅᓂᖅᐹᖅ ᐅᕙᓐᓂᒃᓗ 
ᐊᑦᑎᐊᖃᕕᒃᔪᐊᖅᖢᓂ 
ᓄᓇᓕᐊᒫᖅᐸᓵᖅᖢᓂᖓᓘᓐᓃᑦ ᑕᐃᒪᓐᓇ 
ᐱᕈᖅᓴᓕᓚᐅᕋᒪ ᖃᐅᔨᒪᓪᓗᒍ. ᓄᕙᒻᐸ 17-
ᖑᑎᓪᓗᒍ ᓇᓪᓕᐅᑎᓚᐅᕐᓂᕐᒪ ᐊᒻᒪᓗ ᑖᒃᑯᐊ 
ᐃᓚᒌᑦ ᓄᕙᒻᐸ 20-ᐅᓕᖅᑎᓪᓗᒍ ᑕᒪᑐᒥᖓ 
ᖁᕕᐊᓲᑎᖃᒻᒪᕆᓚᐅᖅᓯᒪᖕᒪᑕ. 
 
ᐅᑯᐊ ᑎᑎᖅᑲᖏᑦ ᒐᕙᒪᒃᑯᑎᒍᑦ ᐅᖃᖅᓯᒪᓪᓗᑎᒃ 
ᔮᓐᓂᐊᕆ 1, 1914-ᒥᒎᖅ ᐃᓅᓚᐅᖅᓯᒪᔪᖅ. 
ᐃᒻᒥᓂᒃᓕ ᖃᐅᓕᒪᓪᓗᓂ ᐅᑭᐊᒃᓵᖔᒃᑯᑦ 
ᐃᓅᓚᐅᖅᓯᒪᓂᕐᒥᓂᒃ. ᑖᓐᓇ ᒐᕙᒪᒃᑯᑦ 
ᑎᑎᖅᑲᖁᑎᖓ ᓱᓕᓇᔭᖅᐸᑦ ᒫᓐᓇ 95-ᓂᒃ 
ᐊᕐᕌᒍᖃᕋᔭᖅᑐᖅ. ᑭᓯᐊᓂᓕ ᐊᒥᓱᑦ 
ᖃᐅᔨᒪᖅᑰᔨᖕᒪᑕ ᐅᖓᑎᒃᑲᓐᓂᐊᓂ 
ᐊᕐᕌᒍᖃᕐᓂᖓᓂ ᐃᒻᒥᓂᒃᓗ ᐅᖃᖅᓯᒪᓪᓗᓂ 
ᑕᐃᓐᓇ ᓄᐊ ᐱᐅᒐᑦᑑᓚᐅᖅᑐᖅ ᐊᓂᒋᓚᐅᕐᒪᒍ 
ᐃᒻᒪᖄ ᑎᓴᒪᓂᒃᓘᓐᓃᑦ ᐊᕐᕌᒍᓂ  

ᓄᑲᖅᓯᐅᑐᐃᓐᓇᕆᐊᖃᕋᒥ ᑖᓐᓇ 1900-ᒥ 
ᐃᓅᓂᕋᖅᑕᐅᓚᐅᕐᒪ. ᑖᓐᓇ ᓱᓕᔪᕕᓂᐅᓐᓂᖅᐸᑦ 
105-ᓂᒃ ᐊᕐᕌᒍᖃᕋᔭᖅᖢᓂ. 
 
ᑖᓐᓇ ᓇᓗᓇᕈᔪᖕᓂᖓᓄᑦ ᐅᕙᖓᓕ 
ᐅᐱᒋᔪᒪᑐᐃᓐᓇᖅᐸᕋ ᐃᓐᓇᐅᓂᖅᐹᖑᖅᑰᓕᕐᒪ 
ᑕᒫᓃ ᕿᑭᖅᑖᓗᖕᒥ ᐄᖑᓇᓱᒋᓪᓗᒍ. 
 
ᑖᓐᓇ ᐅᐱᒋᔭᐅᖁᓪᓗᒍ ᑖᒃᑯᓄᖓ 
ᒪᓕᒐᓕᐅᖅᑎᐅᖃᑎᓐᓂᑦ ᐊᒻᒪ 
ᐃᓅᒃᑲᓐᓂᖁᒐᓗᐊᖅᐸᕗᑦ ᐊᕐᕌᒍ ᓱᓕ 
ᓇᓪᓕᐅᓐᓂᖅᓯᐅᒃᑲᓐᓂᓛᕋᑦᑎᒍᑦ. ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᑕᐹᖅᔪᒃ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᒪᓕᒐᓕᐅᖅᑎ ᓇᓄᓕᖕᒧᑦ, ᒥᔅᑕ 
ᓂᖏᐅᖓᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 077 - 3(2): 

ᐆᒪᔪᓕᕆᔨᐅᑉ ᐊᑐᖅᑕᒥᓂᖏᑦ 
ᑭᖑᓂᕆᔭᖏᓪᓗ (ᓂᖏᐅᖓᓐ) 

 
ᓂᖏᐅᖓᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. 
ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᐃᓱᒫᓗᒍᑎᒋᔭᓐᓂᑦ 
ᓴᖅᑮᔪᒪᓪᓗᖓ ᐃᓛᒃ ᓄᓇᖁᑎᒋᔭᓐᓂᑦ 
ᑭᒡᒐᖅᑐᖅᑕᓐᓂ. ᑕᒪᓐᓇ ᐅᖃᐅᓯᐅᖏᓐᓇᕐᒪᑦ 
ᒐᕙᒪᒋᔭᕗᑦ ᑕᒪᓐᓇ ᒪᑐᓯᒪᓱᒋᔭᐅᓕᕋᓗᐊᖅᑎᓪᓗᒍ. 
 
ᐅᖃᖅᑏ, ᑐᓴᒐᒃᓴᐅᔪᑦ ᐅᖃᖅᓯᒪᖕᒪᑕ ᓯᑎᐱᕆ 
ᕿᑎᐊᓂ ᓄᑖᖑᔪᑦ ᓄᓇᕗᑦ ᒐᕙᒪᒃᑯᖏᓐᓂ 
ᐆᒪᔪᕐᓂᐊᖅᑎᐅᓕᓵᖅᑐᑦ ᒪᕐᕉᖕᓂᒃ ᐅᒥᒻᒪᓚᐅᕐᖓ 
ᐊᑯᕐᖓᕐᓂ ᐃᒡᓗᓕᒑᖅᔪᒃ ᖃᒪᓂᑦᑐᐊᕐᓗ. 
 
ᐅᖃᖅᑏ, ᑕᐃᒪ ᑕᒪᒃᑯᐊ ᐆᒪᔪᕋᓱᓲᖑᖕᒪᑕ 
ᐆᒪᔪᕐᓂᐊᖅᑎᐅᔪᑦ ᖃᐅᔨᓴᖅᓯᓐᓈᖅᑎᓪᓗᒋᑦ, 
ᑭᓯᐊᓂ ᐊᔾᔨᐅᖏᒻᒪᑦ ᓯᖁᒥᑦᑎᑉᐸᑕ ᒪᓕᒐᕐᓂᑦ 
ᐊᑐᓕᖅᑎᒐᓱᒃᑕᒥᓂᑦ ᑕᐃᒫᒃ  

ᐱᔭᐅᔭᕆᐊᖃᖅᑎᓐᓇᒋᑦ ᐊᖑᓇᓱᒃᕕᐅᕙᖏᑦᑐᒥ 
ᐱᓗᐊᖅᑐᒥ. 
 
ᐅᖃᖅᑏ, ᑭᓇᑐᐃᓐᓇᖅ ᑕᐃᒪᐃᑦᑐᒥᒃ 
ᐱᓕᕆᓂᐊᖅᑐᖅ ᒪᓕᒐᕐᓂᖅ ᒪᓕᒃᑎᑦᑎᓂᕐᒥᒃ 
ᓵᑕᒃᓴᐅᔭᕆᐊᖃᕐᒥᔫᒐᓗᐊᑦᑕᐅᖅ ᑕᐃᒫᒃᓴᐃᓐᓇᖅ 
ᐊᓯᖏᓐᓄᑦ ᐊᑐᖅᑎᑕᐅᕙᒃᑐᓂᑦ, ᐃᒻᒪᖃ 
ᐱᓂᖅᓴᐅᔪᒥᒃ. 
 
ᐅᖃᖅᑏ, ᑕᐃᒪᓕ ᑐᑭᓯᐊᔭᒃᑯᑦ ᑖᓐᓇ 
ᐅᖃᐅᓯᕆᔭᕐᓂᒃ ᑲᒪᔨᐅᔪᖅ ᐊᕙᑎᓕᕆᔨᒃᑯᓐᓂ 
ᐊᖏᓚᐅᕐᒪᒍ ᐊᑐᓚᐅᖅᑕᒥᓄᑦ ᑕᒻᒪᖅᓯᒪᔪᒥᒃ 
ᑐᓴᖅᑎᑦᑎᑦᑐᓂᐅᒃ. ᑕᒪᒃᑯᐊ ᓇᓪᓕᐊᑦ ᑲᒪᔨᐅᔪᐃᑦ 
ᖃᐅᔨᒪᑦᑎᐊᕆᐊᖃᕐᒥᔫᒐᓗᐊᑦ ᐃᖅᑲᓇᐃᔮᖏᑕ 
ᒥᒃᓵᓅᖓᔪᓂᑦ ᒪᓕᒋᐊᓕᓐᓂᑦ, ᐱᓗᐊᖅᑐᒥ 
ᒪᓕᒐᕐᓂᑦ ᐊᑐᓕᖅᑎᑦᑎᓐᓂᕐᒧᐊᖓᔪᓂᑦ. 
 
ᐅᖃᖅᑏ, ᐅᖃᖅᓯᒪᔪᖃᕐᖓᑦ ᐃᒫᒃ 
ᖃᐅᔨᒪᓐᖏᓐᓂᖅ ᑕᒪᓐᓇ ᐱᓐᖏᔾᔪᑕᐅᔪᓐᓇᖏᒻᒪᑦ 
ᓯᖁᒥᑦᑎᓂᕐᒧᑦ ᒪᓕᒐᕐᒥᒃ. ᑐᕌᖓᔪᖅ ᑕᒪᓐᓇ 
ᑭᒃᑯᑐᐃᓐᓇᕐᓄᑦ ᓯᖁᒥᑕᒥᓄᑦ 
ᐊᓄᓪᓚᓯᕆᐊᖃᖅᐸᒃᑐᓂᑦ ᖃᐅᔨᒪᓐᖏᒃᑲᓗᐊᕈᑎᑦ 
ᓯᖁᒥᒃᓯᔭᕆᐊᒃᓴᖅ ᒪᓕᒐᕐᒥᒃ. 
 
ᐅᖃᖅᑏ, ᐃᓱᒫᓘᒍᑎᖃᕋᒪ ᐃᓄᓕᒫᑎᒍᑦ 
ᐃᓱᒪᒋᔭᐅᓂᖓᓂᒃ ᓄᓇᕗᑦ ᒐᕙᒪᒃᑯᖓᑦ 
ᐃᖅᑲᓇᐃᔭᖅᑎᖏᑦ 
ᐃᓱᒪᐃᓐᓇᕿᒍᓐᓇᖅᑐᒋᔭᐅᓪᓗᑎᑦ ᒪᓕᒐᕐᓂᑦ ᐊᒻᒪ 
ᓱᔭᐅᓐᖏᓪᓗᑎᑦ ᓯᖁᒥᒃᓯᒍᓐᓇᖅᑐᒋᔭᐅᓪᓗᑎᑦ. 
ᖃᓄᕐᓕ ᐃᓄᓕᒫᑎᒍᑦ ᐅᑉᐱᕆᔭᐅᓂᖃᕈᓐᓇᖅᐸ 
ᑕᐃᒃᑯᐊ ᒪᓕᒐᕐᓂᑦ ᐊᑐᖅᑕᐅᑎᑦᑎᕙᒃᑐᑦ 
ᖃᐅᔨᒪᔭᐅᑉᐸᑕ ᑭᐅᔭᕆᐊᖃᓐᖏᓐᓂᖏᓐᓂᑦ 
ᒪᓕᒐᐅᑉ ᐊᑖᒍᑦ. 
 
ᐅᖃᖅᑏ, ᖃᓄᕐᒪᑯᐊ ᐃᓄᒋᐊᖁᑎᕗᑦ 
ᐅᑉᐱᕆᓂᖃᕈᓐᓇᖅᐸᑦ ᑎᒥᐅᔪᒥᒃ ᐃᒻᒥᓂᒃ 
ᖃᐅᔨᓴᖅᐸᒃᑐᓂᑦ ᐊᒻᒪ ᓇᓗᓇᐃᖅᓯᕙᒃᑐᓂᑦ 
ᐱᓂᕐᓗᖅᑐᖃᖅᑐᒥᓂᐅᓐᖏᓐᓇᕋᐃᓕᖅᑐᑎᑦ. 
 

ᐅᖃᖅᑏ, ᐊᖏᖅᑕᐅᒍᒪᒐᓗᐊᖅᑐᖓ 
ᒪᓕᒐᓕᐅᖅᑎᓕᒫᓄᑦ ᐱᔭᕇᕈᒪᓪᓗᒍ ᐅᖃᐅᓯᒃᓴᕋ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐊᐱᕆᔭᐅᒐᔅᓯ ᑖᓐᓇ 
ᐅᖃᐅᓯᒃᓴᒥᓂᒃ ᐅᖃᕇᕈᓐᓇᕈᒪᓪᓗᓂ. 
ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᒻᒪᑦ ᐅᖃᐅᓯᒃᓴᑎᑦ 
ᐃᓱᓕᒋᐊᕈᓐᓇᖅᐸᑎᑦ, ᒥᔅᑐ ᓂᖏᐅᖓᓐ. 
 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑏ, ᐊᒥᓱᑲᓪᓚᐅᔪᑦ ᑭᒡᒐᑐᖅᑕᒃᑲ ᐃᓱᒪᒻᒪᑕ 
ᒐᕙᒪᒃᑯᑦ ᐃᔨᖅᓯᔭᕆᐊᖃᕈᓐᓃᖅᑐᑦ ᑕᒻᒪᕐᓂᑯᒥᓂᑦ. 
ᐅᖃᖅᑏ, ᓈᒻᒪᒍᓐᓃᕐᒪᑦ ᒐᕙᒪᒃᑯᑦ ᐅᖃᕈᑎᑦ 
ᐃᓕᓐᓂᐊᑎᑦᑎᐊᓂᖅᓴᐅᓂᐊᕐᓇᕋᐃᓗᑎᑦ 
ᓯᕗᓂᒃᓴᒥ. ᒫᓐᓇ ᑭᐅᖃᑦᑕᕆᐊᖃᓕᖅᐳᑦ. 
 
ᐅᖃᖅᑏ, ᓄᓇᕗᑦ ᐆᒪᔪᓕᕆᓂᕐᒧᑦ ᒪᓕᒐᕐᒥ 
ᐅᖃᓕᒫᕐᕕᖓ 148 ᐅᖃᖅᓯᒪᕗᖅ ᒥᓂᔅᑕ 
ᑲᒪᔭᕆᐊᖃᖅᐳᖅ ᑕᒪᑐᒪᐅᑉ ᒪᓕᒐᐅᑉ 
ᐊᑐᓕᖅᑎᑕᐅᓂᖓᓂᒃ. ᒥᓂᔅᑕ ᑕᒪᑐᒥᓐᖓ 
ᑲᔪᓯᑦᑎᐊᖁᒐᓗᐊᖅᐸᕋ. 
 
ᓈᒻᒪᓯᑉᐸᑦ, ᐅᖃᖅᑏ, ᐊᐱᖅᑯᑎᖃᕐᓂᐊᕐᒥᔪᖓ 
ᑕᒪᑐᒪᐅᑉ ᒥᒃᓵᓄᑦ. ᖁᔭᓐᓇᒦᒃ ᐅᖃᖅᑏ. 
 
ᒪᓕᒐᓕᐅᖅᑏᑦ ᐃᓚᖓᑦ: ᐄᓛᒃ, ᐄᓛᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᒪᓕᒐᓕᐅᖅᑎ ᖁᑦᑎᑦᑐᕐᒧᑦ, ᒥᔅᑕ 
ᐃᐊᓕᐊᑦ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 078 - 3(2): 

ᐃᓅᓯᑎᒍᑦ ᓯᕐᓈᖅᑎᖃᓕᖅᐸᓪᓕᐊᓂᕐᒧᑦ 
(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᐱᒋᐊᖅᑳᕈᒪᔪᖓ ᒥᔅᓂᑕ ᑕᑉᑑᓇ ᖁᔭᒋᔪᒪᓪᓗᒍ  

ᐅᖃᐅᓯᕆᖃᑖᖅᑕᖏᓐᓄᑦ. ᑖᓐᓇ ᑲᓇᑕᒧᑦ 
ᐃᓚᒋᔭᐅᓂᖅ ᐱᒻᒪᕆᐊᓗᒋᒐᑦᑎᒍ ᑕᑉᐹᓂ  
ᖁᑦᑎᑦᑐᒥ. ᖁᔭᓐᓇᒦᕈᒪᒋᓪᓗᒋᑦ ᓯᕗᓕᖅᑎ 
ᒥᓂᔅᑕᔪᓂᑦ ᑕᑉᐸᐅᓐᖓᖅᑎᑦᑎᔪᓐᓇᓚᐅᕐᖓᑦ. 
 
ᐅᓪᓗᒥᒧᑦ 6-ᖑᔪᑦ ᒥᓂᔅᑕᐃᑦ 
ᖁᑦᑎᑦᑐᓕᐊᖅᓯᒪᓕᖅᐳᑦ ᐊᒻᒪᓗ 
ᖁᕕᐊᓱᑦᑎᐊᖅᑐᑎᑦ ᑕᐃᒃᑯᐊ ᐃᓄᖁᑎᕗᑦ. 
ᓯᕗᓂᐊᓂ ᐅᖃᖃᑦᑕᓚᐅᖅᓯᒪᒻᒪᑕ 
ᓂᕈᐊᖅᓯᒪᔪᖁᑎᒥᓂᑦ 
ᑕᑯᑦᑕᓰᓐᓇᓕᖅᐸᓚᐅᖅᓯᒪᒻᒪᑕ ᑕᐃᒪᓐᓇᓗ 
ᖁᕕᐊᒋᕙᑉᐸᐅᒃ ᑕᑉᐸᐅᓐᖓᕋᐃᒻᒪᑕ. ᒥᓂᔅᑕ 
ᐅᖃᖅᑲᐅᒻᒪᑦ, ᒥᓂᔅᑕ ᑕᑉᑑᓇ ᐊᒻᒪ ᒥᓂᔅᑕ ᓯᐅᑦᓴᒃ 
ᖃᐃᓚᐅᖅᓯᒪᒻᒪᑎᒃ ᐃᖏᕐᕋᔪᓕᕆᓂᕐᒧᑦ 
ᑲᑎᒪᓂᖃᖅᑎᓪᓗᒋᑦ. ᒥᔅᓂᑕ ᑯᓱᒐᖅ 
ᑕᑉᐸᐅᓐᖓᓚᐅᖅᓯᒪᒻᒥᔪᖅ ᐃᖅᑲᓇᐃᔭᖅᑎᖏᑦ 
ᒪᓕᒃᓯᒪᓪᓗᑎᑦ. ᐊᒻᒪ ᐅᐱᕐᖔᖑᓚᐅᖅᑐᒥ ᒥᔅᑕ 
ᐲᑕᓴᓐ ᐱᓇᓱᐊᕈᓯᕐᒥ ᖃᐅᓱᐃᑦᑐᒦᓚᐅᕐᒥᔪᖅ. 
ᐊᒻᒪᓗ ᒥᓂᔅᑕ ᑕᐹᖅᔪᒃ ᓯᕗᓕᖅᑎᓗ 
ᐱᖃᑕᐅᓚᐅᕐᒥᔫᒃ ᓄᓇᕗᒻᒧᑦ 
ᖃᐅᔨᒋᐊᕐᓂᐅᓚᐅᖅᓯᒪᔪᒥ. ᖁᔭᓐᓇᒦᒃ 
ᖃᐃᓯᒪᒐᑦᑎ. 
 
ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᐃᓕᓴᖅᓯᒍᒪᓪᓗᖓ 
ᐱᕙᓪᓕᐊᓂᕆᔭᐅᓚᐅᖅᑐᒥᒃ ᐱᔭᕆᐊᖃᖅᑐᓂᑦ 
ᐱᒻᒪᕆᐅᒋᔭᓂᓪᓗ ᐊᑦᑕᓇᖅᑐᒦᓛᖑᔪᓂᑦ 
ᐃᓄᒋᐊᓂ; ᓱᕈᓰᑦ ᐊᒻᒪ ᐃᓅᓱᒃᑐᐃᑦ. 
 
ᐅᖃᖅᑏ, ᐅᑐᐱᕆᒥ ᕿᒥᕐᕈᓚᐅᖅᑎᓪᓗᑕ ᓄᓇᕗᑦ 
ᒐᕙᒪᒃᑯᓐᓂᑦ ᒪᑯᑎᒎᓇ “ᖃᓄᐃᓕᖅᐱᑕ”, 
ᐊᖏᓚᐅᖅᓯᒪᔪᒍᑦ ᐃᓛᒃᑰᖓᔪᒥᒃ 
ᑭᒡᒐᖅᑐᐃᔨᑕᖃᖁᓪᓗᒍ ᓱᕈᓯᕐᓄᑦ ᐃᓅᓱᒃᑐᓪᓗ 
ᐱᔭᕆᐊᖃᖅᑐᓂᑦ ᑲᒪᒐᔭᖅᑐᒥᒃ 
ᒪᓕᒐᓕᐅᖅᑎᐅᓂᑦᑎᓐᓂ. ᖁᕕᐊᓱᒃᐳᖓ 
ᒪᓕᒐᓕᐅᖅᑎᐅᖃᑎᒃᑲ ᐊᖏᖅᓯᒪᒻᒪᑕ 
ᐃᑲᔪᖅᑐᐃᓂᐊᕐᓂᕐᒥᓂᑦ ᑕᒪᑐᒥᓐᖓ. 
 
ᐅᖃᖅᑏ, ᓇᓗᓇᐃᖅᑕᐅᔭᕆᐊᓕᒃ ᒐᕙᒪᒃᑯᑦ 
ᐊᖏᖅᓯᒪᒻᒪᑕ ᒪᑐᐃᖅᓯᓂᐊᕐᓇᕋᖅᑐᑎᑦ  

ᓴᐳᓐᓂᐊᖅᑎᓄᑦ ᑎᑎᕋᕐᕕᒃᓴᒥᒃ ᓯᕗᓕᖅᑎᓄᑦ ᐊᒻᒪ 
ᒐᕙᒪᐅᖃᑎᒌᑦᑐᓕᕆᓂᕐᒧᑦ ᐱᓕᕆᕕᐅᑉ ᐃᓗᐊᓂ 
ᐃᑲᔪᕋᓱᒍᑕᐅᓂᐊᖅᑐᒥᒃ ᐊᑦᑕᓇᕐᓂᖅᓴᒦᑦᑐᓂᑦ 
ᐃᓄᒋᐊᖁᑎᑦᑎᓐᓂ. 
 
ᐅᖃᖅᑏ, ᐃᑲᔪᖅᑐᑦᑎᐊᕋᓗᐊᖅᑐᖓ 
ᖃᓄᖅᑑᕈᑕᐅᔪᓕᒫᓂᑦ ᐃᓅᓯᓕᕆᓂᑎᒎᖓᔪᓂᑦ 
ᓄᓇᕘᒥ, ᑭᓯᐊᓂᓕ ᐃᓱᒫᓗᒃᑲᒪ 
ᐊᖏᔫᑕᐅᓗᐊᖅᑐᒥᒃ ᐱᔭᒃᓴᖃᖅᐸᑕ 
ᓴᐳᓐᓂᐊᖅᑎᓄᑦ ᑎᑎᕋᕐᕕᒃ 
ᐱᔪᓐᓇᕈᑎᖃᓐᖏᓗᐊᕋᔭᕐᒪᑦ 
ᑲᒪᒋᔭᐅᔪᓐᓇᕋᔭᖅᑐᓂᑦ ᖃᓄᖅᑑᕋᓱᒍᑎᓂᑦ 
ᐃᓱᒫᓘᑎᓪᓗᐊᑕᐅᔪᓂᑦ. 
 
ᐅᖃᖅᑏ, ᐊᔪᐃᓐᓈᕐᕕᒋᕙᒃᑲ ᒐᕙᒪᒃᑯᑦ 
ᖃᓄᓕᒫᕋᓱᖁᓪᓗᒋᑦ ᑐᕌᖓᑎᑦᑎᒋᐊᖁᓪᓗᒋᑦ 
ᐱᓪᓗᐊᑕᓂᑦ ᐊᒻᒪ ᑕᑯᒃᓴᐅᔪᓐᓇᖅᑐᓂᑦ 
ᑐᕌᒐᖃᖁᓪᓗᒋᑦ. ᐅᑉᐱᕆᕙᕋ 
ᓯᕗᒧᐊᖅᐸᓪᓕᐊᕌᖅᔪᒃᑯᑦᑕ 
ᑲᔪᓯᓂᖃᕐᓂᖅᓴᐅᓂᐊᖅᑐᒍᑦ ᑕᒫᑦ. 
ᑖᕗᓐᖓᓕᒫᕋᓱᒃᑕᐅᑎᒋᒐᓗᐊᕈᑦᑕ ᐊᑕᖏᕐᓗᒍ 
ᐊᓯᐅᑐᐃᓐᓇᕆᐊᖃᕋᑦᑕ ᑐᕌᕐᕕᒋᓇᓱᒃᑕᑦᑎᓐᓂ. 
ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᐊᑯᓪᓕᕐᒧᑦ, ᒥᔅᑕ ᓂᓐᖓᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 079 - 3(2): 

ᐳᐃᔾᔪᕌᕐᕕᖃᕆᐊᖃᕐᓂᖅ ᓇᐅᔮᓂ 
(ᓂᓐᖓᖅ) 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 
ᐅᖃᖅᑎ, ᐅᓪᓗᒥ ᓂᑯᕕᑉᐳᖓ ᑐᓴᖅᑎᑦᑎᔪᒪᓪᓗᖓ 
ᑎᑎᖅᑲᐅᓯᐊᓚᐅᕋᒪ ᐅᑭᐅᑭᓪᓕᒻᒪᐅᔪᒥᒃ ᓇᐅᔮᓂ. 
ᔭᓂ 9-ᓂ ᐅᑭᐅᖃᖅᑐᖅ, ᑎᑎᕋᓚᐅᕐᒪᑦ ᐅᕙᓐᓄᑦ 
ᒪᓕᒐᓕᐅᖅᑎᒋᒻᒪᖓ ᓇᓗᓇᐃᖅᓯᓪᓗᓂ 
ᐳᐃᔾᔪᕋᕐᕕᑦᑖᖁᔨᒐᓗᐊᕋᒥᒎᖅ ᑕᐃᒃᑲᓂ ᓇᐅᔮᓂᑦ. 
 
ᐅᓪᓗᒥᒃᑲᓐᓂᖅ ᓈᒻᒪᓕᓯᑉᐸᑦ, ᐅᖃᖅᑏ, 
ᓴᖅᑮᓂᐊᕋᒪ ᑖᒃᓱᒥᓐᖓ ᑎᑎᖅᑲᒥᒃ. ᐊᒃᓱᐊᓗᒃ  

ᐅᐱᒍᓱᒃᑲᒪ ᑕᐃᓐᓇ ᑭᒡᒐᑐᖅᑕᖁᓗᒐ ᓱᕈᓯᑯᓗᒃ 
ᐃᕿᐊᓱᓐᖏᑦᑎᐊᖅᑐᓂ ᐊᒻᒪ 
ᐃᓕᕋᓱᓐᖏᑦᑎᐊᖅᑐᓂ ᑎᑎᕋᕈᓐᓇᓚᐅᕐᖓᑦ 
ᐅᕙᓐᓄᑦ. 
 
ᐳᐃᔾᔪᕋᕐᕕᖃᓐᖏᓐᓂᖓ ᓇᐅᔮᓂᑦ 
ᐊᔾᔨᖃᓐᖏᑦᑑᔾᔭᖏᒻᒪᑦ ᒪᑯᓂᖓ ᓄᓇᕗᒥᐅᑦ 
ᐃᓅᓱᒃᑑᓂᖅᓴᐃᑦ ᐊᔾᔨᒌᒥᒃ 
ᐱᕕᖃᖁᔭᐅᓂᕆᓚᐅᖅᑕᖓ ᐃᒃᐸᒃᓴᖅ  
ᒪᓕᒐᓕᐅᖅᑎᐅᖃᑎᓐᓄᑦ ᖁᑦᑎᑦᑐᒥ 
ᐅᖃᐅᓯᕆᓚᐅᖅᑕᖓᑎᑐᑦ. 
 
ᒪᓕᒐᓕᐅᖅᑎᐅᖃᑎᒐ ᐅᖃᐅᓯᖃᓚᐅᖅᐳᖅ 
ᒪᒃᑯᓐᓂᖅᑕᐃᑦ ᓄᓇᕗᒥᐅᑕᐃᑦ ᑎᒥᒃᑯᑦ ᐊᒻᒪ 
ᐃᓱᒪᒃᑯᑦ ᖃᓄᐃᓐᖏᑦᑎᐊᕆᐊᖃᕐᒪᑕ. ᐅᖃᖅᑏ, 
ᐅᖃᐅᓯᖃᓚᐅᖅᑐᖅ ᐊᔾᔨᒌᒥᒃ 
ᐊᑐᐃᓐᓇᖃᖅᑕᑦᑎᔭᕆᐊᒃᓴᐅᑉ ᐱᓐᖑᐊᕈᑕᐅᔪᓂᑦ 
ᐱᒻᒪᕆᐅᓂᖓᓂᒃ ᐃᓅᓱᒃᑐᓄᑦ ᓄᓇᕗᒥᐅᓕᒫᓄᑦ. 
 
ᐅᓪᓗᒥ ᖁᕕᐊᓱᒃᐳᖓ ᓄᐃᑎᒋᐊᒃᑲᓐᓂᕈᒪᓪᓗᒍ 
ᐅᖃᐅᓯᕆᓚᐅᖅᑕᖓ ᐃᓚᓕᐅᑎᓗᒍ 
ᑎᑎᖅᑲᐅᓯᐊᕆᓚᐅᖅᑕᕋ 
ᓂᕈᐊᖅᑕᐅᓯᒪᕕᓐᓃᖔᖅᑐᒥᒃ ᐃᓅᓱᓐᓂᖅᓴᒥᒃ 
ᑖᓐᓇ ᖃᐅᔨᒪᑦᑎᐊᖅᑰᔨᓪᓗᓂ 
ᐱᓐᖑᐊᕐᕕᖃᑦᑎᐊᕆᐊᖃᕐᓂᖓᓂᒃ. ᖁᔭᓐᓇᒦᒃ 
ᐅᖃᖅᑏ. 
 
>>ᐸᑦᑕᑐᖅᑐᑦ 
  
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒥᔅᑕ ᑐᑐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 080 - 3(2): 

ᖁᑭᐅᑎᓄᑦ ᐊᓪᓚᑦᑐᐃᓂᕐᒧᑦ ᑕᑕᑎᕈᑎᒃ 
(ᑐᑐ) 

ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᓂᑯᕕᑉᐳᖓ ᐅᓪᓗᒥ ᐅᖃᐅᓯᖃᕈᒪᓪᓗᖓ 
ᐅᖃᐅᓯᒃᓴᒥᑦ ᓴᖅᑭᖃᑦᑕᖅᓯᒪᔭᕋᓂᑦ ᐊᕐᕌᒍᓄᑦ 
ᖁᓕᓄᑦ, ᑕᒫᓂᓗ ᓯᕗᓕᖅᑏᑦ ᑲᑎᒪᓂᖏᓐᓄᑦ. 
ᑕᒫᓂ ᐃᖃᓗᓐᓂ 1999-ᖑᑎᓪᓗᒍ ᑖᓐᓇ 
ᓴᖅᑭᑕᐅᓚᐅᖅᓯᒪᔪᖅ ᐊᐱᖅᑯᑦ, ᐃᓱᒫᓘᑕᐅᔪᖅ 
ᓄᓇᕗᒻᒥᐅᓄᑦ ᑖᒃᑯᐊ ᐱᓕᕆᐊᖃᖅᑎᓪᓗᒋᑦ 
ᐊᑲᖅᓴᖃᑦᑕᖏᓐᓂᖏᑦ ᒐᕙᒪᑐᖃᒃᑯᑦ 
ᖁᑭᐅᑎᓕᕆᓂᖏᓐᓂᑦ. 

ᐅᖃᖅᑏ, ᖃᐅᔨᒪᔪᐃᓐᓇᐅᒐᑦᑕ ᑖᒃᑯᐊ ᒐᕙᒪᒃᑯᑦ 
ᐸᓯᔭᐅᖏᓐᓇᐅᔭᕐᒪᑕ ᓱᒃᑲᐃᑦᑐᐊᓗᒻᒥ 
ᐃᖏᕋᓲᖑᓂᖏᓐᓂᑦ. ᑕᒪᓐᓇ ᖁᓕᑦ ᐅᖓᑖᓄᑦ 
ᐊᕐᕌᒍᐃᑦ ᐱᓕᕆᐊᕆᓕᕋᑦᑎᒍᑦ. 
 
ᖁᕕᐊᓱᒻᒪᕆᓚᐅᖅᐳᖓ ᑕᒫᓂ ᓄᓇᓕᓐᓂ 
ᑎᑎᖅᑲᐅᓯᐊᓚᐅᕋᒪ ᑕᑕᑎᕈᑎᒥᒃ  
ᖃᖓᑦᑕᐅᑎᖃᖅᑐᓂ ᐊᑭᖃᓐᖏᑦᑐᒥᒃ 
ᐃᒪᐃᓕᖓᔪᖅ, “ᖁᑭᐅᑎᓄᑦ ᐊᓪᓚᑦᑐᐃᖃᑦᑕᕐᓂᖅ 
ᖁᔭᓈᖅᑕᐅᔪᒃᓴᐅᕚ?” ᐅᖃᖅᑏ, ᐊᑭᖃᖏᑦᑐᖅ 
ᑕᑕᑎᕆᐊᖓ, ᖃᖓᑦᑕᐅᑎᖓᓗ ᐅᑎᕈᑎᖓ 
ᐊᑭᖃᕋᓂ. 
 
ᐅᖃᖅᑏ, ᑕᑕᑎᕐᓂᐊᖅᑕᕋ ᑎᑎᖅᑐᕐᓗᒍ ᐊᖏᕐᓗᖓ 
ᖁᑭᐅᑎᓂᑦ ᐊᓪᓚᑦᑐᐃᓂᖅ ᖁᔭᓐᓈᖅᑕᐅᔭᕆᐊᓕᒃ 
ᒐᕙᒪᑐᖃᒃᑯᓐᓄᑦ ᐊᒻᒪ ᓇᒃᓯᐅᑎᓂᐊᖅᑕᕋ 
ᑕᐃᒃᑯᓄᖓ, ᐊᒻᒪ ᒪᓕᒐᓕᐅᖅᑎᐅᖃᑎᓕᒫᒃᑲ 
ᓂᕈᐊᖅᑎᖁᑎᖏᓪᓗ ᑕᒪᑐᒥᓐᖓ 
ᐅᖃᐅᓯᖃᖃᑦᑕᖅᓯᒪᔪᑦ ᐅᑭᐅᓂᑦ ᖁᓕᑦ ᐅᖓᑖᓂ 
ᑕᐃᒪᐃᖁᓪᓗᒋᑦᑕᐅᖅ. ᖁᔭᓐᓇᒦᒃ ᐅᖃᖅᑏ. 
 
ᒪᓕᒐᓕᐅᖅᑏᑦ ᐃᓚᖓᑦ: ᐄᓛᒃ, ᐄᓛᒃ. 
 
>>ᐸᑦᑕᑐᖅᑐᑦ 
  
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. (ᑐᓵᔨᒃᑰᕈᓐᓃᖅᑐᖅ) 
ᐱᑕᖃᕈᓐᓃᖅᐸᑕ, (ᑐᓵᔨᑎᒍᑦ) ᑲᑎᒪᔾᔪᑎᔅᓴᖅ 4, 
ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ. ᑲᑎᒪᔾᔪᑎᒃᓴᖅ 
5, ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ 
ᒪᓕᒐᓕᐅᕐᕕᒻᒧᑦ. ᒥᔅᑕ ᑰᓕ.  
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 
ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ ᐅᖃᖅᑏ. 
ᒫᓐᓇ ᐅᖃᖅᑏ, ᖁᕕᐊᓱᑉᐳᖓ ᑖᓐᓇ 
ᓄᓇᕗᑦᒥᐅᓄᑦ ᐱᖃᓐᓇᕆᔭᕗᑦ ᑕᒫᓂ ᐊᒥᓱᑎᒍᑦ 
ᑕᒫᓂ ᑎᑭᓯᒪᒻᒪᑦ ᐊᔪᕆᖅᓱᐃᔨ ᐅᕌᔾᔪ ᐋᒻᐳᕈᔅᑐ 
ᑐᓐᖓᓱᑦᑎᑕᐅᖁᓪᓗᒍ Canada Awakening  

Ministers-ᒦᓐᖔᖅᑐᖅ, ᑕᐃᑲᓂ ᐅᐃᓂᐸᐃᒃ 
ᖃᓂᒋᔮᓂ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑐᓐᖓᓱᒋᑦ 
ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ 
ᒪᓕᒐᓕᐅᕐᕕᒻᒧᑦ. ᑲᑎᒪᔾᔪᑎᔅᓴᓂᑦ 6, ᐅᖃᐅᓯᒃᑯᑦ 
ᐊᐱᖅᑯᑏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ 
ᐊᕐᕚᕐᓗᒃ.  
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 103 - 3(2): 2010 ᐃᓄᓐᓄᑦ 

ᐊᕐᕌᒍᕆᔭᐅᑎᑕᐅᓂᖓ (ᐊᕐᕚᕐᓗᒃ) 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᕆᔪᒪᔪᖓ 
ᓯᕗᓕᖅᑎᒧᑦ. 
 
ᑕᐃᒪ ᑖᒃᑯᐊ ᑐᓴᓚᐅᕋᑦᑕ ᐃᒃᐸᔅᓴᖅ 5:30-
ᒧᐊᖅᑎᓪᓗᒍ ᓄᕕᒻᐸ 25, 2009, 5:30-ᒥ ᑖᓐᓇ 
ᒥᐊᕆ ᓴᐃᒪᓐ ᐅᖃᓚᐅᕐᒪᑦ ᑕᒪᓐᓇᒎᖅ ᐊᕐᕌᒎᔪᖅ 
2010 ᐃᓄᐃᑦ ᐊᕐᕌᒍᒋᓂᐊᕐᒪᖓᒍ 
ᐅᖃᐅᓯᖃᖅᑐᓂᓗ ᐊᒥᓱᓂᑦ ᐃᓐᑲᒻ 
ᑖᒃᓯᔭᖅᐸᓐᓂᑎᓐᓂᒃ ᐊᒻᒪᓗ 
ᐃᓪᓗᖃᑦᑎᐊᖏᓐᓂᑎᓐᓂ ᐊᑭᑐᔪᐋᓗᒻᒥᓪᓗ 
ᓂᐅᕕᐊᔅᓴᖃᓲᖑᓂᑦᑎᓐᓂ. ᑖᒃᑯᓄᖓ 
ᑭᐅᓇᔾᔭᔅᓴᓛᖑᖃᑕᐅᓐᖏᒃᖢᑕ ᑲᓇᑕᒥ ᐊᓪᓛᒃ 
ᐃᓚᖏᑦ ᒥᑭᓂᖅᓴᖅᔪᐊᕐᓂᑦ ᓂᐅᕕᐊᔅᓴᖃᓲᖑᒻᒪᑕ.  
 
ᐊᐱᕆᔪᒪᔪᖓ ᓯᕗᓕᖅᑎᒧᑦ, ᑖᓐᓇ ᓄᓇᕗᑦ 
ᒐᕙᒪᒃᑯᑦ ᐃᓚᐅᓂᐊᕐᒪᖔᑕ ᑖᔅᓱᒪ ᒥᐊᕆ ᓴᐃᒪᓐ 
ᐅᖃᐅᓯᕆᔭᖏᑕ ᒥᔅᓵᓄᑦ 
ᐃᓕᓐᓂᐊᖅᑎᑲᓐᓂᕋᓱᐊᕐᓗᒋᑦ ᐱᓗᐊᖅᑐᒥ ᑲᓇᑕᐅᑉ 
ᒐᕙᒪᒃᑯᖏᑦ ᐊᒻᒪᓗ ᖃᐅᔨᑎᓇᓱᐊᕐᓗᒋᑦ 
ᐱᑦᑎᐊᖅᑕᐅᖏᓐᓂᖏᓐᓂ ᐃᓄᐃᑦ ᐱᓗᐊᖅᑐᒥ 
ᐊᑭᑐᓂᖏᓐᓄᑦ ᓂᐅᕕᐊᔅᓴᑦᑕ ᐊᒻᒪᓗ ᑕᒪᒃᑯᓂᖓ 
ᐃᓪᓗᖃᑦᑎᐊᓕᕈᓐᓇᖏᓂᑦᑎᓐᓄᑦ ᑕᐃᒪᓐᖓᑦ  

ᓄᓇᕗᑦ ᒐᕙᒪᖃᓕᓚᐅᕋᑦᑕ ᐊᓪᓛᒃ ᓯᕗᓂᖓᒍᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᓯᕗᓕᖅᑎ 
ᐄᕙ ᐋᕆᐊᒃ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑖᓐᓇᑦᑕᐅᖅ ᑐᓴᓕᕋᑖᖅᑎᓪᓗᓂᐅᒃ 
ᐃᒃᐸᔅᓴᖅ. ᑕᐃᒪ, ᐅᓪᓗᖅ ᐅᖃᐅᓯᕆᕋᑖᖅᑕᖓᑕ  
ᑐᓴᑕᐃᓐᓇᓚᐅᕐᒥᒐᒃᑯ, ᑭᓯᐊᓂ ᑐᓴᕈᒥᓇᕐᒪᑦ 
ᑕᐃᒪᐃᓕᓚᐅᖅᑕᖓ ᑕᐃᓐᓇ ᒥᐊᕆ ᓴᐃᒪᓐ 
ᐅᖃᐅᓯᕆᓚᐅᖅᑕᖓ. 
 
ᑕᖅᑭᐅᕋᑖᖅᑐᒥ ᑕᑲᓇᓂ Charlottetown-ᒥ ᒥᐊᕆ 
ᓴᐃᒪᓐᓗ ᐅᖃᓪᓚᒍᓐᓇᓚᐅᕐᒥᒐᓐᓄᒃ ᒥᐊᕆ ᓴᐃᒪᓐ 
ᐅᖃᓪᓚᑦᑎᑕᐅᑎᓪᓗᒍ Charlottetown-ᒦᑎᓪᓗᓄᒃ. 
ᑕᒪᒃᑯᓂᖓ ᐅᖃᐅᓯᖃᓚᐅᕐᒥᒐᓐᓄᒃ ᒥᐅᕆᐅᓪᓕ 
ᐅᖃᐅᓯᕆᓗᐊᓚᐅᖅᑕᖓ ᑕᒫᓂ ᐅᑭᐅᖅᑕᖅᑐᒥ 
ᑭᒡᒐᑐᖅᑕᒥᓄᑦ ᐊᒻᒪᓗ ᐅᕙᖓ ᐅᖃᓪᓚᑎᓪᓗᖓ 
ᓄᓇᕗᒻᒥ ᑭᓱᓂᑦ ᑭᓐᖒᒪᔭᖃᕐᒪᖔᑦᑕ ᑕᒪᒃᑯᓂᖓᓗ 
ᐅᓂᒃᑳᕈᓐᓇᓚᐅᖅᓯᒪᒐᓐᓄᒃ.  
 
ᑕᒪᓐᓇ ᑕᐃᒪᐃᓐᓇᐃᑦᑐᒪᓯᒪᓪᓗᑎᒍᓪᓗ ᑕᒪᑉᑕ-ᒥ 
ᐅᖃᖅᓯᒪᒻᒪᑦ ᑕᒪᑐᒪ ᓄᓇᕗᑦ ᐅᖓᑖᓄᑦ 
ᑐᓴᐅᒪᑎᑦᑎᑲᓐᓂᕆᐊᖃᕐᓂᕗᑦ. 
 
ᑕᒪᓐᓇ ᐃᓚᒋᒻᒪᒍ ᖁᕕᐊᓱᒃᐳᖓ ᐊᐱᕆᒻᒪᑦ 
ᑖᔅᓱᒧᖓ ᐃᓚᐅᔪᓐᓇᓂᐊᕐᒪᖔᖅ ᓄᓇᕗᑦ 
ᐃᓱᒪᔅᓴᖅᓯᐅᕈᑎᔅᓯᐊᕙᐅᓂᐊᕐᒪᑦ ᐊᒻᒪᓗ ᑕᒪᓐᓇ 
ᐋᔩᖃᑎᒋᑦᑎᐊᓂᐊᖅᐸᕋ ᑲᑎᒪᔨᐅᖃᑎᓐᓄᑦ 
ᑖᒃᑯᓄᖓ ᒥᓂᔅᑕᐅᔪᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 
ᒥᔅᑕ ᐊᕐᕚᕐᓗᒃ.  

ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᑎᑎᕋᐅᔭᖅᓯᒪᓕᖅᐳᖅᑲᐃ ᐸᕐᓇᖅᓯᒪᒐᓚᓕᖅᐳᑦ 
ᑖᒃᑯᐊ ᒐᕙᒪᒃᑯᑦ? ᐅᓇ mechanism ᓲᕐᓗ 
ᖃᓄᐃᓕᖓᓗᒍ? 
 
ᑖᒃᑯᐊ ᑲᓇᑕᒥᐅᑦ ᐱᓗᐊᖅᑐᒥ ᑲᓇᑕᐅᑉ 
ᒐᕙᒪᒃᑯᖏᑦ ᖃᐅᔨᒪᑎᓐᓇᓱᓐᓂᐊᕐᒪᖔᒋᑦ ᐃᓄᐃᑦ 
ᒥᔅᓵᓄᑦ. ᒪᑯᐊᖑᒻᒪᑕ ᐊᒥᓱᐋᓗᐃᑦ ᓲᕐᓗ, High 
Arctic-ᒥ ᐅᖃᖃᑦᑕᕐᒪᑦ ᓅᑕᐅᓂᑯᕕᓃᑦ Grise 
Fiord-ᒧᑦ Resolute Bay-ᒧᑦ, ᒪᑯᐊᖑᒻᒥᒻᒪᑕᑦᑕᐅᖅ 
Henry Larson-ᒎᖅ ᐊᔪᓐᖏᑐᖅᔪᐊᖅ Northwest 
Passage-ᑯᑦ ᑕᑉᐸᐅᓈᓚᐅᖅᑐᖅ, ᑖᒃᑯᐊᓗᒎᒃ 
Eskimo friends-ᒥᓄᑦ ᐱᖃᑎᖃᖅᖢᓂ. 
 
ᐊᓯᖏᓪᓗ ᑎᑎᕋᖅᓯᒪᓐᖏᑎᐊᖅᖢᑎᑦ. ᑕᐃᒃᑯᐊ 
ᓱᓕ ᐆᒪᒻᒪᑕ ᐃᓚᒋᓚᐅᖅᑕᖏᑦ ᐃᓚᖏᑦ. 
ᐸᖅᑭᔭᐅᑐᐃᓐᓇᑎᐊᖅᖢᓂ ᐊᓂᒍᕈᓐᓇᓚᐅᕐᓂᕐᒪᒍ 
ᑖᓐᓇ Northwest Passage. ᐃᓄᓐᓂ 
ᑲᒪᒋᔭᐅᓚᐅᓐᖏᒃᑯᓂ ᐊᓂᒍᕋᔭᓚᐅᓐᖏᑦᑐᖅ, 
ᐃᓄᓐᓂᒃ ᑲᒪᒋᔭᐅᓐᖏᑦᑐᑦ ᐊᓂᒍᕈᓐᓇᓚᐅᓐᖏᒻᒪᑕ 
ᓯᕗᓂᐊᒍᑦ. 
 
ᑕᒪᒃᑯᐊ ᐸᕐᓇᑦᑕᐅᓯᒪᕙᓪᓕᐊᓯᕚᑦ 
ᖃᐅᔨᒪᔭᐅᓂᐊᕐᒪᑕ ᑭᓇᒃᑯᑦ 
ᐊᔪᓐᖏᑎᑦᑎᓲᖑᒻᒪᖔᑕ ᐱᓇᓱᐊᖅᑎᓪᓗᒋᑦ 
ᐱᓗᐊᖅᑐᒥ ᑕᑉᐹᓂ High Arctic-ᒥ? ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᐄᕙ ᐋᕆᐊᒃ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑕᒪᓐᓇ ᐱᕕᒃᔪᐊᕆᔭᐅᔪᖅ 
ᓇᓗᓇᖏᑦᑐᖅ ᓄᓇᕗᒻᒥᐅᓂ, ᐃᓄᐃᑦ ᑭᒃᑰᖕᒪᖔᑕ 
ᓇᑭᓐᖔᕐᒪᖔᑕᓗ ᑐᓴᐅᒪᔭᐅᑦᑎᐊᕐᓂᖓ 
ᐊᓯᑦᑎᓐᓄᑦ, ᓄᓇᕗᑦ ᐊᓯᐊᓄᑦ, ᐊᕗᖓᓘᓐᓃᑦ 
ᑕᕆᐅᑉ ᐊᑭᐊᓄᑦ.  

ᑕᒪᓐᓇ ᑐᓴᖅᑕᐅᕙᓪᓕᐊᓂᖓ ᐱᒻᒪᕆᐅᑎᒐᑦᑎᒍᑦ 
ᐊᒻᒪᑦᑕᐅᖅ ᓇᓗᓇᖏᑦᑐᖅ ᑖᓐᓇ ᑲᑎᒪᔨᐅᖃᑎᒐ 
ᑕᒪᑐᒥᖓ ᐅᒃᐱᕈᓱᒃᑐᖅ 
ᐃᓕᖅᑯᓯᓕᕆᔨᒃᑯᓐᓃᓐᖔᖅᖢᓂ ᑕᒪᓐᓇ 
ᐅᖃᓪᓚᖃᑦᑕᖅᑎᓪᓗᑕ 
ᐅᖃᓪᓚᒋᐊᖅᑐᖅᑎᑕᐅᕙᒃᑎᓪᓗᑕ ᖃᓪᓗᓈᑦ 
ᓄᓇᖓᓐᓄᑦ ᑕᕆᐅᓪᓗ ᐊᑭᐊᓄ ᑕᒪᓐᓇ 
ᐃᓚᐅᑎᓐᓇᓲᕆᒐᑦᑎᒍᑦ. 
 
ᑭᓯᐊᓂ ᑕᒪᒃᑯᐊ ᖃᓄᓪᓚᕆᒃ 
ᐋᖅᑭᒃᓱᖅᓯᒪᓂᐊᕐᓂᖏᑦ 
ᐱᓕᕆᐊᕆᕙᓪᓕᐊᔭᕆᐊᖃᖅᑕᕗᑦ ᓇᓗᓇᖏᑦᑐᖅ. 
ᐱᒻᒪᕆᐅᖕᒪᑦ ᐊᖏᖃᑎᒋᑦᑎᐊᖅᑕᕋ ᑕᒪᓐᓇ ᐃᓄᐃᑦ 
ᑭᒃᑰᓂᖏᑦ ᓇᑭᓐᖔᕐᓂᖏᑦ ᖃᓄᖅ 
ᐊᑑᑎᖃᒻᒪᕆᖕᒪᖔᑕ ᐅᑭᐅᖅᑕᖅᑐᒥ 
ᑐᑭᓯᐅᒪᔭᐅᕙᓪᓕᐊᔭᕆᐊᖃᕐᒪᑕ. ᖁᔭᓐᓇᒦᒃ ᑕᒪᓐᓇ 
ᑭᓐᖒᒪᖕᒪᒍ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂ ᐃᓚᒋᐊᕈᑦ, ᒥᔅᑕ 
ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ ᐅᖃᖅᑎᑦᑎᔩ, ᖁᔭᓐᓇᒦᒃᓗ 
ᑖᓐᓇ ᑭᐅᖕᒪᒍ ᐃᓱᒪᒋᑦᑎᐊᕐᓂᐊᖅᑰᕐᒪᒍ. 
 
ᐆᒥᖓ ᐊᐱᕆᒃᑲᓐᓂᕈᒪᔪᖓ ᐃᓛᒃ ᑖᒃᑯᓇᓂᑦᑕᐅᖅ 
ᐱᕙᓪᓕᐊᔪᓂᑦ ᐅᓪᓗ ᑖᓐᓇᑦᓴᐃᓐᓇᐅᕙᓪᐃᔪᖏᓐᓇ 
ᐅᖃᖅᑐᖃᓚᐅᕐᒥᖕᒪᑦ ᖃᓄᖅ, ᑕᒻᒪᓕᕋᒪ, ᖃᓪᓗᓈᑦ 
ᓄᓇᖓᓐᓂ ᐱᕙᓪᓕᐊᔪᕕᓂᕐᓂᒃ 
ᐅᖃᖅᓯᒪᔪᖃᓚᐅᕐᒥᖕᒪᑦ ᖃᓄᖅ ᖃᓅᑎᒋᔪᖅ ᐃᓛᒃ 
ᐅᔾᔨᕈᓱᒃᖢᑎᒃ ᑲᓇᑕᒥᐅᒡᒎᖅ 
ᖃᐅᔨᒪᓗᐊᖏᒻᒪᕆᒃᑐᕕᓃᑦ ᐃᓄᖕᓂᒃ 
ᑐᓴᐅᒪᓗᐊᖏᒻᒪᕆᒃᑐᕕᓃᒡᒎᖅ ᐃᓄᖕᓂᒃ. ᐃᓄᖕᓂᒃ 
ᑐᓴᐅᒪᔭᐅᓇᓱᒋᓐᓈᖃᑦᑕᕐᒪᑕ ᓲᖃᐃᒻᒪ 
ᑕᑯᖃᑦᑕᕋᒥᒃ Olympic-ᑕᖃᓕᖅᐸᑦ ᐃᓄᒃᓱᓐᖑᐊᖅ 
ᑕᑯᒃᓴᐅᓂᐊᖅᑐᖅ ᑕᐃᑲᓂ 
ᕿᓚᐅᔾᔭᕆᐊᖅᑐᖃᕐᓂᐊᖅᑐᖅ. 
 
ᐃᓱᒪᖃᑦᑕᖅᑐᖓ ᖃᓄᖅ ᐃᓄᒃᑎᒍ 
ᖃᐅᔨᒪᔭᐅᔪᑯᓘᓕᖅᐳᒍᑦ ᑲᓇᑕᒥᐅᓂᒃ. ᓱᓇᐅᕝᕙ 
ᐋᒃᑲ. ᓱᓇᐅᕝᕙ ᑲᓇᑕᒥᐅᑦ ᐊᒥᓱᐊᓗᐃᑦ 
ᖃᐅᔨᒪᖏᑦᑐᑦ ᐃᓄᖕᓂᒃ ᐃᓕᖅᑯᓯᖏᓐᓂᒃᓗ  

ᐅᓪᓗᒥᓗ ᐊᒃᓱᕈᕐᓂᕆᖃᑦᑕᖅᑕᖏᓐᓂ 
ᐃᒡᓗᖃᑦᑎᐊᖏᓐᓂᕐᒧᑦ.  
 
ᐅᓂᒃᑳᕋᓱᒃᐸᓪᓕᐊᓇᓱᖕᓂᐊᖅᐸᕋ ᑲᓇᑕᓕᒫᒧ 
ᑖᒃᑯᐊ Federal Government-ᑯᑦ 
ᐃᒃᐱᒍᓱᓕᖅᐸᓪᓕᐊᖁᓪᓗᒋᑦ ᑕᑯᒋᑦ 
ᐋᖅᑭᑦᑎᐊᖅᓯᒪᖏᒃᑯᑦᑕ ᓯᕐᓈᖅᑕᐅᓂᐊᖅᑰᕐᒪᑕ 
ᐃᓄᐃᑦ ᑲᓇᑕᒥᐅᓂᑦ. ᐊᐱᕆᕗᖓ: ᑕᒪᓐᓇᑦᑕᐅᖅ 
ᐸᕐᓇᒃᑕᐅᓇᓱᖕᓂᐊᖅᐹ ᑲᓇᑕᒥᐅᓕᒫᑦ 
ᑐᓴᖅᑎᑕᐅᓇᓱᖕᓂᐊᕐᓂᖏᓐᓂᑦ ᐊᒻᒪᓗ 
ᑐᓴᖅᑎᑕᐅᓇᓱᖕᓂᐊᖅᐸᑕ ᖃᓄᐃᓕᖓᓗᒍ 
ᐸᕐᓇᒃᓯᒪᓂᐊᕐᒪᖔᑦ? ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᖠᖅᑎ ᐋᕆᐊᖅ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 
ᐄ, ᑕᒪᑉᑕᒥ ᑎᑎᕋᖅᓯᒪᖕᒪᑦ ᐊᒻᒪᓗ ᑖᒃᑯᓇᓂ 
ᑕᒪᑉᑕᓂ ᖃᓄᖅ ᐊᑐᓕᕐᓂᐊᕐᓂᖏᓐᓄᑦ 
ᑎᑎᕋᖅᓯᒪᔪᓂ ᐃᓚᓕᐅᑎᓯᒪᖕᒪᑦ 
ᐱᒻᒪᕆᐅᔫᑎᒋᔭᕗᑦ. ᐊᕐᕌᒍᓂᑦ ᖁᓕᓂᒃ 
ᓄᓇᕘᖑᓕᕋᑦᑕ ᑐᓴᐅᒪᔭᐅᒃᑲᓐᓂᕆᐊᖃᕋᑦᑕ 
ᑕᒪᓐᓇ ᐸᕐᓇᐅᑎᑦᑏᓐᓂᐊᖅᑐᖅ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᓯᕗᓕᖅᑏ. ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ 
ᐱᖓᖕᓇᖓᓄᑦ ᒪᓕᒐᓕᐅᖅᑎ, ᒥᔅᑕ ᐅᑲᓕᖅ. 
 
ᐊᐱᖅᑯᑦ 104 - 3(2): ᒥᓂᔅᑕᒧᑦ 

ᑐᒡᓕᕆᔭᐅᓚᐅᖅᑐᖅ ᒪᓕᒐᓕᕆᔨᒃᑯᓐᓄᑦ 
(ᐅᑲᓕᖅ) 

ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐄ, ᑖᓐᓇᑦᑕᐅᖅ 
ᐊᐱᕆᔪᒪᖕᒥᔭᕋ ᓯᕗᓕᖅᑎ. 
 
ᑖᓐᓇ ᖁᔭᓐᓇᒦᓚᐅᖅᑕᕋ ᐃᑉᐸᒃᓴᖅ 
ᐃᓕᓴᖅᓯᑦᑎᐊᓚᐅᕐᖓᑦ ᑖᔅᓱᒥᖓ 
ᐅᖃᐅᓯᕆᓇᓱᓚᐅᖅᑕᖓᓂᑦ ᐃᓚᖓᓂ 
ᑕᒻᒪᒐᓛᑲᐃᓐᓇᕐᓂᓚᐅᕐᖓᑦ ᑖᓐᓇ 
ᖃᓄᐃᒋᓐᖏᑦᑎᐊᖅᑐᖅ, ᖁᔭᒋᓪᓗᒍᓗ. ᑕᐃᒫᒃ 
ᐅᒃᐱᕆᔭᒥᓂᒃ ᑲᔪᓯᑎᑦᑎᑎᐊᕈᓐᓇᓚᐅᕐᖓᑦ. 
 
ᑕᐃᒪᐃᒃᑲᓗᐊᖅᑎᓪᓗᒍ ᐃᓛᒃ 
ᐊᓚᒃᑲᐅᒪᐃᓐᓇᕆᐊᖃᕋᑦᑕ ᖃᓄᐃᓕᖓᓕᕐᒪᖔ  

ᒐᕙᒪᐅᓪᓗᑕ ᐊᒻᒪᓗ ᓇᓗᓇᐃᖅᓯᖃᑦᑕᕆᐊᖃᖅᑐᑕ 
ᑭᒡᒐᑐᖅᑕᑦᑎᓐᓄ ᖃᓄᐃᓕᐅᖅᐸᓪᓕᐊᖕᒪᖔᑦᑕ. 
ᑕᐃᒫᒃ ᑖᓐᓇ ᓱᓕ ᐊᐱᖅᑯᑎᒌᒃᑲᓐᓂᕈᒪᔭᕋ 
ᑭᐅᔭᐅᑐᐃᓐᓇᕈᒪᔪᖓ ᓱᒻᒪᑦ ᑖᓐᓇ 
ᑐᖏᓕᕆᔭᐅᓚᐅᖅᑐᖅ ᒪᓕᒐᓕᕆᔨᒃᑯᓐᓄᑦ 
ᐲᓚᐅᕐᒪᖔ. ᓇᖕᒥᓂᖅ ᐲᓚᐅᖅᑲ? ᐃᓛᓘᓐᓃᑦ 
ᐊᕕᒃᑕᐅᓚᐅᖅᑲ ᑖᓐᓇ. ᑭᐅᔭᐅᔪᒪᒐᓗᐊᖅᑐᖓ 
ᑖᔅᓱᒧᖓ ᒥᔅᓵᓄᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐅᑲᓕᖅ. ᓄᓇᕘᒧᑦ 
ᓯᕗᓕᖅᑎ ᐄᕙ ᐋᕆᐊᒃ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 
ᑕᒪᒃᑯᐊ ᑲᑎᒪᔨᐅᓪᓗᑕᐃᓛᒃ ᑐᑭᓯᐅᒪᓇᑦᑎᐊᖅᑐᓂᒃ 
transparent-ᖑᔪᒪᒐᑦᑕ. 
 
ᑕᐃᒪ ᐅᖃᖃᑦᑕᓚᐅᕋᒪ ᑖᑦᓱᒧᖓ 
ᒪᓕᒐᓕᐅᖅᑎᐅᖃᑎᓐᓄᑦ ᐊᒥᓱᐊᖅᑎᖅᖢᖓ 
ᑖᔅᓱᒥᖓᑦᑕᐃᓐᓇᖅ ᐅᖃᖅᐸᒃᖢᖓ, ᑭᓯᐊᓂ 
ᑐᑭᓯᔪᓐᓇᖅᑰᔨᓚᐅᓐᖏᒻᒪᒍ. 
 
ᑖᒃᑯᐊ ᐃᓗᓕᖏᓐᓄᑦ ᐅᖃᕈᓐᓇᖏᓐᓇᒪ 
ᐊᑐᐊᒐᖅᑎᒍᑦ ᒪᓕᒃᖢᒍ ᑕᒪᓐᓇ confidential-
ᖑᒻᒪᑦ. ᐅᖃᓪᓚᕆᐊᖃᓐᖏᓇᑦᑕ ᐃᓗᓕᖏᓐᓄᑦ 
ᓄᖅᑲᑎᑦᑎᓂᐅᑉ ᖃᓄᑐᐃᓐᓇᖅ 
ᐃᖅᑲᓇᐃᔭᖅᑎᑦᑎᓂᐅᑉ ᐃᖅᑲᓇᐃᔭᖅᑐᓕᕆᓂᕐᒧᑦ. 
 
ᐃᖅᑲᓇᐃᔭᖅᑏᑦ ᓈᓴᐅᑎᖓ 23 ᑖᓐᓇ Access to 
Information and Privacy Protection 
ᖃᓪᓗᓈᑎᑐᑦ ᐃᒪᐃᓕᖓᔪᖅ. ᑭᒃᑯᑐᐃᓐᓇᕐᓄᑦ 
ᐃᓛᒃ ᐃᓄᒃᑎᑐᑦ ᑖᓐᓇ ᑕᐃᑦᑎᐊᓐᖏᓐᓇᒃᑯᑦ 
ᑭᒃᑯᑐᐃᓐᓇᕐᓄᑦ ᑲᓐᖑᓇᖅᑐᓕᕆᓂᖅ ᒥᒃᓵᓄᑦ 
ᑖᓐᓇ ᐅᖃᖅᓯᒪᔪᖅ.  
 
ᑕᒪᒃᑯᐊ ᖃᐅᔨᒪᒐᑦᑕ ᓂᕈᐊᖅᑕᐅᖃᑎᒋᓯᒪᔭᒃᑲᓗ 
ᖃᐅᔨᒪᔪᑦ ᐃᒻᒥᓐᓄᑦ ᐊᑐᓂ ᐃᒻᒥᒧᑦ ᐊᑐᖅᑐᑦ 
ᑕᖅᑲᐅᓐᖓᑐᐃᓐᓇᖅ ᑐᓴᖅᑕᐅᔭᕆᐊᖃᓐᖏᑦᑐᑦ 
ᐅᑉᐱᕆᔭᕆᐊᖃᕋᑦᑎᒍ. (ᑐᓵᔨᑎᒍᑦ)  



ᕿᑎᖅᑰ, ᓄᕕᐱᕆ 26, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  

ᐊᖏᖃᑎᒌᓚᐅᕋᑦᑕ. ᑖᒃᑯᐊ 
ᐃᑉᐱᒋᑦᑎᐊᕆᐊᖃᕋᑦᑎᒍ ᐃᒻᒥᓂᖅᓱᕈᓐᓇᕐᓂᖏᑦ.  
 
ᑖᒃᑯᐊ ᖃᓄᐃᓕᐅᕈᑎᓕᒫᒃᑲ ᐅᑉᐱᕆᒐᒪ 
ᐊᑐᖃᑦᑕᑦᑕᒃᑲᓗ ᑕᑯᔅᓴᐅᑦᑎᐊᕐᒪᑕ 
ᐃᔨᕋᖅᑐᖅᑐᖃᓐᖏᒻᒪᑦ ᑕᐃᓐᓇ ᐅᖃᕋᑖᕐᖓᑦ 
ᒪᓕᒐᓕᐅᖅᑎ ᒪᓕᒋᐊᓕᓕᒫᑦ ᒪᓕᑦᑕᐅᓚᐅᖅᑐᑦ  
ᐊᓯᐊᒍᑦ ᑕᕝᕗᖓ ᐅᖃᒃᑲᓐᓂᕈᓐᓇᖏᓐᓇᒪ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᓯᕗᓕᖅᑎ. ᐊᐃᑉᐹᓂ 
ᐃᓚᔭᐅᔪᖅ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᓐᓇᐃᓛᖅ 
ᑕᐅᕗᖓᓕᒫᕈᒪᓐᖏᑕᕋ 
ᑭᐅᔭᐅᔪᒪᑐᐃᓐᓇᓚᐅᖅᑐᖓ ᖃᓄᐃᓕᖓᓛᕐᒪᖔᖅ 
ᑖᓐᓇ ᑭᐅᔫᔮᕋᑖᕐᖓᑦ, ᓇᒻᒥᓂᐅᓐᖏᑦᑐᖅ 
ᐲᖅᑐᒥᓂᖅ. 
 
ᐃᒫᒃ ᒪᑐᐃᖓᖁᑦᑎᐊᖅᑕᕋ ᖃᐅᔨᒪᖁᔨᑦᑎᐊᖅᑕᕋ 
ᑭᒃᑯᓕᒫᓄᑦ ᑕᐃᒫᒃ ᐊᓯᒡᒋᖅᑐᖃᕐᓂᐊᖅᑲᑦ 
ᖁᑦᑎᓂᖅᐹᕐᓂᑦ ᐃᖅᑲᓇᐃᔮᓂᒃ, 
ᓄᓇᕗᒻᒥᐅᖃᑎᕗᑦ ᑐᓴᖅᑎᒋᐊᖃᕋᑦᑎᒍ 
ᖃᐅᔨᑎᑦᑕᐅᑎᒋᓗᑎᒍ ᓇᓕᐊᖑᓕᕐᒪᖔᖅ. 
 
ᑖᓐᓇ ᓯᕗᓂᑦᑎᓐᓂ 
ᐋᖅᑭᒋᐊᖅᑕᐅᖁᓂᐊᖅᑕᕋᓗᐊᕋ 
ᐊᐅᓪᓚᔾᔪᓯᕆᓚᐅᖅᑕᖓ ᑕᒪᓐᓇ 
ᐊᓐᖑᑎᓯᒪᓚᐅᓐᖏᒻᒪᑦ ᑭᓐᖒᒪᔭᑦᑎᓐᓂ. ᑖᓐᓇ 
ᐋᖅᑭᒋᐊᕐᓂᐊᕋᓗᐊᕐᒪᖔᒍ ᓯᕗᓕᖅᑎᑦᑕ 
ᐊᑑᓯᕆᓚᐅᖅᑕᖓ ᑖᔅᓱᒧᖓ ᐊᐱᕆᔪᒪᓕᕐᒥᔭᕋ. 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐅᑲᓕᖅ. ᓯᕗᓕᖅᑎ 
ᐋᕆᐊᒃ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 
ᑕᐃᒪ ᐅᖃᓚᐅᕋᒪ ᑕᒪᒃᑯᐊ ᐃᓄᓕᕆᓂᖅ 
ᐃᖅᑲᓇᐃᔭᖅᑐᓕᕆᓂᐊᕌᖓᑦᑕ ᐊᑐᓂ 
ᑕᑯᓐᓇᕆᐊᖃᕋᑦᑎᒍ ᐊᒻᒪᓗ ᐅᖃᓚᐅᕐᒥᒐᒪ ᑖᒃᑯᐊ 
ᑲᑎᒪᔨᕋᓛᖅᑕᖃᕐᒪᑦ ᐃᖅᑲᓇᐃᔭᖅᑐᓕᕆᔨᐅᔪᓄᑦ  

ᑖᒃᑯᐊ ᐊᑐᕐᓗᒋᑦ ᖃᓄᖅᑑᕆᐊᖃᕋᔭᕆᕗᖓ 
ᖃᓄᐃᓕᐅᕆᐊᖃᓕᕐᒥᒍᑦᑕ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂ ᐃᓚᒋᐊᕈᑦ ᒥᓂᔅᑕ 
ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩᑦ (ᑐᓵᔨᑎᒍᑦ) 
ᑖᒃᑯᐊ ᐃᖅᑲᓇᐃᔭᖅᑎᓄᑦ ᒪᓕᒐᖅ ᓄᓇᕘᒧᑦ 
ᐃᓚᖓ 6(1)-ᒥ ᐅᖃᖅᓯᒪᒻᒪᑦ ᑖᒃᑯᐊ ᑲᑎᒪᔩᑦ, 
“ᓯᕗᓕᐅᖅᑎᐅᑉ ᐊᑐᓕᖁᔨᓕᖅᑎᓪᓗᒍ 
ᑎᒃᑯᐊᖅᓯᔪᓐᓇᖅᑐᑦ ᑖᒃᑯᐊ ᑐᒡᓕᖏᓐᓄᑦ ᒥᓂᔅᑕᐃᑦ 
ᒐᕙᒪᒃᑯᓐᓂ ᐃᖅᑲᓇᐃᔭᖅᑐᓄᑦ.” 
 
ᑕᐃᓐᓇ ᒪᓕᒐᖅ ᐋᖅᑭᒋᐊᕆᓯᒪᓐᖏᑕᕗᑦ. ᑕᐃᒪ 
ᐊᐱᖅᑯᑎᑐᐊᕋ ᑭᐅᔭᕆᐊᖃᖅᑐᖃᕆᐊᖃᕐᓂᖓᓂᒃ 
ᐊᓯᔾᔩᓂᐊᕈᑦᑕ ᐃᖅᑲᓇᐃᔭᖅᑎᓂᑦ ᓯᕗᓕᖅᑎ 
ᑐᓴᖅᑎᑦᑎᔭᕆᐊᓕᒃ, ᐊᓯᐊᒎᓐᖏᑦᑐᖅ ᐊᒻᒪ 
ᒪᑐᐃᖓᓗᑕ ᓂᕈᐊᖅᑎᑎᓐᓄᑦ ᐊᒻᒪᓗ ᒐᕙᒪᒃᑯᓐᓂᑦ 
ᐊᓯᑎᑦᑎᓐᓂᑦ. ᐱᓕᕆᐊᕆᒋᐊᖃᕐᖓᒋᑦ. 
(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᑲᓕᖅ. 
ᓯᕗᓕᖅᑎ ᐊᕐᓈᒃ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 
ᑭᓱᑐᐃᓐᓇᕐᒥᑦ ᐱᖁᔭᕐᒥᑦ ᑕᒪᑐᒥᖓ 
ᓱᕋᐃᓯᒪᓐᖏᑦᑎᐊᕋᑦᑕ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᐱᖓᔪᐊᑦ 
ᑭᖑᓪᓕᖅᐹᖑᓪᓗᓂᓗ ᐃᓚᒋᐊᕈᑦ ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ. ᑕᐃᒫᒃ ᑲᑎᒪᔨᕋᓛᓄᑦ 
ᓵᒐᓱᓐᓂᐊᕈᑦᑕ ᑖᓐᓇ ᒪᓕᒐᖅ ᑕᕝᕙ 
ᓇᓗᓇᐃᒃᑯᑕᐅᒻᒪᑦ ᐊᑐᖅᑕᐅᒋᐊᖃᕐᖓᑦ. ᐃᒫᒃ 
ᑲᔾᔮᓇᓐᖏᒐᐃᑉᐸᑦ ᑲᑎᒪᔨᕋᓛᓄᑦ 
ᓵᖃᑦᑕᕆᐊᖃᓐᖏᑦᑐᒍᑦ ᓇᒻᒥᓂᖅ ᐱᔪᓐᓇᐅᑎᕗᑦ 
ᐊᑐᕐᓗᑎᒍ ᐅᓂᒃᑳᕈᓐᓇᕆᐊᖃᕋᑦᑕ. ᑕᐃᒫᒃ  

ᑲᑎᒪᔨᕋᓛᓄᑦ ᓵᒋᐊᖅᑑᔮᕋᑖᕐᖓᑦ ᐊᐱᕆᓇᓱᒃᑲᒃᑯ 
ᐃᓄᑑᓪᓗᓂᓗ ᑲᒪᒋᔪᓐᓇᖏᒻᒪᒍ ᑭᓯᐊᓂ 
ᐱᔪᓐᓇᐅᑎᖃᕐᖓᑦ ᑕᕝᕘᓇ ᒪᓕᒐᒃᑯᑦ.  
 
ᑕᐃᒪ ᓯᕗᓂᑦᑎᓐᓂ ᑕᐃᒫᒃ ᐲᖅᓯᓂᐊᖅᑲᑦ 
ᓇᓕᐊᓐᓂᑐᐃᓐᓇᖅ 
ᓇᓗᓇᐃᖅᓯᑦᑎᐊᕆᐊᖃᕋᓗᐊᕐᖓᑦ ᓄᓇᕗᒻᒥᐅᑕᓄᑦ 
ᐊᒻᒪᓗ ᓯᓚᑎᑦᑎᓐᓄᑦ. ᑖᓐᓇ 
ᐋᖅᑭᒋᐊᕆᐊᖃᖅᑑᔮᕐᖓᑦ ᑭᓇᒥᑦ 
ᓵᕝᕕᖃᕆᐊᖃᕋᑦᑕ ᒐᕙᒪᒋᔭᑦᑎᓐᓂᑦ? ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᐊᐱᖅᑯᒧᑦ 
ᐊᐱᖅᑯᑎᒥᒃ ᑐᓵᓐᖏᒃᑲᓗᐊᖅᑐᖓ ᑭᐅᔪᒪᒍᕕᐅᒃ 
ᐃᓱᒪᓐᓂᒃ, ᓯᕗᓕᖅᑎ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑖᓐᓇ ᐅᖃᐅᓯᕆᔭᕋ 
ᑲᑎᒪᔨᕋᓛᖑᓂᕋᖅᑕᒃᑲ ᑕᐃᒃᑯᐊ ᐃᖅᑲᓇᐃᔭᖅᑎᓄᑦ 
ᐊᖏᔪᖅᑲᐅᑕᐅᔪᓄᑦ ᑐᕌᖓᔪᑦ. ᐅᕙᓐᓄᑦ 
ᐅᖃᐅᔾᔨᒍᓐᓇᖅᑐᑦ ᐋᔩᖃᑎᒌᓚᐅᕐᓗᑕ ᑕᐃᒪ 
ᐅᕙᖓ ᐃᓱᒪᖅᓱᕈᓐᓇᕆᕗᖓ ᑖᔅᓱᒥᖓ 
ᓱᕋᐃᓐᖏᓇᑦᑕ ᑕᒪᑐᒥᖓ. ᓇᒻᒥᓂᑐᐊᕐᓕ 
ᐃᓱᒪᓕᐅᖅᑐᐋᓘᓗᖓ ᐱᔪᒪᓐᖏᑐᐃᓐᓇᖅᐳᖓ 
ᐋᔩᖃᑎᖃᕈᓐᓇᕐᓗᖓ ᐱᔪᒪᒐᒪ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᓇᓄᓕᒻᒧᑦ ᓂᕈᐊᖅᑕᐅᓯᒪᔪᖅ, ᒥᔅᑕ ᓂᖏᐅᖓᓐ.  
 
ᐊᐱᖅᑯᑦ 105 - 3(2): ᒐᕙᒪᒃᑯᑦ ᑭᐅᔾᔪᑎᖓᑦ 

ᐆᒪᔪᓕᕆᔨᐅᑉ ᐊᑐᓚᐅᖅᑕᖏᓐᓄᑦ 
(ᓂᖏᐅᖓᓐ) 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑖᓐᓇ ᑐᕌᕈᒪᔭᕋ ᐊᐱᖅᑯᑎᒐ ᐊᕙᑎᓕᕆᔨᒃᑯᓐᓄᑦ. 
 
ᐅᖃᖅᑏ, ᑕᐃᒪ ᐅᖃᓚᐅᕋᒪ ᐆᒪᔪᕐᓂᐊᖅᑎᐅᑉ 
ᖁᑭᖅᓯᓚᐅᕐᓂᖓᓂᒃ ᒪᕐᕉᓐᓂᒃ ᐅᒥᖕᒫᓐᓂᒃ 
ᐱᔭᐅᔭᕆᐊᖃᓐᖏᑎᓪᓗᒋᑦ ᐊᒻᒪ ᒪᑐᔭᐅᓯᒪᔪᒦᑦᑐᓂᑦ 
ᐃᒡᓗᓕᒑᖅᔫᑉ ᓯᓚᑖᓂ. 

ᒥᓂᔅᑕ ᓇᓗᓇᐃᖅᓯᒋᐊᕈᓐᓇᖅᐹ ᒪᓕᒐᓕᐅᕐᕕᒻᒥ 
ᑕᒪᓐᓇ ᖃᓄᓪᓚᕆᐅᓚᐅᕐᒪᖔᖅ ᐊᒻᒪᓗ ᖃᓄᐃᒻᒪᑦ 
ᑲᔪᓯᑎᑕᐅᓚᐅᕐᒪᖔᖅ? (ᑐᓵᔨᒃᑰᕈᓐᓃᖅᑐᖅ) 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐊᕙᑎᓕᕆᓂᕐᒧᑦ, ᑖᓂᐅᓪ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒥᒃ, ᐅᖃᖅᑏ. ᓯᕗᓪᓕᖅᐹᒥ ᖁᔭᓐᓇᒦᖅᐸᕋ 
ᓴᓪᓕᕐᒥᒃ ᒪᓕᒐᓕᐅᖅᑎ ᐊᐱᖅᑯᑎᖓᓄᑦ 
ᐃᓱᒫᓗᒋᔭᖓᓄᓪᓗ. ᒫᓐᓇᐅᔪᖅ 
ᐅᐸᓗᖓᐃᔭᖅᓯᒪᓐᖏᓚᖓ ᐊᒻᒪ 
ᐅᖃᐅᓯᖃᕈᓐᓇᕐᓇᖓ ᑕᒪᑐᒥᓐᖓ 
ᖃᐅᔨᓴᖅᑕᐅᕙᓪᓕᐊᔪᒥᒃ. 
 
ᐱᔪᖃᓚᐅᖅᑐᖅ ᐊᒻᒪ ᓂᓪᓕᕐᕕᒋᔪᓐᓇᓗᐊᓐᖏᑕᕋ 
ᑕᐃᒫᑦᑎᐊᖅ ᐅᓇ ᐃᓄᒃ ᓄᓇᓕᓪᓘᓐᓃᑦ 
ᐱᔾᔪᑎᒋᓗᒍ. ᐱᔪᖃᓚᐅᕐᒪᑦ ᐊᒻᒪ ᐊᑕᖏᐅᒪᔪᑎᒍᑦ 
ᑭᐅᔪᓐᓇᑐᐃᓐᓇᖅᑐᒍ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 
(ᑐᓵᔨᒃᑰᕈᓐᓃᖅᑐᖅ) ᓱᓕ. (ᑐᓵᔨᑎᒍᑦ) ᓯᕗᓪᓕᖅᐹᖅ 
ᐃᓚᒋᐊᕈᑦ, ᒥᔅᑕ ᓂᖏᐅᖓᓐ.  
 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐃᓱᒫᓗᑎᓐᓄᑦ ᐃᒪᐃᓕᒍᒪᖃᐃ, ᒥᓂᔅᑕ ᐃᓱᒪᒋᔭᒃᑯᑦ 
ᐅᐸᓗᖓᐃᖅᓯᒪᔭᕆᐊᖃᓚᐅᖅᑑᒐᓗᐊᖅ 
ᑭᐅᔾᔪᑎᒃᓴᕐᓂᑦ ᐊᐱᖅᑯᑎᒋᓂᐊᖅᑕᕐᓄᑦ. 
 
ᐊᒻᒪᓗ ᓴᓪᓕᒥᐅᑕᐅᒐᓗᐊᖅᑐᖓ ᑭᓯᐊᓂ ᓇᓄᓕᒻᒧᑦ 
ᑭᒡᒐᖅᑐᐃᒐᒪ, ᑕᐃᒪᐃᓐᓂᖓᓄᑦ ᒥᓂᔅᑕ 
ᐊᐱᕆᔪᒪᕙᕋ ᑐᓴᖅᑎᑦᑎᔪᓐᓇᕐᒪᖔᖅ 
ᒪᓕᒐᓕᐅᕐᕕᒻᒥ ᑭᓱ ᐱᓚᐅᕐᓂᕐᒪᖔᖅ ᑕᐃᑲᓂ. 
(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ. ᒥᓂᔅᑕ 
ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖃᓄᐃᓕᐅᖅᑐᖃᓚᐅᕐᖓᑦ 
ᐱᖃᑕᐅᔪᖃᖅᑐᓂ ᐆᒪᔪᓕᕆᔨᒥᒃ ᐊᓯᖏᓪᓗ  

ᐱᔭᕆᐊᖃᓐᖏᑦᑐᒥᒃ ᑲᔪᓯᑎᑕᐅᔪᖃᓚᐅᖅᑐᓂ. 
 
ᐊᖏᔪᖅᑲᐅᑕᐅᓂᖅᓴᐃᑦ ᐃᖅᑲᓇᐃᔭᖅᑎᕗᑦ 
ᐱᓕᕆᕕᑦᑎᓐᓂ ᖃᐅᔨᓴᕐᓂᖃᑦᑎᐊᓚᐅᖅᐳᑦ 
ᐃᓚᐅᑎᑦᑎᓪᓗᑎᑦ ᓄᓇᓕᓐᓂᒃ ᓲᖃᐃᒻᒪ  
ᐊᖏᖅᓯᒪᓂᖃᕋᑦᑕ ᐆᒪᔪᓕᕆᓂᕐᒧᑦ ᒪᓕᒐᐅᑉ 
ᐊᑖᒍᑦ ᐃᓚᐅᑎᑦᑎᔭᕆᐊᖃᕐᓂᑦᑎᓐᓂᑦ ᓄᓇᓕᓐᓂᒃ 
ᐊᒻᒪ ᓄᓇᓕᐅᑉ ᐆᒪᔪᕐᓂᐊᖅᑎᖏᓐᓂᑦ 
ᑕᐃᒪᐃᓕᖓᓚᐅᖅᑐᖅ ᑕᕝᕙᓂ ᐱᔪᒥ. 
ᐃᒪᐃᓚᕿᓕᓚᐅᖅᑐᖅ ᒫᓐᓇᐅᔪᒃᑯᑦ 
ᐃᖅᑲᖅᑐᒐᒃᓴᓐᖑᖅᑎᑦᑎᔪᖃᖁᓇᒍ ᐊᒻᒪ ᓄᓇᓕᒃ 
ᐊᖏᖃᑎᖃᓚᐅᖅᑐᑦ ᑕᒪᑐᒥᓐᖓ ᐊᒻᒪᓗ 
ᑕᒪᑐᒥᓐᖓ ᑲᔪᓯᒍᒪᓪᓗᑎᑦ. 
 
ᑕᒻᒪᖅᑐᖃᓚᐅᖅᑐᖅ ᑕᐃᒃᑯᐊ ᐆᒪᔪᓕᕆᔩᑦ 
ᐃᓕᓐᓂᐊᖅᑎᑕᐅᓂᖏᓐᓂᑦ, ᐊᒻᒪ ᐃᓕᑕᕆᓪᓗᑎᒃᑯ 
ᐊᒻᒪ ᐅᖃᕈᓐᓇᖅᓯᓪᓗᖓ ᑕᒪᑐᒧᓐᖓ ᖃᓄᖅ 
ᐱᓕᕆᓇᓱᒍᓐᓇᕐᒪᖔᑦᑎᒍ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖃᑖᓂ ᐃᓚᒋᐊᕈᑦ 
ᐊᐱᖅᑯᑎᒧᑦ, ᒥᔅᑕ ᓂᖏᐅᖓᓐ.  
 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᒥᓂᔅᑕ ᑎᑭᐅᑎᔪᒪᑦᑎᐊᖅᑰᔨᒍᒪᓐᖏᓐᓂᖓᓂᒃ 
ᐅᔾᔨᕇᔭᕋᓗᐊᕋ ᑭᓯᐊᓂᓕ ᐊᐱᕆᔪᒪᓕᕐᒥᔭᒐ 
ᐊᓯᓂᒃ. ᑖᓐᓇ ᒥᓂᔅᑕ ᓇᓗᖏᓛᖅ ᑖᓐᓇ 
ᑲᔪᓯᒍᓐᓇᕐᓂᐊᕐᓂᖓᓂᒃ ᐆᒪᔪᓕᕆᔨ 
ᐃᖅᑲᓇᐃᔮᒥᓂᒃ ᑕᐃᒪᓐᓇᐃᓚᐅᕋᓗᐊᖅᑎᓪᓗᒍ? 
ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓯᐅᒃᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑏ. ᐄ, ᑖᓐᓇ ᒪᓕᒐᓕᐅᖅᑎ 
ᐅᖃᖅᑲᐅᒻᒪᑦ ᑕᒪᒃᑯᐊ ᐆᒪᔪᓕᕆᔩᑦ 
ᖁᕝᕙᓯᓐᓂᖃᖅᑐᒥᒃ ᑕᐅᑐᒃᑕᐅᔪᒻᒪᕆᐅᒻᒪᑕ. 
ᑭᓯᐊᓂᓕ ᐃᓄᑐᐃᓐᓇᕈᓘᒻᒥᒐᑦᑕ ᑕᒪᑦᑕ.  

ᖃᐅᔨᓴᖅᑕᐅᓂᖓ ᑖᓐᓇ ᐆᒪᔪᓕᕆᔨ 
ᐊᔾᔨᑐᐃᓐᓇᕆᔭᖓ ᐊᓯᖏᑦ 
ᖃᐅᔨᓴᖅᑕᐅᓂᕆᕙᒃᑕᖏᓐᓂᑦ 
ᓄᓇᕗᒥᐅᑕᑐᐃᓐᓇᐃᑦ ᐊᓪᓛᑦ. 
ᓇᓗᓇᐃᕐᕕᒋᑦᑎᐊᕈᒪᔭᒐ ᒪᓕᒐᓕᐅᖅᑎ 
ᑕᐃᒪᐃᓕᖓᓚᐅᕐᒪᑦ ᑕᐃᒫᑦᑕᐅᖅ ᐱᔭᐅᓚᐅᕐᒥᒻᒪᑦ.. 
ᖁᔭᓐᓇᒦᒻᒪᕆᐊᓗᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖓᔪᐊᓐᓂᖅ 
ᐊᐱᖅᑯᑦ ᑭᖑᓪᓕᖅᐹᕐᓗ. ᒥᔅᑕ ᓂᖏᐅᖓᓐ. 
 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᖁᐊᖅᓵᕋᒪᓕ. ᑖᓐᓇ ᑕᒪᑉᑕ ᒐᕙᒪᒃᑯᓐᓄᑦ 
ᑐᑭᓕᐊᕈᑕᐅᓇᓱᒃᑐᖅ ᑐᕌᒐᖏᓪᓗ 
ᑐᑭᓕᐊᕈᑕᐅᖅᑰᔨᒐᓗᐊᕐᒪᑕ ᑕᐃᒪᐃᑦᑐᖃᖁᓇᒍ. 
 
ᐊᐱᕆᒍᒪᕙᕋ ᒥᓂᔅᑕ: ᐋᖅᑭᒋᐊᕈᑎᒃᓴᓂᑦ 
ᐅᐸᓗᖓᐃᔭᕐᓂᐊᖅᐲᑦ ᐊᒻᒪᓗ ᖃᐅᔨᓴᕐᓂᒃᓴᒥᒃ 
ᐱᓕᕆᕕᒻᒥᒃ ᑕᑯᓐᓇᖅᐱᓰ ᐊᑐᓐᖏᖔᕐᓗᓯ 
ᐃᓛᒃᑰᖓᔪᒥᒃ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ 
ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒪᓕᒐᓕᐅᑦᑏ. 
ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑏ. ᑖᓐᓇ ᐅᖃᐅᑎᒍᒪᔭᕋ 
ᒪᓕᒐᓕᐅᖅᑎ, ᐄ, ᑕᐃᒪᓐᓇ 
ᕿᒥᕈᒍᒪᑐᐃᓐᓇᖅᑕᕗᑦ ᐃᖅᑲᓇᐃᔭᖅᑎᑦᑕ ᐃᓚᖓᑦ 
ᐱᓕᕆᕕᑦᑕ ᐃᓗᐊᓂ, ᐱᓗᐊᖅᑐᒥ 
ᖁᑦᑎᓂᖅᓴᒦᑦᑐᑦ ᓲᕐᓗ ᐆᒪᔪᓕᕆᔩᑦ 
ᓯᖁᒥᒃᓯᔪᒥᓂᐅᓐᓂᕈᓂ ᐃᓛᒃᑰᖓᔪᒥᒃ 
ᓯᓚᑎᑦᑎᓐᓂᒃ ᖃᐅᔨᓴᖅᑕᐅᖁᓪᓗᒋᑦ ᓯᕗᓂᑦᑎᓐᓂ. 
 
ᐅᖃᕈᒪᒻᒥᔪᖓᑦᑕᐅᖅ ᑕᒪᓐᓇ ᐊᑐᖅᑕᐅᓚᐅᖅᑑᑉ 
ᑭᖑᓂᐊᒍᑦ ᖃᐅᔨᔾᔪᑎᒋᓚᐅᕋᑦᑎᒍ 
ᐃᓕᓐᓂᐊᑎᑦᑎᑦᑎᐊᕐᓂᖅᓴᐅᔭᕆᐊᖃᕐᓂᑦᑎᓐᓂᑦ 
ᐃᖅᑲᓇᐃᔭᖅᑎᖁᑎᑦᑎᓐᓂᑦ ᐊᕙᑎᓕᕆᔨᒃᑯᓐᓂ 
ᐃᒻᒪᖃᓗ ᐊᓯᖏᓐᓂᑦ ᐱᓕᕆᕕᓐᓂᑦ ᓄᓇᕘᒥ 
ᒪᐅᓇ ᑎᓕᐅᕆᓂᖃᑦᑎᐊᖅᑎᓪᓗᒍ ᐃᓕᖅᑯᓯᑎᒍᑦ,  

ᓄᓇᕗᒻᒥ ᓄᓇᖃᖅᑐᑎᒍᑦ ᐊᒻᒪ ᐱᓕᕆᓂᒃᑯᑦ 
ᓄᓇᕗᒥᐅᓂᑦ. 
 
ᐱᒻᒪᕆᐊᓘᒋᕙᕋᓕ ᑕᒪᑐᒥᓐᖓ 
ᐋᖅᑭᐅᒪᓂᖅᓴᐅᖁᓪᓗᑕ ᐊᒻᒪᓗ 
ᐃᖅᑲᓇᐃᔭᖅᑎᖃᕐᓗᑕ ᑕᒫᓂ ᓄᓇᖃᖅᓯᒪᔪᓂᑦ 
ᖃᐅᔨᓯᒪᓂᖃᖅᑐᓂᓪᓗ ᑕᐃᒪᐃᑦᑐᓂᑦ 
ᐃᓕᓐᓂᐊᑎᑦᑎᒍᓐᓇᖅᑐᓂᑦ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒃ ᒥᔅᑕ 
ᐊᕐᕚᕐᓗᒃ. ᐱᔪᓐᓇᐅᑎᓂ ᐊᑐᕐᓗᒍ ᐊᑐᕈᒪᔪᖅ. 
 

ᐃᓂᖅᑎᕈᑎᒃ 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ 
ᐱᔪᓐᓇᐅᑎᒐ ᐊᑐᖅᑕᕋ ᐱᔾᔪᑎᒋᓪᓗᒍ ᒥᓂᔅᑕ 
ᑐᑭᓕᐊᓐᖏᑦᑐᓂᑦ ᐅᖃᐅᓯᖃᕐᒪᑦ ᑕᕝᕙᓂ. 
ᐅᖃᖅᑲᐅᒻᒪᑦ ᖃᐅᔨᓴᕐᓂᖅᑕᖃᕐᓇᕋᐃᓪᓗᓂ 
ᐃᖅᑲᓇᐃᔭᖅᑎᖏᓐᓄᑦ ᐊᒻᒪᓗ ᐅᖃᖅᑎᑐᓂ 
ᐅᖃᐅᓯᖃᓗᐊᕋᓐᓇᓐᖏᓐᓇᕋᖅᑐᓂ ᑕᒪᓐᓇ 
ᖃᐅᔨᓴᕐᓂᖅ ᓱᓕ ᐱᔭᕇᓐᖏᒻᒪᑦ ᒪᓕᒐᓕᐅᖅᑎᒧᑦ, 
ᒪᓕᒐᓕᐅᖅᑎᐅᖃᑎᓐᓄᑦ. 
 
ᐅᖃᐅᑎᔪᓐᓇᖅᐹᑎᒎᑦ ᑕᐃᓐᓇ ᖃᐅᔨᓴᕐᓂᖅ 
ᐱᔭᕇᖅᓯᒪᓕᕐᒪᖔᖅ ᐅᕝᕙᓘᓐᓃᑦ ᓱᓕ 
ᑲᔪᓯᕙᓪᓕᐊᒻᒪᖔᖅ? ᑖᓐᓇ 
ᓇᓗᓇᐃᑦᑎᐊᖃᑖᓐᖏᒻᒪᒍ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒃᓯᕋᖅᑐᖃᕐᒪᑦ 
ᐱᔪᓐᓇᐅᑎᓂ ᐊᑐᖅᓱᓂᐅᒃ ᑭᓯᐊᓂ 
ᐃᓂᖅᑎᕈᑎᐅᖅᑰᔨᓂᖅᓴᐅᓪᓗᓂ. ᒥᓂᔅᑕ ᑭᐅᒍᒪᕚ 
ᑕᒪᑐᒧᖓ. ᒥᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑎ. ᐅᖃᖅᑏ, ᑖᓐᓇ 
ᖃᐅᔨᓴᕐᓂᐅᔪᖅ ᓱᓕ ᐱᐊᓂᓐᖏᒻᒪᑦ ᖃᐅᔨᒪᔭᒃᑯᓪᓕ 
ᑕᐃᒪᐃᓐᓂᖓᓄᑦ ᐅᖃᐅᓯᒋᓚᕿᕙᒃᑲ ᐅᖃᐅᓯᒃᑲ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒃ 
ᒥᓂᔅᑕ. ᐄ, ᑖᓐᓇ ᓇᓗᓇᐃᖅᑕᐅᒋᐊᕐᖓᑦ ᐊᒻᒪᓗ 
ᑖᓐᓇ ᐃᓂᖅᑎᕈᑎᒃ ᐱᐊᓂᑦᑕᐅᕗᖅ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᑕᓯᐅᔭᖅᔪᐊᕐᒧᑦ, ᒥᔅᑕ ᕋᒻᐴᑦ. 
 
ᐊᐱᖅᑯᑦ 106 - 3(2): ᐃᒥᖅᑕᕐᕕᐅᑉ 

ᖃᓄᐃᓕᖓᓂᖓ ᓴᓂᑭᓗᐊᕐᒥ (ᕋᒻᐴᑦ) 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ 
ᐊᐱᖅᑯᑎᒐ ᒥᓂᔅᑕᒧᑦ ᓄᓇᓖᑦ ᒐᕙᒪᓕᕆᔨᖏᓐᓄᑦ. 
 
ᑖᓐᓇ ᒥᓂᔅᑕ ᖃᐅᔨᒪᒻᒪᑦ ᐃᑲᔪᕋᓱᓐᓂᖅ ᓄᓇᓖᑦ 
ᓈᒻᒪᒃᑐᒥᒃ ᐱᐅᔪᒥᓪᓗ ᐃᒥᖃᖁᓪᓗᒋᑦ ᐱᓕᕆᕕᒻᒧᑦ 
ᑲᒪᒋᔭᒃᓴᕆᔭᐅᒻᒪᑦ. ᓄᓇᓕᐅᑉ ᐃᓐᓄᐸᓪᓕᐊᓂᖏᑦ 
ᐊᒻᒪ ᐱᖁᑎᖏᑦ ᐱᑐᖃᓐᖑᖅᐸᓪᓕᐊᓂᖏᑦ 
ᒪᓕᓪᓗᒋᑦ, ᐱᖁᑏᑦ ᐊᓐᖑᒪᑎᑕᐅᔭᕆᐊᖃᕐᓂᖏᑦ 
ᐱᒻᒪᕆᐅᓯᕙᑉᐳᖅ. 
 
ᐊᕐᕌᒎᓚᐅᖅᑐᒥ ᐊᑭᑐᔪᖅᑐᕈᑎᓄᑦ 
ᑮᓇᐅᔭᖅᑐᕈᑎᒃᓴᓂ, ᒥᓂᔅᑕᐅᑉ ᐱᓕᕆᕕᖓ 
ᓴᓂᕐᕙᐃᓚᐅᖅᓯᒪᒻᒪᑕ $34,000 ᒥᒃᓵᓂ ᓄᑖᒧᑦ 
ᐃᒥᖅᑕᕕᒃᓴᒧᑦ ᓴᓂᑭᓗᐊᕐᒥ. 
 
ᒫᔾᔨᒥᑦ ᑕᒫᓂ ᐊᕐᕌᒍᒥ, ᒥᓂᔅᑕ ᐊᐱᕆᓚᐅᕋᒃᑯ 
ᑕᒪᓐᓇ ᐱᓪᓗᒍ. ᐅᖃᓚᐅᕐᒪᑦ ᑖᓐᓇᒎᖅ ᓄᑖᖅ 
ᐊᕐᕌᒍ ᐱᒋᐊᖅᐸᑦ ᑖᓐᓇ ᐱᓕᕆᕕᒃ 
ᐸᕐᓇᐅᑎᖃᖅᐳᑦ ᑐᒃᓯᕋᐅᑎᓕᐅᕈᑎᓂᑦ 
ᓴᖅᑭᖅᑎᑕᐅᖁᓪᓗᒋᑦ. ᐊᑭᑐᔪᖅᑐᕈᑎᓄᑦ ᑲᔪᓯᓂᖓ 
ᑕᒪᑐᒧᓐᖓ ᐊᖏᖅᑕᐅᓚᐅᖅᐳᖅ ᒪᓕᒐᓕᐅᕐᕕᓐᓄᑦ 
ᔫᓂᐅᓚᐅᖅᑐᒥ ᐊᕐᕌᒍᒥ. ᑭᓯᐊᓂᓕ ᓱᓕ 
ᐱᒋᐊᓚᐅᓐᖏᑦᑐᖅ. 
 
ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᒪᓕᒐᓕᐅᕐᕕᒻᒥ ᐅᓪᓗᒥ 
ᑕᐃᓐᓇ ᓴᓂᑭᓗᐊᕐᒥ ᐃᒥᖅᑕᕐᕕᒃ 
ᖃᓄᐃᓕᖓᓕᕐᒪᖔᖅ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 
ᒥᓂᔅᑕ ᓄᓇᓕᓐᓂ ᐊᒻᒪ ᒐᕙᒪᒃᑯᓐᓄᑦ 
ᐱᔨᑦᑎᕋᐳᑎᓄᑦ, ᓗᐊᓐ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑏ. ᐊᒻᒪᓗ ᐊᐱᕆᖅᑲᐅᒐᕕᑦ ᒥᔅᑕ 
ᕋᒻᐴᑦ. 

ᑖᒃᑯᐊ ᐃᓱᒪᒋᓪᓗᒋᑦ ᐊᖏᖅᑕᐅᓚᐅᓐᖏᓐᓂᖓ 
ᒫᔾᔨᐅᑉ ᓯᕗᓂᐊᓂ ᒐᕙᒪᑐᖃᒃᑯᓐᓄᑦ, ᑖᓐᓇ 
ᑎᑎᖅᑐᒐᖅᑕᐅᓂᒃᓴᖓ ᓈᒻᒪᓈᕈᓐᓃᓚᖓᓂᖓ  
ᐅᒥᐊᖅᔪᐊᖃᕐᓇᐅᓂᖓᓄᑦ ᓇᓗᓇᕈᓐᓃᓚᐅᖅᑐᖅ. 
 
ᑕᐃᒪᓕ ᐸᕐᓇᑕᐅᓂᖓ ᑎᑎᖅᑐᒐᖅᑕᐅᓂᖓᓗ 
ᐱᔭᕇᖅᑕᐅᓂᐊᖅᑐᑦ ᔭᓐᓄᐊᕆᒥ. ᐃᒥᖅᑕᕐᕕᒃᓴᖅ 
ᓴᓂᑭᓗᐊᕐᒧᑦ ᑎᑭᒐᔭᓐᖑᐊᓕᖅᑐᖅ 
ᐅᒥᐊᖅᔪᐊᖃᕐᓇᐅᓕᕈᓂ ᑭᖑᓪᓕᕐᒥ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑕᒪᓐᓇ 
ᑮᓇᐅᔭᖃᖅᑎᑕᐅᓚᐅᕐᖓᑦ ᒐᕙᒪᑐᖃᒃᑯᓐᓄᑦ $1-
ᒥᓕᐊᓂᒃ. ᒥᓂᔅᑕ ᐅᖃᕈᓐᓇᖅᑳ ᓯᓚᑖᓃᓐᖔᖅᑐᓂᑦ 
ᐃᑲᔫᑎᒃᓴᖅ ᖃᓄᐃᓕᖓᓕᕐᒪᖔᖅ ᐊᒻᒪᓗ 
ᓈᒻᒪᓂᐊᕐᒪᖔᑕ ᑕᒪᑐᒧᓐᖓ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒪᓕᒐᓕᐅᖅᑎ. 
ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᖅ ᐅᖃᖅᑎ. ᐄ, ᓈᒻᒪᒃᑲᔭᖅᑐᑦ 
ᐱᔭᕇᕈᑕᐅᔪᓐᓇᕋᔭᖅᑐᑦ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᖃᔭᓐᓇᒦᒃ ᒥᔅᑕ ᕋᒻᐴᑦ. (ᑐᓵᔨᒃᑰᕈᓐᓃᖅᑐᖅ) 
ᐅᖃᐅᓯᒃᑯᑦ ᐊᐱᖅᑯᑏᑦ. ᖃᒪᓂᑦᑐᐊᕐᒧᑦ 
ᓂᕈᐊᖅᑕᐅᓯᒪᔪᖅ, ᒥᔅᑕ ᐊᐅᐸᓗᒃᑐᖅ. 
 
ᐊᐱᖅᑯᑦ 107 - 3(2): ᐃᖏᕐᕋᔪᓕᕆᓂᕐᒧᑦ 

ᐊᖏᔫᑎᑦ ᐱᑕᖃᕆᐊᖃᕐᓂᖏᑦ 
ᖃᒪᓂᖅᑐᐊᕐᒥ (ᐊᐅᐸᓗᒃᑐᖅ) 

 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᐊᐱᕆᔪᒪᔪᖓ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᑦ. 

ᐃᑉᐸᒃᓴᖅ ᑎᑎᕋᖅᓯᒪᔪᓂᒃ ᐃᓛᒃ ᓈᓚᓐᓂᐅᔪᒥᑦ 
ᓴᖅᑮᓚᐅᕋᒪ ᑮᓇᐅᔭᓕᕆᓂᕐᒧᑦ ᑲᑎᒪᔨᕋᓛᓂᒃ ᒪᐃᔪ 
ᐊᒻᒪᓗ ᑐᖏᓕᕆᔭᖓ ᖃᒪᓂᑦᑐᐊᕐᒥ  
ᐅᓂᒃᑳᕆᐊᖅᑐᓚᐅᖅᓯᒪᒻᒪᑕ ᒪᓕᒐᓕᐅᖅᑎᐅᔪᒧᑦ 
ᑲᓇᑕᒥ.  
 
ᐅᖃᐅᓯᖏᓐᓂ ᐅᖃᐅᓯᖃᓚᐅᕐᒪᑕ 
ᐱᐅᓯᒋᐊᕆᐊᖃᕐᓂᖏᑦ ᖃᒪᓂᑦᑐᐊᕐᒥ 
ᐃᖏᕐᕋᔾᔪᓕᕆᓂᕐᒧᑦ ᐱᖁᑎᖅᔪᐊᑦ ᐊᒻᒪ 
ᖃᖓᑕᓲᒃᑯᕕᒃ. ᑭᓯᐊᓂᓕ ᑕᐃᒃᑯᐊ 
ᐅᖃᐅᔾᔨᓚᐅᖅᑐᑦ ᑖᒃᑯᐊ ᒐᕙᒪᑐᖃᒃᑯᓐᓂ 
ᒥᓂᔅᑕᐅᔪᑦ ᐃᑲᔪᖅᑐᐃᔫᒐᓗᐊᑦ ᓄᑦᑎᖅᑕᐅᓂᖓᓄᑦ 
ᒥᑦᑕᕐᕕᒃ, ᑭᓯᐊᓂᓕ ᐃᒪᐃᓕᓚᐅᕐᒪᑕ ᓄᓇᕗᑦ 
ᒐᕙᒪᒃᑯᖏᓐᓂᒡᒎ ᐃᑲᔪᖅᑐᐃᖁᔨᒻᒪᑕ ᐅᑕᖅᑭᒻᒪᑕ. 
 
ᒥᓂᔅᑕᐅᔪᖅ ᑐᓴᖅᑎᑦᑐᓇᖅᐹᖓ ᓄᓇᕗᑦ 
ᒐᕙᒪᒃᑯᖏᑕ ᑕᒪᑦᓱᒧᖓ ᖃᓄᐃᓕᖓᓕᕐᒪᖔᖅ? 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒃᒦᒃ. ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ, ᒥᓂᔅᑕ 
ᐲᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᖁᔭᓐᓇᒦᓪᓗ ᐊᐱᕆᒐᕕᑦ ᑖᓐᓇ 
ᒪᓕᒐᓕᐅᖅᑎ ᖃᒪᓂᑦᑐᐊᕐᒥᑦ. 
 
ᐄ, ᑐᓴᖅᑎᑦᑎᓇᓱᒍᓐᓇᖅᑐᖓ 
ᖃᓄᐃᓕᖓᓂᕆᔭᑦᑎᓐᓂ ᖃᒪᓂᑦᑐᐊᕐᒥ 
ᒥᑦᑕᕐᕕᖓᓂ. ᐅᖃᖅᑲᐅᒐᕕᑦ ᐅᖃᐅᓯᕆᔭᐅᔪᓂᑦ 
ᑲᑎᒪᔨᕋᓛᖑᔪᓄᑦ ᑮᓇᐅᔭᓕᕆᔨᒃᑯᑦ 
ᑲᑎᒪᔨᕋᓛᖏᓐᓄᑦ. ᐄ, ᑖᓐᓇ ᐃᑲᔪᖅᑐᑕᐃᓐᓇᐅᔪᖅ 
ᐊᓪᓛᒃ ᒐᕙᒪᒃᑯᑦ ᐅᕙᒍᑦ. ᐅᖃᖅᓯᒪᒐᒪ 
ᐃᑲᔪᖅᑐᖅᑕᕋᓗᐊᕗᑦ, ᑕᒪᓐᓇ ᐱᔭᐅᓇᓱᒃᑐᖅ 
ᑭᓯᐊᓂᓕ ᑮᓇᐅᔭᑎᒍᑦ ᐊᔪᕋᑦᑕ ᒥᑦᑕᕐᕕᖓᓂ 
ᓅᑦᑎᑕᐅᓂᕐᒧᑦ. 
 
ᑖᒃᑯᐊ Building Canada Fund-ᑯᓐᓂᒃ 
ᑲᒪᔾᔪᑕᐅᒐᔭᕐᒪᑕ ᐱᒻᒪᕆᐅᓗᐊᓐᖑᐊᖅᑐᓄᑦ ᑕᕝᕙᓂ  

ᒥᑦᑕᕐᕕᖓᓂ ᐋᖅᑭᓯᒪᓂᖓᓂ ᑕᐃᑲᓂ 
ᖃᒪᓂᑦᑐᐊᕐᒥ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᐅᐸᓗᒃᑐᖅ, 
ᐃᓚᒋᐊᕈᑦ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᖅᑐᒍᓗ ᑭᐅᒻᒪᖓ ᑖᔅᓱᒧᖓ. 
ᐃᓚᒋᐊᕈᑎᒋᔪᒪᔭᕋ ᐋᒃᓃᑯ ᐅᔭᕋᓐᓂᐊᖅᑐᓕᕆᔨᒃᑯᑦ 
ᐅᓂᒃᑳᕆᐊᖅᑐᓚᐅᖅᓯᒪᒻᒥᒻᒪᑕ 
ᐅᖃᐅᓯᖃᕆᓪᓗᑎᓪᓗ ᐱᖁᑎᖅᔪᐊᖑᔪᓂᑦ ᑖᕙᓂ 
ᐊᕕᑦᑐᖅᓯᒪᔪᓂᑦ ᖃᒪᓂᑦᑐᐊᕐᒥ ᑐᓚᑦᑕᕐᕕᖓ 
ᐊᒻᒪᓗ ᐅᒥᐊᖅᔪᐊᓄᑦ ᑐᓚᑦᑕᕐᕕᐅᒐᔭᖅᑐᖅ.  
 
ᒥᓂᔅᑕᐅᔪᖅ ᐅᖃᐅᔾᔨᔪᓐᓇᖅᐹ ᖃᓄᖅ 
ᐱᓕᕆᖃᑎᖃᕐᒪᖔᑕ ᖃᒪᓂᑦᑐᐊᕐᒥᐅᑦ 
ᐅᔭᕋᓐᓂᐊᕐᕕᐅᔪᓂᑦ ᑕᒪᒃᑯᓂᖓ 
ᐱᓇᓱᓐᓂᐊᕐᓗᑎᑦ? ᖁᔭᓐᓇᒦᒃ ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. ᒥᓂᔅᑕ 
ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐱᓕᕆᕕᒋᔭᕋ ᐱᓕᕆᖃᑎᖃᖅᑐᒍᑦ 
ᐃᖏᕐᕋᔪᓕᕆᔨᒃᑯᓐᓂ ᑲᓇᑕᒥ ᒪᕐᕉᓐᓂᒃ 
ᖃᐅᔨᓴᕐᓂᐅᔫᓐᓂᒃ. ᓯᕗᓪᓕᖅ ᐃᖏᕐᕋᔪᓕᕆᓂᕐᒧᑦ 
ᑭᓐᖒᒪᔭᐅᔪᑦ ᑕᒫᓂ ᓄᓇᕗᒻᒥ ᐊᒻᒪᓗ 
ᐊᐅᓚᑦᑎᓂᖅᓴᐅᓗᑎᑦ ᑐᓚᑦᑕᕐᕕᐅᔪᓂᑦ 
ᐅᒥᐊᒃᑯᕕᐅᔪᓂᑦ ᑲᖏᖅᖠᓂᕐᒥ, ᒥᑦᑎᒪᑕᓕᒻᒥ ᐊᒻᒪ 
ᐃᖃᓗᒃᑑᑦᑎᐊᕐᒥ. ᒫᓐᓇᐅᔪᕐᓕ ᒐᕙᒪᑐᖃᒃᑯᑦ 
ᑳᓐᑐᕌᑕᑎᑦᑎᓇᓱᑦᑐᑦ ᑕᒪᑐᒧᖓ ᖃᐅᔨᓴᕐᓂᐅᔪᒧᑦ. 
 
ᓇᓗᓇᓐᖏᑦᑐᖅ ᓄᓇᓕᓕᒫᓂ, ᖃᒪᓂᑦᑐᐊᖅ 
ᐱᖃᑕᐅᓪᓗᓂ, ᐅᔭᕋᕐᓂᐊᖅᑎᓕᒫᑦ ᑖᕙᓃᑦᑐᑦ, 
ᑕᐃᒃᑯᐊᓗ ᐅᒥᐊᖅᔪᐊᒃᑯᑦ ᐅᓯᔨᓃᓐᖔᖅᑐᑦ  

ᐅᖃᖃᑎᒋᔭᐅᕙᓪᓕᐊᒻᒪᑦ ᑕᕝᕘᓇ ᖃᐅᔨᓴᕐᓂᑎᒍᑦ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐊᐃᑉᐸᖓᓂ ᐅᐃᒍᒋᐊᕈᑦ, ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ: ᒪ’ᓇ, ᐅᖃᖅᑎᑦᑎᔩ. ᐊᒻᒪᓗ 
ᒪ’ᓈᖅᐸᕋ ᒥᓂᔅᑕ ᑭᐅᓚᕐᒪᑦ. (ᑐᓵᔨᑎᒍᑦ) ᑕᒫᓂ  
ᐱᓇᓱᐊᕈᓯᕐᒥᑦ ᑲᓇᑕᒥ ᒪᓕᒐᓕᐅᖅᑎᒃᑯᑦ 
ᑲᑎᒪᔨᕋᓛᖏᑦ ᓄᓇᖃᖅᑳᖅᓯᒪᔪᓕᕆᔨᒃᑯᖏᑦ 
ᓈᓚᓐᓂᖃᓚᐅᕐᒪᑕ ᐃᖃᓗᓐᓂ ᐊᕝᕕᐊᕈᑕᐅᕙᑦᑐᓂᑦ 
ᐋᖅᑭᒍᑕᐅᔪᓐᓇᖅᑐᓂ ᐱᕙᓪᓕᐊᔪᓕᕆᓂᕐᒧᑦ 
ᓄᓇᕗᒻᒥ.  
 
ᒐᕙᒪᒃᑯᖏᑦ ᓄᓇᕗᑦ ᑖᒃᑯᓄᖓ 
ᐅᓂᒃᑳᕆᐊᖅᑐᓚᐅᖅᑲᑦ ᑲᑎᒪᔨᕋᓛᓄᑦ? 
ᒥᓂᔅᑕᐅᔪᕐᓗ ᐊᖏᕈᓐᓇᖅᐸ 
ᐅᓂᒃᑳᕐᓂᕆᓚᐅᖅᑕᖏᓐᓂ ᑕᕝᕗᖓ ᓴᖅᑭᕐᓗᓂᒋᑦ 
ᒪᓕᒐᓕᐅᕐᕕᒻᒥ? ᐄ, ᐅᕝᕙᓗ ᐋᒡᒐ?  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ: ᖁᔭᓐᓇᒦᒃ, ᐅᖃᖅᑏ. 
(ᑐᓵᔨᑎᒍᑦ) ᐹᑉ ᓛᖕ, ᑐᖏᓕᕆᔭᕋ, ᑕᐃᓐᓇ 
ᑕᐃᑯᓐᖓᓚᐅᖅᑐᖅ ᐅᐸᒍᑎᓚᐅᖅᑐᖅ 
ᑲᑎᒪᔨᕋᓛᖑᔪᓄᑦ ᓄᓇᖃᖅᑳᖅᓯᒪᔪᓂᑦ ᐊᒻᒪᓗ 
ᐱᕙᓪᓕᐊᔪᓕᕆᓂᕐᒧᑦ ᐅᑭᐅᖅᑕᖅᑐᒥ. ᐊᒻᒪᑦᑕᐅᖅ, 
ᐱᖃᑕᐅᓚᐅᕐᒥᔪᖅ ᐃᓚᒋᓪᓗᓂᒋᑦ ᐃᖃᓗᐃᑦ 
ᒪᐃᔭᖓᑦ, ᐱᕙᓪᓕᐊᔪᓕᕆᔨ ᐸᓐᓂᖅᑑᑉ 
ᕼᐋᒻᓚᒃᑯᖏᓐᓄᑦ ᐊᒻᒪᓗ ᐃᒃᓯᕙᐅᑕᐅᑲᐃᓐᓇᖅᑐᖅ 
ᓄᓇᕗᒻᒥ ᐱᕈᖅᐸᓪᓕᐊᔪᓕᕆᓂᕐᒧᑦ ᑲᑎᒪᔨᒃᑯᓐᓄᑦ.  
 
ᑐᖏᓕᕆᔭᕋᐃᓛᒃ ᐹᑉ ᓛᖕ 
ᐅᖃᐅᓯᖃᐃᓐᓇᓚᐅᖅᑐᖅ ᑕᒪᓐᓇ 
ᐃᓅᔾᔪᑎᒋᓇᓱᐊᖅᑕᕗᑦ ᐅᑭᐅᖅᑕᖅᑐᒥ 
ᐱᐅᓯᒃᑲᓐᓂᕆᐊᖃᓪᓚᕆᒻᒪᑦ ᐊᒻᒪᓗ ᐋᑐᐋᒥᐅᑦ 
ᐅᑭᐅᖅᑕᖅᑐᒥ ᓴᓇᔭᕆᐊᖃᖅᑐᑎᑦ 
ᑕᐃᒫᔅᓴᐃᓇᖅᑕᐅᖅ ᓴᓇᖃᑦᑕᖅᓯᒪᒻᒪᑕᓕ 
ᑕᐅᕙᓐᖓᑦ ᑲᓇᓐᓇᕐᒥᑦ ᐱᖓᓐᓇᕐᒧᑦ ᖃᓪᓗᓈᓂ  

ᐅᑭᐅᑦ 140-ᓕᖅᑐᓂ. ᑕᐃᓐᓇ ᓴᖅᑭᕈᒪᑦᑎᐊᓛᖅᑕᕋ 
ᐅᓂᒃᑳᕆᓚᐅᖅᑕᕋ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᐱᖓᔪᐊᓐᓂ ᑭᖑᓪᓕᖅᐹᖅ 
ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᒃᑲᓐᓂᕈᒪᓪᓗᒍ ᑖᔅᓱᒧᖓ ᑭᐅᔾᔪᑎᖓᓄᑦ. 
ᐅᓂᒃᑳᕆᐊᖅᑐᓚᐅᕐᒪᑕ ᖃᐅᔨᒍᒪᒻᒥᔪᖓ 
ᑐᖏᓕᕆᔭᖓ ᐃᖅᑯᓪᓕᓚᐅᕐᒪᖔᖅ ᑖᒃᑯᐊ ᑲᓇᑕᒥ 
ᒪᓕᒐᓕᐅᖅᑎᐅᔪᑦ ᖃᓄᐃᓕᓚᐅᖅᑲᑦ? ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑎ. ᑐᖏᓕᕆᔭᕋ ᓛᖕ ᐅᖃᐅᓯᖃᓚᐅᖅᑐᖅ 
ᐱᖁᑎᖅᔪᐊᖑᔪᓂᑦ. 
ᐊᖏᕈᔪᑦᑐᐃᓐᓇᐅᓚᐅᖅᑐᑎᓪᓗ ᑮᓇᐅᔭᓂᑦ 
ᐊᑐᒃᑲᓐᓂᕆᐊᖃᖅᑐᑦ ᐱᖁᑎᖅᔪᐊᓂᑦ ᓴᓇᓂᕐᒧᑦ 
ᐊᑭᑭᓪᓕᕚᓪᓕᕈᑕᐅᒐᔭᖅᑐᓂᑦ ᐃᖃᓗᓕᕆᓂᕐᒧᓪᓗ, 
ᐳᓚᕋᖅᑐᓕᕆᓂᕐᒧᓪᓗ ᐊᒻᒪᓗ 
ᑮᓇᐅᔭᓕᐅᕈᑕᐅᕙᑦᑐᓂᑦ ᑕᒫᓂ ᐅᑭᐅᑕᖅᑐᒥᑦ. 
ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᕿᑭᖅᑖᓘᑉ 
ᓂᒋᐊᓄᑦ, ᒥᔅᑕ ᓯᐊᓪ. 
 
ᐊᐱᖅᑯᑦ 108 - 3(2): ᓄᓇᕗᑦ ᒐᕙᒪᒃᑯᑦ 

ᐊᐅᓪᓚᖃᑦᑕᕐᓂᕐᒧᑦ ᐊᑐᐊᒐᖏᑦ (ᓯᐊᓪ) 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 
ᐊᐱᕆᔪᒪᔪᖓ ᑮᓇᐅᔭᓕᕆᔨᒃᑯᓐᓄᑦ ᑲᒪᔪᖅ 
ᑕᐃᒃᑯᓄᖓ ᐃᖅᑲᓇᐅᔭᖅᑐᑎᑦ ᐊᐅᓪᓚᐸᑦᑐᓄᑦ, 
ᒪᓕᒋᐊᖃᖅᑐᑦ ᒪᓕᒐᓕᐅᕐᕕᒻᒥ. 

ᐅᖃᖅᑲᐅᒐᒪ ᑖᒃᑯᐊ ᓄᓇᕗᑦ ᒐᕙᒪᒃᑯᓐᓂᑦ 
ᐃᖅᑲᓇᐅᔭᖅᑐᑦ ᐅᑭᐅᑕᖅᑐᒥᑦ ᖃᖓᑕᓲᓂᑦ 
ᐃᑲᔪᖅᑐᐃᓪᓗᒋ. ᒥᓂᔅᑕᐅᔪᖅ ᐊᖏᕈᓐᓇᖅᐹ ᑖᒃᑯᐊ 
ᕿᒥᕐᕈᓗᒋᑦ ᓄᓇᕗᑦ ᒐᕙᒪᒃᑯᖏᑦ 
ᐃᖅᑲᓇᐃᔭᖅᑎᒋᔭᖏᑦ ᖃᓪᓗᓈᓅᖅᑐᑦ 
ᐅᑭᐅᑕᖅᑐᒥᑦ ᐃᓄᓐᓄᑦ ᖃᖓᑕᓲᖁᑎᒋᔭᐅᔪᓄᑦ 
ᐃᑭᒪᖃᑦᑕᖁᓪᓗᒋᑦ ᐄ ᐅᕝᕙᓗ ᐋᒡᒐ? ᖁᔭᓐᓇᒦᒃ 
ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒪᓕᒐᓕᐅᖅᑏ. 
ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑎ. ᖁᔭᓐᓇᒦᖅᑐᒍᓗ ᐊᐱᕆᒻᒪᑦ. 
ᐅᖃᐅᔾᔨᒍᓐᓇᕋᓗᐊᖅᑐᖓ ᒥᔅᑕ ᓯᐊᓪ. ᓄᓇᕗᑦ 
ᒐᕙᒪᒃᑯᖏᑦ ᒪᓕᒋᐊᖃᖅᑐᑦ ᑕᐃᒃᑯᓄᖓ ᐊᓪᓛᑦ 
ᐊᐅᓪᓚᖃᑦᑕᕐᓂᖏᓐᓄᑦ ᒪᓕᓐᓂᐊᕐᓗᒋᑦ ᑕᐃᒃᑯᐊ 
ᐊᑐᐊᒐᐅᔪᑦ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ 
ᓯᐊᓪ ᐃᓚᒋᐊᕈᑦ ᓯᕗᓪᓕᖅᐹᖅ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐄ, ᑕᐃᒪᓕ 
ᕿᒥᕐᕈᓂᐊᖅᐱᒌᑦ ᑮᓇᐅᔭᐃᑦ ᐊᐅᓚᑕᐅᓂᖏᓐᓄᑦ 
ᒪᓕᑦᑕᐅᔭᕆᐊᖃᖅᑐᑦ? ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒪᓕᒐᓕᐅᖅᑏ. 
ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑎ. ᖁᔭᓐᓇᒦᖅᑐᒍᓗ ᒥᔅᑕ ᓯᐊᓪ. ᑖᒃᑯᓄᖓ 
ᕿᒥᕐᕈᔭᐅᕙᓪᓕᐊᖃᑦᑕᕐᖓᑦ 
ᐊᑯᓂᑲᓪᓚᐅᓕᖅᑐᕐᖏᓛᖅ. 
 
ᑕᐃᒃᑯᐊᓗ ᑎᓕᔾᔪᑕᐅᔪᑦ ᑐᖏᓕᕆᔭᖏᑕ 
ᑲᒪᒋᔭᐅᓪᓗᑎᑦ ᑐᖏᓕᕆᔭᖏᓐᓄᑦ 
ᒥᓂᔅᑕᓅᖅᑕᓱᐅᓪᓗᑎᑦ 60-65 ᐳᓴᓐᖓᖃᐃ  

ᐱᔭᕇᖅᓯᒪᓕᖅᑐᖅ ᑕᐃᓐᓇ ᕿᒥᕐᕈᔭᐅᓂᖓ ᐊᒻᒪ 
ᑕᐃᒃᑯᐊ ᒪᓕᑦᑕᐅᒋᐊᖃᖅᑐᑦ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᐊᐃᑉᐹᓂᑦ ᐅᐃᒍᒋᐊᕈᑦ ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 
ᑖᓐᓇᑭᐊᖓᐃ ᖃᐅᔨᓴᕐᓂᖅ ᖃᖓ 
ᐱᔭᕇᕈᒫᕐᓂᐊᖅᑲ? ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒪᓕᒐᓕᐅᖅᑏ. 
ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑎ. ᖁᔭᓐᓇᒦᖅᑐᒍᓗ ᒥᔅᑕ ᓯᐊᓪ ᐊᐱᕆᒻᒪᑦ. 
ᑯᖑᕙᕐᓂᐊᖏᒃᑯᑦᑕᓕ ᐱᔭᕇᖅᓯᒪᒐᔭᓐᖑᐊᖅᑐᖅ 
2010 ᐊᕐᕌᒍᒥᑦ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᐱᖓᔪᐊᑦ ᑭᖑᓪᓕᐹᕐᓗ ᐅᐃᒍᒋᐊᕈᑦ, ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 
ᐊᐱᕆᓚᕿᔪᖓ ᐃᐊ ᑲᓇᑕᒃᑯᑦ ᒪᐅᓐᖓᓛᕐᖓᑕ 
ᒫᑦᓯᒥᑦ ᑕᐃᒃᑯᐊ ᒪᐅᓐᖓᓚᐅᖏᓐᓂᖏᓐᓂᑦ 
ᐱᔭᕇᖁᔪᒥᓇᕋᓗᐊᕐᖓᑕ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 
ᐊᐱᕆᕙᓪᓚᐃᖏᒻᒪᑦ, ᐊᐱᖅᑯᒻᒥᑦ ᑐᓴᖏᑦᑐᖓ. 
ᑭᓯᐊᓂ ᑭᐅᔪᒪᒍᕕᐅᒃ ᑭᐅᔪᓐᓇᕆᓪᓗᑎᑦ. ᒥᔅᑕ 
ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑎ. ᐅᖃᐅᑎᒍᒪᔭᕋ ᒪᓕᒐᓕᐅᖅᑎᐅᔪᖅ 
ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ 
ᓄᓇᓕᓐᓃᖔᖅᓯᒪᒐᒪ ᒥᑭᓂᖅᓴᐅᔪᒥᑦ ᐃᓱᒫᓗᒍᑎᑦ, 
ᑕᒫᓂ ᐅᑭᐅᑕᖅᑐᒥᓗ ᓄᓇᖃᖅᓯᒪᒐᒪ ᑕᒪᒃᑯᐊ 
ᓄᓇᓕᓐᓄᑦ ᒥᑭᓂᖅᓴᐅᔪᓄᑦ ᐱᔨᑦᑎᖃᑦᑕᕐᖓᑕ 
ᖃᖓᑕᓲᓂᑦ.  

ᐊᑐᐃᓐᓇᖃᕐᓂᐊᕐᖓᑕ ᐅᕙᑦᑎᓐᓂᑦ 
ᓂᕈᐊᖅᑕᐅᕕᒋᓯᒪᔭᓐᓂᑦ ᓄᓇᕗᑦ ᒐᕙᒪᒃᑯᖏᓐᓄᑦ 
ᒪᓕᖁᓂᐊᖅᑕᕗᑦ. ᑮᓇᐅᔭᑎᒍᑦᑕᐅᖅ 
ᐃᑲᔪᖅᑐᐃᔭᕆᐊᖃᕋᓗᐊᕐᖓᑕ ᑕᒫᓂ ᐅᑭᐅᑕᖅᑐᒥᑦ 
ᐱᖁᑎᒋᔭᐅᔪᓂᑦ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, 
ᒥᔅᑕ ᐃᐊᓕᐊᑦ. 
 
ᐊᐱᖅᑯᑦ 109 - 3(2): ᐱᕙᓪᓕᐊᓯᒪᓂᖅ 

ᐃᓅᓯᓕᕆᓂᕐᒧᑦ ᐃᑲᔪᕐᓂᕐᒥᒃ (ᐃᐊᓕᐊᑦ) 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 
ᐅᖃᖅᑏ, ᐊᐱᕆᔪᒪᔪᖓ ᒥᓂᔅᑕ 
ᐊᐅᓚᐅᑦᑎᔨᒃᑯᓐᓄᑦ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ. 
 
ᐅᖃᖅᑏ, ᐅᖃᖅᑲᐅᒐᒪ ᐅᖃᐅᓯᖏᓐᓂᑦ 
ᒪᓕᒐᓕᐅᖅᑏᑦ ᐃᓱᒫᓗᒍᑎᖃᕐᓂᕋᖅᑐᖓ ᒐᕙᒪᒃᑯᑦ 
ᐃᓅᓯᓕᕆᓂᕐᒧᑦ ᐃᑲᔪᓂᕐᒧᑦ ᐊᓪᓚᕕᐅᒐᔪᑦᑐᖅ 
ᓇᓗᓇᐃᖅᓯᒪᒐᔪᓐᖏᓗᐊᖅᐸᒻᒪᑦ ᓯᕗᓕᐅᖅᑎᐅᔪᖅ 
ᓇᓗᓇᐃᖅᓯᒍᓐᓇᖅᑲᑦ ᖃᓄᐃᓕᓯᒪᓕᕐᒪᖔᑕ 
ᓴᖅᑮᓂᕐᒧᑦ ᑕᐃᒪᐃᑦᑐᒥᑦ ᐊᓪᓚᕕᒻᒥᑦ? 
 
ᐅᖃᖅᑎ (ᑐᓵᔨᑎᒍ): ᒥᓂᔅᑕ ᐊᐅᓚᑦᑎᔨᒃᑯᓐᓄᑦ 
ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ ᐄᕙ ᐋᕆᐊᒃ. 
 
ᓯᕗᓕᖅᑎ ᐄᕙ ᐋᕆᐊᒃ: ᑕᒪᓐᓇᐃᓪᓛᒃ 
ᐱᕕᒡᔪᐊᕆᓯᒪᒐᑦᑎᒍ ᐃᓄᓕᕆᓂᖅ ᐊᒻᒪᓗ ᐃᒻᒥᓂᒃ 
ᐃᑲᔪᕈᓐᓇᓗᐊᖏᑦᑐᑦ ᐱᕕᒡᔪᐊᕆᓯᒪᒐᑦᑎᒍ ᑖᑦᓱᒪ 
ᐱᓕᕆᐊᕝᕕᒋᔭᒪ ᐃᓗᐊᓂ ᑖᓐᓇ ᐋᖅᑭᒃᓱᖅᑕᕗᑦ 
ᐋᖅᑭᒃᓱᖅᐸᓪᓕᐊᔭᕗᑦ ᑐᓴᐅᒪᑎᑦᑎᓂᐊᖅᐳᖓᓗ 
ᖃᓄᐃᑉᐸᓪᓕᐊᖕᒪᖔᑦᑕ ᑕᔅᓱᒪ ᒥᒃᓵᓄᑦ. ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ ᓯᕗᓪᓕᖅᐹᒥ ᐃᓚᒋᐊᕈᑦ ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᑕᐃᒪ 
ᐃᓱᒫᓗᒍᑎᖃᕋᒪᐃᓛᒃ ᔫᓐ-ᖑᑎᓪᓗᒍ ᑲᑎᒪᒐᑦᑕ 
ᑭᖑᓪᓕᖅᐹᒥ ᑕᐃᓐᓇ 
ᓇᓗᓇᐃᖅᓯᒪᓐᖏᓗᐊᓚᐅᕐᖓᓂᓛᒃ. ᑖᒃᑯᐊ 
ᒐᕙᒪᒃᑯᑦ ᑮᓇᐅᔭᖃᖅᑎᑦᑎᒍᓐᓇᕐᓗᑎᒃ  
ᐃᖅᑲᓇᐃᔭᕐᕕᐅᒐᔭᖅᑐᒧᑦ. 
 
ᒐᕙᒪᑦ ᓯᕗᓕᖅᑎᑉ ᐊᓪᓚᕕᖓ ᐃᓛᒃ 
ᐃᖅᑲᓇᐃᔭᖅᑎᐅᒐᔭᖅᑐᒥᑦ ᓇᓂᓯᓯᒪᓕᖅᑳᑦ? 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑏ. 
 
ᓯᕗᓕᖅᑎ ᐄᕙ ᐋᕆᐊᒃ: ᐃᖅᑲᓇᐃᔭᖅᑎᑳᕆᔭᕕᑦ 
ᑕᐃᓐᓇᓗ ᐊᕐᓇᓄᑦ ᐱᓕᕆᔪᓄᑦ ᐃᖅᑲᓇᐃᔭᖅᑎ 
ᑕᐃᑲᓃᖦᖢᓂ ᐊᒻᒪ 
ᐃᖅᑲᓇᐃᔭᖅᑎᑖᒃᑲᓐᓂᕐᓂᐊᕆᓪᓗᑕ ᑕᐃᑲᓂ 
ᑐᓴᐅᒪᑎᑦᑎᕙᓪᓕᐊᓂᐊᖅᐳᖓ 
ᖃᓄᐃᓕᕙᓪᓕᐊᓂᑦᑎᓐᓂ ᒫᓐᓇᒧᑦ ᑎᑭᓪᓗᒍ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓᓂ ᐅᐃᒍᒋᐊᕈᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 
ᐃᓱᒫᓗᒍᑎᖃᕈᔪᒃᑲᒪᐃᓛᒃ ᑖᓐᓇ ᐊᕐᕌᒍᑦ 
ᓄᖑᓕᕐᖓᑦ. ᑕᐃᒪᓕᖃᐃ ᐱᓕᕆᓗᐊᖅᓯᒪᓐᖏᒻᒪᑕ 
ᑖᓐᓇᖃᐃ ᐱᓕᕆᐊᖑᓗᐊᖅᓯᒪᓐᖏᒻᒪᑦ ᐊᒻᒪᓗ 
ᐅᖃᕋᑖᖅᑐᓂ ᒥᓂᔅᑕᐅᔪᖅ 
ᐱᒻᒪᕆᐅᑎᒃᑲᓗᐊᖅᑐᓂᐅᒃ ᑭᓯᐊᓂ ᐱᕙᓪᓕᐊᓂᕐᓂᑦ 
ᐅᓂᒃᑳᔅᓴᖅᑕᖃᓐᖏᑉᐸᑦ ᐃᓱᒫᓗᕈᔪᒃᑲᒪ. 

ᔫᓐ-ᖑᑎᓪᓗᒎᕙᓪᓚᐃᔪᖏᓐᓇ ᐱᖓᓲᔪᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓂᒃ ᐱᖓᓱᑦ 6-ᖑᒻᒪᑕ 
ᑕᐃᒃᑯᐊᓖᒃᑯᐊ ᑭᓱᓕᕆᓕᖅᑑᒐᓗᐊᑦ 
ᑐᓴᖅᑎᑦᑎᒐᓛᒍᓐᓇᖅᑯᖃᐃ ᕿᒥᕐᕈᒻᒪᖔᑕ 
ᒪᓕᒐᖏᓐᓂ ᐊᓪᓚᕕᔅᓴᓂᓪᓘᓐᓃᑦ ᕿᓂᕐᒪᖔᑕ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ ᐄᕙ 
ᐋᕆᐊᒃ. 
 
ᓯᕗᓕᖅᑎ ᐄᕙ ᐋᕆᐊᒃ: ᑕᕝᕙᓂ 
ᐃᓗᐊᓃᓐᓂᐊᖅᑐᒥᒃᑕᐅᖅ ᑕᒪᓐᓇ ᐃᓅᓯᓕᕆᓂᕐᒥᑦ 
ᐃᓚᖃᕐᒪᑦ. ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᐃᓅᓯᓕᕆᓂᕐᒧᓪᓗ ᐃᖅᑲᓇᐃᔭᕐᕕᒃ 
ᐱᓕᕆᖃᑎᖃᕐᓂᐊᖅᑐᑦ ᖃᐅᔨᓴᕐᓗᑎᒃ ᓱᕈᓰᑦ 
ᐊᒻᒪᓗ ᐃᓚᒌᖕᓂᐅᑉ ᐃᓚᒌᖕᓂᕐᒧᑦ ᓱᕈᓰᑦ 
(ᑐᓵᔨᑎᒎᓕᖅᑐᖅ) ᓱᕈᓯᓕᕆᓂᕐᒧᑦ 
ᖃᑕᕐᖑᑎᒌᖕᓂᕐᒧᓪᓗ ᐱᔨᑦᑎᕋᖅᑑᑉ ᒪᓕᒐᖏᓐᓂ. 
 
ᑖᒃᑯᓇᓐᖓᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ 
ᐃᓚᒋᓗᒍᓗ ᑕᒪᑦᑕᒥ ᑕᐃᒪᐃᓕᖓᒻᒪᑦ 
ᕿᒥᕐᕈᓂᖃᓛᕐᒪᑕ ᓱᕈᓯᕐᓄᑦ ᐊᒻᒪᓗ ᐃᓚᒌᓐᓄᑦ 
ᐱᔨᑦᑎᕈᑕᐅᕙᑦᑐᓂᒃ ᖃᓄᕐᓗ ᑲᒪᒋᔭᐅᕙᒻᒪᖔᑕ 
ᐊᕐᕌᒍᑦ ᐱᒋᐊᖅᑎᓪᓗᒍ ᑖᓐᓇ ᒥᓂᔅᑕ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐱᒋᐊᖅᐸᓂᓛᒃ 
ᑕᒪᑦᓱᒥᖓ ᑕᓯᐅᖅᓯᓪᓗᐊᑕᓛᕐᖓᑦ 
ᑲᒪᒋᔭᐅᓂᖓᓄᑦ. 
 
(ᑐᓵᔨᑎᒎᕈᓐᓃᖅᑐᖅ) ᑖᓐᓇ ᐃᓚᒋᖅᑰᕐᒪᒍ 
ᖃᐅᔨᓴᒃᑲᓐᓂᕋᓱᒍᒪᔭᖓᑕ ᐃᓗᐊᓃᑦᑐᖅ. 
ᐱᒻᒪᕆᐊᓘᑎᓐᓇᑦᑎᒍ ᒐᕙᒪᐅᔪᒍᑦ ᑕᒪᓐᓇ ᓱᕈᓰᑦ 
ᑲᒪᒋᔭᐅᑦᑎᐊᕐᓂᖏᑦ, ᐊᖏᕐᕋᖃᖅᑎᑕᐅᑦᑎᐊᕐᓂᖏᑦ 
ᐃᓗᐊᓃᑦᑐᑦ ᑖᒃᑯᐊ ᐱᒻᒪᕆᐅᖕᒪᑕ.  
 
(ᑐᓵᔨᑎᒎᓕᖅᑐᖅ) ᐱᓕᕆᕕᒋᔭᕗᑦ ᑕᕝᕘᓇ 
ᐊᓪᓚᕕᑦᑎᒍᑦ ᖃᐅᔨᓴᕐᓂᐊᖅᑐᑦ 
ᑭᒡᒐᑐᖅᑎᒋᔭᐅᓂᐊᖅᑐᓂᑦ ᐃᓛᒃᑰᖅᑐᓂᑦ ᑖᒃᑯᐊᓗ 
ᐊᓪᓚᕝᕕᐅᔪᑦ ᓴᖅᑭᕐᓗᑎᑦ ᐱᓕᕆᖃᑎᖃᕐᓗᑎᑦ  



ᕿᑎᖅᑰ, ᓄᕕᐱᕆ 26, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  
 

 

644

ᓴᐳᑎᔭᐅᓯᒪᓂᖏᓐᓄᑦ ᓱᕈᓯᕐᓄᑦ. ᑖᒃᑯᐊ 
ᓯᕗᓪᓕᐅᑎᒍᒪᔭᕗᑦ ᐊᕐᕌᒎᓂᐊᖅᑐᓂ ᑲᔪᓯᓂᐊᕐᒪᑕ 
ᑕᐅᕗᖓ ᓯᕗᓂᑦᑎᓐᓄᑦ.  
 
(ᑐᓵᔨᑎᒎᕈᓐᓃᖅᑐᖅ) ᑕᒪᓐᓇ ᐊᒃᓱᕉᑎᒋᔭᕗᑦ 
ᓄᓇᕗᒻᒥᐅᑦ ᖃᐅᔨᓴᕐᕕᐅᑦᑎᐊᕐᓗᑎᑦ ᐱᓂᐊᖅᑐᑦ 
ᐃᓄᐃᑦ ᐃᓕᖅᑯᓯᖏᓐᓂᒃ 
ᐃᓗᓕᖃᑦᑎᐊᕋᓗᐊᕐᒪᖔᑕ ᑕᒪᑐᒥᖓ 
ᐋᖅᑭᒃᓯᕙᓪᓕᐊᑎᓪᓗᑕ ᖃᐅᔨᓇᓱᑦᑎᐊᕐᓗᒍ. 
ᐃᓄᐃᑦ ᐃᓕᖅᑯᓯᖏᑦ ᐃᓚᒋᔭᐅᑦᑎᐊᕆᐊᖃᕐᒪᑕ  
ᑕᒪᒃᑯᓂᖓ ᐱᓗᐊᖅᑐᒥ ᐃᓄᓕᕆᓂᕐᒧᑦ 
ᐋᖅᑭᒃᓱᐃᕙᓪᓕᐊᓕᕌᖓᑦᑕ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. (ᑐᓵᔨᑎᒍᑦ) 
ᐱᖓᔪᐊᑦ ᑭᖑᓪᓕᖅᐹ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᐊᔾᔨᑐᐃᓐᓇᕆᔮᖅᑕᖓ ᑐᓵᖅᑲᐅᔭᓐᓂ. ᑕᐃᒪᐃᓛᒃ 
ᐃᓱᒫᓘᒍᑎᒋᒐᒃᑯ ᑕᐃᓐᓇ ᐊᓪᓚᕝᕕᐅᔪᖅ 
ᓴᖅᑭᓂᐊᖅᑐᒋᓕᓚᐅᕋᒃᑯ ᐅᕕᒃᑲᐅᔪᓂᓪᓗ 
ᑭᒡᒐᖅᑐᐃᓂᕐᒧᑦ ᐊᑯᓂᐊᓘᕋᔭᖅᑐᖅ.  
 
ᓇᓗᓇᐃᖅᓯᒍᓐᓇᖅᑲᑦ ᓯᕗᓕᖅᑎᐅᔪᖅ 
ᖃᐅᔨᓴᖅᓯᒪᓂᕋᐃᒻᒪᑦ ᐊᓪᓚᕝᕕᐅᔪᒥᑦ ᖃᓄᐃᑦᑐᓂᒃ 
ᖃᐅᔨᓴᖅᓯᒪᓕᕐᒪᖔᑕ ᖃᓄᐃᓕᐅᕐᓂᐊᕐᒪᖔᑕᓗ 
ᑕᒪᔅᓱᒧᖓ? ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᓯᕗᓕᖅᑎ 
ᐄᕙ ᐋᕆᐊᒃ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᖃᖅᑲᐅᓐᖏᓐᓇᒪ ᐱᔭᕇᖅᓯᒪᔪᑦ 
ᐱᓂᐊᖅᑐᒥ ᐅᖃᖅᑲᐅᒐᒪ. (ᑐᓵᔨᑎᒍᑦ) 
ᖃᐅᔨᓴᕐᓂᖃᑦᑎᐊᕐᓂᐊᕋᑦᑕ ᓱᕈᓯᕐᓄᑦ ᐊᒻᒪ 
ᐃᓚᒌᓄᑦ ᐱᔨᑦᑎᕋᐅᑎᓂᑦ. (ᑐᓵᔨᒃᑰᕈᓐᓃᖅᑐᑦᖅ) 
ᐅᖃᖅᑲᐅᒐᒪ ᑐᑭᓯᔭᐅᑦᑎᐊᓂᓐᖏᒃᑯᒪ, ᒪᒥᐊᓇᖅ. 

ᑕᒪᓐᓇ ᐅᑕᖅᑭᔾᔪᑎᒋᓗᐊᕋᑦᑎᒍ ᑕᒪᑉᑕ 
ᐃᓗᐊᓃᑦᑐᖅ ᑕᐃᓐᓇ ᖃᓄᖅ ᖃᓄᐃᓕᐅᕐᓗᑕ 
ᐃᓗᓕᖏᓐᓂ ᑕᒪᑉᑕ ᐋᖅᑭᒃᓱᐃᕙᓪᓕᐊᓂᐊᖅᐱᑕ? 
ᒫᓐᓇ ᑕᐃᒪ ᑕᑯᓇᒃᑲᑦᑎᒍ 
ᖃᓄᐃᓕᐅᕈᑎᒋᓂᐊᖅᑕᕗᑦ ᐃᓗᐊᓃᑦᑐᖅ ᑕᐃᑰᓇ. 
ᐱᓕᕆᑦᑎᐊᓪᓚᕆᓐᓂᐊᕋᑦᑎᒍ 
ᓇᓗᓇᐃᒃᑲᓐᓂᕐᓗᓂᓗ ᐊᒻᒪᓗ ᖁᕕᐊᓱᒃᐳᖓ ᑖᓐᓇ 
ᐸᕐᓇᐅᑎᒋᓂᐊᖅᑕᕗᑦ ᑕᒪᑐᒪᓂ ᐱᓕᕆᓕᕋᑦᑎᒍ. 
ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᐅᖃᐅᓯᒃᑯᑦ ᐊᐱᖅᑯᑏ. ᒪᓕᒐᓕᐅᖅᑎ  
ᐊᑯᓪᓕᕐᒧᑦ, ᒥᔅᑕ ᓂᓐᖓᖅ.  
 
ᐊᐱᖅᑯᑦ 110 - 3(2): ᓄᑖᖅ ᐊᑦᑕᕐᕕᒃ 

ᓇᐅᔮᓂ (ᓂᓐᖓᖅ) 
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᐅᔨᓴᐅᑦ 
ᓱᒃᑲᓴᓕᖅᐸᓪᓕᐊᒥᒻᒪᑦ. 
 
ᑕᐃᓐᓇ ᒥᓂᔅᑕᐅᔪᖅ ᓄᓇᓕᒃᑯᓐᓄᑦ CGS-ᒧᑦ 
ᒥᓂᔅᑕᐅᔪᖅ ᐊᐱᕆᔪᒪᓪᓗᒍ. ᖃᐅᔨᒪᖅᑰᕐᒪᑦ ᐊᐅᔭᖅ 
ᓇᐅᔮᓃᓚᐅᕐᒪᑦ ᐊᒻᒪᓗ ᑎᑎᕋᕐᕕᐅᖃᑦᑕᖅᑰᖅᑐᓂ 
ᐊᒻᒪᓗ Hᐊᒻᓚᒃᑯᑦ ᓇᐅᔮᓂ ᑐᒃᓯᖅᑐᖅᑕᖏᑦ ᒪᑯᐊ 
ᓈᓴᐅᑎᖃᐅᖅᑐᑦ ᑖᓐᓇ ᓯᕗᓪᓕᒃᑰᖃᑕᐅᖅᑰᕐᒪᑦ. 
 
ᓄᓇᓕᓐᓂ ᐊᑦᑕᕐᕕᒃ ᖃᓂᑦᑐᒻᒪᕆᑯᓘᒻᒪᑦ 
ᒥᕝᕕᐅᒧᓪᓗ ᓄᓇᓕᓐᓄᓪᓗ ᐊᒻᒪᓗ 
ᐃᑯᐊᓪᓚᑦᑎᑕᐅᔪᒪᓗᐊᖃᑦᑕᕋᓂ 
ᖃᓂᓗᐊᕐᓂᖏᓐᓄᑦ ᐳᔫᖃᑦᑕᕐᓂᖓᓗᖃᐃ ᑕᒪᓐᓇ. 
ᑎᑎᖅᑲᖅᑖᓚᐅᖅᖢᖓᓕ ᐃᓄᒻᒥᒃ ᑕᐃᑲᓐᖓᑦ 
ᓄᓇᓕᒻᒥᒃ ᓇᐅᔮᓂ, Hᐊᒻᒪᓚᒃᑯᓐᓄᑦ ᑲᑎᒪᔨᖏᓐᓂ 
ᐅᖃᓪᓚᖃᑎᖃᓚᐅᖅᖢᖓ ᑕᐃᑲᓐᖔᓵᑦᑎᐊᓚᐅᕋᒪ 
ᓇᐅᔮᓂ.  
 
ᑖᓐᓇᓕ ᐸᕐᓇᑦᑕᐅᖅᓯᒪᕚ ᓇᐅᔮᓂ ᐊᑦᑕᕐᕕᒃᓴᖅ 
ᓴᓇᔭᐅᕕᒃᓴᖓ? ᒥᓂᔅᑕ ᑭᐅᖁᑦᑕᕋᓗᐊᖅᐸᕋ 
Hᐊᒻᒪᓚᒃᑯᓐᓄᑦ Hᐊᒻᒪᓚᓕᕆᔨᒃᑯᑦ ᒥᓂᔅᑕᖓ. 
ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓄᓇᓕᓐᓂ 
ᒐᕙᒪᒃᑯᓐᓄᑦ ᐱᔨᑦᑎᓂᕐᒧᑦ, ᒥᓂᔅᑕ ᓗᐊᓐ ᑯᓱᒐᖅ.  

ᐊᖓᔪᖅᑳᖅ ᓗᐊᓐ ᑯᓱᒐᖅ: ᐄ, ᑖᒃᑯᐊ 
ᕿᒥᕐᕈᓂᐅᔪᕐᖏᓛᖅ ᐊᑦᑕᕐᕕᐅᑉ ᒥᔅᓵᓄᑦ ᑕᐃᑲᓂ 
ᓇᐅᔮᓂ ᖃᐅᔨᓴᕐᓂᐅᔪᖅ ᐱᐊᓂᓚᐅᕐᒪᑦ. ᑕᐃᒪ 
ᐊᖏᖃᑎᒌᒍᑎᒥᒃ ᐋᖅᑭᒃᓱᐃᖃᑎᒌᖕᓂᐊᖅᑐᒍᑦ 
Hᐋᒻᓚᒃᑯᓪᓗ ᑕᒪᓐᓇ ᐊᒃᑕᕐᕕᐅᑉ ᒥᒃᓵᓄᑦ 
ᐋᖅᑭᒃᓱᕐᓂᖓᑕ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᓯᕗᓪᓕᖅᐹᒥ 
ᐃᓚᒋᐊᕈᑦ ᒥᔅᑕ ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᒃ ᐅᖃᖅᑎ. ᓯᕗᓪᓕᖅᐹᒥ 
ᐃᓚᒋᐊᕈᑦ ᒥᓂᔅᑑᖅᑲᐃ ᖁᔭᓐᓇᒦᖅᑐᒍᓗ ᑭᐅᖕᒪᑦ 
ᓂᕆᐅᓇᕐᓂᖃᖅᑐᒥᑦ. ᒥᓂᔅᑑᖅᑲᐃ 
ᐅᖃᐅᑎᔪᓐᓇᖅᐹᖓ ᖃᑯᒍᑦ ᑕᐃᒪ 
ᐋᖅᑭᒃᓯᒋᐊᕐᓂᐊᖅᐸᑦ ᑕᐃᑯᓐᖓᐅᒍᒫᖅᑐᒃᓴᐅᔪᖅ 
ᓇᐅᔮᓄᑦ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᐊᐅᔭᖃᐃ ᑕᐃᒃᑯᐊ 
ᓴᑉᓘᑕᓗᖀᑦ ᑕᐃᑯᖓ Hᐊᒻᓚᒃᑯᓐᓄ 
ᐱᔭᐅᓯᒪᓕᑐᐊᖅᐸᑕ ᑕᐃᒃᑯᐊ 
ᐱᓕᕆᒋᐊᕐᓂᐊᖅᑐᒃᓴᐅᕗᑦ 
ᐊᖏᖃᑎᒌᒍᑎᓕᐅᕐᓂᐊᖅᖢᑕᓗ Hᐊᒻᓚᒃᑯᑦ. 
 
ᐊᒃᑕᑯᓂᓛᑦ ᓇᒧᓗᒃᑖᖅ ᑎᒃᑕᐅᕋᖅᓯᒪᖕᒪᑕ. ᑕᒪᑐᒪᑦ 
ᐃᓗᐊᒍᑦ ᓴᑉᓘᑦ ᐃᓗᐊᒍᑦᑕᐅᖅ ᐊᖏᖃᑎᒌᒍᑎᒥᑦ 
ᐱᓕᕆᖃᑎᒋᓂᐊᖅᑐᒋᑦ Hᐊᒻᓚᒃᑯᑦ 
ᐃᑲᔪᕈᓐᓇᕐᓂᐊᕋᑉᑎᒍᑦ ᓴᓗᒻᒪᖅᓴᐃᓂᕐᒥᑦ 
ᑕᐃᒃᑯᓂᖓ ᑎᒃᑕᐅᕋᕐᓂᑯᓂᑦ ᐊᒃᑕᑯᓂᑦ ᐃᒻᒪᖃ 
ᐊᐅᔭᖅ. ᖁᔭᓐᓇᒦᒃ ᐅᖃᖅᑎᑦᓯᔩ. 

ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᖁᔭᓐᓇᒦᒃ. ᐊᐃᑉᐹᓂ 
ᐃᓚᒋᐊᕈᑦ ᒥᔅᑕ ᓂᓐᖓᖅ. 
 
ᓂᓐᖓᖅ: ᐊᐃᑉᐹᓂ ᐃᓚᒋᐊᕈᑦ, ᐅᖃᖅᑎᑦᑎᔩ. 
ᖃᓄᑭᐊᖓᐃ ᐅᖓᓯᒃᓯᒋᐊᖅᑕᐅᓂᐊᖅᐸᓘᕝᕙ 
ᑕᐃᓐᓇᓘᕝᕙ ᑕᐃᑲᓂ 
ᓴᓇᔭᐅᒃᑲᓐᓂᑐᐃᓐᓇᕐᓂᐊᖅᐸ ᐊᕙᑖᒍᑦ 
ᐃᒡᓕᖅᓱᖅᑕᐅᓗᓂ? 
 
ᑎᒃᑕᐅᕋᖃᑦᑕᖅᖢᑎᒡᓗ ᖃᓂᓗᐊᖅᖢᓂᓗᒎᖅ 
ᐃᑯᐊᓪᓚᒃᑎᑕᐅᓂᕐᓗ ᐊᔪᖅᖢᑎᒃ ᑕᐃᒃᑯᐊ 
ᐳᔫᓗᐊᓕᖃᑦᑕᕐᒪᑦ ᓄᓇᓕᖕᓄᑦ. ᖁᔭᓐᓇᒦᒃ 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ. 
ᑐᑭᓯᐅᒪᔭᑉᑯᓪᓕ ᑕᐃᒃᑯᐊ ᓴᑉᓘᑕᖏᑦ 
ᑎᒃᑕᐅᕋᕇᒃᑯᑎᖏᑦ 
ᐱᓕᕆᐊᖑᒃᑲᓐᓂᕐᓂᐊᕐᓂᖏᓐᓂ ᖃᐅᔨᒪᔭᕋ 
ᑕᐃᑲᓂ ᐃᓂᒋᔭᖓᓂ ᒫᓐᓇ. ᖁᔭᓐᓇᒦᒃ 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ ᐱᖓᔪᐊᑦ 
ᑭᖑᓪᓕᖅᐹᖑᓪᓗᓂ ᓂᓪᓕᕆᐊᒍᑦ ᒥᔅᑕ ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᒃ ᐅᖃᖅᑎᑦᑎᔩ 
ᑭᖑᓪᓕᖅᐹᖑᓗᓂ ᐃᓚᒋᐊᕈᑦ. 
ᐅᖃᐅᑎᓪᓚᑦᑖᕈᓐᓇᖅᐹᖓᖃᐃ ᐊᐅᔭᖅ 
ᓴᓇᔭᐅᕙᓪᓕᐊᓕᕐᓂᖓᓐᓄᑦ ᑕᐃᓐᓇ ᐊᑦᑕᕐᓗᑰᓯᕕᒃ 
ᓇᐅᔮᓂᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᐄ, ᑕᐃᒻᓇ 
ᓴᒡᓘᑕᒃᓴᕐᖏᓛᖅ Hᐋᒻᓚᒃᑯᑦ ᐱᓯᒪᓕᖅᑕᖓ 
ᑎᑭᓚᐅᖅᑐᖅ ᑕᐃᑯᖓ. 
 
ᑕᐃᒪ ᐃᑰᑕᖅᑏᑦ ᐃᒡᓗᐃ ᑐᓐᖓᕕᖏᓐᓂ 
ᐃᑰᑕᖅᑎᐅᕙᒃᑐᑦ ᑕᐃᑯᖓ ᓇᐅᔮᓄᐊᕐᓅᔭᕐᒪᑕ 
ᑕᐃᑲᓃᓕᑐᐊᖅᐸᑕ ᐊᓯᖏᓐᓂᑦᑕᐅᖅ 
ᐱᓕᕆᐊᖃᖅᑑᒐᓗᐊᑦ.  
ᑕᐃᑲᓃᓚᐅᕐᓂᖏᓐᓂ ᑕᐃᑯᖓ ᐊᒃᑕᑯᓂᒃ ᑕᒪᓐᓇ 
ᓴᕐᓘᑕᖅ ᐃᓕᐅᖅᑲᖅᑕᐅᒋᐊᖅᐸᑦ 
ᐃᑰᑕᖅᑕᐅᓂᐅᔭᕐᒪᑦ ᓄᓇᖓ ᓴᑉᓘᑕᔅᓴᐅᑉ ᑖᑉᓱᒪ 
ᐃᓂᖓ. ᑕᒪᕐᒥᒃ ᐋᖅᑭᒍᓐᓇᖅᓯᑐᐊᖅᐸᑕ 
ᐱᓂᐅᓴᖅᑐᑦ. 
 
ᑭᓯᐊᓂ ᑕᐃᒃᑯᐊ ᑕᒪᑐᒥᖓ ᓴᓇᔾᔪᑏᑦ 
ᑕᐃᑲᓃᓕᐊᓂᒃᑐᑦ ᓇᐅᔮᓂᑦ. ᖁᔭᓐᓇᒦᒃ 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᖁᔭᓐᓇᒦᒃ ᒥᔅᑕ 
ᓂᓐᖓᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐸᖕᓂᖅᑑᒧᑦ, ᒥᔅᑕ ᖁᒻᒧᐊᒃᑐᖅ. 
 
ᐊᐱᖅᑯᑦ 111 - 3(2): ᐃᑳᕈᑎᒃ ᓄᑖᖅ 

ᐱᔭᕇᖅᑕᐅᓂᖓ ᐸᓐᓂᖅᑑᒥ (ᖁᒻᒧᐊᑦᑐᖅ) 
 
ᖁᒻᒧᐊᑦᑐᖅ: ᖁᔭᓐᓇᒦᒃ ᐅᖃᖅᑎᑦᑎᔩ. 
ᐊᐱᖅᑯᑎᔅᓴᕋᓕ ᑖᒃᑯᓄᖓ ᒥᓂᔅᑑᔪᒧᑦ ᓄᓇᓖᑦ 
ᒐᕙᒪᓕᕆᔨᒃᑯᓐᓄᑦ. 
 
ᑕᐃᓐᓇᐃᓛᒃ ᐊᕐᕌᓂ ᑖᓐᓇ ᐃᑳᕈᑎᕗᑦ ᐊᕗᖓ 
ᑰᑦᑎᓐᓄᓂᓛᒃ ᑰᑦᑐᐊᓘᓕᕐᖓᑦ ᑰᕗᑦ ᓱᕋᓚᐅᕐᖓᑦ 
ᔫᓐ 9-ᖑᑎᓪᓗᒍ, 2008 ᐊᒻᒪᓗ 
ᐋᖅᑭᔅᓯᕕᐅᓚᐅᖅᑐᑕ ᑎᑭᑕᐅᓚᐅᖅᑐᑕᐃᓛᒃ 
ᑕᐃᒪᐃᑦᑐᒥᑦ ᓄᑖᒥᒃ ᑭᓯᐊᓂ 
ᓂᕈᐊᒐᕆᓪᓗᐊᓚᐅᓐᖏᓇᑦᑎᒍ. 

ᑕᐃᓐᓇ ᑐᐊᕕᖅᑐᓂ ᑭᓯᐊᓂ ᐱᓚᐅᕋᑦᑎᒍ 
ᐃᑳᕈᑎᒋᓕᖅᑕᕗᑦ. ᑕᒪᓐᓇ ᐊᑦᑑᕝᕗ ᓄᓐᖑᕈᔪᐊᓂ 
ᑖᓐᓇ ᐃᑳᕐᕕᔅᓴᕈᖅᑎᑕᐅᔪᒻᒪᑦ 
ᖁᔭᓐᓇᒦᕈᑎᖅᔪᐊᕋᓗᐊᕗᑦ ᐃᑳᕈᓐᓇᐃᓕᓯᒪᔪᓪᓗᑕ 
ᐃᑳᕐᕕᖃᑦᑎᐊᓕᔪᒐᑦᑕ ᑕᕝᕙ.  
 
ᑭᓯᐊᓂ ᐅᑯᐊ ᐊᖅᑯᑏᑦ ᑕᕝᕗᖓ ᐃᓱᖏᓐᓅᖓᔫᒃ 
ᐱᒋᐊᖅᑕᐅᒍᓐᓇᖅᓯᒍᓐᓃᔪᕐᖓᑎᒃ ᐊᐱᔪᕈᓘᓪᓗᓂᓗ 
ᐅᑭᐊᔅᓴᓗᐊᖅᑐᓂᓘᓕᔪᒻᒪᑦ.  
 
ᑕᐃᒪ ᑕᒫᓂ ᐅᐱᕐᖔᖅ 
ᐱᔭᕇᖅᑕᐅᓂᐊᔪᒐᓗᐊᕐᖓᑎᒃ 
ᐱᓕᕆᐊᕆᔭᐅᔪᓐᓇᖅᓯᑐᐊᖅᑲᑎᒃ. ᑭᓯᐊᓂ ᑖᓐᓇ 
ᐃᓚᖓᒍᑦ ᑮᓇᐅᔭᖓ ᐱᔭᕆᐊᑦᑐᑲᐃᓐᓇᓕᔪᒻᒥᒻᒪᑦ 
ᒐᕙᒪᑐᖃᒃᑯᓐᓂ 
ᐊᑭᓕᖅᑕᐅᓂᐊᖅᑑᔮᓚᐅᖅᓯᒪᒐᓗᐊᖅᑐᓂ 
ᑕᐃᒪᐃᒍᓐᓃᑲᐃᓐᓇᓕᔪᒻᒥᒻᒪᑦ. 
 
ᐊᒻᒪᓗ ᑖᒃᑯᐊ ᕿᓐᖑᒻᒥᒐᐅᔭᖅᑕᐅᓯᒪᑦᑎᐊᔪᒻᒪᑎᒃ 
ᓇᐅᒃᑰᖓᒐᔭᕐᒪᖔᑎᒃ. ᑕᑉᐸᓐᓇ ᐅᑭᐅᒨᖓᔪᖅ 
ᐱᒋᐊᖅᑕᐅᓚᐅᖅᑐᓂᑦ 
ᐱᔭᕇᖅᑕᐅᓐᖏᓱᖔᖅᔪᑐᐃᓐᓇᖅᑐᓂ ᑕᕝᕗᖓᐃᓛᒃ 
ᐃᑳᕈᒻᒧᑦ ᐋᖅᑭᔅᓯᒪᓐᖏᑦᑐᖅ. ᑖᓐᓇ ᑭᓯᐊᓂ 
ᓄᓇᓕᓪᓚᕇᑦ ᒥᔅᓵᓃᑦᑐᖅ 
ᐱᒋᐊᖅᑕᐅᓚᐅᖅᓯᒪᓐᖏᒻᒪᑦ. ᑕᒪᓐᓇᖃᐃ 
ᐱᒋᐊᖅᑕᐅᓛᕋᓗᐊᖅᑲ ᐊᒻᒪᓗ 
ᐱᔭᕇᖅᑕᐅᑦᑎᐊᓛᕋᓗᐊᖅᑲ? ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᖁᒻᒧᐊᒃᑐᖅ. 
(ᑐᓵᔨᑎᒍᑦ) ᒥᓂᔅᑕ ᓄᓇᓕᓐᓂ ᒐᕙᒪᒃᑯᓐᓄᑦ 
ᐱᔨᖅᑎᑦᑏ, ᓗᐊᓐ ᑯᓱᒐᖅ.  

ᐊᖓᔪᖅᑳᖅ ᓗᐊᓐ ᑯᓱᒐᖅ: ᑖᒃᑯᐊ 
ᖃᐅᔨᒋᐊᕐᓂᐊᐸᒃᑲ ᐊᐱᖅᑯᑎᒋᔭᕕᑦ ᑕᒪᑐᒧᖓ 
ᒥᒃᓵᓄᑦ ᑐᑭᓯᑎᑕᐅᑦᑎᐊᕈᒪᓂᐊᖅᐳᖓ 
ᖃᓄᐃᑦᑑᒻᒪᖔᑦ ᑐᑭᓯᑦᑎᐊᕈᒃᑯᓗ ᐃᓕᖕᓄᑦ 
ᓇᓗᓇᐃᕆᐊᕐᓂᐊᖅᐸᕋ ᑕᒪᑐᒪ ᒥᒃᓵᓄᑦ 
ᐊᐱᖅᑯᑎᒋᔭᖅᐱᑦ. ᖁᔭᓐᓇᒦᒃ, ᐅᖃᖅᑎᑦᓯᔩ.  
 
ᐅᖃᖅᑎ (ᑐᓵᔨᑎᒍᑦ): ᑖᓐᓇ ᖃᐅᔨᒃᑲᐃᔪᖅ 
ᑐᓴᕆᐊᒃᑲᓐᓂᕐᓂᕐᐊᖅᑕᖓ. ᐅᖃᐅᓯᒃᑯᑦ ᐊᐱᖅᑯᑏ. 
ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᐊᕐᕚᕐᓗᒃ.  
 
ᐊᐱᖅᑯᑦ 112 - 3(2): ᖃᐅᔨᓴᖅᑕᐅᓂᖓ 

ᐆᒪᔪᓕᕆᔨ (ᐊᕐᕚᕐᓗᒃ) 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᓐᖑᑎᒡᒐᐃᓇᖅᑯᖓ. ᑕᐃᒪ ᐱᔪᓐᓇᐅᑎᒐ ᐊᑐᖅᓱᒍ 
ᐅᖃᖅᑲᐅᒐᒪ ᓇᓗᓇᐃᖅᓯᖁᔨᖅᑲᐅᒐᒪ ᑕᒪᓐᓇ 
ᖃᐅᔨᓴᕐᓂᖅ ᑲᔪᓯᓯᒪᓂᖓᓂᒃ. ᑕᐃᒪ 
ᐊᐱᖅᑯᑎᒋᓕᖅᐸᕋ, ᖃᓄᕐᓕ 
ᐱᔭᕆᐊᑐᕈᑎᔪᕗᓂᐊᓘᕙ ᑖᒃᑯᐊ 
ᐅᖃᖅᑐᖃᓚᐅᖅᑎᓪᓗᒍ ᐆᒪᔪᓕᕆᔩᑦ 
ᐅᒥᖕᒪᒃᑐᒥᓂᐅᑎᓪᓗᒋᑦ ᐅᒥᖕᒪᖕᓇᐅᑎᓐᓇᒍ. ᖃᓄᖅ 
ᐱᔭᕆᐊᑐᓗᐊᕐᓂᕐᖔᑦ ᐃᖅᑲᖅᑐᐃᕕᒃᑰᕈᑎᒃᓴᖏᓐᓂ 
ᓴᖅᑭᑉᕕᐅᒋᐊᔅᓴᖅ?  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. 
ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᑖᓂᐅᓪ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᕆᕙᕋ 
ᒪᓕᒐᓕᐅᖅᑎ ᐊᐱᕆᕋᑖᕐᖓᑦ. ᑖᓐᓇ 
ᐱᔾᔪᑎᖃᖅᐸᓪᓚᐃᔪᑎᑦ ᑐᓴᖅᑕᐅᑎᓕᕆᔨᒃᑯᑦ 
ᐅᖃᐅᓯᓚᐅᖅᑐᓂᒃ. ᑕᒪᓐᓇ ᖃᐅᔨᓴᕐᓂᖃᖅᑎᓪᓗᒍ 
ᓴᖅᑭᑦᑐᓂᒃ ᐱᖃᕐᓂᖅᓴᐅᓲᖑᒻᒪᑕ. ᑕᐃᒃᑯᐊ 
ᐅᖃᕐᕕᐅᒋᐊᓖᑦ ᐅᖃᕐᕕᒋᔭᐅᒋᐊᖃᕐᒪᑕ 
ᑎᑎᕋᖅᑕᐅᓗᑎᑦ ᐅᖃᐅᓯᖏᑦ ᓇᓗᓇᐃᖅᓯᔾᔪᑎᓪᓗ 
ᑲᑎᖅᓱᕐᓗᒋᑦ. 
 
ᐱᔭᕆᐊᑭᑦᑐᑯᓘᓐᖏᒻᒪᑦ ᑐᓴᖃᑦᑕᕋᓗᐊᖅᑐᒍᑦ 
ᑐᓴᖅᑕᐅᑎᓕᕆᔨᒃᑯᑦ ᑕᐃᒫᒃ  

ᐃᖅᑲᖅᑐᕋᒃᓴᕈᕈᓐᓇᕐᓂᖓᓂ. ᓱᓕ ᖃᐅᔨᓴᖅᑕᐅᒻᒪᑦ 
ᐅᖃᖅᑏ. ᖁᔭᓐᓇᒦᒃ ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᑖᓐᓇ ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᐅᕙᓐᓄᑦ 
ᑎᑎᕋᖅᓯᒪᑎᓪᓗᒍ ᑖᒃᑯᐊ ᐅᓂᒃᑳᖅᓯᒪᔪᑦ 
ᑕᒻᒪᕐᓂᖏᓐᓂ ᑖᒃᑯᐊ ᑕᒻᒪᖅᓯᒪᓂᕋᕐᓗᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒪᓕᒐᓕᐅᖅᑎ. 
ᒥᓂᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᕈᓐᓇᖏᑦᑐᖓ 
ᑕᒻᒪᕐᓂᕋᕐᓗᒍ ᑖᒃᑯᐊ ᑎᑎᕋᖅᓯᒪᔪᑦ 
ᑐᓴᖃᑦᑕᐅᑎᓕᕆᖅ ᑭᓯᐊᓂ 
ᐸᓴᒍᓱᑐᐃᓐᓇᑐᒃᓴᐅᖕᒪᑕ ᓇᒥᑐᐃᓐᓈᕐᖓᑕ 
ᐃᖅᑲᖅᑐᐃᕕᖕᒨᖅᓯᒪᓐᖏᒻᒪᑦ ᑕᒪᓐᓇ 
ᖃᐅᔨᓴᖅᑕᐅᓂᖓ.  
 
ᐅᖃᖅᑎ (ᑐᓵᔨᑎᒍᑦ): ᐃᓚᒋᐊᕈᑦ ᐱᖃᑖᓂ, ᒥᔅᑕ 
ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐱᔭᕆᐊᑐᖕᒪᑦ. ᒥᔅᑕ ᓂᖏᐅᖓᓐ ᐅᕙᓐᓄᓪᓗ 
ᐊᓯᖏᓐᓄᓪᓗᖃᐃ. ᐄ, ᐃᓅᒐᓗᐊᖅᑐᒍᑦ 
ᑕᒻᒪᓲᖑᔪᒍᑦ ᐃᓘᓐᓇᑕ. ᐱᓕᕆᐊᖃᖅᓱᑕ 
ᑕᒻᒪᖅᑕᐃᓕᒪᒐᓱᓲᖑᖕᒪᑕ ᑕᒪᒃᑯᐊ 
ᐸᖅᑭᒋᐊᖃᕋᑦᑎᒍ ᒪᓕᒐᐃᑦ ᐱᖁᔭᖏᑦ. ᑕᐃᓐᓇ 
ᐆᒪᔪᓕᕆᔨ ᑲᒪᑦᓯᐊᕆᐊᓕᒃ ᓯᖁᒥᑦᑎᒐᓗᐊᕐᖓᑦ 
ᐱᓕᕆᐊᕆᒋᐊᖃᖅᑕᒥᓂᒃ ᒪᓕᒃᑎᒋᐊᖃᖅᑕᒥᓂᒃ. 
ᑖᓐᓇ ᑐᑭᓯᔭᑦᓴᐅᑎᐊᓐᖏᒻᒪᑦ. 

ᑖᓐᓇ ᒥᓂᔅᑕ ᑐᓴᖅᑎᑦᓯᔪᓐᓇᖅᑳ. 
ᐊᐱᕆᖅᑳᕐᓗᖓᖃᐃ ᖃᓄᑎᒋ ᑕᒪᓐᓇ 
ᖃᐅᔨᓴᖅᑕᐅᓂᐊᖅᑑᔮᖅᐸ ᑖᒃᑯᐊ ᒪᓕᒐᓕᐅᕐᕖᑦ 
ᓄᖅᑲᖅᓯᒪᓕᖅᑎᓪᓗᒎ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒪᓕᒐᓕᐅᖅᑎ. 
ᒥᓂᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑖᓐᓇ ᓱᓕ 
ᐊᑯᓂᕈᓘᕐᓂᐊᖅᑐᖅ ᖃᐅᔨᓴᕐᓂᐅᔪᖅ  
ᕿᒥᕐᕈᒋᐊᖃᕐᒪᑕ ᑖᒃᑯᓂᖓ ᒪᓕᒋᐊᓕᖕᓂᒃ ᐊᒻᒪᓗ 
ᑕᐃᒃᑯᐊ ᒥᔅᑕ ᓂᖏᐅᖓᓐ ᐃᓱᒫᓘᑎᒋᖅᑲᐅᔭᖏᑦ 
ᑕᒪᒃᑯᐊ.  
 
ᐃᒻᒪᖃ ᐃᒻᒥᑰᖅᑐᒧᑦ ᕿᒥᕐᕈᔭᐅᒃᐸᑦ 
ᐱᐅᓂᖅᓴᐅᒐᔭᖅᑐᖅ ᑭᓯᐊᓂ 
ᒫᓐᓇᑦᓴᐅᑎᒋᐅᔾᔮᖏᑦᑐᖅ. ᐃᓄᐃᑦ ᐃᓱᒪᒋᔭᖏᓪᓗ, 
ᐃᓱᒪᒋᔭᖏᑦ ᐱᓪᓗᒋᑦ 
ᖃᒪᒋᔭᐅᑦᓯᐊᕆᐊᖃᕐᓂᐊᖅᑐᖅ. ᑖᓐᓇ ᐆᒪᔪᓕᕆᔨ 
ᓄᓇᕗᒻᒥᐅᑕᐅᒐᓗᐊᖅᑲᑦ 
ᓄᓇᕗᒻᒥᐅᑕᐅᖏᒃᑲᓗᐊᖅᑲᑦ ᑭᓯᐊᓂ 
ᓇᓗᓇᐃᖅᑕᖓ ᑖᓐᓇ ᐱᐊᓂᒃᑕᐅᑐᐊᖅᑲᑦ 
ᑐᓴᖅᑎᑦᑎᓛᕈᒪᓪᓗᖓ ᑕᒡᕙᓂ ᒪᓕᒐᓕᐅᕐᕕᒻᒥ. 
ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒥᓂᔅᑕ. 
ᐊᐱᖅᑯᑏᑦ ᐅᖃᐅᓯᒃᑯᑦ. ᒪᓕᒐᓕᐅᖅᑎ ᖁᑦᑎᑦᑐᕐᒧᑦ, 
ᒥᔅᑕ ᐃᐊᓕᐊᑦ. 
 
ᐊᐱᖅᑯᑦ 113 - 3(2): ᖁᑦᑎᑦᑐᒥ ᐃᖅᑲᓇᐃᔮᑦ 

ᐃᓐᓄᑦᑕᕆᐊᓖᑦ (ᐃᐊᓕᐊᑦ) 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᐱᕕᒃᓴᐃᕈᑎᓂᐊᖅᑑᔮᓕᕋᑖᕋᕕᓐᖓ. ᒫᑦᓯᖑᑎᓪᓗᒍ 
ᐊᐱᕆᓚᐅᖅᓯᒪᒐᒪ ᐱᔾᔪᑎᒋᓪᓗᒍ, ᐄ, ᑖᓐᓇ 
ᐊᐱᖅᑯᑎᒐ ᑐᕌᖓᔪᖅ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᔨᒃᑯᓄᓪᓗ 
ᒥᔅᑕ ᑰᓕ. 
 
ᒫᔾᔨᒥ ᐊᐱᕆᓚᐅᖅᓯᒪᒐᒪ ᐃᓄᓕᕆᔨ ᐊᒻᒪ 
ᐋᓐᓂᐊᖅᑐᓕᕆᔨ ᐃᖅᑲᓇᐃᔭᖅᑎᑕᐅᓕᖅᑐᓂ  

ᐊᐅᓱᐃᑦᑐᒥᑦ ᐊᒻᒪ ᖃᐅᓱᐃᑦᑐᒥᔭ. ᑕᐃᒪᓕ 
ᐅᖃᓚᐅᖅᓯᒪᒻᒪᑦ ᒐᕙᒪᒃᑯᑦ ᖃᐅᔨᒪᒻᒪᑕ ᑕᒪᑐᒥᓐᖓ 
ᐊᒻᒪᓗ ᑕᐃᒫᒃ 6-ᓂᑦ ᑕᖅᑭᓄᖅᑲᐃ 
ᐃᖅᑲᓇᐃᔭᖅᑎᑖᕋᓱᖕᓂᐊᕐᓂᖏᓐᓂᑦ. 
 
ᑕᒪᓐᓇ ᐱᐅᒍᓐᓃᕐᓂᖅᓴᐅᖕᒥᒻᒪᑦ ᖁᑦᑎᑦᑐᓂ, 
ᑕᐃᓐᓇ ᐃᓄᓕᕆᔨ ᐃᑉᐱᐊᖅᔪᖕᒦᒍᓐᓃᕐᒪᑦ, 
ᑖᓐᓇᑦᑕᐅᖅ ᐱᔨᑦᑎᕋᓚᐅᖅᑐᑕ ᑕᐃᑯᖓ 
ᐊᐅᓱᐃᑦᑐᒧᑦ. ᑲᒪᒋᔭᐅᓕᕐᖓᑕ ᑖᒃᑯᐊ ᓄᓇᓖᑦ  
ᒥᑦᑎᒪᑕᓕᖕᒥ ᖃᓄᐃᓕᖓᓕᕐᒪᖔᑕ 
ᐃᖅᑲᓇᐃᔭᖅᑎᑖᖅᐸᓪᓕᐊᓂᖏᑦ? ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 
ᐃᓄᓕᕆᔨᒃᑯᓐᓄᓪᓗ. ᑕᒑᖅ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᖁᔭᓐᓇᒦᕆᕙᕋ ᐊᐱᕆᕙᕗᑦ. ᑖᓐᓇ 
ᖃᐅᔨᒋᐊᓚᐅᕐᓗᒍ ᑐᓴᖅᑎᑦᓯᔪᑎᒋᔪᒪᔭᕋ. ᐊᐱᖅᑯᑦ 
ᖃᐅᔨᒋᐊᓚᐅᕐᓗᒍ ᑭᐅᓂᐊᖅᐸᕋ. ᖁᔭᓐᓇᒦᒃ 
ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒥᓂᔅᑕ. 
ᑖᓐᓇ ᐊᐱᖅᑯᑦ ᖃᐅᔨᒋᐊᖅᑕᐅᖅᑳᕐᓂᐊᖅᑐᖅ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐸᓐᓂᖅᑑᒧᑦ,  
ᒥᔅᑕ ᖁᒻᒧᐊᑦᑐᖅ. 
 
ᐊᐱᖅᑯᑦ 114 - 3(2): ᑎᑎᖅᑲᐅᓯᐊᑦ 

ᐸᓐᓂᖅᑑᒥ ᐃᒡᓗᓕᕆᔨᒃᑯᓐᓂᑦ 
(ᖁᒻᒧᐊᑦᑐᖅ) 

ᖁᒻᒧᐊᑦᑐᖅ: ᖁᔭᓐᓇᒦᒃ ᐅᖃᖅᑎᑦᑎᔩ. 
ᐊᐱᕆᒃᑲᓐᓂᕈᒪᓕᕐᒥᔭᕋ ᒥᓂᔅᑕᐅᔪᖅ 
ᐃᓪᓗᓕᕆᔨᖅᔪᐊᑯᓐᓂᑦ ᑲᒪᔨ. ᐊᐱᕆᓚᐅᕋᓗᐊᕋᒃᑯ 
ᐃᑉᐸᔅᓵᓂ ᑎᑎᖅᑲᓂᑦ ᐊᒡᒋᕐᓂᕋᐃᓚᐅᕐᖓᑦ 
ᑕᑯᓚᐅᓐᖏᓇᒃᑭᑦ. 

ᑖᒃᑯᐊᖏᓛᒃ ᐸᓐᓂᖅᑑᒥᑦ ᐃᓪᓗᓕᐅᖅᑐᑦ 
ᓄᓇᑦᑎᓐᓂᒥᐅᑕᐃᓐᓇᕈᔫᒻᒪᑕ ᑖᒃᑯᐊ ᒥᔅᓵᓄᑦ. 
ᓄᖅᑲᖓᓂᐊᖅᑲᖅᑲᐃ ᑕᐃᒫᒃ ᓅᕖᐱᕆ 24 ᒫᑦᓯᒧᑦ 
ᐅᕝᕙᓘᓐᓃᑦ ᑕᒪᓐᓇ ᑐᑭᓯᒃᑲᓂᖅᓯᒪᓕᕐᒪᖔᒍ 
ᐊᐱᕆᔪᒪᑦᑕᖅᑲᕋ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐱᓕᕆᐊᖃᖅᑐᖅ ᓄᓇᕗᒻᒥ ᐃᓪᓗᓕᕆᔨᖅᔪᐊᑯᑦ, 
ᒥᓂᔅᑕ Hᐊᓐᑐ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ, ᐅᖃᖅᑎᑦᑎᔩ, ᑖᓐᓇ ᑎᑎᖅᑲᖅ  
ᐊᓪᓚᕕᒐᓂ ᓵᖓᓃᓚᐅᖅᑐᖅ 
ᐊᓯᔾᔨᐊᖅᔪᑦᑕᐅᖁᓚᐅᕋᒃᑯ ᑭᓯᐊᓂ ᓇᓗᓇᐃᕐᕕᒐ 
ᒪᓕᒐᓕᐅᖅᑎ ᑖᓐᓇ ᑎᑎᖅᑲᖅ ᐅᓪᓗᒥᓘᓐᓃᑦ 
ᖃᐅᑉᐸᓪᓘᓐᓃᑦ ᐱᓂᐊᖅᑕᖓ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥᑦ 
ᐃᓚᒋᐊᕈᑦ. ᒥᔅᑕ ᖁᒻᒧᐊᑦᑐᖅ.  
 
ᖁᒻᒧᐊᑦᑐᖅ: ᖁᔭᓐᓇᒦᒃ ᐅᖃᖅᑎᑦᑎᔩ ᐊᒻᒪᓗ 
ᖁᔭᓐᓇᒦᒃ ᒥᓂᔅᑕ ᑭᐅᒐᕕᑦ. ᑕᐃᒪᐃᓛᒃ 
ᑕᐃᒪᐃᓕᖓᓂᐊᖅᑲᖅᑲᐃ ᑐᑭᓯᓐᓂᖅᑲᖅᑲᐃ 
ᐸᓐᓂᑑᕐᒥᐅᑕᑦ ᑕᐃᒃᑯᐊ ᐃᖅᑲᓇᐃᔭᖅᑐᑦ. ᐅᖅᑰᔪᒥᑦ 
ᐱᓕᕆᔪᓐᓇᑦᑎᐊᓕᕋᓗᐊᖅᑐᑎᑦ 
ᓄᖅᑲᖓᑎᑕᐅᓂᐊᓕᖅᑲᑦ ᐅᑭᐅᓕᒫᖅ ᐅᕝᕙᓘᓐᓃᑦ 
ᑕᐃᓐᓇ ᒪᓕᑦᑕᐅᓂᐊᖅᑲ ᐊᕐᕌᒍ. 
 
ᐃᓪᓗᑖᖅᑲᐅᒋᓂᐊᖅᑕᑎᓐᓂ ᐅᖃᐅᓯᐅᔪᒻᒪᑕ 
ᑎᓚᑖᒎᖅ ᒪᑭᓴᕋᐃᓐᓂᖅᓴᐅᓂᕐᖓᑦ ᖁᓛᓗ, 
ᓂᓪᓚᓱᓪᓚᕆᓕᕋᓗᐊᖅᑎᓪᓗᒍ 
ᐃᖅᑲᓇᐃᔭᕐᕕᐅᔪᓐᓇᓛᕐᖓᑕ. ᑕᐃᒃᑯᐊ ᓄᑖᔅᓴᐃᑦ 
ᑕᐃᒪᐃᓕᔾᔪᑕᐅᔪᒻᒪᑕ. ᑕᐃᒃᑯᐊᖃᐃ 
ᓄᓇᑦᑎᓐᓂᒥᐅᑕᐃᑦ ᐅᑭᐅᖅ 
ᐃᖅᑲᓇᐃᔭᕈᓐᓇᓂᐊᖅᑲᑦ ᑐᑭᓯᓯᒪᓕᕐᒪᖔᒍ 
ᑕᒪᓐᓇ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑐᑐ. 

ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᐅᖃᖅᑎᑦᓯᔩ, ᑖᓐᓇ ᒪᓕᒐᓕᐅᖅᑎ 
ᖃᐅᔨᒪᖕᒪᑦ ᐅᖃᓚᐅᕐᒥᒐᒪ ᑕᐃᒃᑯᐊ ᓄᓇᕗᒻᒥ 
ᐸᐸᑦᓯᔨᐅᔪᐃᑦ ᐃᓕᓐᓂᐊᖅᑎᑦᓯᓂᖏᓪᓗ. 
 
ᐅᖃᖅᑏ, ᖃᐅᔨᒪᒐᑦᑕ ᐸᓐᓂᖅᑑᒥᑦ ᑕᐃᒃᑯᐊ 
ᐃᖅᑲᓇᐃᔮᒥᓂᒃ ᐃᓕᓐᓂᐊᖅᑐᑦ, ᐃᓄᐃᓪᓗ 
ᐃᖅᑲᓇᐃᔭᖅᑎᑕᐅᓪᓗᑎᑦ ᒥᐊᓂᕆᔭᐅᓪᓗᑎᑦ ᑖᔅᓱᒪ 
ᐊᖏᔪᖅᑳᕆᔭᖓᓄᑦ ᐃᒪᓐᓇ 
ᐃᓕᓐᓂᐊᖅᑎᑕᐅᕙᓪᓕᐊᔪᑦ. ᑕᒪᓐᓇ 
ᐱᔭᕆᐊᑭᑦᑐᑯᓘᖏᒻᒪᑦ ᐋᖅᑭᒃᑕᐅᑎᒋᒍᓐᓇᖏᒻᒪᑦ 
ᐅᓂᒃᑳᕋᓱᐊᖅᑕᕋ ᑕᐃᒫᒃ ᑎᑎᖅᑲᕐᓂᒃ. 
 
ᑕᒪᓐᓇ ᐊᖏᕈᑕᐅᓚᐅᕐᒪᑦ ᐃᒡᓗᓕᕆᓂᕐᒧᑦ 
ᐸᐸᑦᑎᔨᒃᑯᓐᓄᑦ ᐅᖃᖅᓯᒪᓪᓗᑎᒃ. ᑕᒪᓐᓇ 
ᐃᒡᓗᓕᐅᕐᓂᖅ ᓴᓇᓯᒪᓂᐊᕐᓂᖓᓂᒃ ᖃᖓᐅᑎᓪᓗᒍ 
ᖃᔅᓯᓂᒃᑭᐊᖅ ᑕᐃᒪᓐᓇᐃᖃᑦᑕᖅᓯᒪᖕᒪᑦ 
ᑭᖑᓂᑦᑎᓐᓂᑦ ᑭᖑᕙᕆᐊᖅᑐᑦ ᐱᓪᓗᒋᑦ ᑭᓱᐃᑦ. 
 
ᑕᒡᕙᓂᓕ ᑕᐃᒃᑯᐊ ᐸᕐᓇᐅᑎᒋᔭᐅᖅᑳᓚᐅᖅᑐᒧᑦ 
ᐊᑐᖅᐸᓪᓕᐊᔪᑦ ᓄᓇᕗᑦ ᐃᒡᓗᓕᕆᔨᖅᔪᐊᒃᑯᑦ 
ᑕᐃᒃᑯᐊ ᑎᑎᖅᑲᓂᒃ ᐅᓂᒃᑳᖅᓯᒪᑦᑎᐊᕐᓂᐊᖅᑯᑦ 
ᑖᓐᓇ ᐱᓪᓗᒍ ᖃᐅᒃᐸᓪᓘᓐᓃᑦ ᐅᖓᑖᒍᓘᓐᓃᑦ 
ᐱᓂᐊᖅᑕᐃᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᖁᔭᓐᓇᒦᒃ ᒥᔅᑕ 
ᖁᒻᒧᐊᒃᑐᖅ. ᑲᑎᒪᔾᔪᑎᒃᓴᑦᑎᓐᓄᑦ ᐅᑎᕐᓗᑕ. 
7ᖓᓄᑦ ᑎᑎᖅᑲᑎᒍᑦ ᐊᐱᖅᑯᑏᑦ, ᑲᑎᒪᔾᔪᑎᒃᓴᕗᑦ 
8. ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. 
9. ᑭᐅᔾᔪᑏᑦ ᑲᒥᓯᐅᑉ ᐅᖃᐅᓯᕐᖓᐅᑎᖏᓐᓄᑦ. 10. 
ᐊᑎᓕᐅᖅᓯᒪᔪᑦ ᑐᒃᓯᕋᐅᑏᑦ. 11. ᐅᓂᒃᑳᖏᑦ 
ᑲᑎᒪᔨᕋᓛᑦ ᑲᑎᒪᔨᕋᓛᖑᐃᓐᓇᖅᑐᑦ 
ᑲᑎᒪᔨᕋᓛᖑᑲᐃᓐᓇᖅᑐᓪᓗ. 12. ᐅᓂᒃᑳᓕᐊᑦ 
ᑲᑎᒪᔨᕋᓛᑦ ᕿᒥᕐᕈᓚᐅᖅᑎᓪᓗᒋᑦ ᐱᖁᔭᒃᓴᓂᒃ. 13. 
ᑎᑎᖅᑲᑦ ᓴᖅᑭᑕᐅᓂᖏᑦ. ᒥᔅᑕ ᓂᓐᖓᖅ. 



ᕿᑎᖅᑰ, ᓄᕕᐱᕆ 26, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 058 - 3(2): ᑎᑎᖅᑲᒃ 

9-ᓂᒃ ᐅᑭᐅᖃᖅᑐᒥᒃ 
ᐳᐃᔾᔪᕌᕐᕕᑖᕆᐊᖃᕐᓂᖓ ᓇᐅᔮᑦ (ᓂᓐᖓᖅ) 

 
ᓂᓐᖓᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᑦᑎᔩ. 
ᐅᖃᖅᑎᑦᑎᔩ, ᓴᖅᑭᑎᑦᓯᒍᒪᒐᒪ ᐊᔾᔨᖓᓂᒃ 
ᑎᑎᖅᑲᐃᑦ ᐱᓚᐅᖅᑕᕋ ᒪᒃᑯᒃᑐᒥᑦ 
ᓂᕈᐊᖅᑕᐅᓯᒪᕕᒐᓂᑦ ᓇᐅᔮᓂᑦ. ᑕᐃᒪ 
ᐅᖃᖅᑲᐅᒐᒪ ᐅᓪᓗᒥ, ᑖᓐᓇ ᒪᒃᑯᒃᑐᑯᓗᒃ 
ᓂᕈᐊᖅᑕᐅᓯᒪᒐᓂ, ᐅᖃᕋᔭᕋᓂ ᐅᖃᓚᐅᕐᒪᑦ,  
ᐃᓕᓐᓂᐊᕈᒪᒐᓗᐊᕋᒥᒎᖅ ᐳᐃᔾᔪᕋᕐᓂᕐᒥᒃ. 
ᑕᐃᒪᐃᑦᑐᑦᓴᐅᖕᒪᑕ ᐊᓯᖏᑦ ᓄᓇᕗᒥᐅᑦ. ᒐᕙᒪᒃᑯᑦ 
ᑎᓕᐅᖅᐸᒃᑲ ᓴᓇᖁᓪᓗᒋᑦ ᐳᐃᔾᔪᕋᕐᕕᑦᓴᒥ 
ᓇᓗᕕᑦᓴᒥᒃ ᓇᐅᔮᓂ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏᑦ, 
ᒥᔅᑕ ᐅᑲᓕᖅ. 
 
ᓴᖅᑭᑕᐅᔪᖅ ᑎᑎᖅᑲᒃ 059 - 3(2): 

ᑎᑎᖅᑲᐅᓯᐊᑦ ᐱᔾᔪᑎᓖᑦ ᖁᓪᓕᖅ 
ᐃᑯᒻᒪᖅᑯᑎᓕᕆᔨᒃᑯᑦ ᐃᓄᓐᓂᑦ 
ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᖏᓐᓂᑦ 
(ᐅᑲᓕᖅ) 

ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᑖᒃᑯᐊ ᖃᕆᓴᐅᔭᒃᑯᑦ ᑎᑎᕋᖅᑕᐅᓚᐅᖅᑐᖅ ᖁᓪᓖᑦ 
ᐆᒻᒪᖅᑯᑎᓕᕆᔩᑦ ᐱᔾᔪᑎᒋᓪᓗᒋᑦ ᑖᒃᑯᓇᓂ 
ᖃᕆᓴᐅᔭᒃᑯᓐᓂᑦ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐅᑲᓕᖅ. 
ᑖᒃᑯᐊ ᓴᖅᑭᑎᑕᐅᓂᖏᑦ ᑎᑎᕋᖅᓯᒪᔪᑦ, 
ᓴᖅᑭᑎᑕᐅᓂᖏᑦ ᑎᑎᕋᖅᓯᒪᔪᑦ.  
 
ᓴᖅᑭᑕᐅᔪᖅ ᑎᑎᖅᑲᒃ 060 - 3(2): ᐅᓂᒃᑳᖅ 

ᓱᓕᒋᐊᖃᕐᓂᕐᒧᑦ ᑲᒥᓴᓇᒥᒃ ᐱᓪᓗᒍ ᐹᓪ 
ᐅᑲᓕᖅ, ᒪᓕᒐᓕᐅᖅᑎ (ᐅᖃᖅᑎ) 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐅᓪᓗᒥ 
ᓴᖅᑭᑦᓯᒍᒪᒐᒪ ᑖᒃᑯᐊ ᓱᓕᒋᐊᖃᕐᓂᕐᒧᑦ ᑲᒥᓯᓇ 
ᓄᓇᕗᒥ ᐱᔾᔪᑎᒋᓪᓗᒍ ᒥᔅᑕ ᐹᓪ ᐅᑲᓕᖅ, ᑖᓐᓇ 
ᒪᓕᒐᓕᐅᖅᑎ ᖁᔭᓐᓇᒦᒃ. 
 
ᓴᖅᑭᑎᑦᓯᓂᖅ ᑎᑎᕋᖅᓯᒪᔪᓂᒃ. 14. ᖃᐅᔨᒃᑲᐃᓂᖅ 
ᐱᖁᔨᕗᖔᕈᑎᓕᐅᕐᓂᐊᕐᓗᓂ. ᐃᖃᓗᐃᑦ 
ᐱᖓᖕᓇᖓᓄᑦ ᒪᓕᒐᓕᐅᖅᑎ, ᒥᔅᑕ ᐅᑲᓕᖅ. 
 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 
ᐱᒋᐊᖅᑎᑕᒃᓴᓂᑦ 

 
ᐱᒋᐊᖅᑎᑕᖅ 009 - 3(2): ᑎᒃᑯᐊᖅᓯᓂᖅ 

ᐃᒃᓯᕙᐅᑕᐅᑉ ᑎᒡᓕᐊᓂᑦ ᑲᑎᒪᔨᓄᑦ 
ᑲᑎᒪᑐᐃᓐᓇᑎᓪᓗᒋᑦ - ᖃᐅᔨᒃᑲᐃᒍᑦ 
(ᐅᑲᓕᖅ) 

ᐅᑲᓕᖅ: ᖁᔭᓐᓇᒦᒃ ᓇᓗᓇᐃᖅᓯᒪᔪᒪᓕᕐᒥᔪᖓ 
ᓇᒡᒐᔾᔭᐅᒥ, ᓄᕙᒻᐸ 30, 2009ᒥ 
ᐱᒋᐊᖅᑎᑦᑎᓛᕋᒪ ᑖᔅᓱᒥᖓ ᓅᒋᐊᕈᑎᒥᒃ: 
 
ᑕᐃᒪᐃᒻᒪᑦ ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 
ᑖᔅᓱᒧᖓ ᓂᕈᐊᖅᑕᐅᓯᒪᔪᒧᑦ ᐊᑯᓪᓕᕐᒧᑦ ᑖᓐᓇ ᒥᔅᑕ 
ᕗᕆᑦ ᓯᐊᓪ, ᑭᒡᒐᑐᖅᑐᖅ ᕿᑭᖅᑖᓘᑉ 
ᐱᖓᖕᓇᖓᓄᑦ, ᑕᐃᒫᑦ ᑖᓐᓇ ᑎᒃᑯᐊᖅᑕᐅᖁᓪᓗᒍ 
ᑐᖏᓕᕆᔭᐅᓕᕐᓗᓂ ᑕᕝᕙᓂ 
ᑲᑎᒪᑐᐃᓐᓇᖃᑦᑕᑎᓪᓗᑕ ᑲᑎᒪᑎᓪᓗᑕ 
ᐃᔅᓯᕙᐅᑕᐅᖃᑕᐅᓗᓂ. 
 
ᐅᖃᖅᑎᑦᑎᔩ, ᐊᑲᐅᓈᓕᕐᒥᑉᐸᑦ 
ᐊᖏᖅᑕᐅᔪᒪᓂᐊᕐᒥᔪᖓ ᐅᓪᓗᒥ ᑲᒪᒋᔪᒪᓪᓗᒍ. 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᖃᐃᔨᒃᑲᐃᓂᖅ 
ᐱᖁᔨᕗᖔᕈᑎᒃᓴᓂᑦ, 15 ᖃᐅᔨᒃᑲᐃᓂᖅ 
ᓯᕗᓪᓕᖅᐹᒥ ᐅᖃᓕᒫᖅᑕᐅᓂᐊᖅᑎᓪᓗᒋᑦ 
ᐱᖁᔭᒃᓴᑦ, ᒥᓂᒥᔅᑕ ᑕᒑᖅ ᑰᓕ. 
 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ 
ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 
 
ᒪᓕᒐᒃᓴᖅ 19 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓱᕈᓯᕐᓄᑦ ᐊᒻᒪ ᐃᓚᒌᓄᑦ ᒪᓕᒐᖅ - 
ᖃᐅᔨᒃᑲᐃᒍᑦ 

 
ᐊᖓᔪᖅᑳᖅ ᑕᒑᖅ ᑰᓕ: ᓇᓗᓇᐃᖅᓯᕗᖓ 
ᑕᒡᕙᓂ ᓇᒡᒐᔾᔭᐅᖑᓕᖅᐸᑦ ᓄᕙᒻᐸ 30, 2009, 
ᑖᓐᓇ Bill 19, ᒪᓕᒐᒃᓴᖅ ᐋᖅᑭᒋᐊᖅᖢᒍ ᑖᓐᓇ 

ᓱᕈᓯᕐᓄᑦ ᐊᒻᒪ ᐃᓚᒌᓐᓄᑦ ᒪᓕᒐᖅ 
ᐅᖃᓕᒫᖅᑕᐅᖁᓪᓗᒍ ᓯᕗᓪᓕᖅᐹᒥ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍ): ᑖᓐᓇ ᓯᕗᓪᓕᖅᐹᒥ 
ᖃᐅᔨᒃᑲᐃᓂᖅ ᓯᕗᓪᓕᖅᐹᒥ 
ᐅᖃᓕᒫᖅᑕᐅᓂᐊᖅᑎᓪᓗᒋᑦ ᒪᓕᒐᒃᓴᐃᑦ. 
ᑲᑎᒪᔾᔪᑎᒃᓴᓂᒃ 16. ᐱᖁᔨᕗᖔᕈᑏᑦ. ᐃᖃᓗᐃᑦ 
ᐱᖓᓐᓇᖓᓄᑦ ᒪᓕᒐᓕᐅᖅᑎ, ᒥᔅᑕ ᐅᑲᓕᖅ. 
 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 
 
ᐅᑲᓕᖅ: ᑖᓐᓇ ᑲᔪᓯᒋᐊᖁᓪᓗᒍ ᐅᓪᓗᒥ. ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐅᑲᓕᖅ. ᑖᓐᓇ 
ᓂᕈᐊᖅᑕᐅᓯᒪᖃᑎᕗᑦ ᐊᐱᖅᓱᕐᒪᑦ ᐃᓕᔅᓯᓐᓄᓕᒫᖅ 
ᐊᖏᖅᑕᐅᔪᓐᓇᕈᒪᓪᓗᓂ ᑖᓐᓇ ᐱᖁᔭᖅ 
ᐱᖁᔨᕗᖔᕈᑎᒃᓴᖅ ᐅᒡᓗᒥ 
ᐱᓕᕆᐊᕆᔪᓐᓇᕈᒪᓪᓗᓂᐅᒃ. ᐋᒃᑳᖅᑐᖃᖅᐹ? 
ᐋᒃᑳᖅᑐᖃᓐᖏᒻᒪᑦ. ᑲᔪᓯᑐᐃᓐᓇᕆᑦ ᒥᓂᔅᑕ 
ᐅᑲᓕᖅ. 
 
ᐱᒋᐊᖅᑎᑕᖅ 009 - 3(2): ᑎᒃᑯᐊᖅᓯᓂᖅ 

ᐃᒃᓯᕙᐅᑕᐅᑉ ᑎᒡᓕᐊᓂᑦ ᑲᑎᒪᔨᓄᑦ 
ᑲᑎᒪᑐᐃᓐᓇᑎᓪᓗᒋᑦ (ᐅᑲᓕᖅ)  

 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ ᐊᒻᒪᓗ 
ᖁᔭᓐᓇᒦᒃ ᓂᕈᐊᖅᑕᐅᖃᑎᒋᓯᒪᔭᒃᑲ. 
 
ᐃᒪᐃᒻᒪᑦ ᒪᓕᒐᖅ ᓈᒻᒪᕋᓛᖓ 43 ᑖᒃᑯᓄᖓ 
ᒪᓕᒐᓕᐅᖅᑎᓄᑦ ᐊᒻᒪᓗ ᐊᐅᓚᑦᑎᔨᓄᑦ ᑐᕌᖓᔪᖅ 
ᓇᓗᓇᐃᖅᓯᓯᒪᒻᒪᑦ ᑖᒃᑯᐊ ᒪᓕᒐᓕᐅᖅᑏᑦ 
ᓂᕈᐊᕈᓐᓇᕐᖓᑕ ᒪᕐᕉᓐᓂᒃ ᐃᔅᓯᕙᐅᑕᐅᖃᑕᐅᔪᓂᒃ 
ᑕᕝᕙᓂ ᑲᑎᒪᑐᐃᓐᓇᑎᓪᓗᑕᔭ 
 
ᐃᒪᐃᒻᒪᑦ ᑖᓐᓇ ᒥᔅᑕ ᐃᓄᒃ ᐸᐅᓗᓯ ᑭᒡᒐᑐᖅᑐᖅ 
ᓇᑦᑎᓕᒻᒥᑦ ᑕᔅᓱᒥᖓ ᐲᓚᐅᕐᖓᑦ 
ᐃᔅᓯᕙᐅᑕᐅᖃᑎᐅᓂᕐᒥᑦ ᑕᕝᕙᓂ 
ᑲᑎᒪᑐᐃᓐᓇᖃᑦᑕᑎᓪᓗᑕ.  
 
ᑕᐃᒪᐃᒻᒪᑦ ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ 
ᑭᒡᒐᑐᖅᑐᒧᑦ ᐊᑯᓪᓕᕐᒧᑦ ᑖᓐᓇ ᒥᔅᑕ ᐳᕋᑦ ᓯᐅᓪ 
ᑭᒡᒐᑐᖅᑐᖅ ᕿᑭᖅᑖᓘᑉ ᐱᖓᓐᓇᖓᓄᑦ. 
ᑎᒃᑯᐊᖅᑕᐅᖁᓪᓗᒍ ᓂᒋᐊᓄᑦ ᒪᒥᐊᓇᖅ. ᑕᕝᕗᖓ 
ᐃᓕᔭᐅᖁᓪᓗᒍ ᐃᔅᓯᕙᐅᑕᐅᖃᑕᐅᓪᓗᓂ 
ᑲᑎᒪᑐᐃᓐᓇᖃᑦᑕᑎᓪᓗᑕ. 

ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐅᑲᓕᖅ. ᑖᓐᓇ 
ᐱᖁᔨᕗᖔᕈᑦ ᓈᒪᖕᒪᑦ. ᓂᕈᐊᕈᒪᔪᖃᓕᖅᖢᓂᓗ. 
ᑖᒃᓱᒥᖓ ᓈᒻᒪᓴᖅᑐᑦ ᐃᓵᒡᓕᑦ. ᓈᒻᒪᔅᓴᖏᑦᑐᑦ. 
ᐱᖁᔨᕗᖔᕈᑦ ᑲᔪᓯᔪᖅ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᐱᖁᔨᕗᖔᕈᑎ, ᐱᖁᔨᕗᖔᕈᑏᑦ 
ᑲᑎᒪᔾᔪᑎᔅᓴᑎᓐᓄᑦ 17 ᓯᕗᓪᓕᖅᐹᒥ ᐱᖁᔭᒃᓴᑦ 
ᐅᖃᓕᒫᖅᑕᐅᓂᖏᑦ. (ᑐᓵᔨᑎᒍᑦ) ᒥᓂᔅᑕ 
ᑮᓇᐅᔭᓕᕆᔨᒃᑯᓐᓄᑦ, ᑮᑦ ᐱᑕᓴᓐ. 
 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 
ᒪᓕᒐᒃᓴᖅ 13 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓄᖅᑲᖅᑐᓄᑦ ᐃᑲᔫᑎᓄᑦ ᐸᕐᓇᐅᑎᒧᑦ 
ᒪᓕᒐᖓᑦ - ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑎᑦᑎᔩ. ᓅᒋᐊᖅᐳᖓ ᐊᐃᑉᐱᖅᑕᐅᓪᓗᖓ 
ᒪᓕᒐᓕᐅᖅᑎᒧᑦ ᐊᕐᕕᐊᓄᑦ ᑖᓐᓇ ᒪᓕᒐᒃᓴᖅ 13, 
ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᓄᖅᑲᖅᑐᓄᑦ 
ᐃᑲᔫᑎᓄᑦ ᐸᕐᓇᐅᑎᒧᑦ ᒪᓕᒐᖓᑦ, 
ᐅᖃᓕᒫᖅᑕᐅᖁᓪᓗᒍ ᓯᕗᓪᓕᖅᐹᒥᒃ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᒻᒪᑦ. 
ᑖᔅᓱᒧᖓ ᐱᖁᔨᕗᖔᕈᒻᒥᑦ ᓈᒻᒪᒃᓴᖅᑐᑦ ᐃᓵᒡᓕᑦ. 
ᓈᒻᒪᒃᓴᖏᑦᑐᓪᓕᑭᐊᖅ ᐋᒃᑳᖅᑐᑦ. ᐱᖁᔨᕗᖔᕈᑦ 
ᑲᔪᓯᔪᖅ.  
 
17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 
ᑲᑎᒪᔾᔪᑎᒃᓴᑦᑎᓐᓂ 18. ᐊᐃᑉᐹᓂ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 
ᑲᑎᒪᔾᔪᑎᒃᓴᑎᓐᓂ 19 ᑲᑎᒪᑐᐃᓐᓇᑎᓪᓗᒋᑦ 
ᐱᓕᕆᐊᒃᓴᐅᔪᑦ ᐱᖁᔭᒃᓴᑦ ᐊᒻᒪᓗ ᐊᓯᖏᑦ. 
ᐱᖁᔭᒃᓴᑦ 6, 7, 8, 9, 10 ᑕᕝᕙᓂ 
ᐃᒃᓯᕙᐅᑕᐅᑎᓪᓗᒍ ᓂᖏᐅᖓᓐ.  
 
ᐱᒋᐊᓚᐅᖏᓐᓂᑦᑎᓐᓂ ᓄᖅᑲᖓᑲᐃᓐᓇᕐᓂᐊᖅᑐᒍᑦ 
20-ᒥᓂᑦᒥᑦ. 
 
ᐃᖅᓱᖅᑎ. 

>>ᓄᖅᑲᖓᑲᐃᓐᓇᖅᑐᑦ 15:24ᒧᐊᖅᑎᓪᓗᒍ 
ᑲᔪᓯᒃᑲᓐᓂᖅᑐᑦ 16:03ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 
 
ᐃᒃᓯᕙᐅᑕᖅ (ᓂᖏᐅᖓᓐ)(ᑐᓵᔨᑎᒍᑦ): ᑖᒃᑯᐊ 
ᑲᑎᒪᒋᐊᖁᒐᒃᑭᑦ ᑲᑎᒪᑐᐃᓐᓇᖅᑐᑦ. ᑖᒃᑯᐊ  
ᐃᓱᒪᔅᓴᖅᓯᐅᕈᑎᖃᕐᓂᐊᖅᑐᒍᑦ ᐱᖁᔭᒃᓴᖅ 6, 7, 8, 
9, ᐊᒻᒪ 10. ᖃᓄᐃᓕᐅᕈᒪᕙᑦ ᑲᑎᒪᔩᑦ? ᒥᔅᑕ 
ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐱᓕᕆᐊᖃᕈᒪᔪᒍᑦ ᒪᓕᒐᒃᓴᖅ 8. 
ᑖᒃᑯᐊ ᕿᒥᕐᕈᓗᒋᓪᓗ ᓄᓇᕗᒻᒥ 
ᐃᓪᓗᓕᕆᔨᖅᔪᐊᒃᑯᑦ ᐃᖅᑲᖅᑐᐃᕕᓕᕆᔨᒃᑯᓪᓗ, 
ᒪᓕᒐᓕᕆᔨᒃᑯᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᐊᖏᖃᑎᒌᑉᐱᑖ ᐱᓕᕆᐊᖃᕐᓂᐊᕋᑦᑕ 
ᐱᖁᑎᖅᔪᐊᕐᓄᑦ ᓇᓚᐅᑦᑖᖅᓯᒪᔪᓂᑦ ᓄᓇᕗᒻᒥ 
ᐃᒡᓗᓕᕆᔨᖅᔪᐊᒃᑯᓐᓄᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᒪᓕᒐᒃᓴᖅ 08 - ᑮᓇᐅᔭᓂᑦ 

ᐊᑐᖅᑕᐅᓂᐊᖅᑐᓄᑦ ᐃᓚᒋᐊᕈᑎᑦ 
(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2010-2011 
- ᓄᓇᕘᒥ ᐃᒡᓗᓕᕆᔨᖅᔪᐊᒃᑯᑦ - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐊᐱᕆᔪᒪᕙᕋ ᒥᓂᔅᑕ ᑐᑐ, ᒥᓂᔅᑕᖓ ᓄᓇᕗᒻᒥ 
ᐃᒡᓗᓕᕆᔨᖅᔪᐊᒃᑯᑦ ᒪᑐᐃᖅᓯᔾᔪᑎᒃᓴᖃᕐᒪᖔᑦ. 
ᒥᓂᔅᑕ ᑐᑐ, ᐱᒍᓐᓇᕈᒪ, ᐃᓱᒪᒋᒋᐊᕐᓂᐊᖅᑲᑎᑦ 
ᑖᒃᑯᐊ ᑐᓵᔩᑦ. ᖁᔭᓐᓇᒦᒃ.  
 
ᐊᖓᔪᖅᑳᖅ Hᐊᓐᑕ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑕᖅ ᐃᓱᒪᒋᒋᐊᕐᓂᐊᖅᑲᒃᑲ. 

ᐃᒃᓯᕙᐅᑖ, ᖁᕕᐊᓱᒃᑲᒪ ᐅᓪᓗᒥ ᑲᑎᒍᓐᓇᕋᑦᑕ 
ᒥᓂᔅᑕᐅᓪᓗᖓ ᐱᓕᕆᐊᖃᖅᑐᑦ ᓄᓇᕗᒻᒥ 
ᐃᒡᓗᓕᕆᔨᖅᔪᐊᒃᑯᓐᓄᑦ ᑖᓐᓇ ᑕᐃᖃᑦᑕᕐᓂᐊᖅᑕᕋ 
NHC. 
 
ᐱᖃᑎᒋᓂᐊᖅᑖᒃᑲ ᑖᒃᑯᐊ ᐅᓪᓗᒥ ᐹᑦᓯ ᐊᐅᓚᔾᔪᑦ 
ᑖᓐᓇ ᐊᖏᔪᖅᑳᖑᑲᐃᓐᓇᖅᑐᖅ 
ᐃᒡᓗᓕᕆᔨᖅᔪᐊᒃᑯᓐᓄᑦ ᐊᒻᒪᓗ ᓗᐊᕆ ᑲᒻᐳ 
ᑐᑭᒧᐊᑦᑎᑦᓯᔨᕗᑦ ᑮᓇᐅᔭᓕᕆᔨᒃᑯᓐᓄᑦ  
ᑮᓇᐅᔭᓕᕆᔨᐅᓪᓗᓂᓗ ᐊᖏᔪᖅᑳᖓᑦ 
ᑕᒡᕙᓃᓐᓂᐊᕐᒥᔪᖅ. ᑖᓐᓇ ᐊᑐᐊᒐᓕᕆᔨᐅᔪᖅ 
ᑖᒃᑯᐊ ᓯᕗᓪᓕᖅᐹᒥ ᑕᒡᕙᓃᒋᐅᕐᒪᑎᒃ 
ᑲᑎᒪᑐᐃᓐᓇᖅᑐᓂᒃ ᑐᓐᖓᓱᑦᑎᑉᐸᒃᑲ. ᑕᐃᒫᑦᑕᐅ 
ᒥᓂᔅᑕ ᐃᒃᓯᕙᐅᑕᐅᓪᓗᓂ ᑕᐃᒪᐃᓚᐅᕐᒪᑦ. 
ᑖᓐᓇᑑᓐᖏᒻᒪᑦ ᓯᕗᓪᓕᖅᐹᒥ ᑕᐃᒪᐃᑦᑐᑦ. 
 
ᐃᒃᓯᕙᐅᑖ, ᑖᔅᓱᒧᒪ ᑯᐊᐳᕇᓴᒃᑯᑦ ᐱᖁᔭᖅᔪᐊᓄᑦ 
ᐸᕐᓇᐅᑎᖏᑦ 2010-11-ᒥ ᐋᖅᑭᒃᑕᐅᓯᒪᔪᑦ 
$27,269,000 ᓄᓇᕗᑦ ᒐᕙᒪᖏᓐᓂ ᐊᒻᒪᓗ 
ᐃᓚᒋᐊᖅᑐᓂᑦ ᑮᓇᐅᔭᓂᒃ $4,290,000 
ᑖᒃᑯᓇᓐᖓᑦ ᑲᓇᑕᒥ ᐃᒡᓗᓕᕆᔨᖅᔪᐊᒃᑯᓐᓂ 
ᑲᑎᑦᑐᒋᑦ ᐱᖁᑎᖅᔪᐊᓕᕆᔾᔪᑎᒃᓴᐃᑦ 
$31,559,000.  
 
ᖁᕕᐊᓱᒃᑲᑦᑕ ᑐᓴᖅᑎᑕᐅᓚᐅᕋᑦᑕ ᒫᓐᓇᒫᖅ 
ᒐᕙᒪᑐᖃᒃᑯᑦ ᑮᓇᐅᔭᖅᑑᑎᒃᓴᖏᓐᓂ 
ᐅᖃᖅᑎᓪᓗᒋᑦ $100-ᒥᓕᐊ ᓴᓂᕐᕙᖅᑕᐅᓂᐊᕐᒪᑦ 
ᒪᕐᕉᓐᓄᒃ ᐊᕐᕌᒍᓄᑦ ᐃᒡᓗᓕᐅᕈᑕᐅᓂᐊᕐᓗᓂ 
ᓄᓇᕘᒥ ᐊᑭᑐᓗᐊᓐᖏᑦᑐᓄᑦ ᑕᒪᓐᓇ 
ᐊᓪᓗᕆᐊᕈᑎᒐᑦᑎᒍ ᑎᑭᒐᓱᐊᖅᑕᑦᑎᓐᓄᑦ ᑕᒪᒃᑯᐊ 
ᖁᓕᓄᑦ ᐊᕐᕌᒍᓄᑦ ᐃᒡᓗᓕᕆᔭᐅᓂᖏᓐᓄᑦ. 
 
ᑖᓐᓇ 2010-11 ᐱᖁᑎᖅᔪᐊᕐᓄᑦ ᐅᑯᐊᖑᓗᐊᖅᑐᑦ: 
 
ᓯᕗᓪᓕᖅᐸᒥ ᓄᓇᕗᒻᒥ ᐃᒡᓗᓕᕆᔨᖅᔪᐊᒃᑯᑦ 
ᑮᓇᐅᔭᖏᑦ ᐋᖅᑭᒋᐊᕈᑎᒃᓴᐃᑦ 
ᐱᐅᓯᕚᓪᓕᕈᑎᒃᓴᐃᓪᓗ ᑕᒪᒃᑯᐊ 
ᐱᐅᓯᕚᓪᓕᖅᑕᐅᓗᑎᒃ ᐃᒡᓗᓕᕆᔩᑦ ᐃᒡᓗᖁᑎᖏᑦ  

ᓯᖁᒥᑦᑐᓪᓗ ᐃᑭᑦᑐᓄᑦ ᓄᓇᓯᐅᑎᓐᓄᓪᓗ 
ᑮᓇᐅᔭᐃᑦ ᐊᒻᒪᓗ ᐃᓐᓇᑐᖃᕐᓄᑦ ᐊᒻᒪᓗ ᑎᒥᒥᒍᑦ 
ᐱᒡᒐᕈᑎᖃᖅᑐᓄᑦ ᐋᖅᑭᐅᒪᔾᔪᑎᖏᑦ 
ᑕᐃᒫᑦᓴᐃᓐᓈᖅᑐᑦ ᐊᕐᕌᓂᑎᑐᑦ.  
 
ᑖᒃᑯᐊ ᑯᐊᐳᕇᓴᒃᑯᑦ ᑭᐅᖃᑦᑕᖅᓯᒪᔪᑦ ᑐᒃᓯᕋᐅᑎᓄᑦ 
ᑖᒃᑯᐊ ᐃᖅᑲᓇᐃᔭᖅᑏᑦ 
ᐃᒡᓗᖃᕆᐊᖃᒃᑲᓐᓂᕐᓂᖏᓐᓄᑦ 
ᑮᓇᐅᔭᖃᖅᑎᑦᓯᓗᑎᒃ ᓄᑖᕐᓄ ᐃᓕᓐᓂᐊᕕᓐᓄᑦ 
ᑲᖏᖅᑐᒑᐱᒻᒥ, ᑭᓐᖓᕐᓂᑦ, ᕿᑭᖅᑕᖅᔪᐊᒥᓗ  
ᐊᒻᒪᓗ ᓴᓂᑭᓗᐊᕐᒥ. ᐊᒻᒪᑦᑕᐅ ᐃᓚᒋᐊᖅᓯᒪᓪᓗᑎᒃ 
ᐃᒡᓗᐃᑦ ᑖᒃᑯᐊ ᐃᑲᔪᖅᑕᐅᕕᐅᓂᐊᖅᑐᒥᑦ 
ᑲᖏᖅᖠᓂᕐᒥ.  
 
ᑖᒃᑯᐊ ᑯᐊᐳᕇᓴᒃᑯᑦ ᐋᖅᑭᒋᐊᕇᓐᓇᖅᑐᐃᑦ 
ᐃᒡᓗᑐᖃᕐᓂᑦ ᑖᒃᑯᓄᖓ 
ᐃᑲᔪᖅᑕᐅᒋᐊᖃᓗᐊᕐᓂᖅᐹᓄᑦ 
ᓯᕗᓪᓕᐅᑎᖃᑦᑕᖅᓱᒋᑦ. 
 
ᐊᒻᒪᑦᑕᐅ ᑖᒃᑯᐊ ᑯᐊᐳᕇᓴᒃᑯᑦ ᑭᐅᓯᒪᔪᑦ ᐃᓄᐃᑦ 
ᐱᒍᒪᔭᖏᓐᓂ ᓇᖕᒥᓂᖃᕐᓂᕐᒧᑦ ᐊᖏᕐᕋᒥ 
ᐅᓄᖅᓯᒋᐊᖅᑐᒋᑦ ᑖᒃᑯᐊ 
ᑮᓇᐅᔭᖅᑑᑎᒋᔭᐅᖃᑦᑕᖅᑐᑦ. 
 
ᑖᒃᑯᐊ ᑯᐊᐳᕇᓴᒃᑯᑦ ᖃᓄᐃᓕᐅᕆᐊᕈᑎᖃᕐᒥᔪᑦ 
ᐅᖃᐅᓯᖃᖅᑐᑎᒃ ᑖᑦᓱᒪ ᑕᒻᒪᖅᓯᒪᔪᖅᓯᐅᑏᑦ 
ᐃᓱᒫᓘᑎᒋᓚᐅᖅᑕᖏᑦ ᓈᓴᐅᖅᑕᐅᓯᒪᓂᖏᓐᓂ 
ᑖᒃᑯᐊ ᓄᓇᓖᑦ ᐃᒡᓗᖁᑎᖏᑦ 
ᓂᐅᕕᖃᑦᑕᕐᓂᖏᓪᓗ ᓄᑖᓂᑦ ᐊᕙᓗᓂ ᐊᒻᒪᓗ 
ᐊᓯᖏᓐᓂ. 
 
ᖁᕕᐊᓱᑉᐳᖓ ᑖᒃᑯᐊ ᓄᓇᕘᒻᒥ ᐃᒡᓗᓕᕆᓂᕐᒧᑦ 
ᐸᐸᑦᑎᔩᑦ ᐃᒡᓗᓕᐅᖅᑏᑦ ᓴᖅᑭᑦᓯᓂᐊᕐᖓᑕ 725-
ᓂᒃ ᑕᒪᒃᑯᐊ ᐃᒡᓗᒃᓴᐃᑦ ᐱᐊᓂᑦᑕᐅᓯᒪᓕᖅᑐᑦ 
ᐊᔾᔭᖅᑕᐅᓯᒪᓪᓗᑎᒃ ᓴᓇᔭᐅᓂᖏᑦ ᐃᒡᓗᐃᑦ ᓱᓕ 
ᓴᓇᔭᐅᖏᓐᓇᖅᑐᑦ ᐊᒃᓱᕉᓴᒍᑕᐅᓪᓗᑎᒃ 
ᑕᐃᒪᐃᖃᑦᑕᖅᓯᒪᖕᒪᑦ ᐃᓕᖃᑦᑕᖅᓯᒪᒐᑦᑕ 
ᑕᒪᒃᑯᓇᓐᖓᑦ ᐊᔅᓱᕉᑎᑦᑎᓐᓂ ᐊᒻᒪᓗ 
ᐸᕐᓇᒃᐸᓪᓕᐊᓕᖅᑐᒍᑦ ᐱᒋᐊᕈᑕᐅᓂᐊᖅᑐᓂᒃ 285 
ᐃᒡᓗᒃᓴᓂᒃ ᑲᓇᑕᒥ ᐃᒡᓗᓕᕆᔨᖅᔪᐊᒃᑯᓐᓄᑦ 
ᐱᒋᐊᖅᑎᓯᒪᔭᖓᓐᓂ. ᐱᐊᓂᒃᐸᓪᓕᐊᔪᒍᑦ ᑳᓐᑐᓛᒥᑦ 
ᓂᐅᕕᕈᑎᒋᓂᐊᖅᑕᕗᑦ 141-ᓄᑦ ᑖᒃᑯᓄᖓ  

ᐋᖅᑭᒃᓯᒪᑦᓴᐅᑎᒋᔪᓄᑦ ᐊᕙᓗᓄᑦ ᑖᒃᑯᐊ 
ᐊᑕᐅᓯᕐᓄᑦ ᖃᑕᓐᖑᑎᒌᓐᓄᑦ 
ᐃᒡᓗᖃᕈᑕᐅᓂᐊᖅᑐᑦ. 
 
ᑕᐃᒪ ᓄᓇᕗᒻᒥ ᑕᒪᒃᑯᐊᓕᒫᑲᓴᐃᑦ ᑕᒪᕐᒥᒃ 
ᓴᓇᔭᐅᔪᑦ ᑲᔪᓯᔪᑦ ᑖᒃᑯᐊ 60-ᐳᓴᖏᓐᓂᒃ ᐃᓄᖕᓂᒃ 
ᐃᖅᑲᓇᐃᔭᖅᑎᑦᑎᓗᑎᒃ ᐊᒻᒪᓗ 50-ᖑᓪᓗᑎᒃ 
ᐅᖓᑖᓅᖅᑐᖅ ᐃᖅᑲᓇᐃᔭᖅᑐᑦ 
ᐃᓕᓐᓂᐊᖅᓯᓐᓈᖅᓱᑎᒃ ᓄᓇᕗᒻᒥ. 
 
ᑖᒃᑯᐊ ᑮᓇᐅᔭᖅᑑᑎᒃᓴᐃᑦ ᑲᓇᑕᒥ 
ᐃᒡᓗᓕᕆᔨᖅᔪᐊᒃᑯᓐᓄᑦ ᓴᓇᔭᐅᓂᐊᖅᑐᓄᑦ 
ᐋᖅᑭᒃᑕᐅᓯᒪᔪᑦ ᐱᖁᑎᖅᔪᐊᓄᑦ ᐊᓯᐊᒍᑦ ᑖᓐᓇ 
ᑕᒡᕗᖓ ᐃᓚᓕᐅᑎᔭᐅᓯᒪᓐᖏᑦᑐᑦ.  
 
ᐃᒃᓯᕙᐅᑖ ᐊᒻᒪᓗ ᑲᑎᒪᔨᕋᓛᓪᓗ ᖁᔭᓐᓇᒦᖑᔪᓯ 
ᑲᑎᒪᒍᓐᓇᕋᑦᑕ ᑲᑎᒪᖃᑎᒌᒍᓐᓇᕋᑦᑕ ᐅᓪᓗᒥ ᑕᐃᒪ 
ᐅᖃᓕᒪᖃᑎᒌᑦᑎᐊᕈᒪᓂᐊᖅᐳᒍᑦ. ᐊᒻᒪᓗ 
ᑐᓴᕈᒪᑦᑎᐊᓂᐊᖅᑐᒍᑦ ᐅᖃᐅᓯᔅᓴᑎᓪᓕ 
ᐊᐱᖅᑯᑎᒃᓴᑎᓪᓗ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ, ᒥᓂᔅᑕ ᑐᑐ. 
ᖃᐃᖁᔨᕖᑦ ᑕᐃᑯᖓ ᐊᐱᖅᓱᖅᑕᐅᕕᒻᒧᑦ? 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᐄ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ. ᑕᐃᒪ 
ᐊᖏᖅᐱᓰ ᑖᓐᓇ ᐊᐱᖅᓱᖅᑕᐅᖃᑎᖃᕐᓂᐊᕐᖓᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᖁᔭᓐᓇᒦ. ᐃᖅᓱᖅᑏ ᑖᒃᑯᐊ 
ᐃᓯᖅᑎᒍᓐᓇᕈᕕᒋᑦ ᐃᑲᔪᖅᑎᒋᓂᐊᖅᑕᖏᑦ. 
 
ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 
ᓂᐱᓕᐅᖅᑕᐅᓂᐊᕐᖓᑕ ᒥᓂᔅᑕ ᑐᑐ, ᑭᒃᑰᒻᒪᖔᑎᒃ  

ᐱᖃᑎᒋᔮᒃᑭᒃ ᐅᖃᐅᓯᕆᒌᖅᑲᐅᔭᕋᓗᐊᒃᑭ 
ᐱᒋᐊᓕᕋᕕᑦ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᔅᓯᕙᐅᑖᖅ. 
 
ᐃᒃᓯᕙᐅᑖᖅ, ᓴᐅᒥᓐᓃᑦᑐᖅ ᐹᑦᓯ ᐊᐅᓚᔾᔪᑦ, 
ᑐᖏᓕᕆᔭᐅᒐᔪᑦᑑᒐᓗᐊᑦ ᑭᓯᐊᓂ ᐊᖏᔪᖅᑳᒧᑦ 
ᑭᖑᕝᕕᐅᑎᓯᒪᑲᐃᓐᓇᖅᑐᖅ ᐃᒡᓗᓕᕆᔨᖅᔪᐊᑯᓐᓄᑦ 
ᐊᒻᒪᓗ ᖁᔭᓐᓇᒦᖅᑐᒍ ᑎᑭᑲᐅᖅᑐᕈᓐᓇᖃᐅᒻᒪᑦ 
ᖃᐃᖁᒐᒃᑯ ᐃᑲᔪᕐᓂᐊᕐᖓᑦ ᐅᕙᑦᑎᓐᓂᑦ 
ᑲᑎᒪᑐᐃᓐᓇᖅᑎᓪᓗᒋᑦ. ᓴᐅᒥᓐᓂᓕ ᓗᐊᕆ ᑭᒻᐳᓪ, 
ᐊᐅᓚᑦᑎᔨᓪᓗᐊᑕᐅᔪᖅ ᐊᒻᒪ 
ᑮᓇᐅᔭᓕᕆᔨᒻᒪᕆᐅᓪᓗᓂ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ, ᒥᓂᔅᑕ ᑐᑐ. 
ᐃᔅᓯᕙᐅᑕᕆᔭᐅᔪᖅ ᒐᕙᒪᒃᑯᑦ ᓄᓇᓕᓐᓂ 
ᐱᕙᓪᓕᐊᔪᓕᕆᓂᕐᒧᑦ ᐅᖃᐅᓯᒃᓴᖃᖅᑳ? ᒥᔅᑕ 
ᖁᒻᒧᐊᑦᑐᖅ. 
 
ᖁᒻᒧᐊᑦᑐᖅ (ᑐᓵᔨᑎᒍᑦ):ᖁᔭᓐᓇᒦᒃ, 
ᐃᒃᓯᕙᐅᑖᖅ.ᖁᕕᐊᓱᒃᐳᖓ ᒪᑐᐃᖅᓯᔾᔪᑎᓂᒃ 
ᐅᖃᐅᓯᖃᕆᐊᒃᓴᖅ ᑭᒡᒐᑐᕐᓗᒋᑦ ᑲᑎᒪᔨᕋᓛᖑᔪᑦ 
ᓄᓇᓕᓕᕆᓂᕐᒧᑦ ᐱᕙᓪᓕᐊᔪᓕᕆᓂᕐᒧᓪᓗ 
ᑲᑎᒪᑐᐃᓐᓇᕐᓂᐅᔪᒥ 
ᐃᓱᒪᒃᓴᖅᓯᐅᕈᑎᖃᕐᓂᐊᑎᓪᓗᒍ 2010-2011 
ᐊᑭᑐᔫᑎᓄᑦ ᐊᑐᖅᑐᒃᓴᐅᔪᓂᒃ ᓄᓇᕗᒻᒥ 
ᐃᒡᓗᓕᕆᔨᖅᔪᐊᑯᓐᓄᑦ. 
 
ᐃᒃᓯᕙᐅᑖᖅ, ᐃᓪᓗᑭᖅᓱᕐᓂᐅᖏᓐᓇᖅᑐᖅ ᓄᓇᕗᒻᒥ 
ᓄᓇᓕᐅᔪᓂᒃ ᐃᓱᒫᓗᒍᑕᐅᔪᒻᒪᕆᐅᒻᒪᑦ 
ᒪᓕᒐᓕᐅᖅᑎᓕᒫᓄᑦ. ᐅᖃᐅᓯᕆᔭᐅᓚᐅᖅᑐᖅ 
ᔮᓐᓄᐊᕆ 2009-ᒥ ᑲᓇᑕᒥ ᑮᓇᐅᔭᓂ 
ᐊᑐᖅᑐᒃᓴᓂᒃ ᐅᖃᖅᑎᓪᓗᒋᑦ ᓄᓇᕗᑦ 
ᐱᓂᐊᕐᓂᕋᖅᑕᐅᓪᓗᓂ $100 ᒥᓕᐊᓐ ᐊᕐᕌᒍᓐᓂᒃ 
ᒪᕐᕉᓐᓂᒃ ᓄᑖᖑᔪᓂᒃ ᑮᓇᐅᔭᖃᖅᑎᑦᑎᓂᐅᔪᓂᒃ 
ᓴᓇᓂᕐᒧᑦ ᐃᓪᓗᓂᒃ ᑕᒪᓐᓇ ᐊᒃᓱᐊᓗᒃ 
ᑐᓴᕈᒥᓇᓚᐅᖅᓯᒪᒻᒪᑦ. 

ᒫᑦᓯ 31, 2009, ᐃᒡᓗᓕᕆᔨᖅᔪᐊᒃᑯᑦ 
ᑐᓴᖅᑎᑦᑎᓚᐅᖅᑐᑦ 285-ᖑᔪᑦ ᓄᑖᖑᔪᑦ ᐃᒡᓗᐃᑦ 
ᓴᓇᔭᐅᓂᐊᕐᓂᕋᖅᑕᐅᓪᓗᑎᒃ ᑕᕝᕙᓐᖓᑦ 
ᑮᓇᐅᔭᖃᖅᑎᑕᐅᓗᑎᒃ. ᐃᒡᓗᓕᕆᔨᖅᔪᐊᒃᑯᑦ 
ᒪᓕᒐᓕᐅᖅᑏᑦ ᓵᖓᓐᓃᑎᓪᓗᒋᑦ ᐊᒃᑑᕝᕙ 
20,2009-ᒥ, ᓇᓗᓇᐃᖅᓯᓚᐅᖅᑐᑦ ᐃᒫᒃ 
ᐊᒡᒍᖅᑕᐅᓂᐊᕐᓂᕋᖅᑐᒋᑦ: 141 ᐃᓪᓗᑦ 
ᐃᓛᒃᑰᖅᑐᑦ, 19 ᑲᑎᓐᖓᔪᑦ ᐃᓚᒌᓄᑦ ᐃᓪᓗᐃᑦ, 
105 ᑲᑎᓐᖓᐅᖅᑐᑦ ᐃᓪᓗᐃᑦ ᐊᒻᒪ 20 ᐊᓯᖏᑦ 
ᐃᓪᓗᐃᑦ. ᒪᓕᒐᓕᐅᖅᑎᐅᔪᑦ ᑐᓴᕈᒪᑦᑎᐊᖅᐳᑦ  
ᒫᓐᓇᒧᑦ ᖃᓄᐃᓕᖓᓕᕐᒪᖔᑕ ᓴᓇᔭᐅᓂᖏᑦ 
ᓄᑖᖑᔪᑦ ᐃᒡᓗᒃᓴᐅᔪᑦ ᐊᒻᒪ ᑎᓕᐅᕆᒃᑲᓂᖅᑐᑎᒃ 
ᒥᓂᔅᑕᐅᔪᒥᒃ ᓴᖅᑮᖁᔨᓪᓗᑎᒃ ᐸᕐᓇᒍᑕᐅᔪᓂᒃ 
ᑖᒃᑯᓄᖓ ᐃᒡᓗᓄᑦ ᒪᓕᒐᓕᐅᕐᕕᒻᒥ 
ᐱᔪᓐᓇᖅᓯᑐᐊᖅᐸᑦ. ᒪᓕᖓᓕᐅᖅᑎᐅᔪᑦ 
ᑎᓕᐅᕆᒃᑲᓂᖅᐳᑦ ᓄᓇᕗᒻᒥ 
ᐃᒡᓗᓕᕆᔨᖅᔪᐊᑯᓐᓂᑦ ᐱᓕᕆᖃᑎᖃᑦᑎᐊᖁᓪᓗᒋᑦ 
ᓄᓇᓕᓐᓂ ᐊᒻᒪ ᒐᕙᒪᒃᑯᓐᓄᑦ ᐱᔨᑦᑎᖅᑎᐅᔪᓂᒃ 
ᓲᓪᓗ ᖃᐅᔨᓴᖅᑕᐅᓂᖏᓐᓄᑦ ᓄᑖᖑᔪᑦ ᐃᒡᓗᐃᑦ, 
ᑭᖑᕙᓗᐊᕐᓂᐊᖏᒻᒪᑕ ᐱᔭᕇᖅᑕᐅᕕᒃᓴᖏᑦ. 
 
ᒪᐃ 2009-ᖑᑎᓪᓗᒍ, ᓇᐅᓯᑐᖅᑎᐅᔪᑦ ᒐᕙᒪᒃᑯᑦ 
ᐊᐅᓚᓂᖏᓐᓄᑦ ᐊᒻᒪ ᑮᓇᐅᔭᖅᑐᕈᑎᒥᓂᖏᓐᓄᑦ 
ᑲᑎᒪᔨᕋᓛᑦ ᓈᓚᓐᓂᖃᓚᐅᕐᒪᑕ ᑲᓇᑕᒥ 
ᑕᒻᒪᖅᓯᒪᔪᖅᓯᐅᑎᒥᒃ ᓄᓇᕗᒻᒥ ᐃᒡᓗᓕᕆᔨᖅᔪᐊᒃᑯᑦ 
ᒥᒃᓵᓄᑦ. ᑲᑎᒪᔨᕋᓛᖑᔪᑦ ᓴᖅᑮᓚᐅᖅᑐᑦ 
ᐅᓂᒃᑳᓕᐊᖓᓐᓂᒃ ᐊᒻᒪ ᐊᑐᓕᖁᔭᐅᔪᓂ ᑕᒫᓂ 
ᔫᓂᒥ. ᑕᒪᓐᓇᐅᒐᓗᐊᖅᑎᓪᓗᒍ ᑲᓇᑕᒥ ᒐᕙᒪᒃᑯᑦ 
ᐅᖃᐅᓯᕆᓚᐅᖅᑕᖓ ᓄᑖᓂ ᑮᓇᐅᔭᖃᖅᑎᑦᑎᓂᕐᒧᑦ 
ᐃᒡᓗᓕᐅᕐᓂᕐᒧᑦ ᓄᓇᕗᒻᒥ, ᑖᒃᑯᐊ ᓄᓇᕗᒻᒥ 
ᐃᒡᓗᓕᕆᔨᖅᔪᐊᒃᑯᑦ ᒪᓕᒋᐊᖃᕐᓂᐊᖅᐳᑦ ᑲᓇᑕᒥ 
ᑕᒻᒪᖅᓯᒪᔪᖅᓯᐅᖅᑎᐅᑉ ᐊᑐᓕᖁᓚᐅᖅᑕᖏᓐᓂ ᐊᒻᒪ 
ᓄᓇᕗᒻᒥ ᒪᓕᒐᓕᐅᖅᑏᑦ ᐊᑐᓕᖁᔭᖏᓐᓂᒃ. 
ᒪᓕᒐᓕᐅᖅᑎᐅᔪᑦ ᕿᓄᕗᑦ ᐃᒡᓗᓕᕆᔨᖅᔪᐊᑯᓐᓂᑦ 
ᑐᓴᐅᒪᑎᑦᑏᓇᕐᓗᑎᒃ ᖃᓄᐃᓕᖓᓕᕐᓂᖏᓐᓂᒃ 
ᑭᐅᔾᔪᑎᒋᔭᖏᓐᓂᒃ ᑕᐃᒃᑯᓄᖓ ᐊᑐᓕᖁᔭᐅᔪᓄᑦ. 
 
ᐃᒃᓯᕙᐅᑖᖅ, ᓄᓇᕗᑦ ᒐᕙᒪᒃᑯᖏᑦ ᐊᒻᒪ ᓄᓇᕗᒻᒥ 
ᑐᓐᖓᕕᒃᑯᑦ ᑎᒥᖁᑎᖓ ᑲᑐᔾᔨᓪᓗᑎᒃ 
ᑐᓂᓯᓚᐅᖅᑐᑦ ᐊᕐᕌᒍᓄᑦ ᖁᓕᓄᑦ ᐃᓄᓐᓄᑦ 
ᐃᓪᓗᖃᖅᑎᑦᑎᓂᕐᒧᑦ ᐸᕐᓇᒍᑕᐅᔪᒥᒃ ᑲᓇᑕᐅᑉ 
ᒐᕙᒪᒃᑯᖏᓐᓄᑦ ᓰᑎᒻᐱᕆ 2004-ᒥ. ᑕᐃᓐᓇ 
ᖃᓄᖅᑑᕈᑎᒃᓴᐅᔪᖅ ᐸᕐᓇᒍᑕᐅᔪᖅ ᕿᓄᓚᐅᖅᑐᑦ 
ᒐᕙᒪᑐᖃᒃᑯᓐᓂᑦ ᐊᑐᖁᔨᓪᓗᑎᒃ ᖃᓂᒋᔭᖓᓂ 
$1.9 ᐱᓕᐊᓐ ᐅᑭᐅᓄᑦ ᖁᓕᓄᑦ ᓴᓇᖁᔨᓪᓗᑎᒃ  



ᕿᑎᖅᑰ, ᓄᕕᐱᕆ 26, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  

5,700 ᐃᒡᓗᓂᒃ ᓄᑖᖑᔪᓂᒃ ᓄᓇᕗᒻᒧᑦ. 
 
ᔮᓐᓄᐊᕆ 26, 2009, ᒥᓂᔅᑕᐅᔪᖅ ᐅᖃᓚᐅᖅᑐᖅ 
ᒪᓕᒐᓕᐅᕐᕕᒻᒥ ᓄᓇᕗᒻᒥ ᐃᒡᓗᓕᕆᔨᖅᔪᐊᒃᑯᑦ 
ᐃᒡᓗᐃᑦ ᒥᒃᓵᓄᑦ ᖃᐅᔨᓴᕐᓂᐊᓂᕋᖅᑐᑎᒃ. 
ᒪᓕᒐᓕᐅᖅᑎᐅᔪᑦ ᖁᕕᐊᓱᒃᐳᑦ ᑕᒪᓐᓇ 
ᖃᐅᔨᓴᕐᓂᐅᔪᖅ ᐱᒋᐊᖅᑕᐅᕙᓪᓕᐊᓂᐊᓕᕐᒪᑦ 
ᓄᓇᕗᒻᒥ. ᒪᓕᒐᓕᐅᖅᑎᐅᔪᑦ ᑎᓕᐅᕆᕗᑦ 
ᒥᓂᔅᑕᐅᔪᒥᒃ ᓴᖅᑮᖁᓪᓗᒍ ᖃᐅᔨᔭᐅᔪᓂᒃ 
ᒪᓕᒐᓕᐅᕐᕕᒻᒥ ᑕᐃᓐᓇ ᖃᐅᔨᓴᕐᓂᐅᔪᖅ 
ᐱᔭᕇᖅᐸᑦ. ᒪᓕᒐᓕᐅᖅᑎᐅᔪᑦ ᓂᕆᐅᒃᐳᑦ ᑕᐃᒃᑯᐊ 
ᖃᐅᔨᔭᐅᔪᑦ ᐃᑲᔪᕐᓂᖃᕐᓂᐊᕐᒪᑕ 
ᐃᒡᓗᓕᕆᔨᖅᔪᐊᑯᓐᓂᑦ 
ᐊᔪᐃᓐᓇᕆᐊᒃᑲᓂᕐᓂᖏᓐᓄᑦ ᐃᒡᓗᒃᓴᐅᔪᓂᒃ 
ᑲᓇᑕᐅᑉ ᒐᕙᒪᒃᑯᖏᓐᓄᑦ ᐃᒡᓗᓕᐅᒃᑲᓂᖁᔨᓂᕐᒧᑦ. 
 
ᐃᒃᓯᕙᐅᑖᖅ, ᓄᓇᕗᒻᒥ ᐃᒡᓗᓕᕆᔨᖅᔪᐊᒃᑯᑦ 
ᐊᐅᓚᑦᑎᕙᑦᑐᑦ ᐊᒥᓱᒻᒪᕆᐅᔪᓂᒃ ᐱᓕᕆᐊᖑᔪᓂᒃ 
ᐃᑲᔪᕋᓱᐊᖅᑐᑎᑦ ᓇᒻᒥᓂᖅ ᐃᒡᓗᖃᖅᑐᓂᒃ ᐊᒻᒪ 
ᐃᒡᓗᑖᕋᓱᐊᖅᑐᓂᒃ ᓇᒻᒥᓂ ᓄᓇᕗᒻᒥ. ᒪᓕᑦᑐᒋᑦ 
ᓄᓇᕗᒻᒥ ᐃᒡᓗᓕᕆᔨᖅᔪᐊᒃᑯᑦ ᐊᕐᕌᒍᑕᒫᖅᓯᐅᑎᖏᑦ 
ᐅᓂᒃᑳᖏᑦ ᐊᒻᒪ ᐊᓯᖏᑦ ᑐᑭᓯᒋᐊᕈᑎᒃᓴᐅᔪᑦ 
ᐊᑐᐃᓐᓇᐅᑎᑕᐅᔪᑦ ᐃᒡᓗᓕᕆᔨᖅᔪᐊᑯᓐᓂᑦ, 
ᓄᓇᕗᒻᒥ ᐃᒡᓗᓕᕆᔨᖅᔪᐊᒃᑯᑦ ᑮᓇᐅᔭᑦ 
ᐊᑐᓚᐅᖅᑕᖏᑦ ᓇᒻᒥᓂᖅ ᐃᒡᓗᖃᖅᑐᓄᑦ 
ᐃᑲᔪᕐᓂᕐᒧᑦ ᖃᓂᒋᔭᖓᓃᓚᐅᖅᑐᑦ $3.7 ᒥᓕᐊᓐ 
2005-06-ᒥ, $7.4 ᒥᓕᐊᓐ 2006-07-ᒥ ᐊᒻᒪ 
$6.1 2007-08-ᒥ. 
 
ᓄᓇᕗᒻᒥᐅᑕᐅᔪᑦ ᐃᑲᔪᖅᑕᐅᔪᑦ ᓇᒻᒥᓂᖅ 
ᐃᒡᓗᑖᕐᓂᕐᒧᑦ ᐊᒥᓱᕈᕆᐊᖅᓯᒪᔪᒻᒪᕆᐅᓕᖅᑐᑦ, 
ᑕᑯᒃᓴᐅᑎᑕᐅᓪᓗᑎᒃ ᐊᒥᓱᕈᕆᐊᖅᓯᒪᓂᖏᓐᓂᒃ 
ᐊᖏᖅᑕᐅᓯᒪᔪᑦ ᑐᒃᓯᕋᐅᑕᐅᔪᑦ ᓄᓇᕗᒻᒥ 
ᐃᒡᓗᓕᕆᔨᖅᔪᐊᒃᑯᑦ ᐱᓕᕆᐊᖏᓐᓄᑦ. 
ᒪᓕᒐᓕᐅᖅᑎᐅᔪᑦ ᑐᓴᖅᑎᑕᐅᓯᒪᓕᖅᑐᑦ 
ᖃᓂᒋᔭᖓᓂ 425 ᑐᒃᓯᕋᐅᑕᐅᔪᑦ 
ᐊᖏᖅᑕᐅᓚᐅᖅᑐᑦ 2008-2009 ᐊᕐᕋᒍᖓᓂ ᐊᒻᒪ 
361 ᑐᒃᓯᕋᐅᑕᐅᔪᑦ ᐊᖏᖅᑕᐅᓚᐅᕐᒥᔪᑦ 
ᐊᑯᓐᓂᖓᓂ ᐄᐳᕈᓪ ᐊᒻᒪ ᐋᒡᒌᓯ ᑕᒫᓂ ᐊᕐᕌᒍᒥ. 
ᒪᓕᒐᓕᐅᖅᑎᐅᔪᑦ ᕿᓚᓈᖅᐳᑦ 
ᑐᓴᖅᑎᑕᐅᖃᑦᑕᕐᓂᐊᕆᐊᖏᑕ ᐃᒡᓗᓕᕆᔨᖅᔪᐊᒃᑯᑦ 
ᓇᒻᒥᓂ ᐃᒡᓗᖃᕐᓂᕐᒧᑦ ᐱᓕᕆᐊᖏᓐᓂᒃ. 

ᓄᓇᕗᒻᒥ ᐃᒡᓗᓕᕆᔨᖅᔪᐊᒃᑯᑦ ᓴᓂᕐᕙᐃᓯᒪᔪᑦ $4 
ᒥᓕᐊᓂᒃ 2010-2011-ᒥ ᐊᑭᑐᔫᑎᓄᑦ 
ᐊᑐᖅᑐᒃᓴᐅᔪᓄᑦ ᓇᒻᒥᓂᖅ ᐃᓪᓗᑖᕐᓂᕐᒧᑦ ᐱᓕᕆᐊᓂ. 
ᐊᒥᓱᕈᕆᐊᖅᓯᒪᒻᒪᕆᑦᑐᑦ ᐃᒡᓗᓕᕆᔨᖅᔪᐊᒃᑯᑦ 2009-
2010 ᐊᑭᑐᔪᖅᑐᕈᑎᓄᑦ ᐊᑐᖅᑐᒃᓴᖁᑎᖏᓐᓄᑦ. 
ᓇᓗᓇᕋᓗᐊᖅᑎᓪᓗᒍ ᑖᒃᑯᐊ ᐊᒥᓲᓂᖏᑦ 
ᓇᒻᒪᓐᓂᐊᕋᓗᐊᕐᒪᖔᑕ ᑭᓐᖑᒪᔭᐅᔪᓄᑦ, 
ᒪᓕᒐᓕᐅᖅᑎᐅᔪᑦ ᐃᑲᔪᖅᑐᐃᔪᑦ ᑖᒃᓱᒥᖓ 
ᐊᒥᓱᕈᕆᐊᕈᑕᐅᔪᒥᒃ ᐊᒻᒪ ᑎᓕᐅᕆᒃᑲᓂᖅᑐᑎᒃ 
ᓄᓇᕗᒻᒥ ᐃᒡᓗᓕᕆᔨᖅᔪᐊᒃᑯᓂᑦ 
ᖃᐅᔨᒋᐊᖃᑦᑕᖁᔨᓪᓗᑎᒃ ᓇᒻᒥᓂᖅ  
ᐃᒡᓗᓕᐅᕐᓂᕐᒧᑦ ᐱᓕᕆᐊᖑᔪᓂᒃ ᖃᐅᔨᒪᓂᐊᕋᑦᑕ 
ᓇᓕᐊᒃ ᑲᔪᓯᑦᑎᐊᕐᒪᖔᑕ ᐊᒻᒪ ᓇᓕᐊᒃ 
ᑲᔪᓯᑦᑎᐊᖏᒻᒪᖔᑕ. ᒪᓕᒐᓕᐅᖅᑎᐅᔪᓪᓗ ᕿᓚᓈᖅᐳᑦ 
ᓄᓇᕗᒻᒥ ᐃᒡᓗᓕᕆᔨᖅᔪᐊᒃᑯᑦ 
ᑐᓴᖅᑎᑦᑎᓂᕆᖃᑦᑕᕐᓂᐊᖅᑕᖏᓐᓂᒃ 
ᖃᓄᐃᓕᖓᓕᕐᒪᖔᑕ ᑕᐃᒃᑯᐊ ᓄᓇᕗᒻᒥ ᒐᕙᒪᒃᑯᑦ 
ᐃᒡᓗᓂᒃ ᑲᑎᓐᖓᔪᓂ  ᐃᒡᓗᖃᖅᑎᑦᑎᓂᕐᒧᑦ 
ᐃᖅᑲᓇᐃᔭᖅᑎᖏᓐᓄᑦ. 
 

ᓯᑎᐱᕆ 18, 2009-ᖑᑎᓪᓗᒍ, ᑲᑐᔾᔨᓪᓗᑎᒃ 
ᑐᓴᒐᒃᓴᓂᒃ ᓴᖅᑭᑦᑎᓚᐅᖅᑐᑦ ᓄᓇᕗᒥ, ᓄᓇᑦᓯᐊᕐᒥ 
ᐊᒻᒪ ᔫᑳᓐᒥ ᒥᓂᔅᑕᖏᑦ ᑲᒪᔪᑦ ᐃᒡᓗᓕᕆᓂᕐᒧᑦ 
ᓇᓗᓇᐃᖅᓯᓚᐅᖅᑐᑦ ᐃᒪᓐᓇ “ᒥᓂᔅᑕᐃᑦ 
ᑐᓴᖅᑭᑎᑦᓯᒃᑲᓐᓂᖅᐳᑦ ᑭᓐᖒᒪᔭᖃᕐᓂᖏᓐᓂᒃ 
ᓯᕕᑐᔪᒧᑦ, ᓇᓗᓇᐃᖅᓯᒪᕙᒌᖅᑐᓂᒃ 
ᑮᓇᐅᔭᖃᖅᑎᑕᐅᖁᓪᓗᒋᑦ ᓴᓇᔾᔪᑕᐅᓂᐊᕐᒪᑕ ᐊᒻᒪ 
ᐊᐅᓚᑦᓯᔾᔪᑕᐅᓗᑎᒃ ᐃᒡᓗᓕᕆᓂᕐᒧᑦ ᑲᓇᑕᐅᑉ 
ᐅᑭᐅᖅᑕᖅᑐᖓᓂ.  ᐅᑭᐅᖅᑕᖅᑐᕐᒥᐅᑦ ᒥᓂᔅᑕᖏᑦ 
ᓯᕗᒧᐊᒃᑎᑦᓯᓂᐊᖅᑐᑦ ᐅᖃᖃᑎᖃᕐᓂᕐᒥᖕᓂᒃ ᑲᓇᑕᐅᑉ 
ᒐᕙᒪᒃᑯᖏᓐᓂᒃ ᐱᓪᓗᒋᑦ ᐱᒻᒪᕆᐅᔪᑎᒍᑦ 
ᐱᑐᒃᓯᒪᓂᖃᕆᐊᖃᕐᒪᑕ ᐃᒡᓗᓕᕆᔨᐅᔪᑦ ᐊᒻᒪ 
ᐱᓕᕆᔨᐅᔪᑦ ᑲᓇᑕᒥ ᑲᑎᓐᖓᐅᖅᑐᑦ ᐅᑭᐅᖅᑕᖅᑐᕐᒥ 
ᐅᐸᓗᖓᐃᔭᐅᑎᓕᐊᖑᔪᓄᑦ.  ᐅᑭᐅᖅᑕᖅᑐᕐᒥᐅᑦ 
ᐃᓗᓐᓇᖏᑦ ᐊᖏᖃᑎᒌᒃᓯᒪᕗᑦ ᑐᒃᓯᕋᖅᑎᓪᓗᒋᑦ 
ᓄᑖᒥᒃ ᐱᐅᓯᖃᖁᓪᓗᒋᑦ ᐅᑭᐅᖅᑕᖅᑐᕐᒥ 
ᐃᒡᓗᓕᕆᓂᐅᔪᖅ ᐃᓕᓴᖅᓯᓯᒪᓗᑎᒃ ᐊᒻᒪ 
ᐃᑲᔪᖅᑐᐃᓯᒪᓗᑎᒃ ᐊᑑᑎᖃᖅᑐᒃᑯᑦ ᐱᓕᕆᖃᑕᐅᓗᑎᒃ 
ᐃᒡᓗᓕᕆᓂᒃᑯᑦ ᑭᐅᓇᓱᐊᖅᑎᓪᓗᒋᑦ ᐃᓱᒫᓗᒍᑕᐅᔪᓂᒃ 
ᓲᕐᓗ ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ 
ᐱᕙᓪᓕᐊᑎᑦᓯᓂᕐᒧᑦ, ᐋᓐᓂᐊᖅᑐᓕᕆᓂᕐᒧᑦ, 
ᐃᓕᓐᓂᐊᖅᑐᓕᕆᓂᕐᒧᑦ ᐊᒻᒪ ᐅᑭᐅᖅᑕᖅᑐᖅ 
ᐱᒋᔭᐅᓂᖓᓂᒃ ᑲᓇᑕᒧᑦ. ᒥᓂᔅᑕᐃᑦ ᑕᑯᔪᒪᑦᑎᐊᖅᐳᑦ 
ᓯᕗᓂᒃᓴᒥ ᓴᖅᑭᑦᑎᑎᓪᓗᒋᑦ ᖃᓄᖅ 
ᐃᓱᒪᖃᕐᒪᖔᕐᒥᖕᓂᒃ ᑲᓇᑕᐅᑉ ᒐᕙᒪᒃᑯᖏᑕ 
ᐃᒡᓗᓕᕆᓂᕐᒧᑦ ᒥᓂᔅᑕᖓᓐᓄᑦ, ᑕᐃᐋᓐ ᕕᓐᓕᒧᑦ, 
ᐃᓱᓕᓚᐅᖅᑎᓐᓇᒍ ᐊᕐᕌᒍᒋᔭᕗᑦ.” ᑲᑎᒪᔨᕋᓛᑦ 
ᑕᑯᔪᒪᑦᑎᐊᖅᐳᑦ ᑐᓴᐅᒪᑎᑕᐅᖃᑦᑕᕐᓂᐊᕐᓂᖏᓐᓂᒃ 
ᒥᓂᔅᑕᒧᑦ ᓯᕗᒧᐊᒃᐸᓪᓕᐊᓂᖓᓂᒃ 
ᐃᑲᔪᖅᑕᐅᒃᑲᓐᓂᕈᒪᑎᓪᓗᒋᑦ ᑲᓇᑕᐅᑉ 
ᒐᕙᒪᒃᑯᖏᓐᓂᑦ. 



ᕿᑎᖅᑰ, ᓄᕕᐱᕆ 26, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  

ᓯᑎᐱᕆ 2009-ᖑᑎᓪᓗᒍ, ᒥᓂᔅᑕᐅᓚᐅᖅᓯᒪᔪᖅ 
ᑐᓴᖅᑎᑦᑎᓚᐅᖅᑐᖅ ᒪᓕᒐᓕᐅᕐᕕᖕᒥ ᐱᓪᓗᒍ 
ᐅᖅᓱᐊᓗᖕᒥᒃ ᑯᕕᓂᖏᓐᓄᑦ ᐊᒻᒪ ᐅᖅᓱᐊᓗᖃᐅᑎᖏᑦ 
ᐃᕐᖓᕐᓂᖏᓐᓄᑦ ᐊᔾᔨᒌᖏᑦᑐᓂ ᓄᓇᓕᖕᓂ ᓄᓇᕗᒥ, 
ᑯᐊᐳᕆᓴᒃᑯᑦ ᐊᒻᒪ ᓄᓇᓕᖕᓂ ᐃᒡᓗᓕᕆᔨᐅᔪᑦ 
ᓄᐊᑦᑎᓯᒪᓕᖅᑐᑦ ᓄᓇᕗᓕᒫᒥ ᐅᓂᒃᑳᓕᐊᓂᒃ 
ᖃᑦᑕᐅᔭᐃᑦ ᖃᐅᔨᓴᖅᑕᐅᓚᐅᖅᑎᓪᓗᒋᑦ.  
 

ᒥᓂᔅᑕ ᑐᓴᖅᑎᑦᑎᓚᐅᖅᑐᖅ ᑯᐊᐳᕆᓴᒃᑯᑦ 
ᓴᓇᓂᐊᕐᓂᖏᓐᓂᒃ ᐅᐸᓗᖓᐃᔭᐅᑎᓂᒃ  
ᓂᐅᕕᕈᑕᐅᓂᐊᖅᑐᓂᒃ ᐊᒻᒪ 
ᑭᖑᕝᕕᖅᓯᔾᔪᑕᐅᓂᐊᖅᑐᓂᒃ ᖃᑦᑕᐅᔭᑐᖃᕐᓂᒃ 
ᐅᖅᓱᐊᓗᖃᐅᑎᖏᓐᓂᒃ ᐃᒡᓗᓕᕆᔨᒃᑯᑦ 
ᐃᒡᓗᖁᑎᖏᑕ ᐃᓚᖏᖅᑕᐅᔾᔪᑎᒃᓴᖏᓐᓄᓪᓗ 
ᐅᐸᓗᖓᐃᔭᐅᑎ “ᐊᕐᕌᒍᓄᑦ ᑕᓪᓕᒪᓄᑦ 
ᐊᐅᓚᔾᔭᐃᔾᔪᑎᒃᓴᓄᑦ ᐸᕐᓇᐅᑎᓂᒃ” 
ᐃᓚᖃᕆᐊᖃᕐᓂᐊᕐᓗᓂ.  ᒥᓂᔅᑕ ᑐᓴᖅᑎᑦᑎᓚᐅᖅᑐᖅ 
ᑯᐊᐳᕆᓴᒃᑯᑦ ᑎᑭᓴᐃᓯᒪᓕᕐᓂᖏᓐᓂᒃ 260-ᓂᒃ 
ᖃᑦᑕᐅᔭᓂᒃ ᓄᑖᓂᒃ ᐅᖅᓱᐊᓗᖃᐅᑎᒃᓴᓂᒃ.  ᑲᑎᒪᔨᑦ 
ᐊᑐᓕᖁᔭᓕᐅᓚᐅᖅᑐᑦ ᒥᓂᔅᑕᒧᑦ ᓴᖅᑭᑕᐅᖁᓪᓗᒋᑦ 
ᑎᑎᖅᑲᑦ ᐸᕐᓇᐅᑎᐅᔪᑦ ᒪᓕᒐᓕᐅᕐᕕᐅᑉ ᐃᓗᐊᓂ. 
 

ᑲᑎᒪᔨᐅᖃᑕᐅᔪᑦ ᐅᔾᔨᕈᓱᓚᐅᕐᒥᔪᑦ ᑯᐊᐳᕆᓴᒃᑯᑦ 
ᐊᕐᕌᒍᒧᑦ 2009-2010 ᐱᓕᕆᐊᒃᓴᖏᓐᓄᑦ 
ᐸᕐᓇᐅᑎᖏᑦ ᐅᖃᖅᓯᒪᓚᐅᖅᑐᑦ ᐃᓚᖓᑦ 
ᑯᐊᐳᕆᓴᒃᑯᑦ ᓯᕗᓪᓕᐅᑎᓯᒪᔭᖓᑦ 
ᐱᓕᕆᓂᐊᖅᑕᖏᓐᓄᑦ ᐊᕐᕌᒍᒋᔭᑦᑎᓐᓂ “ᕿᓂᕐᓗᑎᒃ 
ᑭᐅᔾᔪᑎᒃᓴᐅᓂᐊᖅᑐᓂᒃ ᐊᕙᑎᒧᑦ ᒪᓕᒐᖅᑎᒍᑦ 
ᐊᑭᓖᑎᑕᐅᓂᕐᒧᑦ ᐱᓪᓗᒍ ᖃᑦᑕᐅᔭᑦ ᐅᖅᓱᐊᓗᖃᐅᑎᑦ 
ᐱᑐᖃᐅᓕᕐᓂᖏᓐᓄᑦ ᓄᓇᕗᒥ ᓇᓗᓇᐃᖅᓯᓪᓗᑎᒃ 
ᖃᑦᑕᐅᔭᑦ ᐅᖅᓱᐊᓗᖃᐅᑎᑦ 
ᐃᓇᖏᖅᑕᐅᔾᔪᑎᒃᓴᖏᓐᓂᒃ ᐱᓕᕆᐊᖃᓕᕐᓂᖏᓐᓂᒃ 
ᐊᒻᒪ ᓯᕗᓪᓕᐅᔾᔭᐅᓂᐊᖅᑐᓂᒃ ᐋᖅᑭᒡᓱᐃᓯᒪᓪᓗᑎᒃ 
ᖃᑦᑕᐅᔭᓂᒃ ᐅᖅᓱᐊᓗᖃᐅᑎᓂᒃ ᐃᓐᓇᑐᖃᐅᔪᑦ 
ᓇᖕᒥᓂᖃᖅᑎᓪᓗᒋᑦ ᐃᒡᓗᖁᑎᖏᓐᓄᑦ ᐊᒻᒪ 
ᑕᒪᒃᑯᓄᖓ ᐊᒃᑐᖅᑕᐅᓴᕋᐃᑦᑐᓄᑦ ᓇᖕᒥᓂᖅ 
ᐃᒡᓗᖃᖅᑐᓄᑦ.” ᑲᑎᒪᔨᐅᖃᑕᐅᔪᑦ 
ᐃᑲᔪᖅᑐᐃᓚᐅᖅᑐᑦ ᓴᖅᑭᑕᐅᓂᒃᓴᖓᓂᒃ ᑕᒪᑐᒪ ᓄᑖᑉ 
ᐱᓕᕆᐊᑉ ᐃᑲᔪᖅᑐᐃᔾᔪᑕᐅᓂᐊᖅᑐᓂᒃ ᓇᖕᒥᓂᖅ 
ᐃᒡᓗᖃᖅᑐᓄᑦ ᐊᑭᖓᓄᑦ ᓂᐅᕕᖅᑎᓪᓗᒋᑦ ᓄᑖᓂᒃ 
ᐅᖅᓱᐊᓗᖃᐅᑎᓂᒃ ᖃᑦᑕᐅᔭᓂᒃ. 
 

ᐃᒃᓯᕙᐅᑖᖅ, ᐃᒡᓗᓕᕆᔨᖅᔪᐊᒃᑯᑦ ᐊᑭᑐᔪᖅᑐᕈᑎᒃᓴᓄᑦ 
ᒥᒃᓴᐅᓴᒃᓯᒪᔭᖏᑦ ᐊᕐᕌᒍᐊᓄᑦ 2010-2011 
ᐱᖃᓯᐅᔾᔨᓯᒪᕗᑦ $1.3 ᒥᓕᐊᓐᓂᒃ 
ᑮᓇᐅᔭᖅᑐᕈᑎᒃᓴᖏᓐᓂᒃ ᓄᑖᑦ ᐃᖅᑲᓇᐃᔭᖅᑎᑦ 
ᐃᒡᓗᒃᓴᖏᓐᓂᒃ ᐊᒃᑐᐊᓂᖃᖅᑐᓂᒃ ᓄᓇᕗᑦ 
ᒐᕙᒪᒃᑯᖏᑕ ᓄᑖᓂᒃ ᐃᓕᓐᓂᐊᕐᕕᖕᓄᑦ 
ᐃᓚᐅᖅᓯᔾᔪᑎᒋᔭᖏᓐᓄᑦ ᑭᓐᖓᕐᓂ ᐊᒻᒪ 
ᕿᑭᖅᑕᖅᔪᐊᕐᒥ $8.92 ᒥᓕᐊᓐᓂᒃ ᑮᓇᐅᔭᓂᒃ  
ᑐᓂᓯᓯᒪᓕᖅᑐᑦ ᐊᑐᖅᑕᐅᓂᐊᖅᑎᓪᓗᒋᑦ ᓄᑖᓄᑦ 
ᐃᖅᑲᓇᐃᔭᖅᑎᑦ ᐃᒡᓗᒃᓴᖏᓐᓄᑦ ᐊᒃᑐᐊᓂᖃᖅᑐᓄᑦ  

ᑲᖏᕐᖠᓂᕐᒥ ᐊᓄᓪᓚᒃᓰᕕᒃᓴᒧᑦ ᐊᒻᒪ ᑲᖏᖅᑐᒑᐱᖕᒥ 
ᐃᓄᐃᑦ ᐱᖅᑯᓯᖏᓐᓂᒃ ᐃᓕᓐᓂᐊᕐᕕᒃᓴᒧᑦ.  $1.5 
ᒥᓕᐊᓐ ᐊᑐᖅᑕᐅᔪᒫᖅᑐᖅ ᐃᖅᑲᓇᐃᔭᖅᑎᑦ 
ᐃᒡᓗᒃᓴᖏᓐᓄᑦ ᓄᓇᕗᑦ ᒐᕙᒪᒃᑯᖏᑕ ᓄᑖᕐᒧᑦ 
ᐃᓕᓐᓂᐊᕐᕕᖁᑎᒃᓴᖓᓐᓄᑦ ᓴᓂᑭᓗᐊᕐᒥ. 
 

ᐃᓚᖃᒃᑲᓐᓂᖅᑎᓪᓗᒋᑦ $2 ᒥᓕᐊᓐᓂᒃ ᓄᓇᕗᑦ 
ᒐᕙᒪᒃᑯᖏᑕ ᐃᖅᑲᓇᐃᔭᖅᑎᖏᑕ ᐃᒡᓗᒃᓴᖏᑦ 
ᐊᑐᕈᒫᖅᑐᓄᐊᖅᑕᐅᓯᒪᓕᖅᑐᑦ, ᐃᒡᓗᓕᕆᔨᖅᔪᐊᒃᑯᑦ 
ᓱᓕ ᓇᓗᓇᐃᖅᓯᓚᐅᖏᒃᑲᓗᐊᖅᑎᓪᓗᒋᑦ ᓇᓕᐊᖕᓂ  
ᓄᓇᓕᖕᓂ ᐃᒡᓗᒃᓴᑦ ᓴᓇᔭᐅᓂᐊᕐᒪᖔᑕ.  
ᑲᑎᒪᔨᐅᖃᑕᐅᔪᑦ ᐃᑲᔪᖅᑐᐃᕗᑦ ᓄᑖᓂᒃ 
ᐃᒡᓗᓕᐅᕐᓂᐊᕐᓂᖏᓐᓂᒃ ᓄᓇᓕᖕᓂ ᐃᒡᓗᑭᒃᓴᖅᑐᓂ 
ᐃᖅᑲᓇᐃᔭᖅᑎᖏᓐᓄᑦ ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ. 
 

ᑲᑎᒪᔨᕋᓛᑦ ᐅᔾᔨᕈᓱᒃᑭᕗᑦ ᐱᒻᒪᕆᐅᓂᖓᓂᒃ ᓄᓇᕗᒥ 
ᐃᒡᓗᓕᕆᔨᖅᔪᐊᒃᑯᑦ ᑯᐊᐳᕆᓴᖓᑦ 
ᐃᖅᑲᓇᐃᔭᖃᑎᖃᖁᓪᓗᒍ ᖃᓂᒋᓗᒋᑦ 
ᐱᓕᕆᕝᕕᐅᔪᓂᒃ ᑮᓇᐅᔭᖅᑐᕈᑎᒃᓴᖏᑦ 
ᑎᑎᕋᖅᑕᐅᑦᑎᐊᖃᑦᑕᕐᓂᐊᕐᒪᑕ 
ᐅᓄᖅᓯᕙᓪᓕᐊᑎᓪᓗᒋᑦ ᐊᐅᓚᔾᔪᑎᓄᑦ ᐊᑭᓕᐅᑎᐅᔪᑦ 
ᓄᑖᓂᒃ ᐃᒡᓗᓕᐅᕐᓂᐊᖅᑎᓪᓗᒋᑦ. 
 

ᐃᒃᓯᕙᐅᑖᖅ, ᓄᓇᕗᒥ ᐃᒡᓗᓕᕆᔨᖅᔪᐊᒃᑯᑦ 
ᑯᐊᐳᕆᓴᖓᑦᑕ ᑐᒃᓯᕋᐅᑎᖏᑦ ᐊᑭᑐᔪᖅᑐᕈᑎᒃᓴᓄᑦ 
ᒥᒃᓴᐅᓴᒃᓯᒪᔭᖏᑦ ᐊᕐᕌᒍᐊᓄᑦ 2010-11 
ᐱᖃᓯᐅᔾᔨᓯᒪᕗᑦ $900,000-ᓂᒃ 
ᑮᓇᐅᔭᖅᑐᕈᑎᒃᓴᖏᓐᓂᒃ ᑮᒃᑐᖅᑕᐅᓯᒪᑦᑎᐊᖁᓪᓗᒋᑦ 
ᓯᕐᓗᐊᖁᑎᒋᔭᖏᑦ ᓄᓇᓕᖕᓂ ᐃᒡᓗᓕᕆᔨᒃᑯᑦ 
ᑲᑎᒪᔨᖏᑕ. ᓇᓗᓇᐃᖅᓯᔾᔪᑎᑦ ᑎᑎᕋᖅᓯᒪᔪᑦ 
ᑖᒃᑯᓄᖓ ᐱᓕᕆᐊᒃᓴᓄᑦ ᐅᖃᖅᓯᒪᔪᑦ ᓄᓇᕗᒥ 
ᐃᒡᓗᓕᕆᔨᖅᔪᐊᒃᑯᑦ “ᓴᖅᑭᑦᑎᒐᓱᐊᕐᒪᑕ ᐱᖓᓱᓂᒃ 
ᓄᑖᓂᒃ ᓯᕐᓗᐊᖑᓂᐊᖅᑐᓂᒃ ᐱᖃᓯᐅᔾᔨᓯᒪᓪᓗᑎᒃ 
ᓯᓚᒥ ᐱᖁᑎᒃᑯᕕᖕᒥᒃ ᓴᐃᒎᓕᖅᓯᒪᔪᒥᒃ ᐱᖁᑎᒋᔭᐅᔪᑦ 
ᑮᒍᔾᔭᐅᓯᒪᑦᑎᐊᕐᓂᐊᕐᒪᑕ.” 
 

ᑲᑎᒪᔨᕋᓛᑦ ᐊᐅᔭᖅᑐᐃᕗᑦ ᐃᒡᓗᓕᕆᔨᖅᔪᐊᒃᑯᓐᓂᑦ 
ᑐᓴᐅᒪᑎᑕᐅᖃᑦᑕᕈᒪᓪᓗᑎᒃ ᐱᓕᕆᔭᖏᓐᓂᒃ 
ᑭᐅᔾᔪᑕᐅᔪᓂᒃ ᑭᓐᖒᒪᔭᖏᓐᓄᑦ ᓄᓇᓕᖕᓂ 
ᐃᒡᓗᓕᕆᔨᖅᔪᐊᒃᑯᑦ ᑮᒍᓐᓇᑦᑎᐊᖅᑐᓂᒃ 
ᐱᖁᑎᒃᑯᕕᖃᖃᑦᑕᖁᓪᓗᒋᑦ. 
ᑲᑎᒪᔨᕋᓛᑦ ᐅᔾᔨᕈᓱᒃᑭᕗᑦ ᐃᒡᓗᓕᕆᔨᖅᔪᐊᒃᑯᑦ  
ᑮᓇᐅᔭᖅᑐᕈᑎᒃᓴᓂᒃ ᐱᒃᑲᓐᓂᕐᓂᐊᖅᑐᒋᖏᑦᑐᑦ 
ᓯᕗᓂᒃᓴᓂ ᐊᕐᕌᒍᓂ ᐱᖁᑎᒃᑯᕕᒃᓴᐅᓂᐊᖅᑐᓂᒃ 
ᓯᕐᓗᐊᓂᒃ. 
 

ᐃᒃᓯᕙᐅᑖᖅ, ᑕᕝᕙ ᐃᓱᓕᑉᐳᑦ ᒪᑐᐃᖅᓯᓂᕐᒧᑦ 
ᐅᖃᐅᓯᒃᓴᒃᑲ ᐊᕐᕌᒍᐊᓂ 2010-2011 
ᐊᑭᑐᔪᖅᑐᕈᑎᒃᓴᖏᓐᓄᑦ ᒥᒃᓴᐅᓴᒃᓯᒪᔭᖏᑦ ᓄᓇᕗᒥ 
ᐃᒡᓗᓕᕆᔨᖅᔪᐊᒃᑯᑦ ᑯᐊᐳᕆᓴᖓᑦᑕ. 
(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᖁᒻᒧᐊᑦᑐᖅ. ᑲᔪᓯᓚᐅᓐᖏᓂᑦᑎᓐᓂ 
ᐃᖅᑲᐃᑎᑦᑎᒍᒪᔪᖓ ᐅᑯᓂᖓ: ᒪᓕᓪᓗᒋᑦ 77(1) 
10 ᒥᓂᔅᓯᒥ ᓂᓪᓕᐊᔪᓐᓇᖅᑐᑎᑦ. ᒪᓕᓪᓗᒍᓗ 
77(2) ᐃᓱᒪᖅᓲᑎᒋᓗᓂᐅᒃ ᐃᒃᓯᕙᐅᑕᐅᑉ 
ᒪᓕᒐᓕᐅᖅᑎᐅᔪᖅ ᐊᑕᐅᓯᐊᓐᖏᓪᓗᓂ 
ᓂᓪᓕᐊᔪᓐᓇᖅᑐᖅ ᐅᖃᐅᓯᕆᔭᐅᔪᒥᑦ ᑭᓯᐊᓂ 
ᑖᒃᑯᐊ ᒪᓕᒐᓕᐅᖅᑎᓕᒫᑦ ᐅᖃᕈᒪᓯᒪᔪᑦ 
ᐅᖃᓚᐅᖅᑎᓪᓗᒋᑦ. 
 
ᐊᒻᒪᓗ ᐅᖃᕈᒪᔪᑦ ᐊᔪᕐᓇᓐᖏᒐᐃᑉᐸᑦ ᑖᒃᑯᐊ 
ᐊᐱᖅᑯᑎᒋᓂᐊᖅᑕᓯ ᒪᑉᐱᒐᕐᓂᒃ ᒪᓕᓪᓗᑎᒃ 
ᐊᐱᖅᑯᑎᒋᖃᑦᑕᓂᐊᖅᑲᓯᐅᒃ. ᐅᖃᐅᓯᔅᓴᑐᐃᓐᓇᕐᓂᑦ 
ᐅᖃᐅᓯᔅᓴᖅᑕᖃᖅᑳ ᐊᐱᖅᓱᓚᐅᓐᖏᓂᑦᑎᓐᓂ 
ᒥᓂᔅᑕ ᑐᑐᒧᑦ? ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᓐᖓᓱᑦᑎᒍᒪᓪᓗᒍ ᒥᔅᑕ ᑐᑐ, 
ᐃᖅᑲᓇᔭᐃᖅᑎᖏᓪᓗ. ᓯᕗᓪᓕᖅᐹᖅ ᐊᐱᖅᑯᑎᒋᔭᕋ 
ᒪᑉᐱᒐᕐᒥ 2-ᒥ ᐅᖃᖅᑲᐅᒐᕕᑦ ᑖᒃᑯᐊ 
ᓴᓇᒋᐊᖅᑕᐅᓂᑰᓪᓗᑎᒃ, 
ᑐᑭᖃᖅᐸᓚᐅᕋᓗᐊᕐᒥᒻᒪᓪᓕ. 
 
ᐱᐅᓯᒋᐊᖅᑕᐅᔪᑦ ᐲᔭᖅᑕᐅᑦᑎᐊᕐᓗᓂ ᐅᕝᕙᓘᓐᓃᑦ 
ᓴᓇᒋᐊᖅᑕᐅᓗᓂ ᐅᕝᕙᓘᓐᓃᑦ ᒥᑭᔫᑎᕈᓗᓐᓂᒃ 
ᐱᑐᖃᐅᓂᖅᓴᓂᒃ ᓴᓇᒋᐊᑐᐃᓐᓇᕐᓂᕐᒥᒃ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᑲᑎᒪᕙᓪᓚᐃᔪᑦ ᒥᑭᓂᖅᓴᐅᔪᑦ 
ᐊᖏᓂᖅᓴᐅᔪᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ 
ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, 
ᐊᐱᖅᑯᑎᒐ ᒪᑉᐱᒐᕐᒥ ᐅᖃᖅᑲᐅᒐᕕᑦ ᓴᓂᑭᓗᐊᕐᒥ 
ᐃᓛᒃ ᐃᖅᑲᓇᐃᔭᖅᑎᓄᑦ ᐃᓪᓗᓕᐅᕐᓂᕐᒧᑦ 
ᖃᓄᑦᑑᒐᔭᖅᑲᒃᑭᐊᕐᖓᐃ ᑕᐃᑲᓂ ᓴᓂᑭᓗᐊᕐᒥ?  
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᐃᒃᓯᕙᐅᑕᖅ 1.5 ᒥᓕᐊᓐ-ᖑᒐᔭᖅᑐᑦ 
ᐊᑭᖏᑦ ᐃᖅᑲᓇᐃᔭᖅᑎᓄᑦ ᐃᓪᓗᔅᓴᐅᔪᓄᑦ 
ᓴᓇᔾᔪᑕᐅᒐᔭᖅᑐᑦ ᓴᓂᑭᓗᐊᕐᒥ. 
ᑕᓪᓕᒪᐅᕙᓪᓚᐃᒐᔭᖅᑐᑦ ᑲᑎᙵᔪᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑐᑐ. 
ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 
ᖃᐅᔨᒪᔪᐃᓐᓇᐅᒐᑦᑕ ᓄᓇᓕᐅᔪᓂᒃ 
ᐊᑲᐅᙱᓕᐅᕈᑎᖃᕐᖓᑕ ᓄᑖᓂᒃ ᐃᒫᒃ ᓄᑖᓂᒃ 
ᐃᓪᓗᓕᐅᕐᕕᔅᓴᐅᔪᓂᖃᐃ 
ᐊᑐᐃᓐᓇᖃᐅᑦᑎᐊᕋᔭᕋᓗᐊᖅᑯᑦ ᑕᐅᕙᓂ 
ᓴᓂᑭᓗᐊᕐᒥ ᐃᓪᓗᓕᐅᕝᕕᒃᓴᐅᒐᔭᖅᑐᓂ ᓄᓇᒥ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ, 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ. 
ᐃᓪᓗᓕᕆᔨᖅᔪᐊᒃᑯᑦ ᐱᖃᑦᑕᕐᖓᑕ ᓄᓇᓕᓐᓂ 
Hᐊᒻᓚᒃᑯᖏᓐᓂᖏᓛᒃ ᑕᐃᒫᒃ ᖃᐅᔨᒪᓕᑐᐊᕋᐃᒐᑦᑕ 
ᓇᓕᐊᑦ ᐃᓪᓗᐃᑦ ᓇᒧᙵᕐᓂᐊᕐᒪᖔᑕ. ᑖᒃᑯᐊ ᐃᒫᒃ 
ᓴᔅᓯᓂᓪᓘᓐᓃᑦ ᐱᔭᕆᐊᖃᕐᓂᖅᑲᑦ ᓄᓇᓕᐅᔪᑦ 
ᐃᓪᓗᓕᐅᕐᕕᔅᓴᐅᒐᔭᖅᑐᓂᒃ ᓄᓇᓂᒃ.  
 
ᑕᐃᒃᑯᐊ ᓇᓗᓇᐃᖅᑐᖅᑕᐅᕙᑉᐳᑦ ᐊᒻᒪᓗ 
ᐱᓕᕆᖃᑎᖃᕋᔭᕐᒥᔪᒍᑦ ᓄᓇᓕᓐᓂ ᒐᕙᒪᒃᑯᓐᓄᓪᓗ 
ᐱᔨᑦᑎᖅᑎᐅᔪᓂᒃ ᑰᒑᖅᔪᒻᒥᓗᑭᐊᖅ  

ᑕᓗᖅᔪᐊᒥᓗᑭᐊᖅ ᐋᖅᑮᓇᓱᑉᐸᓪᓕᐊᔪᑦ ᐊᕐᕌᒍᒧᑦ 
ᐸᕐᓇᐸᓪᓕᐊᓪᓗᑎᑦ. ᑕᕝᕗᖓᑦᑕᐅᖅ 
ᐃᓚᓕᐅᑎᓯᒪᒻᒥᔪᑦ ᐊᕐᕌᒎᓐᓂᒃ ᒪᕐᕉᓐᓂᒃ 
ᐱᓗᐊᙳᐊᖅᑐᖅ ᐊᒻᒪᓗ ᕿᕐᒥᕈᔭᕗᑦ ᐊᕐᕌᒎᓐᓂᒃ 
ᒪᕐᕉᓐᓂᖅᑲᐃ ᐃᓪᓗᓂᒃ ᐃᓪᓗᓕᐅᕐᕕᔅᓴᐅᔪᓂᒃ 
ᐊᑐᐃᓐᓇᖃᖃᑦᑕᖁᓪᓗᒋᑦ. 
 
ᐃᓛᒃ ᖃᐅᔨᒪᓕᑐᐊᕋᐃᒐᑦᑕ 
ᐱᑎᑕᐅᓂᐊᕐᓂᑦᑎᓐᓂᑦ, ᐅᑯᓂᖓ $100 ᒥᓕᐊᓂᑦ, 
ᐱᔭᕐᓂᖃᑦᑕᓐᖏᑦᑐᖅ ᓇᓕᐊᑦ ᓄᓇᓕᐅᔪᑦ 
ᐃᓪᓗᓕᐅᕐᕕᐅᓛᕐᒪᖔᑕ ᓯᕗᓂᓗᐊᑲᓪᓚᖓᒍᑦ 
ᓇᓗᓇᐃᖅᓯᒐᓱᑉᐸᑐᒍᑦ 
ᐱᕕᖃᖅᑎᑕᐅᒃᑲᓐᓂᖁᓪᓗᒋᑦᑕᐅᖅ ᑕᐃᒃᑯᐊ 
ᓄᓇᓕᓐᓂ ᓄᓇᓕᕆᔨᒋᕙᑦᑕᖏᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. 
ᑭᖑᓪᓕᖅᐹᖅ ᐊᐱᖅᑯᑎᒋᔭᕋ ᓂᐅᕕᕐᓗᑎᑦ 
ᓴᕕᕋᔭᐅᔪᓂᒃ ᐃᓪᓗᓂᒃ ᓂᐅᕕᕐᓗᑎᑦ 
ᓇᓗᓇᐃᖅᓯᒍᓐᓇᖅᑮᑦ ᖃᑦᑎᑦ ᓴᓇᔭᐅᓚᐅᕐᒪᖔᑕ 
ᓇᒥ? ᖃᑦᑎᓂᓪᓗ ᐊᑭᖃᓚᐅᕐᒪᖔᑕ? 
 
ᐃᒃᓯᕙᐅᑕᖅ (ᑐᓵᔨᑎᖑᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᔅᓯᕙᐅᑖᖅ. ᐊᕐᕌᓂ ᑮᓇᐅᔭᖃᖅᑎᑕᐅᓚᐅᖅᑐᑦ 
ᒪᓕᒻᒥᔪᑦ ᓱᓕ ᐱᖁᔨᕗᖔᕈᑎᒃᑯᑦ 
ᓴᖅᑭᑕᐅᓚᐅᖅᓯᒪᔪᑦ ᐱᖃᐅᓯᔾᔨᒍᒪᓪᓗᑎᑦ 
ᐊᕙᓗᖃᑐᐃᓐᓇᓂᕐᒨᙱᑦᑐᖅ ᐊᑦᑕᓇᐃᖅᓯᒪᔪᓂᓪᓕ 
ᐊᑦᑐᖏᕐᕕᖃᕈᓐᓇᖅᑐᓂᒃ. ᑕᐃᒃᑯᐊ ᓴᓂᕋᔭᒻᒧᑦ 
ᐸᓐᓂᖅᑑᒧᑦ ᒥᑦᑎᒪᑕᓕᒻᒧᑦ ᓴᓂᑭᓗᐊᕐᒧᑦ 
ᖁᕐᓗᖅᑑᕐᒧᑦ ᐊᒻᒪᓗ ᑕᓗᖅᔪᐊᕐᒧᑦ. 

ᑕᐃᒃᑯᐊ ᐊᑭᒋᓚᐅᖅᑕᖏᑦ $53,960 ᐊᑐᓂᒃ. 
ᑭᓯᐊᓂ ᑕᕝᕙ ᑖᒃᑯᐊ ᖃᐅᔨᒪᓪᓚᕆᑦᑕᑐᐊᕆᒐᑦᑎᒍ 
ᐊᑭᖏᑦ. 1,860-ᖏᓐᓃᒻᒪᑕ ᐊᖏᓂᕆᔭᖓᑦ ᑖᒃᑯᐊ 
ᐊᖏᔪᑲᓪᓚᕈᓗᐃᓂᓛᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑐᑐ. 
ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᐃᖅᑲᐃᑎᒃᑲᓐᓂᕐᖓᖓ 
ᐊᐱᖅᑯᑎᔅᓴᒥᒃ. $54,000 ᐅᓯᓴᐅᔾᔪᑎᖏᓪᓗ 
ᐱᖃᓯᐅᑎᔪᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᕋᒻᐳᑦ, 
ᒥᓂᔅᑕ ᑐᑐ. 
 
ᐊᖓᔪᖅᑳ Hᐊᓐᑐ ᑐᑐ (ᑐᓵᔨᒃᑯᑦ): ᐄ ᑖᒃᑯᐊ 
ᐱᖁᑎᓄᑦ ᐊᑭᐅᔪᑦ ᒪᓂᑐᕆᐊᓪᒥ ᓱᓕ 
ᐱᓯᒪᓐᖏᑕᕗᑦ ᐊᑭᒃᓴᖏᑦ. 
 
ᐃᒃᓯᕙᐅᑕᖅ  (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᑐᑐ, 
ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ ᐃᒃᓯᕙᐅᑕᖅ ᑖᒃᑯᓄᖓ 
ᐃᓗᐊᓃᓪᓚᕆᖏᑦᑑᒐᓗᐊᖅ ᑭᓯᐊᓂ 
ᕿᓂᕐᕕᓯᓐᓈᕆᐊᖃᕋᑦᑎᒍᑦ, ᖃᓄᕐᓕ 
ᐊᑐᖅᑕᐅᓚᐅᕐᒪᖔᑕ ᑕᒪᒃᑯᐊ ᑮᓇᐅᔭᑦ 
ᓴᓂᕐᕙᒃᑕᐅᓯᒪᔪᑦ. 
 
ᑐᓴᕐᓇᕈᔪᒃᓯᒪᓕᕐᒥᖕᒪᑦ ᑕᑉᐸᒃᑯᐊ 
ᐃᒡᓗᓕᕆᔨᖅᔪᐊᒃᑯᒡᒎᖅ ᐅᖅᓱᖃᐅᑎᖏᑦ 
ᓂᐅᕕᖅᓯᒪᓕᕐᒥᒻᒪᑕ ᐃᓪᓗᓄᑦ ᑐᕌᖓᔪᓂᒃ 500-
ᒦᕋᔭᒃᐸᓪᓚᐃᔪᓄᑦ. ᑖᓐᓇ ᒥᓂᔅᑕ ᑐᒪᑐᒥᖓ ᒥᔅᓵᓄᑦ 
ᐅᓂᒃᑳᑲᐃᓐᓇᕈᓐᓇᖅᑳ? ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐅᑲᓕᖅ, 
ᒥᓂᔅᑕ ᑐᑐ. 

ᐊᖓᔪᖅᑳ Hᐊᓐᑐ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ 
ᐃᒃᓯᕙᐅᑕᖅ, $500 ᒥᓕᐊᖃᕈᒥᓇᖅ 
ᓂᐅᕕᕈᑎᒃᓴᓂ. ᑖᓐᓇ ᑕᐃᒪᓐᓇᐃᓕᕋᑕᖅᑭ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑐᑐ, ᒥᓂᔅᑕ 
ᐅᑲᓕᖅ 
 
ᐅᑲᓕᖅ: ᖁᔭᓐᓇᒦᒃ ᐃᒃᓯᕙᐅᑕᖅ, (ᑐᓵᔨᑎᒍᑦ) ᐄ, 
$500 ᒥᓕᐊᖃᕈᒥᓇᖅ ᐃᒡᓗᒃᓴᓄᑦ. 
 
ᑖᓐᓇ ᐊᐱᕇᓐᓇᕋᓗᐊᕋᒃᑯ ᑐᑭᓯᐅᒪᒐᒪ, 
ᑳᓐᑐᕌᖅᑕᐅᓂᐊᕐᓂᖓᓂ 500 ᑖᒃᑯᐊ 
ᐅᖅᓱᖃᐅᑎᐅᔪᐃᑦ. ᑕᒪᓐᓇ 
ᑐᓴᕆᐊᒃᑲᓐᓂᕈᒪᒐᓗᐊᕋᒃᑯ, ᐃᒃᓯᕙᐅᑖᖅ, 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐅᑲᓕᖅ, 
ᒥᓂᔅᑕ ᑐᑐ. 
 
ᐊᖓᔪᖅᑳ Hᐊᓐᑐ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ 
ᐃᒃᓯᕙᐅᑕᖅ, ᑖᒃᑯᐊ ᐅᖅᓱᐊᓗᖃᐅᑏᑦ ᐃᓱᒪᒋᔭᖏᑦ 
ᐊᕐᕌᓂᓂᑕᐃᑦ, ᑎᑭᓵᕆᔭᐅᓚᐅᖅᑐᑦ ᑕᐃᒃᑯᓄᖓ 
ᐅᖅᓱᐊᓗᖃᐅᑎᑐᖃᐅᓗᐊᓕᖅᑐᓄᑦ 
ᐃᓇᖐᔾᔪᑕᐅᓂᐊᖅᓱᑎᒃ, ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᑐᑐ, 
ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ ᐃᒃᓯᕙᐅᑕᖅ, (ᑐᓵᔨᒃᑯᑦ) ᑖᓐᓇ 
ᐊᐱᖅᑯᑎᒋᖅᑳᖅᑲᐅᔭᕋ ᐄ ᐊᕐᕌᓂᒥᐅᑕᐅᒐᓗᐊᖅ 
ᖃᓄᕐᓕ ᑖᒃᑯᐊ ᖃᓄᖅ ᑳᓐᑐᕌᖅᑕᐅᓂᕐᖓᑕ? 
ᑕᒪᓐᓇ ᑐᓴᕈᒥᓇᕋᔭᕐᖓᑦ, ᑕᐃᒪ ᑐᓴᕈᒪᕙᕋ, ᖃᓄᖅ 
ᑳᓐᑐᕌᖅᑖᖅᑎᑕᐅᓚᐅᕐᒪᖔᑕ ᐊᒻᒪᓗ ᑭᓇᒧᑦ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐅᑲᓕᖅ, 
ᒥᓂᔅᑕ ᑐᑐ. 

ᐊᖓᔪᖅᑳ Hᐊᓐᑐ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ 
ᐃᒃᓯᕙᐅᑕᖅ, ᐄ, ᑖᒃᑯᐊ ᑭᐅᖅᑲᐅᔪᔮᖅᑕᕋᓗᐊᕋ 
ᐊᕐᕌᓂ ᑭᐅᓚᐅᖅᑑᔮᖅᑕᕋᓗᐊᕋ. 
 
ᐊᐱᖅᓲᑕᐅᓚᐅᕐᖓᑦ ᐃᓛᒃ 
ᐊᐱᖅᓲᑕᐅᖃᑦᑕᖅᓯᒪᖕᒪᑕ ᑕᒪᒃᑯᐊ ᑳᓐᑐᕌᑦ 
ᐊᑕᐅᓯᕐᒨᖓᓚᐅᕐᒪᑕ.ᓗ ᐊᑕᐅᓯᖅ 
ᓴᓇᒍᓐᓇᖅᑐᑑᓚᐅᕐᒪᑦ ᑖᒃᑯᓂᖓ 
ᐱᒋᐊᖃᖅᑕᑦᑎᓐᓂᑦ ᓴᖅᑭᑎᑦᓯᒍᓐᓇᖅᓱᑎᒡᓗ 
ᑖᒃᑯᓂᖓ ᐅᖅᓱᖃᐅᑎᓂᒃ. ᑖᒃᑯᐊ ᐊᑖᒍ 
ᒪᕐᕉᓕᖅᓯᒪᔪᑦ ᒪᕐᕉᖕᓂᒃ ᑖᒃᑯᐊ ᓴᖅᑭᑦᑎᐊᖅᓯᒪᔪᑦ 
ᐊᑖᒍᑦ ᒪᕐᕈᐃᓕᖓᓪᓗᑎᒃ. 
 
ᑖᒃᑯᐊ ᑐᓴᕆᐊᖅᑕᐅᓯᒪᖕᒪᑕ ᐅᖃᖅᓯᒪᓪᓗᑎᓪᓗ 
ᖃᓄᐃᑦᑑᓂᖏᓐᓂᑦ ᐱᑕᖃᕆᐊᓖᑦ ᑕᒪᒃᑯᐊ 
ᐅᖅᓱᐊᓗᖃᐅᑏᑦ. ᐊᓯᖏᓐᓂᒃ 
ᓇᓂᓯᒍᓐᓇᖏᓐᓂᕋᓚᐅᕐᖓᑕ ᑖᒃᑯᓂᖓ 
ᓴᓇᒍᓐᓇᖅᑐᑎᑦ ᐱᒍᒪᔭᑦᑎᓐᓂᒃ. 
 
ᑕᐃᒪᐃᒻᒪᑦ ᐊᓯᐊᓂᒃ ᓴᓇᒍᓐᓇᖅᑐᓂᒃ 
ᐱᒋᐊᖃᖅᑕᑦᑕ ᐊᔾᔨᖏᓐᓂᒃ ᕿᓂᕋᔭᕈᑦᑕ ᐊᒻᒪᓗ 
ᑳᓐᑐᕌᖅᑕᐅᓯᒐᓗᐊᕐᓗᒍ ᑕᖅᑲᐅᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᑐᑐ, 
ᒥᔅᑕ ᐅᑲᓕᖅ 
 
ᐅᑲᓕᖅ: ᖁᔭᓐᓇᒦᒃ ᐃᒃᓯᕙᐅᑕᖅ (ᑐᓵᔨᒃᑯᑦ) 
ᑖᓐᓇᓕ ᐃᓄᑐᐊᖅ ᐊᑕᐅᓯᖅ ᐃᓄᑑᓪᓗᓂ 
ᑳᓐᑐᕌᖅᑖᖅᑎᑕᐅᓚᐅᖅᑐᖅ ᓇᒥᓗ. (ᑐᓵᔨᒃᑯᑦ 
ᓄᖅᑲᖅᑐᖅ) ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᒃᓯᕙᐅᑕᖅ ᑐᑐᓵᔨᒃᑯᑦ) ᖁᔭᓐᓇᒦᒃ ᒥᔅᑕ ᐅᑲᓕᖅ, 
ᒥᓂᔅᑕ ᑐᑐ. 
 
ᐊᖓᔪᖅᑳ Hᐊᓐᑐ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, 
ᐋᒃᑲ ᖃᐅᔨᒪᔭᒃᑯᓪᓕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᑐᑐ, 
ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ ᐃᒃᓯᕙᐅᑕᖅ, (ᑐᓵᔨᒃᑯᑦ) 
ᐊᐱᕆᒃᑲᓐᓂᖅᑲᐅᒐᒪ ᑭᓇᒃᑯᑦ ᑳᓐᑐᕌᖃᓚᐅᕐᒪᖔᑕ 
ᑕᐃᒃᑯᐊᓗ ᐊᖓᔪᖅᑲᐅᑏᑦ ᐊᒻᒪᓗ ᑕᐃᒃᑯᐊ 
ᐅᖅᓱᐊᓗᖃᐅᑎᒥᒃ ᐱᑕᖃᖅᑎᑦᓯᔪᐃᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐅᑲᓕᖅ., ᒥᓂᔅᑕ 
ᑐᑐ. 
 
ᐊᖓᔪᖅᑳ Hᓐᑐ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ 
ᐃᒃᓯᕙᐅᑕᖅ. ᒫᓐᓇ ᐊᕐᕌᒍᒧᑦ 
ᑐᑭᓯᒋᐊᕈᑎᒃᓴᕋᑐᐃᓐᓇᕋᒪ ᑭᓯᐊᓂ 
ᖁᕕᐊᓱᑐᐃᓐᓇᕋᔭᖅᑐᖓ ᑐᑭᓯᐊᕈᑎᒃᓴᓂᑦᑎᒃᑯᒃᑯ 
ᐊᕐᕌᓂᑕᕐᓂᑦ ᑕᑦᓱᒧᖓ ᑐᓂᓯᒋᐊᑦᓴᖅ 
ᒪᓕᒐᓕᐅᖅᑎᒧᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑐᑐ. 
ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ ᐃᒃᓯᕙᐅᑕᖅ (ᑐᓵᔨᑎᒍᑦ): 
ᑖᓐᓇ ᐊᐱᖅᓱᖃᑦᑕᓚᐅᕐᖓᑦ ᑮᓇᐅᔭᓂᒃ ᑮᓇᐅᔭᐃᑦ 
ᓇᒧᓐᖓᖅᑐᒥᓂᐅᒻᒪᖔᑕ ᑕᐃᒪ ᐊᐱᖅᓱᖃᑦᑕᔪᒻᒪᑦ. 
ᑖᓐᓇ ᒥᓂᔅᑕ ᐅᑉᐱᕆᓂᖅᓴᐅᓂᐊᕋᒃᑯ ᑕᐃᒫᒃ 
ᑐᑭᓯᑎᑕᐅᒋᐊᒃᑲᓐᓂᕈᒪᓂᐊᕋᒪ ᑖᒃᑯᓄᖓ 
ᐊᐱᖅᑯᑎᒋᒐᑖᖅᑕᒃᑲᓄᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐅᑲᓕᖅ. ᑐᓴᓐᖏᓐᓇᒪ ᐊᐱᖅᑯᒻᒥᑦ. ᒥᔅᑕ ᑐᑐ 
ᓂᓪᓕᐅᑎᒋᔪᒪᕕᐅᒃ? 

ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑕᖅ. ᐄ, ᓱᓕᔪᖅ 
ᐊᐱᖅᓱᖅᑐᒻᒪᕆᐊᓘᖃᑦᑕᓚᐅᖅᓯᒪᒐᒪ 
ᑭᖑᓂᑦᑎᓐᓂ. ᑖᒃᑯᓂᖓ ᓲᕐᓗ ᕿᒥᕐᕈᔭᑦᑕ 
ᐊᔾᔨᖏᓐᓂ. 
 
ᓇᓗᓇᐃᖅᑐᖓ ᐱᑕᖃᖅᑎᑦᓯᓂᐊᕐᓂᕋᖅᓱᖓ 
ᑖᒃᑯᓂᖓ ᑐᑭᓯᒋᐊᕈᑎᒃᓴᖏᓐᓂ 
ᐱᒍᒪᕋᑖᖅᑕᖏᓐᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑐᑐ. 
ᒥᔅᑕ ᐅᑲᓕᖅ. 
 
ᐅᑲᓕᖅ (ᑐᓵᔨᑎᒍᑦ): ᐄ ᑕᐃᒪ ᑖᒃᑯᐊ 
ᑐᑭᓯᒋᐊᕈᑎᒃᓴᑦ ᐱᑕᖃᓕᑐᐊᖅᑲᑕ ᑐᓴᕈᒪᓂᐊᕋᒪ 
ᐃᒻᒪᖃ ᖃᐅᑉᐸᓪᓘᓐᓃᑦ ᑖᒃᑯᓂᖓ 
ᑐᑭᓯᒋᐊᕈᑎᒃᓴᓂᒃ ᐱᑕᖃᖅᑎᑦᓯᒍᓐᓇᖅᑲᑦ. 
ᖁᔭᓐᓇᒥᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᐅᑲᓕᖅ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑕᖅ. ᐄ ᑖᓐᓇ ᑐᑭᓯᒋᐊᕈᑎᒃᓴᖅ 
ᐱᑕᖃᖅᑎᓐᓂᐊᖅᐸᕋ ᐊᔪᕐᓇᕈᓐᓃᑐᐊᖅᐸᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑐᑐ. 
ᖃᐅᑉᐹᑦ ᑕᒪᓐᓇ ᑐᑭᖃᖅᐸ ᖃᐅᑉᐸᑦ? 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᐄ 
ᐱᑕᖃᖅᐸᑦ ᖃᐅᑉᐸᑦ ᐱᑕᖃᖅᐸᑦ 
ᐊᔪᕈᓐᓇᕈᓐᓃᑐᐊᖅᐸᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑐᑐ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 
ᐊᐱᖅᓱᕆᐊᕈᒪᒐᒪ ᒪᑉᐱᒐᖅ 3-ᒥᑦ ᑖᒃᑯᐊ 
ᒪᑐᐃᖅᓯᒍᑎᒋᖅᑲᐅᔭᓐᓂᑦ ᒥᓂᔅᑕᐅᑉ. 

ᔫᓐ 8-ᖑᑎᓪᓗᒍ ᐊᕐᕋᒍᒥ ᒪᓕᒐᓕᐅᕐᕕᒃ 
ᑐᓴᖅᑎᑕᐅᓚᐅᕋᕕᐅᒃ ᑖᒃᑯᐊ ᐃᒡᓗᓕᕆᔨᖅᔪᐊᒃᑯᑦ 
ᓴᖅᑭᑎᑦᓯᓂᐊᕐᓂᕋᖅᓱᒋᑦ ᐃᒡᓗᒃᓴᓂᑦ ᑖᒃᑯᓂᖓ 
ᐃᒡᓗᓂ 750-ᓂᑦ ᐃᒡᓗᓂᑦ. 725-ᖑᓂᕋᐃᖅᖃᐅᒻᒪᑦ 
ᓱᒻᒪᑦ ᑖᒃᑯᐊ ᐊᔾᔨᒌᓐᖏᓐᓂᖃᖅᑲᑦ ᓈᓴᐅᑎᐅᔪᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐃᐊᓕᐊᑦ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑕᖅ. ᐄ, ᑖᓐᓇ ᐊᐱᕆᔭᐅᖅᑲᐅᒥᒻᒪᑦ 725 
ᓴᓇᔭᐅᓂᐊᖅᑐᑦ ᑕᐃᒃᑯᐊ ᐃᒡᓗᓕᕆᓂᕐᒧᑦ ᑮᓇᐅᔭᑦ 
ᓴᓇᒃᑲᓐᓂᕈᓐᓇᖅᓯᒪᒐᑦᑕ ᑖᒃᑯᐊ ᐊᔾᔨᒌᓐᖏᓐᓂᖏᑦ 
ᐊᔾᔨᒌᓐᖏᔾᔪᑎᖏᑦ ᑕᒡᕙᐅᕗᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑐᑐ. 
ᒥᔅᑕ ᐃᐊᓕᐊᑦ.. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 
ᑐᑭᓯᐊᑦᑎᐊᕈᒪ ᐅᖃᖅᐲᑦ 750 
ᓴᓇᔭᐅᓂᐊᓚᐅᖅᑐᑦ, 725 ᐱᔭᕇᖅᑕᐅᓪᓗᑎᑦ ᐊᒻᒪ 
ᐊᒥᐊᒃᑯᖏᑦ 25 ᐃᒡᓗᒃᓴᐃᑦ ᐱᔭᐅᓯᒪᓕᖅᑐᑦ ᐊᒻᒪ 
ᓴᓇᔭᐅᓂᐊᓯᔪᑦ. ᑕᐃᒪᐃᓕᕚ? ᖁᔭᓐᓇᒦᒃ 
ᐃᒃᓯᕙᐅᑖ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐃᐊᓕᐊᑦ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑕᖅ. ᓂᐅᕕᖅᓯᒪᔭᕗᑦ ᐃᓚᖏᑦ 
ᓄᓇᓕᓐᓃᕌᓂᑦᑐᑦ. ᖁᓪᓗᖅᑑᒥ ᑕᐃᒃᑯᐊ ᐃᒡᓗᐃᑦ  

ᑕᓪᓕᒪᑦ ᑲᑎᒪᔪᑦ. ᓂᐅᕕᕈᓐᓇᓚᐅᖅᑕᕗᑦ 
ᐊᑐᖅᑕᐅᓂᐊᖅᑎᓪᓗᒍ ᑕᐃᑲᓂ ᐃᒡᓗᓕᕆᔨᒃᑯᓐᓄᑦ 
ᐃᒡᓗᒋᔭᐅᓂᐊᖅᑎᓪᓗᒋᑦ.  
 
725 ᓄᑖᖑᓂᐊᖅᑐᑦ ᑕᐃᒃᑯᐊᓗ ᐃᓚᖏᑦ 
ᓂᐅᕕᕈᑎᒋᓯᒪᔭᕗᑦ ᓴᓇᓯᒫᓂᒃᑐᓄᑦ 
ᓂᐅᕕᕈᓐᓇᓚᐅᖅᑕᑎᓐᓄᑦ ᐃᒡᓗᓄᑦ. ᐅᕝᕙᓘᓐᓃᑦ 
ᑕᐃᒃᑯᐊ ᑮᓇᐅᔭᒃᑯᕕᓄᑦ ᐅᑎᖅᑎᑕᐅᓂᑯᐃᑦ ᑭᓱᓂᑦ 
ᐱᔾᔪᑎᖃᖅᓱᑎᒃ ᑖᒃᑯᐊ ᓂᐅᕕᕈᓐᓇᖅᓯᓚᐅᕋᑦᑎᒍ 
ᐃᓚᖏᑦ ᑖᓐᓇ ᓇᓗᓇᐃᕆᐊᑐᐃᓐᓇᖅᑕᕋ 
ᒪᓕᒐᓕᐅᖅᑎᒧᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑐᑐ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, 
ᓇᓗᓇᐃᕌᖅᔪᑦᑑᒐᓗᐊᖅ ᓱᓕ ᓇᓗᒐᒪ 725 ᓄᑖᑦ, 
$200 ᒥᓕᐊᓐ, 725 ᓴᓇᔭᐅᕌᓂᑦᑑᑦ? 25-
ᖑᓂᐊᕆᓪᓗᑎᑦ ᓄᑖᑦ. ᓄᓇᕗᒻᒥ 
ᐃᓪᓗᓕᕆᔨᖅᔪᐊᒃᑯᑦ ᓂᐅᕕᐊᕆᓂᐊᖅᑕᖏᑦ, 
ᓇᒻᒥᓂᖅ ᐃᓪᓗᒥᑦ ᓇᒻᒥᓂᖃᕐᓂᒃᑰᑦ? ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᑕᒻᒪᕈᒪᖏᓐᓇᒪᑦᑕᐅᖅ 725 
ᓴᓇᔭᐅᔪᑦ ᐊᒻᒪᓗ ᑕᐃᒪ ᑲᑎᓯᒪᔪᑦ ᓂᐅᕕᖅᓯᒪᓪᓗᑕ 
ᐃᓪᓗᓂᑦ ᓴᓈᓂᒃᓯᒪᔪᓂᑦ. ᑖᒃᑯᐊ 
ᑮᓇᐅᔭᖃᖅᑎᑕᐅᓚᐅᖅᑐᑦ ᐃᓪᓗᓕᕆᓂᕐᒧᑦ 
ᐸᐸᑦᓯᔨᓄᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑐᑐ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᑐᑭᓯᖅᑰᖅᑐᖓ ᓇᓗᒋᖅᑰᕈᓐᓃᖅᑕᕋ ᑭᓯᐊᓂ ᓱᓕ 
ᐊᑕᐅᓯᕐᒥᑦ ᐊᐱᖅᑯᑎᔅᓴᖃᕋᒪ. ᑲᑎᓪᓗᒋᑦ ᑖᒃᑯᐊ 
725, ᑖᔅᓱᒪ ᖄᖓᒎᖅᑐᑦ ᖃᑦᓰᑦ ᓂᐅᕕᐊᖑᓯᒪᕙᑦ? 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᑐᓂᓯᖅᑰᖅᑲᐅᒻᒪᑦ ᑲᑎᓗᑦᑖᕐᓗᒋᑦ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᐃᖅᑲᐅᒪᑦᑎᐊᕈᒪ ᑖᓐᓇ ᐱᓯᒪᖏᓇᒃᑯ 
ᑐᑭᓯᒋᐊᕈᑎᔅᓴᖅ. ᑖᒃᕐᑯᐊ ᑮᓇᐅᔭᓂᑦ ᐸᐸᑦᓯᔩᑦ 
ᐅᑯᐊ ᐱᖁᑎᖅᔪᐊᓄᑦ ᐊᑕᖏᒻᒪᑕ ᐃᖅᑲᐅᒪᒍᒪ 
ᑕᒫᓂᖃᐃ 754 ᐃᒡᓗᒃᓴᐃᑦ ᓴᓇᔭᐅᓂᐊᖅᑐᑦ 
ᓂᐅᕕᐊᕆᔭᐅᓗᑎᓪᓘᓐᓃᑦ. ᑖᓐᓇ 
ᖃᐅᔨᒋᐊᒃᑲᓐᓂᕈᓐᓇᖅᑕᕋ ᓈᓴᐅᑎᖓ 
ᑕᒻᒪᖏᒃᑲᓗᐊᕐᒪᖔᕐᒪ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑐᑐ. 
ᐃᕝᕕᑑᖏᒻᒪᑦ ᑕᒻᒪᓲᖅ, ᒪᒥᐊᓇᖅ ᒥᔅᑕ ᐃᐊᓕᐊᑦ. 
 
>>ᐃᓪᓚᖅᑐᑦ 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᑕᒻᒪᐃᓐᓇᖃᑦᑕᖅᑐᖓᓕ. ᑲᔪᓯᒍᑎᒋᓗᒍ ᑖᓐᓇ 
ᓯᕗᓪᓕᖅ ᒪᑉᐱᒐᖅ 3-ᒥᑦ. ᖃᓄᑭᐊᖑᓇ 
ᐊᐱᕆᓚᐅᕐᓚᒍ. 
 
ᑖᒃᑯᐊ ᐃᓪᓗᒃᓴᓕᒫᑦ ᐃᓪᓗᓕᐅᕈᑎᒋᓂᐊᕐᓗᒋᑦ 
ᑕᒪᒃᑯᓄᖓ ᓄᓇᓕᓐᓃᓕᕇᖅᑑᑦ? 
ᓴᓇᔭᐅᕙᓪᓕᐊᓪᓗᑎᑦ. 

ᑕᐃᒪ ᐊᐱᕆᔭᐅᖃᑦᑕᖃᐅᒻᒪᑦ ᒥᔅᑕ ᖁᒻᒧᐊᑦᑐᖅ 
ᐊᐱᕆᖅᑲᐅᔭᖓ ᑕᒪᒃᑯᐊ ᓴᓇᔪᐃᑦ ᐃᓪᓗᓕᐅᖅᑐᑦ 
ᕿᑲᕐᓇᐅᑎᓪᓗᒍᓗ ᖃᖓᓕ ᑖᒃᑯᐊ 
ᐱᐊᓂᑦᑕᐅᒐᔭᖅᑲᖅ? ᑖᓐᓇ ᑎᓯᐱᕆ 31-ᒥᑦ 
ᑲᒪᒋᔭᐅᔪᔅᓴᐅᑕᐅᒻᒪᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᑖᒃᑯᐊ ᐃᓪᓗᔅᓴᓕᒫᑦ 
ᓄᓇᓕᓐᓅᖅᑕᐅᓚᐅᖅᑐᑦ ᑕᒫᓂ 
ᐅᒥᐊᖅᔪᐊᖃᕐᓇᖅᑎᓪᓗᒍ. 
 
ᓇᑭᓪᓕᑭᐊᖅ ᑖᓐᓇ ᑎᓯᐱᕆ 31 
ᓴᖅᑭᑦᑐᕕᓂᐅᒐᓗᐊᖅ? ᖃᖓᑭᐊᖅ 
ᓂᓪᓕᓚᐅᖅᓯᒪᔭᕋᓗᑭᐊᖅ ᑯᐊᐳᕇᓴᒃᑯᓐᓘᓐᓃᑦ 
ᐃᖅᑲᐅᒪᖏᓐᓇᒪ. ᐃᓪᓗᓕᐅᕐᓂᖃᖃᑦᑕᕋᑦᑕ ᐊᕐᕌᒍ 
ᐃᓗᐊᓂ. 
 
ᐃᓚᖏᑦ ᑭᖑᕙᖅᓯᒪᒻᒪᑕ ᐃᓪᓗᓕᐅᖅᐸᓪᓕᐊᓂᖏᑦ 
ᑕᐃᒪ ᐊᔪᖏᓐᓂᓕᒫᑦᑎᓐᓄᑦ 
ᓴᓇᒐᓱᐊᖃᑦᑕᕋᓗᐊᖅᑐᒍᑦ ᑕᐃᒪ 
ᐱᔭᕇᕐᓂᐊᖅᑑᒐᓗᐊᖅ ᐊᕐᕌᒍᓂᐊᖅᑐᖅ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑐᑐ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᖃᖓᓕ ᒥᓂᔅᑕ ᐃᓱᒪᕙ ᑖᒃᑯᐊ ᓄᓇᕗᒥ 
ᑮᓇᐅᔭᓂᑦ ᐸᐸᑦᓯᔩᑦ, ᖃᓄᖅ 
ᓴᖅᑭᑦᑎᒍᓐᓇᕋᔭᕐᒪᖔᑦ ᑎᑎᕋᖅᓯᒪᔪᓂᑦ ᑖᒃᑯᐊ 
ᑮᓇᐅᔭᐃᑦ ᐊᑐᖅᑕᐅᓚᐅᖅᑐᑦ ᐃᓪᓗᐃᓪᓗ 
ᖃᑦᓯᐅᓂᖏᓐᓂᑦ ᐊᒡᒍᖅᓯᒪᓗᒋᑦ? ᖁᔭᓐᓇᒦᒃ 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᒪᓕᒐᓕᐅᑎ ᖃᐅᔨᒪᒻᒪᑦ ᑕᐃᒪ 
ᐃᓚᖓᑦ ᑖᒃᑯᐊ ᑯᐊᐳᕇᓴᒃᑯᑦ ᐱᓕᕆᐊᕆᓯᒪᔭᖓᑦ 
ᓯᓚᑖᓃᙶᖅᑐᓂᒃ ᕿᒥᕐᕈᑎᑦᓯᓪᓗᑎᑦ ᑖᒃᑯᐊ 
ᓴᖅᑭᑕᖏᓐᓂᒃ ᑮᓇᐅᔭᓂᒃ ᐸᐸᑦᓯᔩᑦ. 
 
ᑖᒃᑯᐊᓗ ᑐᒡᓕᐊᓂ ᓴᓇᔭᐅᕙᓪᓕᐊᔪᑦ ᐱᐊᓂᓕᖅᑐᑦ 
ᑖᒃᑯᐊ Phase 3 ᑖᒃᓱᒥᖓ 
ᐱᐊᓂᒃᑕᐅᒋᐊᖃᕐᓂᖓᓂᒃ ᑲᒪᓂᐊᑐᑦ 
ᐱᓕᕆᔾᔪᑕᐅᓂᐊᖅᑐᑦ ᐱᐊᓂᒃᑕᐅᓗᑎᑦ 
ᐊᕐᕌᒎᓂᐊᖅᑐᖅ.  
 
ᑖᓐᓇ ᐱᓕᕆᐊᖑᐃᓐᓇᖅᐸᑦ 
ᐱᐊᓂᒃᑕᐅᒍᓐᓇᖅᓯᓂᐊᖅᑐᖅ. ᑕᒪᒃᑯᐊ 
ᐱᐊᓂᒃᑕᐅᑐᐊᖅᑲᑕ ᕿᒥᕐᕈᒍᓐᓇᕐᓂᐊᕐᒥᔭᕗᑦ 
ᑖᒃᑯᐊ ᓂᐅᕕᑐᐃᓐᓇᕐᓂᐊᙱᓪᓗᒍ ᑕᒪᒃᑯᐊ ᑭᓯᐊᓂ 
ᑐᑭᓯᒋᐊᕈᑎᔅᓴᐃᑦ ᐃᑲᔪᖅᑎᑦᑎᓐᓄᑦᑕᐅᖅ 
ᑐᓂᓂᐊᕐᒥᒐᑦᑎᒍ ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᑎᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᑐᑐ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒪᑉᐱᒐᖅ 3-ᒥᑦᑕᐅᖅ ᐊᑖᓂ ᐱᐊᓂᓕᓐᓂᕋᖅᓱᑎᑦ 
ᑳᓐᑐᕌᒃᓂᒃ 141 ᐃᒡᓗᒃᓴᐃᑦ. 
 
$200 ᒥᓕᐊᓐᓂᒃ ᐅᖃᐅᓯᖃᖅᑲᐅᒐᓗᐊᕋᕕᑦ ᑖᓐᓇ 
ᐅᖃᐅᓯᕆᒐᕕᐅᒃ ᑕᒡᕙ ᐅᖃᐅᓯᕆᕙᕗᑦ 
ᓂᓪᓕᐅᑎᒋᖅᑲᐅᒻᒪᒍ ᑐᑭᓯᒋᑦᓯᑎᑦᑎᒋᐊᕈᓐᓇᖅᑲᑦ. 
ᖃᓄᖅ ᑕᒪᓐᓇ ᐱᕙᓪᓕᐊᑎᒋᓂᖃᕐᒪᖔᑦ ᑕᒪᒃᑯᐊ  

ᐃᒡᓗᐃᑦ ᖃᓄᕐᓗ ᓴᓇᔭᐅᕙᓪᓕᐊᓂᖏᓐᓂᒃ 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐃᐊᓕᐊᑦ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ. 
ᑕᐃᒪ ᑕᐃᓐᓇ ᑳᓐᑐᕌᒃᕆᔭᐅᔪᖅ ᑳᓐᑐᕌᒃᓕᕆᐅᔪᑦ 
ᓴᓇᔨᐅᔪᓄᑦ ᐊᑎᓕᐅᖅᑕᐅᕋᑖᕐᓂᑰᕙᓪᓚᐃᔪᕐᖏᓐᓇ 
ᑕᐃᒃᑯᐊ ᑳᓐᑐᕌᒃᑖᕋᓱᒃᑐᓪᓗ 
ᓴᖅᑭᔮᖅᑎᒋᐊᖃᓚᐅᖅᑐᑎᑦ ᐊᐅᔭᖅ ᑕᑲᓇᓂ 
ᐅᓯᓕᖅᓱᐃᕕᒋᕙᑦᑕᓐᓂ ᐴᖅᑲᐃᕕᐅᔪᒥᒃ 
ᐊᓯᔾᔨᖅᑕᐅᓚᐅᖅᑐᑎᓪᓗ ᓴᖅᑭᔮᖅᑎᑎᓪᓗᑕ ᐃᓛᒃ 
ᐋᖅᑭᒋᐊᖅᑕᐅᔭᕆᐊᖃᓚᐅᕐᖓᑕ 
ᓈᒻᒪᔅᓯᑎᒋᐊᖅᑐᒋᑦ. 
 
ᐊᔪᕐᓇᕈᓘᔭᑲᐃᓐᓇᓚᐅᖅᓯᒪᒻᒪᑕ ᑕᐃᒪᓕ 
ᑳᓐᑐᕌᒃᖑᔪᖅ ᐊᑎᓕᐅᖅᑕᐅᓯᒪᓕᕐᖓᑦ 
ᓴᓇᒋᐊᖅᐸᓪᓕᐊᓛᓕᖅᑐᑦ 141-ᖑᔪᓂᒃ ᐃᓪᓗᓂᒃ. 
ᑖᒃᑯᐊ ᐊᕙᓗᒃᓴᐅᔪᑦ ᓯᓚᑖᒍᑦ ᓵᓗᕿᖃᖅᑐᑎᑦ 
ᐃᓗᐊᒍᓪᓗ ᐊᒻᒪᓗ ᐆᓇᐃᓐᓇᖅᑐᖅ ᐃᓗᐊᓂ 
ᑕᒪᐅᖓ ᑎᑭᒃᑯᑎᑦ ᐋᖅᑭᒃᓱᒐᖅᑎᑐᑦ 
ᐋᖅᑭᓱᖅᑕᐅᔫᒥᑐᐃᓐᓇᓛᖅᑐᑦ. 
 
ᑕᑯᓐᓈᖅᑎᑕᐅᑎᓪᓗᑕ ᐃᓚᒪᐅᒥ ᐅᑭᐊᒃᓵᖅ 
ᐃᓚᒋᔭᐅᔪᖃᓚᐅᖅᑐᖅ ᑳᓐᑐᕌᒃᑕᐅᓯᒪᔪᓂᒃ 
ᐅᑭᐅᖅᑐᕐᒥ. ᐃᒫᒃ ᓴᖅᑮᖃᑦᑕᕐᒪᑕ ᐃᒫᒃ 
ᑲᔪᓯᑦᑎᐊᓲᖑᓪᓗᑎᑦ ᓄᓇᕗᒥᓗ 
ᐋᖅᑭᒃᑕᐅᒐᓱᓕᖅᑲᑕ 
ᖃᓄᐃᔾᔪᑎᖃᕋᔭᙱᒃᑲᓗᐊᕐᒪᖔᑕ ᐃᓛᒃ 
ᑕᑯᓐᓈᑎᑦᑎᔪᖃᓚᐅᖅᓯᒪᒻᒪᑦ ᑕᐃᒃᑯᐊᑦᑕᐅᖅ 
ᑕᒫᓃᓕᖅᑲᑕ ᑕᐃᒫᒃ  

ᐋᖅᑭᔅᓱᕆᐊᑭᒃᑲᔭᕋᓗᐊᕐᒥᒻᒪᖔᑕ ᖃᐅᔨᒪᓇᓛᕐᖓᑕ 
ᑕᐃᒪᐃᓚᐅᖅᓯᒪᔪᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᑎᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᑐᑐ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᓪᓗᓕᐅᖅᑎᐅᙱᑦᑎᐊᕋᒪ ᑕᐅᑐᙳᐊᕋᑖᕋᒃᑭᑦ 
ᑖᒃᑯᐊ ᐃᓚᖏᓪᓗ ᑕᑯᓯᒪᓪᓗᑎᑦ ᐅᒥᐊᖅᔪᐊᒃᑯᑦ 
ᑎᑭᒐᐃᒻᒪᑕ ᐃᒫᒃ ᓂᑲᒋᔭᐅᕙᙱᒻᒪᑕ ᐃᒫᒃ 
ᓱᕋᔅᓯᒪᔪᒥᓂᐅᑉᐸᑕᓘᓐᓃᑦ ᑕᐃᒪᓕ ᑭᒡᒍᓯᕆᔭᐃᑦ 
ᒪᓕᓪᓗᒍ ᑕᒪᒃᑯᐊ ᐃᓱᒪᒋᔭᐅᖃᓯᐅᔾᔭᐅᓯᒪᒻᒪᑕ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐃᐊᓕᐊᑦ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᐱᕆᔭᐅᓚᐅᕐᒥᔪᖓ ᑕᐃᒫᔅᓴᐃᓐᓇᖅ 
ᑲᑎᒪᔨᕋᓛᓂᒃ. ᐅᑭᐅᖅᑕᖅᑐᒥ ᑳᓐᑐᕌᑦᑕᐅᕙᑦᑐᓂᑦ 
ᐊᐱᖅᑯᑕᐅᕙᑦᑐᑦ. 
 
ᑕᒪᒃᑯᐊᖏᓛᖅ ᑲᒪᒋᐅᑦᑎᐊᕈᒪᓚᐅᖅᑐᑦ ᒫᓂ 
ᑳᓐᑐᕌᖃᖃᑦᑕᖅᓯᒪᔪᑦ ᐊᑐᖅᑕᐅᓪᓗᑎᒃ 
ᐊᔾᔨᒌᓐᖏᑦᑐᓂᒃ ᓴᖅᑭᑕᐅᓚᐅᖅᓯᒪᒻᒪᑕ ᑕᒪᓐᓇ 
ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᐅᖃᖅᑲᐅᒐᒪ ᓇᓗᓇᐃᖅᓯᒪᓪᓚᕆᑦᑐᑦ. 
ᐊᐱᖅᓱᕈᓐᓇᕐᓂᐊᕐᒥᔪᓯ ᑖᒃᑯᐊ ᐃᖅᑲᐃᑎᒍᒪᓪᓗᓯᓗ 
ᐊᓯᖏᑦᑕᐅᖅ ᐅᖃᐅᓯᖃᕈᒪᖅᑲᐅᒻᒥᒻᒪᑕ ᑖᒃᑯᓂᖓ 
ᐅᖃᐅᕐᖓᐅᑎᖏᓐᓄᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᐅᖃᐅᓯᕆᖅᑲᐅᒻᒪᒋᑦ ᑕᕝᕙᓂ 
ᒪᑐᐃᖅᓯᔾᔪᑎᖏᓐᓂᑦ, ᐊᐱᖅᑯᑎᒋᔪᒪᔭᕋ. 
 
ᐄ ᑕᑯᔪᒥᓇᑦᑎᐊᖅᑐᖅ 60-ᐳᓴ ᐃᓄᐃᑦ 
ᐃᖅᑲᓇᐃᔭᕐᖓᑕ, ᑖᓐᓇᓗ ᐱᐅᔫᓪᓗᓂ. ᑕᐃᒃᑯᐊ 
50 ᓄᓇᕗᒻᒥ ᐃᖅᑲᓇᐃᔭᖅᑐᑦ, ᑕᐃᒃᑯᐊ 
ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᑦ. 
 
ᒥᓂᔅᑕᐅᔪᖃᐃ ᓇᓗᓇᐃᖅᓯᓯᒪᔪᒥᑦ ᑭᐅᔪᓐᓇᖅᐳᖅ 
ᑕᐃᒃᑯᐊ ᓇᒦᒻᒪᖔᑕ ᐃᓪᓗᓕᐅᖅᑎᐅᔪᕙᑦ, 
ᓱᓪᓗᓕᕆᔨᐅᔪᕙᑦ, ᐅᐊᔭᓕᕆᔨᐅᕙᑦ, ᑭᓱᒥᒃ 
ᐃᓕᓐᓂᐊᖅᑲᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. 51-ᖑᕙᓪᓚᐃᔪᑦ, 52-ᓗᑭᐊᖅ 
ᐃᓕᓐᐊᖅᑐᑦ, ᐃᖅᑲᓇᐃᔭᖅᓯᓐᓈᑦ 
ᐃᓕᓐᓂᐊᖅᑐᓕᕆᒃᑯᓐᓂᑦ ᑕᒪᓐᓇ ᑲᒪᒋᔭᐅᓪᓗᓂ.  

ᑕᐃᒃᑯᐊᖃᐃ ᖃᐅᔨᒋᐊᕐᕕᒋᔪᓐᓇᖅᑕᒃᑲ ᐊᒻᒪ ᑖᓐᓇ 
ᑭᐅᓛᕐᓗᒍ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒪᓐᓇᐃᓛᒃ ᐃᑲᔪᖅᑐᒻᒪᕆᒃᑲᒃᑯ 
ᐃᓕᓐᓂᐊᖅᑎᑦᑎᔭᕆᐊᖃᕋᓗᐊᕋᑦᑕ ᐊᒥᓱᓂᒃ. 
 
ᑖᒃᑯᐊᓕ $100-ᒥᓕᐊᖑᔪᑦ ᑮᓇᐅᔭᖃᖅᑎᑕᐅᔪᑦ 
ᓴᖅᑭᓛᖅᑐᑦ ᐃᓪᓗᓕᕆᔨᖅᔪᐊᒃᑯᑦ ᖃᓄᖅ 
ᐸᕐᓇᒍᑎᒋᔭᖏᓐᓂᑦ ᑖᒃᑯᓄᖓ 285-ᓄᑦ ᐃᓪᓗᓄᑦ 
ᐱᑕᖃᖅᐹᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᑕᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᔅᓱᒥᖓᔅᓴᐃᓐᓇᖅ ᐊᑐᖅᑐᒍᑦ 
ᐃᓪᓗᓕᐅᕈᑎᔅᓴᐅᒐᔭᖅᑐᓂᒃ 
ᐃᓕᓐᓂᐊᖅᑎᑦᑎᑐᓂᕐᒧᑦ, ᐃᖅᑲᓇᐃᔭᖅᓯᓈᑦ 
ᐃᓕᓐᓂᐊᖅᓯᓐᓈᑦ. 60-ᐳᓴᖏᑦ ᐃᓅᓪᓗᑎᒃ 
ᐃᖅᑲᓇᐃᔭᖅᑐᑦ ᑕᒫᓂ ᓄᓇᕗᒻᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓯᕗᓪᓕᖅᐹᒥ ᒪᑉᐱᒐᕐᒥᑦ ᒥᓂᔅᑕᐅᑉ 
ᐅᖃᐅᓯᕆᖅᑲᐅᔭᖏᓐᓂᑦ ᑭᖑᓪᓕᖅᐹᖓᓂ, 
ᐃᑭᑦᑐᓄᑦ ᑭᖑᕝᕕᐅᑎᔪᑦ, ᐃᑭᑦᑐᒥᓂᕐᓄᑦ. ᑖᒃᑯᐊ 
ᐃᑭᑦᑐᑦ, ᐃᓪᓗᐃᓂᓛᒃ ᐃᑭᑦᑐᑦ 
ᓇᓪᓕᐅᒃᑯᒫᖃᕋᔭᖅᑑᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᓐᖓᖅ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑕᐃᒪᐃᖁᔪᒥᓇᖅᑑᒐᓗᐊᖅ 
ᐃᓪᓗᓕᕆᔨᖅᔪᐊᒃᑯᑦ ᑕᐃᒃᑯᐊ ᐃᓄᓐᓄᑦ 
ᐃᓪᓗᖁᑎᒋᔭᐅᔪᑦ ᐃᒫᒃ ᑲᑎᓐᖓᔫᓐᓂᒃ 
ᐃᑭᑦᑐᖃᕐᓂᖅᑲᑦ insurance ᐃᓛᒃ 
ᓇᓪᓕᐅᒃᑯᒫᖃᖅᐸᖏᒻᒪᑕ ᑕᒪᒃᑯᐊ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑐᑐ. 
ᒥᔅᑕ ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᑕᕝᕗᓐᖓᓕ ᒪᑉᐱᒐᖓᓄᑦ 
3-ᒧᑦ ᑕᐃᓐᓇ ᒥᓂᔅᑕᐅᔫᑉ ᓇᖕᒥᓂᖃᕐᓂᕐᒧᑦ 
ᐅᖃᐅᓯᕆᖅᑲᐅᔭᖓᓐᓄᑦ. 
 
ᓄᓇᑎᓐᓂᓖ ᑐᓴᖃᑦᑕᕋᒪ ᓂᐅᕐᕈᑎᖃᕋᓱᑦᑐᖅ 
ᐃᓪᓗᒥᓂᑦ ᐊᑭᑦᑐᐸᓪᓕᐊᓂᖏᑦ ᐱᔾᔪᑎᒋᓪᓗᒋᑦ 
ᒪᑭᒪᑎᑦᑎᓂᕐᒧᑦ ᐊᓪᓛᓘᓐᓃᑦ ᐃᓄᒃ ᐅᖃᓚᐅᖅᑐᖅ 
ᐅᕙᓐᓄᑦ ᐃᓪᓗᓕᕆᔨᒃᑯᓐᓄᑦ 
ᐅᑎᖅᑎᑦᑎᖏᐊᖃᕐᓂᕋᓕᖅᑐᑎᑦ ᐊᐅᓚᓂᖓᓄᑦ 
ᑲᒪᒋᔪᓐᓇᓚᐅᕈᓐᓃᕋᒥᐅᒃ ᑮᓇᐅᔭᑎᒍᑦ. 
 
ᓄᓇᕘᒥ ᓇᒥᓂᖅ ᐃᓪᓗᑖᕈᒪᔪᑦ ᐊᒥᓱᐊᓘᕚᑦ 
ᑕᒪᓐᓇ ᑮᓇᐅᔭᕆᔭᕗᑦ ᓯᓚᖅᔪᐊᒥ ᓴᓐᖐᑎᓪᓗᒍ? 
ᖁᔭᓐᓇᒦᒃ ᐃᔅᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᓂᓐᖓᖅ. ᒥᓂᔅᑕ ᑐᑐ. 

ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᔅᓯᕙᐅᑕᖅ. ᐊᔾᔨᒌᓐᖏᑦᑐᐊᓘᒻᒪᑕᐃᓛᒃ ᐊᖏᕐᕋᒥ 
ᐃᓪᓗᓕᐅᕐᓂᕐᒧᑦ ᑕᐃᒪᑦᑕᐅ ᑮᓇᐅᔭᖃᖅᑎᑦᑎᒻᒥᔪᑦ 
ᓴᓇᒋᐊᖅᑕᐅᓂᖏᓐᓄᑦ ᐊᒻᒪᓗ ᐅᑕᖅᑭᔪᑦ 
ᐊᒥᓱᑲᓪᓚᕈᓘᓪᓗᑎᒃ. 
 
ᓱᕋᔅᓯᒪᔪᓂᒃ ᓴᓇᓂᕐᒧᑦ ᐊᒻᒪᓗ ᐱᓇᓱᐊᖃᑦᑕᖅᓯᒪᔪᑦ 
ᓇᒻᒥᓂᖅ ᐃᓪᓗᖃᕐᓂᕐᒧᑦ ᑮᓇᐅᔭᓪᓗ 
ᓈᒻᒪᖃᑦᑕᖅᓯᒪᓇᑎᑦ. 
 
ᐊᔾᔨᒌᑉᐸᖏᒻᒥᔪᑦ ᓄᓇᓕᓐᓂᑦ ᓄᓇᓕᒻᒥᑦ 
ᓄᓇᓕᒻᒧᑦ. ᐃᓚᖏᑦ ᐃᓪᓗᑖᕈᒪᓂᖅᓴᐅᒋᓪᓗᑎᒃ. 
ᖁᔭᓐᓇᒦᒃ ᐃᔅᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑐᑐ. 
ᒥᔅᑕ ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᐄ ᖁᔭᓐᓇᒦ. 
ᓇᓗᓇᐃᖅᓯᒍᒪᔪᖓ ᐃᑲᔪᖅᑐᐃᑦᑎᐊᕋᒪ ᓇᒻᒥᓂᖅ 
ᐃᓪᓗᖃᕐᓂᕐᒧᑦ. ᒐᕙᒪᐅᓪᓗᑕ ᒪᕐᕉᓐᓂᒃ 
ᓴᓇᔪᓐᓇᖅᑐᒍᑦ ᐃᒫᒃ ᐅᕙᑦᑎᓐᓄᑦ 
ᐊᑭᑭᓈᕐᓂᖅᓴᐅᔪᓐᓇᒥᒻᒪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᓂᓐᖓᖅ. ᐊᐱᖅᑯᑎᒥᑦ ᑐᓴᓐᖏᓐᓇᒪ. ᒥᓂᔅᑕ ᑐᑐ. 
ᑭᐅᔪᒪᕕᐅᒃ? 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᐊᖏᖃᑎᒋᑦᑎᐊᖅᑕᕋ ᑖᓐᓇ 
ᒪᓕᒐᓕᐅᖅᑎᐅᑉ ᐅᖃᐅᓯᕆᔭᖓ. 
ᐃᑲᔪᖅᑐᕈᓐᓇᖅᑕᕗᑦ ᐊᒥᓱᒃᑲᓂᐅᑉᐸᑕ 
ᐊᑲᐅᓂᖅᓴᓪᓚᕆᐅᒐᔭᕐᒪᑦ ᓄᓇᕗᒻᒧᑦ ᐊᒻᒪᓗ 
ᓄᓇᓕᓐᓄᑦ ᐃᓄᓐᓂᓪᓗ. ᖁᕕᐊᒋᓪᓗᒍᓗ ᑖᓐᓇ  

ᐅᖃᐅᓯᕆᔭᖓ ᐃᑲᔪᖅᑐᐃᓂᕐᒥᓂᑦ. ᖁᔭᓐᓇᒦᒃ 
ᐃᔅᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑐᑐ. 
ᐊᑎᓕᐅᖅᓯᒪᔪᖅ ᑭᖑᓪᓕᖅᐹᖅ ᒥᔅᑕ ᓯᐅᓪ.  
 
ᓯᐅᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. 
ᑕᕝᕗᖓ ᐹᓪ ᐅᑲᓕᖅ ᐅᖃᐅᓯᕆᖅᑲᐅᔭᖓ 
ᐅᑎᕐᕕᒋᓗᒍ. ᑕᐃᑯᐊ ᐅᖅᓱᐊᓗᖃᐅᑎᓄᑦ 250 
ᐃᓪᓗᑦ. ᐊᓯᖏᓐᓂ 
ᑎᑭᓴᐃᔪᖃᒃᑲᓐᓂᓚᐅᖅᓯᒪᓐᖏᓛᖅ 250 ᐊᓯᖏᑕ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐅᓪ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᔅᓯᕙᐅᑕᖅ. ᑖᒃᑯᐊ ᐊᕐᕌᓂᓕᓴᐅᒻᒪᑕ 
ᖃᐅᔨᒋᐊᒃᑲᓐᓂᓛᖅᑲᒃᑲ ᑭᓯᐊᓂ ᒫᓐᓇ 
ᑎᑭᓴᐃᓯᒪᔪᖃᓐᖏ ᐊᕐᕌᒍᒥ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑐᑐ. 
ᒥᔅᑕ ᓯᐅᓪ. 
 
ᓯᐅᓪ (ᑐᓵᔨᑎᒍᑦ): ᑕᐃᒃᑯᐊ 754-ᖑᔪᑦ 
ᐅᖃᐅᓯᕆᖅᑲᐅᔭᓯ $200-ᒥᓕᐊᓄᑦ ᑮᓇᐅᔭᓄᑦ 
ᑕᐃᒪᓕ ᐊᐱᖅᑯᑎᒋᔪᒪᔭᕋ ᐊᓯᖏᓐᓂ ᑮᓇᐅᔭᓂᒃ 
ᐱᔪᖃᖅᑲᓐᓂᓚᐅᖅᑲ ᑕᐃᒃᑯᐊ ᐊᑭᓕᐅᑎᓂᐊᖅᑐᓂᒃ 
725-ᖑᔪᑦ ᐃᓪᓘᔪᑦ ᑕᐃᒃᑯᓇᓐᖓᑦ 
ᐃᓪᓗᓕᐅᕈᑎᔅᓴᐅᔪᒫᕐᓂᐊᖅᑐᓂᒃ 
ᐱᔪᐃᓐᓇᐅᓚᐅᖅᑲᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ) ᖁᔭᓐᓇᒦᒃ ᒥᔅᑕ ᓯᐊᓪ, 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ 
ᐃᒃᓯᕙᐅᑕᖅ, ᑖᒃᑯᐊ $200  

ᒥᓕᐊᓐᑖᓚᖑᓚᐅᖅᓯᒪᔪᑦ ᑖᒃᑯᐊ 
ᐃᒡᓗᓕᕆᔨᖅᔪᐊᒃᑯᓐᓂᑦ ᐊᒃᑐᖅᑕᐅᔪᓐᓇᓚᐅᖅᑐᑦ. 
ᐄ ᑕᐃᒃᑯᐊ ᐃᓚᖏᑦ ᑮᓇᐅᔭᓂᒃ 
ᑕᕝᕙᓐᖔᓚᐅᖅᑐᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᑐᑐ, 
ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᑕᐃᒃᑯᐊ 
ᐃᓪᓗᐃᑦ ᐊᖅᑭᔅᓱᑐᐃᓐᓇᕆᐊᓖᑦ ᖃᑦᑎᖅᐅᔪᑦ 
ᐱᓕᕆᕕᖃᖅᑐᑦ ᓴᓇᒍᒪᓪᓗᑎᒃ ᓇᓗᓇᐃᖅᓯᓐᓂᖅᑲᑦ 
ᐊᖅᑭᓱᑐᐃᓐᓇᕆᐊᓕᖕᒥᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑐᑐ. 
 
ᐊᖓᔪᖅᑳ Hᐊᓐᑐ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ 
ᐃᒃᓯᕙᐅᑕᖅ. ᑖᒃᑯᐊ ᐱᓯᒪᖏᓐᓇᒃᑭ. 
ᖃᑦᑎᓚᕆᐅᓚᐅᕐᒪᖔᑕ ᑕᐃᒃᑯᐊ ᐱᓇᓱᓚᐅᖅᑐᑦ 
ᑭᓯᐊᓂ ᖃᐅᔨᒪᔪᖓ ᐊᒥᓱᑲᓪᓚᐅᓚᐅᖅᓯᒪᒻᒪᑕ 
ᑖᓐᑯᓇᓐᖓᑦ ᕿᒥᕐᕈᔭᐅᖅᑳᓚᐅᖅᑐᑎᒃ 
ᐃᖅᑲᓇᐃᔭᕐᕕᒋᔭᑦᑎᓐᓂ ᓇᓕᐊᓐᓂᒃ 
ᓂᕈᐊᓚᐅᖏᓐᓂᑦᑎᓐᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ) ᖁᔭᓐᓇᒦᒃ ᒥᓂᔅᑕ ᑐᑐ, 
ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᒃᑯᑦ) ᖁᔭᓐᓇᒦᒃ, ᑕᐃᒪᓕ 
ᐊᐱᖅᑯᑎᒃᑲᓐᓂᕋ ᑕᐃᒃᑯᐊ ᑲᓇᑕᒥ 
ᒪᓕᑕᐅᒋᐊᓕᖕᓄᑦ ᒪᓕᒃᑑᒐᓗᐊᑦ ᐊᖏᖅᑕᐅᓯᒪᔪᑦ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᑎᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 
ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ 
ᐃᒃᓯᕙᐅᑕᖅ, ᐄ ᑕᒪᒃᑯᓄᖓ ᒪᓕᒋᐊᖃᖅᑐᓂᒃ 
ᓇᓗᓇᐃᖅᓯᒪᑦᑎᐊᕐᓗᑎᒃ ᑲᓇᑕᒥ ᐃᒡᓗᓕᐅᕐᓂᕐᒧᑦ 
ᒪᓕᒃᑕᐅᒋᐊᓕᖕᓄᑦ ᒪᓕᒃᓯᒪᔪᒃᓴᐅᔪᑦ  

ᐊᖏᖅᓯᒪᔪᒃᓴᐅᔪᑦ ᐊᖏᖅᑕᐅᓯᒪᔪᒃᓴᐅᔪᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᑐᑐ, 
ᒥᔅᑕ ᓯᐊᓪ, ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ, 
ᓇᐃᑦᑐᑯᓗᒃ, ᒪᒃᐱᒐᖓᓂ 3ᒥ, 
ᓯᕗᓪᓕᖅᐹᖑᕗᕐᓗᑭᐊᖃᖅ  ᓇᒻᒥᓂᖅ 
ᐃᒡᓗᖃᕐᓂᕐᒧᑦ. ᑕᐃᒪᑦᑕᐅᖅ ᓇᒻᒥᓂᖅ 
ᐃᒡᓗᖃᖅᑐᓄᑦ ᓴᓇᒋᐊᕈᑕᐅᕙᑦᑐᓄᑦ 
ᐃᑲᔪᖅᑕᐅᕙᒃᑐᑦ ᐃᑲᔪᖅᑕᐅᕙᒃᑐᑦ 
ᐃᒡᓗᓕᕆᔨᖅᔪᐊᒃᑯᓐᓂ. 
 
ᐅᖃᐅᔾᔭᐅᓚᐅᕋᒪ, ᖃᐅᔨᒃᑲᖅᑕᐅᓯᒪᓕᕐᖓᑕ 
ᓴᓇᒋᐊᕈᑎᔅᓴᓂᖏᓛᒃ ᐃᑲᔪᖅᑕᐅᓗᑎᒃ ᐃᒫᒃ 
ᐆᒻᒪᖅᑯᑎᓂᒃ ᐊᑐᓗᐊᖏᓐᓂᐊᖏᒻᒪᑕ 
ᓴᓇᒋᐊᓪᓚᕆᖏᑦᑑᒐᓗᐊᑦ ᐃᓪᓗᒥ ᑭᓯᐊᓂᓕ 
ᐅᖅᑰᓴᐅᑎᒨᓪᓘᓐᓃᑦ ᑕᐃᒪᐃᒐᔪᒃᐸᑦ ᐅᕝᕙᓘᓐᓃᑦ 
ᑕᐃᒪᐃᑉᐸᓐᖏᓚᖅ, ᑕᐃᒪᐃᖏᓐᓇᖅᑲᓘᓐᓃᑦ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐊᕐᕚᕐᓗ, 
ᒥᓂᔅᑕ ᑐᑐ. 
 
ᐊᖓᔪᖅᑳ Hᐊᓐᑐ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ 
ᐃᒃᓯᕙᐅᑕᖅ. ᑐᑭᓯᑦᑎᐊᓐᖏᓇᒃᑯ ᐊᐱᖅᑯᑎᒃ. 
ᓇᓗᓇᐃᖅᓯᒋᐊᒃᑲᓐᓂᕈᓐᓇᖅᑯᖃᐃ ᐊᐱᖅᑯᑎᒥᓂᒃ. 
ᖃᐅᔨᒪᔪᖓ ᐃᒡᓗᓄᑦ ᓱᕋᒃᓯᒪᔪᖅᓯᐅᕈᑎᓂ 
$50,000-ᖑᓚᐅᖅᓯᒪᖕᒪᑕ ᐃᓱᓕᑦᑕᕐᕕᒋᔭᖓ, 
$15,000-ᑲᓐᓂᐅᕙᓪᓚᐃᒋᓪᓗᑎᒃ ᐆᒻᒪᖅᑯᑎᓂᒃ 
ᐊᑐᓗᐊᖏᓐᓂᕐᒧᑦ ᑲᑎᑦᑐᒋᑦ $65,000. 
ᐃᓚᒋᐊᕈᑎᑐᐃᓐᓇᐅᓚᐅᖅᑐᖅ ᐊᓯᐊᓄᑦ. 
 
ᑭᐅᔭᒃᓴᕆᔭᕋᓗᐊᕋ, ᐋᒡᒐᐅᒍᓂ 
ᐊᐱᕆᒃᑲᓐᓂᕈᓐᓇᖅᑐᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᑐᑐ, 
ᒥᔅᑕ ᐊᕐᕚᕐᓗᒃ 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᐄ 
ᑕᐃᒃᑯᐊ ᑮᓇᐅᔭᑦ ᐊᓯᔾᔨᕆᐊᖅᑕᐅᓯᒪᖕᒪᑕ 
ᐊᖏᓚᐅᖅᑎᓪᓗᒋᑦ ᓴᓇᒋᐊᕐᓂᕐᒧᑦ ᐃᓪᓘᔪᓂᒃ 
ᐊᓯᔾᔩᓯᒪᓪᓗᑎᓪᓗ ᐃᓚᐃᓐᓇᕋᓗᐊᖏᓐᓂᒃ 
ᓴᓇᒋᐊᕈᑎᑦᓴᒐᓚᐅᔪᓂᒃ ᐅᖅᓱᐊᓗᖃᐅᑎᓄᑦ 
ᑭᖑᕝᕕᖅᑕᐅᓂᖏᓐᓄᑦ ᐃᒫᒃ ᓴᓇᒋᐊᓃᓐᓇᕐᒧᑦ. 
(ᑐᓵᔨᒃᑯᑦ ᓄᖅᑲᖅᑐᖅ) ᖁᔭᓐᓇᒦᒃ ᐃᒃᓯᕙᐅᑕᖅ. 
ᓴᓇᒋᐊᕐᓂᓪᓚᑦᑖᒨᖏᑦᑑᒐᓗᐊᖅ ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ 
ᐊᕐᕚᕐᓗᒃ. ᒥᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᐄ, ᑖᓐᓇ ᐅᖃᐅᓯᕆᔭᖓ ᑕᐃᒃᑯᐊ 
ᐱᓇᓱᔅᓯᒪᒻᒪᑕ ᐊᖏᖅᑕᐅᓇᓱᐊᕐᓂᕐᒥᒃ 
ᐱᔭᕆᐊᑐᓂᖓᓐᓄᑦ ᐱᕕᑭᓐᓂᑦᑎᓐᓄᓪᓗ. 
 
ᑕᐃᒃᑯᐊ ᐋᖅᑭᔅᓱᐃᓚᐅᕐᒪᑕ ᓇᓪᓕᐊᑦ 
ᓯᕗᓪᓕᐅᔾᔭᐅᔭᕆᐊᖃᕐᒪᖔᑕ 
ᐱᔭᕇᖅᑕᐅᓯᒪᔭᕆᐊᖃᖅᑐᑦ 
ᑮᓇᐅᔭᖃᖅᑎᑕᐅᓪᓗᑎᒃ ᐊᑐᐃᓐᓇᖅᑕᖃᖅᑲᓂᓛᒃ 
ᑕᐃᒃᑯᓄᖓ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑐᑐ. 
ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᑭᐅᒻᒪᖓᓗ. ᖃᐅᔨᒪᓐᖏᑦᑐᖓ ᐊᑦᑐᐊᒻᒪᖔᑦ 
ᐊᑭᑐᔪᖅᑑᑎᓄᑦ ᑭᓯᐊᓂ ᐃᒡᓗᓕᕆᔨᒃᑯᑦ ᑲᑎᒪᔨᖏᑦ 
ᓄᓇᓕᓐᓂᑦ ᓴᓇᓚᐅᖅᑎᓪᓗᒋᑦ  

ᐃᓯᖅᑎᑦᑎᓯᒪᓕᖅᑎᓪᓗᒋᑦ ᑖᒃᑯᐊᑐᐊᖅ ᕿᑐᓐᖓᓖᑦ 
ᐃᓱᒪᒋᔭᐅᕙᒻᒪᑕ. 
 
ᒥᑦᑎᒪᑕᓕᒻᒥᖃᐃ ᐅᖃᐅᓯᖃᖅᑐᖓ, ᐃᒡᓗᑭᔅᓴᕋᑦᑕ 
ᑕᐃᒃᑯᓄᖓ ᐅᕕᒃᑲᐅᔪᓄᑦ. ᐊᒥᓲᓐᖏᑦᑑᒐᓗᐊᑦ 
ᐃᖅᑲᓇᐃᔭᖅᑐᑦ ᐊᖏᕐᕋᖃᓐᖏᑦᑐᑦ ᐃᖅᑲᓇᐃᔮᓖᑦ 
ᐃᓚᒥᓂᒃ ᐱᖃᑕᒥᓃᑉᐸᑦᑐᑦ ᕿᑐᓐᖓᖃᖏᓐᓇᒥᒃ. 
 
ᐃᑲᔪᖅᐸᑉᐱᓯᐅᒃ ᐃᒡᓗᓕᕆᔨᒃᑯᑦ ᑲᑎᒪᔨᖏᑦ 
ᓄᓇᓕᓐᓂᑦ ᐊᑐᐊᒐᕐᓂᑦ ᐋᖅᑭᔅᓲᔾᔨᓗᒋᑦ ᑭᒃᑯᑦ 
ᐃᒡᓗᑖᕆᐊᖃᕐᒪᖔᑕ ᐃᒡᓗᔅᓴᒥᒃ 
ᐊᑐᐃᓐᓇᖅᑕᖃᓕᖅᑎᓪᓗᒍ. ᖁᔭᓐᓇᒦᒃ 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ 
ᐊᕐᕚᕐᓗᒃ. ᒥᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᐄ, ᐊᑭᑐᔪᖅᑐᕈᑎᓅᖏᑦᑑᒐᓗᐊᖅ 
ᑖᒃᑯᐊ ᓄᓇᓕᓐᓄᓂᑦ ᐃᒡᓗᓕᕆᔨᒃᑯᑦ ᑲᑎᒪᔨᖏᑦ 
ᒪᓕᖃᑦᑕᖅᑐᑦ ᖃᓄᖅ 
ᐃᒡᓗᑖᖅᑎᑦᑎᔾᔪᑕᐅᖃᑦᑕᖅᑐᒥᒃ ᑭᓱᒥᒃ ᒪᓕᑦᑐᑎᒃ. 
ᐃᒫᒃ ᓈᓴᐅᑎᖏᑦ ᐊᒥᓲᓂᖅᓴᐅᑉᐸᑕ 
ᐃᒡᓗᑖᕆᐊᑭᓐᓂᖅᓴᐅᕗᑦ ᑕᐃᒪ, ᑭᓯᐊᓂ 
ᒪᓕᑦᑕᐅᖏᓐᓇᓕᒫᕋᓗᖏᒻᒥᔫᒐᓗᐊᖅ. 
 
ᐱᓕᕆᖃᑎᖃᒃᑲᓐᓂᕋᓱᑦᑐᑦ ᓄᓇᓕᓐᓂᑦ 
ᐃᒡᓗᓕᕆᔨᒃᑯᓐᓂᑦ ᑕᐃᒃᑯᐊ 
ᒪᓕᑦᑕᐅᑦᑎᐊᕋᓗᐊᕐᒪᖔᑕ ᐊᑐᖅᑕᐅᒋᐊᖃᖅᑐᑦ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᑐᑐ.  

ᐃᖅᑲᐃᑎᒃᑲᓐᓂᕐᓗᓯ ᐊᑭᑐᔪᖅᑐᕈᑎᓃᒃᑲᑦᑕ. ᒥᔅᑕ 
ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, 
ᖃᐅᔨᒪᔪᖓ ᑭᓯᐊᓂᑦᑕᐅᖅ 
ᐃᒡᓗᓕᐅᖅᑕᐅᓯᒪᓕᖅᑎᓪᓗᒋᑦ ᐊᑭᑐᔪᖅᑐᕈᑕᐅᕗᑦ, 
ᐊᑭᑐᔫᓂᕋᖅᑕᐅᕗᑦ.  
 
ᐃᓚᐃᓐᓇᖓᓄᑦ ᓄᓇᓖᑦ ᐅᕕᒃᑲᐅᒍᕕᑦ ᐃᓄᑑᒍᕕᑦ 
ᕿᑐᓐᖓᖃᖏᒃᑯᕕᑦ ᐃᖅᑲᓇᐃᔮᖃᕋᓗᐊᕈᕕᑦ ᐃᒫᒃ 
ᐃᒥᓐᓂᒃ ᐃᒡᓗᑖᕈᓐᓇᖏᓪᓗᓂᓕ 
ᐊᑭᑐᓗᐊᕐᓂᖓᓄᑦ ᐊᔪᖅᑐᑎᑦ ᐃᒡᓗᑖᕋᓱᒋᐊᔅᓴᖅ 
ᐃᓛᒃ ᓂᐅᕕᕐᓂᕐᒧᓪᓘᓐᓃᑦ 
ᑮᓇᐅᔭᔅᓴᓐᖏᓗᐊᕐᓂᑯᒧᑦ. ᑕᐃᒃᑯᐊ ᑯᐊᐸᒃᑯᓐᓄᑦ 
ᓂᐅᕕᖅᑎᒃᑯᓐᓄᓪᓗ ᐃᖅᑲᓇᐃᔭᖅᑐᑦ ᑮᓇᐅᔭᔅᓵᖏᑦ 
ᑮᓇᐅᔭᔅᓴᓂᖃᓗᐊᓐᖏᑦᑐᑦ. 
 
ᑕᕝᕙᓂ ᐸᕐᓇᒍᑎᓂᑦ ᐱᑕᖃᖅᑲ ᐊᑭᑐᔫᑎᓄᑦ 
ᑕᒪᒃᑯᐊ ᐃᓄᑐᐊᖅᓯᐅᑏᑦ ᐃᒡᓗᐃᑦ ᐃᓄᑐᐊᓄᑦ 
ᑐᕌᖓᔪᑦ ᓇᖕᒥᓂᖃᐃ ᐃᒡᓗᑖᕈᒪᔫᒐᓗᐊᑦ 
ᐅᕝᕙᓘᓐᓃᑦ ᐊᑐᖅᑐᐊᕐᓗᑎᒃ ᐃᒫᒃ 
ᑲᑎᓐᖓᐅᖅᑐᓂᓘᓐᓃᑦ. ᐃᓄᒋᐊᑲᓪᓚᕈᓘᓪᓗᑕ 
ᑕᒪᒃᑯᐊ ᑲᒪᒋᔭᐅᔪᓐᓇᕋᓗᐊᕐᒪᑕ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐊᕐᕚᕐᓗᒃ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᑕᕝᕙᓂᖃᐃ ᑕᕝᕙᓃᒍᓐᓇᕋᔭᖅᑐᑦ 
ᑕᐃᒃᑯᐊ ᐃᓄᓐᓄᑦ ᓴᖅᑮᓗᑎᑦ ᐃᒫᒃ 
ᐃᓪᓗᓕᐅᕈᒪᒍᓂ ᐃᒪᐃᑦᑐᒥᒃ ᐃᑲᔪᖅᑕᐅᒍᓐᓇᖅᑯᖔ 
ᐃᓪᓗᕈᓯᖃᕐᓗᓂ ᐊᑕᐅᓯᕐᒥᒃ ᒪᕐᕉᓐᓂᓪᓘᓐᓃᑦ  

ᑕᐃᒫᒃ ᕿᒥᕐᕈᔭᐅᒍᓐᓇᖅᑐᑦ ᑭᓯᐊᓂ 
ᐊᔪᙱᒍᓐᓇᕐᒥᔪᑦ ᐃᑲᔪᖅᑕᐅᔪᓐᓇᕐᓗᑎᑦ. 
 
ᐊᑐᖅᑕᐅᓗᐊᖃᑦᑕᙱᑦᑐᖅ ᑖᓐᓇ ᑕᒪᒃᑯᐊ 
ᕿᒥᕐᕈᔭᐃᓐᓇᕆᒃᑲᓐᓂᓛᖅᑕᕗᑦ ᐱᓕᕆᐊᕆᕙᑦᑕᕗᑦ. 
ᐃᒫᒃ ᐱᔾᔪᑎᒋᓇᓱᒃᑕᖏᓐᓂ ᐱᓂᐊᕋᓗᐊᕐᒪᖔᑕ 
ᖁᔭᓐᓇᒦᒃ ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ ᒥᓂᔅᑕ ᑐᑐ. 
ᒥᔅᑕ ᐊᕐᕚᕐᓗᒃ. ᖁᔭᓐᓇᒦᒃ ᓇᐃᑦᑐᑯᓗᒻᒥᑦ 
ᐊᐱᕆᖅᑲᐅᒐᕕᑦ. ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ ᐃᔅᓯᕙᐅᑖᖅ. ᑖᓐᓇ ᒥᔅᑕ 
ᐃᐊᓕᐊᑦ ᐊᐱᖅᑯᑎᒋᖅᑲᐅᔭᖏᑦ 
ᐅᖃᐅᓯᕆᒃᑲᓐᓂᕈᒪᓕᕐᒥᔭᒃᑲ. ᐃᒫᒃ ᓇᓕᐊᑐᐃᓐᓇᖅ 
ᐃᖅᑯᓕᓐᓂᐊᖅᑲᑦ ᑭᐅᔪᓐᓇᕆᐊᖃᕋᓗᐊᕐᖓᑦ, 
ᑖᒃᑯᐊ ᐱᓗᐊᖅᑐᒥᒃ ᐃᓕᓐᓂᐊᖅᑎᑕᑯᓘᕙᑦᑐᑦᑕᐅᖅ 
ᐃᓪᓗᓕᐅᕋᓱᓐᓂᕐᒥᒃ ᐃᖅᑯᓪᓚᐅᑕᐅᓲᖑᒻᒪᑕ Page 
4-ᒥ. ᑭᐅᓂᐊᖅᑐᕆᖅᑲᐅᒐᓗᐊᕋᒃᑯᓕ 
ᐊᑐᐃᓐᓇᐅᓱᒋᓪᓗᒍ ᑕᒪᑐᒪᑉ ᒥᔅᓵᓄᑦ ᑖᒃᑯᓂᖓ 
ᐅᖃᐅᓯᖃᕐᓂᐊᖅᑲᑦ ᑭᐅᔪᓐᓇᕆᐊᖃᕋᓗᐊᕐᖓᑦ.  
 
ᑖᓐᓇ ᖃᖓᓕ ᐅᓂᒃᑳᕈᓐᓇᖅᓯᓂᐊᕐᒪᖔᑦ ᑖᔅᓱᒪᑉ 
ᒥᔅᓵᓄᑦ ᖃᓄᐃᓕᖓᓕᕐᒪᖔᑕ ᑖᒃᑯᐊ 
ᐃᓕᓐᓂᐊᖅᑎᑕᑯᓗᐃᑦ ᐊᒻᒪᓗ 50-ᒥ 
ᐊᔪᖅᓯᔅᓯᒪᔫᔮᕐᖓᑕ ᖁᓛᒎᒃᑲᓐᓂᓚᐅᖅᓯᒪᒐᑎᑦ. 
ᐊᖏᓪᓕᒋᐊᒃᑲᓂᖅᑕᐅᓂᐊᕐᒪᖔᑦᑕ ᓯᕗᓂᑦᑎᓐᓂ 
ᑖᓐᓇ ᐊᐱᕆᒃᑲᓐᓂᕈᒪᓕᕐᒥᔭᕋ ᒥᓂᔅᑑᔪᖅ. 
ᖁᔭᓐᓇᒦᒃ ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐅᑲᓕᖅ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. 51 ᑖᒃᑯᐊ ᑎᑎᖅᑕᐅᓯᒪᔪᑦ 
ᐃᓕᓐᓂᐊᖅᓯᓐᓈᑦ ᐃᖅᑲᓇᐃᔭᖅᑐᑦ ᑖᓐᓇ 
ᖃᐅᔨᒪᔭᕋ ᒪᓕᒐᓕᐅᖅᑎ ᐃᖃᓗᓐᓂ 
ᖃᑦᓯᑲᓪᓚᐅᓚᐅᕐᒪᑕ ᑖᒃᑯᐊ ᐃᓕᓐᓂᐊᖅᑐᑦ  

ᐃᖅᑲᓇᐅᔭᖅᓯᓐᓈᑦ ᐃᖃᓗᒃᑑᑦᑎᐊᕐᒦᒃᑲᒪᓗ 
ᑕᓗᖅᔪᐊᒥᓗ ᑰᒑᖅᔪᒃ ᑖᒃᑯᐊ ᑲᑎᓚᐅᕋᑦᑎᒍ 
ᖃᑦᓯᑲᓪᓚᐃᑦ ᐃᓕᓐᓂᐊᖅᓯᓐᓈᑦᑐᑦ.  
 
ᑖᒃᑯᐊ ᑎᑎᕋᖅᓯᒪᐃᓐᓇᖅᑕᕋᓗᐊᕗᑦ 
ᖃᑦᓯᐅᓂᖏᓐᓂ ᐊᑐᓂ ᓄᓇᓕᖕᓂ ᐊᒻᒪᓗ 
ᓱᑯᑦᓯᐊᓃᒻᒪᖔᑕ ᓇᓪᓕᐊᓂᒃ 
ᐃᓕᓐᓂᐊᖅᐸᓪᓕᐊᓕᕐᒪᖔᑕ ᑖᒃᑯᐊᑦᑕᐅᖅ 
ᐃᓕᓐᓂᐊᖅᑐᓕᕆᔨᒃᑯᑦ ᐃᓕᓐᓂᐊᖅᑎᑦᓯᒥᒻᒪᑕ 
ᐃᖅᑲᓇᐃᔭᖅᓯᓐᓈᖅᑐᓂᒃ ᑖᒃᑯᐊ ᒥᔅᑕ ᐃᐊᓕᐊᑦ 
ᐅᖃᐅᓯᕆᖅᑲᐅᔭᖓᑦ ᑖᓐᓇ ᑖᒃᑯᐊᑦᑕᐅᖅ 
ᖃᐅᔨᒋᐊᖅᑕᐅᒍᓐᓇᖅᑐᑦ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᒥᓂᔅᑕ 
ᐅᖃᐅᔾᔪᖅᐸᔪᒐᒃᑭᑦ ᓂᓪᓕᐅᑎᒋᓂᐊᕈᔅᓯᐅᒃ 
ᑭᐅᔪᓐᓇᕆᐊᖃᕐᓂᐊᖅᑕᓯ. ᑖᒃᑯᐊ 
ᑎᓕᒋᐊᒃᑲᓐᓂᖅᑲᒃᑲ ᒥᓂᔅᑕᐅᔪᑦ ᐅᕙᒍᑦ 
ᓵᖓᓅᕐᓂᐊᕈᔅᓯ ᐃᖅᑯᓪᓕᖃᑦᑕᕐᓂᐊᕈᔅᓯ 
ᑕᒪᒃᑯᓂᖓ ᑭᐅᔪᓐᓇᕆᐊᖃᕋᓗᐊᖅᑐᓯ. ᑖᓐᓇ 
ᐅᖃᐅᓯᓪᓗᐊᑐᐃᓐᓇᖅ. 
 
ᐃᒫᒃ ᐲᖃᑦᑕᕐᖓᑕᖃᐃ ᐃᓚᖏᑦ ᑕᐃᒫᒃ 50-
ᒦᕋᔭᖅᐸᑉᐳᑦ ᐱᕈᖅᐸᓪᓕᐊᒐᔭᙳᐊᖅᑑᒐᓗᐊᖅᑐᓂ 
ᐊᕐᕌᒍ ᐅᓄᖅᑐᑦ ᓄᐊᑉᐸᓪᓕᐊᒻᒪᑕ ᑖᓐᓇ 
ᑲᒪᒋᔭᐅᕙᓪᓕᐊᓪᓗᓂ. ᓇᓕᐊᒃᑭᐊᖅ 
ᐱᔭᕇᖅᐸᒪᖅᑲᐃ? ᐃᓛᓪᓘᓐᓃᑦ ᐲᖃᑦᑕᕐᖓᑕ 
ᑖᒃᑯᐊ 50 ᐅᖓᑖᓅᓚᐅᖅᓯᒪᙱᒻᒪᑕ 
ᐃᓕᓐᓂᐊᒃᑲᓐᓂᕋᓱᑦᑐᑯᓗᐃᑦ ᑖᓐᓇ 
ᑭᐅᔭᐅᒃᑲᓐᓂᖁᓛᖅᑕᕋ ᑭᐅᕙᓪᓕᐊᓂᐊᖅᑲᑦ ᑕᒪᑐᒪ 
ᒥᔅᓵᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐅᑲᓕᖅ. ᑖᓐᓇ ᑐᑭᓯᖅᑰᕋᕕᐅᒃ ᐊᐱᖅᑯᑕᐅᔪᖅ 
ᑭᐅᒍᒪᕖᑦ? ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᓇᓗᓇᐃᕝᕕᒋᕙᕋ ᑖᓐᓇ ᑐᑭᓯᒋᐊᕈᑎ 
ᐱᓯᒪᙱᓐᓇᒃᑯ ᐅᖃᓕᒫᖃᑦᑕᙱᓐᓇᒃᑭᑦ 
ᐃᓕᓐᓂᐊᖅᑐᓕᕆᔨᒃᑯᑦ ᑐᑭᓯᒋᐊᕈᑎᔅᓴᖓᑦ ᑖᓐᓇ 
ᐃᓕᓐᓂᐊᖅᑐᑦ ᐱᓪᓗᒋᑦ. ᑖᒃᑯᐊ ᓈᓴᐅᑏᑦ 
ᐊᐱᕆᓯᒪᔭᕗᑦ, ᑖᒃᑯᐊᓗ ᐃᓕᓐᓂᐊᖅᑐᑦ 
ᓈᒻᒪᔅᓴᖃᑦᑕᕋᑎᒃ. 

ᑖᒃᑯᐊ ᐊᐅᓚᒍᓐᓇᖏᓐᓇᑦᑎᒍ ᖃᑦᑎᐅᓂᖏᑦ 
ᑐᒃᓯᕋᖅᑐᑦ ᐃᓕᓐᓂᐊᕈᒪᔪᑦ, ᑭᓯᐊᓂ ᖃᐅᔨᒪᔪᖓ 
ᐱᓕᕆᖃᑎᖃᑦᑎᐊᖅᑐᑦ ᐃᓪᓗᓕᕆᔨᖅᔪᐊᒃᑯᑦ 
ᓄᓇᕗᑦ ᓯᓚᑦᑐᖅᓴᕐᕕᒻᒥ ᑕᒪᒃᑯᐊ ᖃᐅᔨᒪᔭᐅᒋᐊᓖᑦ 
ᐱᔾᔪᑎᒋᓪᓗᒋᑦ. 
 
ᐃᓕᓐᓂᐊᕈᑕᐅᒃᑲᓂᕐᓂᐊᖅᑐᑦ ᐃᓕᓐᓂᐊᖅᑎᓄᑦ. 
ᑕᒪᒃᑯᓄᖓ ᐃᓕᓐᓂᐊᕈᒪᓂᐊᖅᑐᑦ ᒫᓐᓇᐅᔪᖅ 51-
ᖑᒻᒪᑕ ᑖᒃᑯᐊ ᐃᓕᓐᓂᐊᖅᓯᓐᓈᖅᑐᑦ 
ᐃᓕᓐᓂᐊᖅᑐᑎᒃ. 
 
ᑕᐃᒪ ᑲᔪᓯᓯᒪᓂᐊᕈᒪᔭᕗᑦ ᐊᕐᕌᒍᓅᒃ ᒪᕐᕉᓐᓄᒃ 
ᐅᓄᖅᓯᒋᐊᕐᓗᒋᑦ ᑕᒪᒃᑯᐊ ᐅᓄᖅᓯᖁᔭᕋᓗᐊᕗᑦ 
ᑐᒃᓯᕋᖅᑐᑦ ᐃᓕᓐᓂᐊᖅᓯᓐᓈᕈᒪᔪᑦ ᓄᓇᓕᓐᓂᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ ᐃᔅᓯᕙᐅᑖᖅ. ᑖᒃᑯᓄᖓ 
ᐊᔪᖅᓯᐅᖅᑲᔪᒪᑐᐃᓐᓇᖏᓐᓇᒪ 
ᐅᓂᒃᑳᖁᑦᑎᐊᓛᖅᑕᕋ ᓇᒦᓕᕐᒪᖔᑕ. 
ᓇᓕᐊᑐᐃᓐᓇᖅ ᓄᖅᑲᖃᑦᑕᖅᑲᑕ, ᓱᒻᒪᑦ 
ᓄᖅᑲᖃᑦᑕᕐᒪᖔᑕ ᐅᓂᒃᑳᕐᕕᐅᔪᒪᓛᕆᓪᓗᑕ, 
ᖃᓄᒃᑲᓐᓂᖅ ᐃᑲᔪᕈᒥᓇᑦᑎᐊᕐᒪᑕ ᑖᒃᑯᐊ 
ᐃᓕᓐᓂᐊᕆᐊᖃᑦᑕᖅᑐᑦ, ᐱᔭᕇᑦᑎᐊᕐᓗᑎᒃ 
ᐊᔪᕈᓐᓃᑦᑎᐊᕐᓗᑎᒃ ᐱᒍᒪᒐᓗᐊᕋᑦᑎᒍ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᐅᖃᐅᓯᑐᐃᓐᓇᐅᖅᑰᖅᑐᖅ. ᒥᔅᑕ 
ᖁᒻᒧᐊᑦᑐᖅ. 

ᖁᒻᒧᐊᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᒋᔪᒪᔭᕋᓕ ᑖᒃᑯᐊ ᓄᑖᖑᓂᐊᖅᑐᑦ ᐊᕐᕌᒍ 
ᑎᑭᒍᒫᕐᓂᐊᖅᑐᑦ 285. ᑖᒃᑯᐊ ᓴᓇᔭᐅᓕᖅᑲᑕ 
ᓴᓇᔭᐅᕙᓪᓕᐊᓂᖏᑦ ᑕᐃᒫᔅᓴᐃᓐᓇᖅ (schedule)-
ᓕᐅᖅᑕᐅᓛᖅᓯᒪᓛᕐᒥᒻᒪᖔᑕ ᑖᒃᑯᐊ ᒫᓐᓇ ᐅᓪᓗᒥ 
ᓴᓇᔭᐅᕙᓪᓕᐊᔪᑦ? 
 
ᓄᓇᑦᑎᓐᓂᓖᓛᒃ ᐱᔮᖅᑯᒻᒥᑦ ᑕᐃᒪᐃᓕᖅᐸᒻᒪ, 
ᐱᔮᖅᑯᒻᒥᒎᖅ (schedule)-ᓕᐅᖅᑕᐅᕙᒻᒪᑕ 
ᓄᖅᑲᖓᑯᑖᒍᒫᕐᓂᐊᖅᑐᑎᒃ. ᑖᓐᓇ ᐅᑭᐅᒃᑯᑦ 
ᓄᖅᑲᖓᓂᖓᓂᓖᓛᒃ 
ᑮᓇᐅᔭᓕᐅᕐᕕᐅᔭᕆᐊᖃᕐᓂᖅᐹᖑᖃᑦᑕᖅᑐᓂ, 
ᓇᒻᒥᓂᕐᓗ ᐃᓪᓗᓖᒨᑦ ᑕᐅᕙᓂ 
ᐃᖅᑲᓇᐃᔭᖃᑦᑕᕐᖓᑕ. ᐅᖅᓴᒋᐊᓖᑦ, 
ᐃᓪᓗᒨᖅᓯᔭᕆᐊᓖᑦ ᐱᔮᖅᑯᒻᒥᑦ 
ᐋᖅᑭᔅᓱᐃᓯᒪᓂᕋᖃᑦᑕᖅᑲᐅᒻᒪᒋᑦ (schedule)-ᖓᓂ.  
 
ᑕᐃᒫᑦᑕᐅᖃᐃ ᑖᒃᑯᐊ ᓄᑖᖑᓂᐊᖅᑐᑦ 
(schedule)-ᓕᐅᖅᑕᐅᓯᒪᓂᐊᕆᕙᑦ 
ᓴᓇᔭᐅᒃᑲᓐᓂᕈᓐᓇᖅᐸᓪᓚᐃᓪᓗᑎᒃ ᓄᓇᑦᑎᓐᓂᑦ 
ᕿᑲᑐᐃᓐᓇᓕᖃᑦᑕᕐᖓᑕ ᐅᕝᕙ 
ᐃᓪᓗᖃᓐᖏᑦᑐᒐᓛᓘᑎᓪᓗᒋᑦ ᓄᓇᑦᑎᓐᓂᑦ. 
ᑕᐃᒪᐃᓐᓂᐊᕐᒥᔪᑦᑕᐃᒪᒎᖅ ᖁᕕᐊᓱᕝᕕᒻᒥ ᑕᒫᓂ 
ᑕᐅᕗᖓ ᐅᑭᐅᑐᖃᕐᒧᑦ ᑭᓯᐊᓂᒎᖅ 
ᓄᖅᑲᖓᓂᐊᕐᒥᔪᖅ. ᑕᐃᒫᔅᓱᓕᖃᐃ ᑕᒪᓐᓇ 
ᓴᓇᔭᐅᓂᖓ ᐋᖅᑭᑦᑕᐅᓯᒪᓂᐊᖅᑲ ᓄᓇᑦᑎᓐᓂᓕ 
ᑖᓐᓇ ᐋᖅᑭᑦᑕᐅᓯᒪᓐᖏᓪᓚᕆᒻᒪᑦ ᑕᐃᒪᐃᑎᓪᓗᒍ, 
ᑐᑭᓯᔪᒪᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᖁᒻᒧᐊᑦᑐᖅ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖃᐅᔨᒪᔪᖓ ᐃᓚᒋᔭᐅᓚᐅᕋᒪ  

ᑕᒪᒃᑯᓄᖓ ᓄᓇᕗᒻᒥ ᐃᓪᓗᓖᑦ ᑕᐃᒪ 
ᐃᒃᑮᓇᕐᓂᖓᓂ ᑕᒪᒃᑯᐊ ᐃᓕᓐᓂᐊᖅᑐᑦ 
ᐱᕕᔅᓴᖃᕈᓐᓇᖁᓪᓗᒋᑦ 
ᐃᓕᓐᓂᐊᒃᑲᓐᓂᕈᓐᓇᖁᓪᓗᒋᑦ ᑕᒪᓐᓇ ᐃᓚᒋᒻᒪᒍ 
ᐃᓕᓐᓂᐊᖅᓯᓐᓈᑦ ᐃᖅᑲᓇᐃᔭᖅᓯᓐᓈᑦ 
ᐃᓕᑉᐸᓪᓕᐊᔭᖏᑦᑕ, ᑭᖑᓪᓕᕐᒧᑦ 
ᓅᒋᐊᓚᐅᓐᖏᓐᓂᖏᓐᓂ 
ᐃᓕᓐᓂᐊᒃᑲᓐᓂᕐᓂᐊᖅᑕᖓᓄᑦ.  
 
ᑕᐃᒪᐃᓕᓚᐅᖅᑎᓪᓗᖓ, ᑕᐃᒪ ᑖᓐᓇ 
ᐃᑲᔫᑎᐅᖅᑰᖅᑐᖅ ᑖᓐᓇ ᕿᒥᕐᕈᔭᕗᑦ. ᑕᐃᒃᑯᐊ 
ᐊᕙᓗᔅᓴᐃᑦ ᐋᖅᑭᓱᖅᓯᒪᑦᑕᐅᑎᒋᔪᑦ ᐱᔾᔪᑎᒋᓪᓗᒋᑦ 
ᑖᒃᑯᐊ ᐅᒥᐊᖅᔪᐊᒥᑦ ᓂᐅᔭᐅᓯᒪᓕᖅᐸᑕ. 
ᖃᐅᔨᒪᔪᒍᑦ ᐊᒥᓱᑦ ᓄᓇᓖᑦ ᓄᕕᐱᕆᒥ 
ᓂᐅᔭᐅᖃᑦᑕᕐᖓᑕ ᐃᓚᖏᑦ, 
ᖃᓄᐃᓕᐅᕐᕕᔅᓴᖃᓗᐊᕋᑎᓪᓗ. ᑕᐃᒪ ᑕᓪᓕᒪᑦ 
ᑖᒃᑯᐊ ᑎᑭᑉᐸᑕ ᐃᓪᓗᐃᑦ ᐱᕕᔅᓴᑭᑦᑐᕈᓘᒻᒪᑕ 
ᖃᓄᖅ ᓯᓚᒥᑦ ᐱᓕᕆᒋᐊᔅᓴ. 
 
ᑖᒃᑯᐊ ᐊᕙᓗᐃᑦ ᓴᓇᓯᒪᑦᑕᐅᑎᒋᔪᑦ ᑕᓪᓕᒪᓂᒃ 
ᓄᓇᓕᓐᓂᑦ ᐱᔪᖃᕐᓂᐊᖅᑲᑦ 
ᒪᑐᔭᐅᑦᑎᐊᖅᓯᒪᒍᓐᓇᖅᑐᑦ ᕿᓚᒥᕈᓗᒃ 
ᐋᖅᑭᑦᑕᐅᒍᓐᓇᖅᑐᑦ. 
 
ᑕᒪᓐᓇ ᓲᕐᓗ ᐊᕐᕌᒍᓕᒫᒥ 
ᐱᓕᕆᐊᕆᔭᐅᒍᓐᓇᕐᓂᐊᕐᖓᑕ, ᓲᕐᓗ 
ᓄᖅᑲᑲᐃᓐᓇᖃᑦᑕᖏᓪᓗᑎᒃ. ᐄ, ᑕᒪᓐᓇ 
ᐃᓪᓗᓕᐅᕐᓂᖅ ᐅᖓᕝᕙᕆᐊᕐᓂᐊᖅᑲᐅᓂᒃ ᒫᓐᓇᓕ 
ᓴᓂᐊᓂ, ᑕᒪᒃᑯᐊ ᐊᓯᖏᑦ ᐱᓕᕆᐊᕆᔭᐅᒋᐊᓖᑦ 
ᑲᒪᒋᔭᐅᒍᓐᓇᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑐᑐ. 
ᒪᓕᒐᓕᐅᖅᑏᑦ ᐊᑎᖏᓐᓂ ᐱᑕᖃᕈᓐᓃᕋᒪ. ᑖᒃᑯᐊ 
ᒪᑉᐱᒐᐃᑦ ᑲᒪᒋᓂᐊᓕᕋᑦᑎᒍᑦ ᓇᓚᐅᑦᓵᖅᓯᒪᔪᑦ  

ᐱᒋᐊᕈᑎᖃᕐᓗᑕ J3. ᓄᓇᕗᒻᒥ 
ᐃᒡᓗᓕᕆᔨᖅᔪᐊᒃᑯᑦ ᐊᐃᑦᑑᓯᐊᖏᑦ ᑲᑎᓪᓗᒋᑦ  
ᑮᓇᐅᔭᐃᔭᕈᑎᖏᑦ $72,269,000 ᑖᒃᑯᐊ 
ᐅᓂᒃᑳᖅᓯᒪᓂᖏᑦ J4-ᒦᑦᑐᐃᑦ 4, 5. ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᖔᓯᑦ ᐃᔅᓯᕙᐅᑕᖅ. ᑖᒃᑯᐊ J-5-
ᒥᑦ ᐊᐱᖅᑯᑎᒋᔪᒪᓕᕐᒥᔭᒃᑲ ᑖᒃᑯᐊ ᓇᒻᒥᓂᓕᓐᓄᑦ 
ᐃᓪᓗᓂᑦ ᐃᑲᔫᑏᑦ ᖃᓄᐃᑦᑑᒻᒪᖔᑕ 
ᐅᓂᒃᑳᕐᕕᐅᑲᐃᓐᓇᕈᒪᒐᓗᐊᖅᑐᖓ ᖃᓄᐃᑦᑐᒧᑦ 
ᐃᑲᔫᑎᒃᑲᓐᓂᐅᒍᓐᓇᓂᐊᕐᒪᖔᑕ ᓇᒻᒥᓂᓕᓐᓄᑦ 
ᓄᓇᕗᒻᒥ. ᖁᔭᓐᓇᒦᒃ ᐃᔅᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐅᑲᓕᖅ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑕᖅ. ᖁᔭᓐᓇᒦᖅᐸᕋ ᐊᐱᖅᓱᕋᑖᕐᖓᑦ 
ᖃᑦᑎᑲᓪᓚᐅᒻᒪᑕ ᐊᔾᔨᒌᓐᖏᑦᑐᑦ ᓇᒻᒥᓂᖃᕈᑕᐅᔪᑦ 
ᐃᒡᓗᓄᑦ ᓇᒻᒥᓂᖃᕈᑕᐅᔪᑦ. ᑯᐊᐳᕇᓴᖅᑰᑦ 
ᓴᖅᑭᐅᒪᑎᑕᖏᑦ ᑕᐃᒃᑯᐊ Nunavut Down 
Payment Assistant Program-ᖑᓂᕋᖅᑕᐅᔪᑦ 
ᐊᑭᓕᖅᓱᐃᕙᓪᓕᐊᔪᑦ ᐃᒡᓗᓄᑦ ᐊᖏᕐᕋᔪᑦ 
ᓴᓇᔭᐅᒍᑎᒃᓴᐃᑦ ᐋᖅᑭᒋᐊᕈᑎᒃᓴᐃᑦ ᐃᓐᓇᑐᖃᕐᓄᑦ 
ᑎᒥᒥᑎᒍᓪᓗ ᐱᒡᒐᕈᑎᓕᓄᓪᓗ ᐃᑲᔫᑕᐅᔪᐃᑦ. 
ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑐᑐ. 
ᒥᔅᑕ ᐅᑲᓕᖅ. 
 
ᐅᑲᓕᖅ: ᐄ ᐃᔅᓯᕙᐅᑕᖅ. 
ᑐᓴᕐᓇᓗᐊᖃᑦᑕᖅᓯᒪᓕᕐᒥᒻᒪᑦ ᑕᒪᒃᑯᐊ 
ᓇᒻᒥᓂᓕᑯᓗᐃᑦ ᐅᖅᓱᖃᐅᑎᖏᑦ ᑭᓪᓚᖃᑦᒃᑕᖅᑐᑦ 
ᐊᒻᒪᓗ ᑭᓪᓚᓚᐅᓐᖏᓐᓂᖏᓐᓂ 
ᐃᑲᔪᖅᑕᐅᖃᑦᑕᕆᐊᕈᓐᓇᖅᑑᔮᕋᓗᐊᕐᖓᑕ ᑕᐃᒫᒃ 
ᑖᒃᑯᐊ ᐃᒫᒃ ᐱᑐᖃᐅᓗᐊᓚᐅᓐᖏᓐᓂᖏᓐᓂ 
ᐃᑲᔫᑎᓄᑦ ᓱᓕ ᑐᓴᓚᐅᓐᖏᓐᓇᒪ 
ᐊᐱᖅᑯᑎᒋᖃᑦᑕᖅᓯᒪᒐᓗᐊᖅᑐᒍ 
ᖃᓄᐃᓕᐅᖅᐸᓪᓕᐊᓯᒪᓕᕐᒪᖔᑕ ᑕᒪᑐᒪ ᒥᔅᓵᓄᑦ 
ᐊᐱᕆᔪᒪᒐᓗᐊᖅᑐᖓ. ᖁᔭᓐᓇᒦᒃ ᐃᔅᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐅᑲᓕᖅ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑕᖅ. ᐄ ᐊᖏᖃᑎᒋᑦᓯᐊᖅᑕᕋ ᒫᓐᓇᐅᔪᖅ 
ᐃᑲᔫᑎᑎᒍᑦ. ᑕᐃᒪ ᐃᑲᔪᖅᑕᐅᔪᓐᓇᖅᑐᓄᑦ 
ᑐᐊᕕᕐᓇᖅᑐᒃᑯᑦ ᑖᒃᑯᐊ ᐃᒡᓗᓕᕆᔨᖅᔪᐊᒃᑯᑦ 
ᖃᐅᔨᖃᑦᑕᖅᓯᒪᒻᒪᑕ ᑕᒪᒃᑯᓂᖓ 
ᐃᓇᖏᑦᑕᐅᒋᐊᖃᕐᓂᖏᓐᓂ ᑕᒪᒃᑯᐊ ᐃᒡᓗᓕᕆᔨᒃᑯ 
ᐅᖅᓱᐊᓗᖃᐅᑎᖏᑦ. 
 
ᐊᒻᒪᓗ ᐃᓕᑕᕆᓯᒪᒋᐊᖃᕐᒪᑦ ᖃᓄᖅ 
ᐊᑦᑐᐃᓯᒪᖃᑦᑕᕐᓂᖏᑦ ᑕᒪᒃᑯᓂᖓ ᐃᒡᓗᓕᕆᔨᒃᑯᑦ 
ᐃᒡᓗᖏᓐᓂ ᐊᒻᒪᓗ ᓇᒻᒥᓂᖃᖅᑐᓄᑦ ᑕᒪᓐᓇ 
ᐊᑭᑦᑐᔪᐊᓘᓕᖃᑦᑕᖅᓱᑎᒃ ᐅᖅᓱᐊᓗᖃᐅᑏᑦ 
ᓴᓗᒻᒪᖅᑕᐅᓂᖓᓗ ᐊᑭᑐᔪᕈᓘᒻᒪᑦ. 
 
ᑕᐃᒫᒃ ᑯᐊᐳᕇᓴᒃᑯᑦ ᑲᑎᒪᔨᕋᓛᖃᕐᒪᑕ 
ᐋᖅᑭᒃᓱᐃᕙᓪᓕᐊᓪᓗᑎᒃ ᐃᑲᔫᑎᒃᓴᓂᒃ ᓇᒻᒥᓂᖅ 
ᐃᒡᓗᖃᖅᑐᓄᑦ ᐃᓇᖐᒍᑕᐅᖃᑦᑕᕐᓂᐊᖅᑐᓂᒃ 
ᑕᒪᒃᑯᓂᖓ ᐅᖅᓱᐅᓗᖃᐅᑎᓄᑦ. ᑖᓐᓇ 
ᐱᐊᓂᑦᑕᐅᑉᐸᑦ ᐃᑲᔫᑕᐅᓂᐊᖅᑐᖅ 
ᐊᖏᖅᑕᐅᑎᑕᐅᒐᓱᓐᓂᐊᖅᑐᑦ ᑯᐊᐳᕇᓴᒃᑯᓐᓄᑦ 
ᒥᓂᔅᑕᐃᑦ ᑲᑎᒪᔨᖏᓐᓅᖅᑳᕆᐊᕋᔭᕐᒥᒻᒪᑦ. 
ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑐᑐ. ᒥᔅᑕ 
ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ ᐃᔅᓯᕙᐅᑕᖅ. ᖃᖓᓕᑭᐊᖓᐃ, 
ᖁᔭᓐᓇᒦᖅᑕᕋ ᑖᓐᓇ ᒥᓂᔅᑕ ᑐᓴᖅᓯᒪᒻᒪᑦ. 
ᖃᖓᓕᑭᐊᖓᐃ ᑖᓐᓇ ᑭᓐᖒᒪᔪᓐᓇᕐᓂᐊᖅᑭᑎᒍ 
ᐊᓚᒃᑲᖅᑕᐅᔪᓐᓇᕐᓂᐊᖅᑲ ᖃᖓᐅᓂᐊᖅᑐᖅ? 
 
ᐃᒫᒃ ᑕᒫᓂ ᐊᕐᕌᒍᒥ ᑭᖑᕙᓗᐊᖅᑐᖅ ᖃᐅᔨᒪᔪᒍᑦ 
ᐃᒫᒃ ᐊᕐᕌᒎᓛᖅᑐᒥᑦ ᐅᒥᐊᖅᔪᐊᖅᑕᖃᓛᕐᒥᒻᒪᑦ 
ᑕᐃᑯᓐᖓᓚᐅᓐᖏᓂᑦᑎᓐᓂᖃᐃ ᑕᒪᓐᓇ 
ᑲᔪᓯᒍᓐᓇᓂᐊᖅᑲ? ᐃᒫᒃ ᑎᑭᓴᐃᔭᕆᐊᖃᓲᖑᒻᒪᑕ 
ᑕᒪᒃᑯᐊ ᓇᒻᒥᓂᓖᑦ? ᑕᒪᓐᓇ ᐊᐱᖅᑯᑎᒋᓗᐊᖅᑕᕋ. 
ᐸᕐᓇᐸᓪᓕᐊᒋᐊᖃᕐᖓᑕ ᑕᒪᒃᑯᐊ ᓇᒻᒥᓂᓖᑦ 
ᓯᕗᓂᑦᑎᓐᓂ. ᑭᓐᖒᒪᔪᓐᓇᓂᐊᖅᑭᑕᖃᐃ ᑕᒫᓂ  

ᐊᕐᕌᒍᑦᑕ ᐃᓗᐊᓂᐅᓂᐊᖅᑐᒥᑦ ᖃᐃᕙᓪᓕᐊᔪᒥᑦ 
ᒫᓐᓇᒧᑦ. ᖁᔭᓐᓇᒦᒃ ᐃᔅᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐅᑲᓕᖅ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑕᖅ. ᐄ, ᑕᒪᓐᓇ ᖃᐅᔨᒪᑦᑎᐊᖅᑐᖅ ᖃᓄᖅ 
ᓴᖅᑭᐅᒪᑎᑕᐅᖃᑦᑕᕐᒪᖔᑦ ᐃᑲᔫᑕᐅᔪᖅ 
ᐃᖅᑲᓇᐃᔭᖅᑏᓪᓗ ᒥᓂᔅᑕᒃᑯᓐᓅᕆᐊᖃᕐᒥᒻᒪᑦ 
ᑕᒪᓐᓇ ᐱᕙᓪᓕᐊᑎᑕᐅᓂᖓ ᐃᑲᔫᑎᔅᓴᐅᔫᑉ 
ᐱᐊᓂᑦᑕᐅᓕᑦᑎᐊᖅᑐᖅ ᐊᒻᒪᓗ 
ᓴᖅᑭᑎᑕᐅᓂᐊᖅᑐᓂ ᐊᖏᖅᑕᐅᔪᒃᓴᐅᒪᐅᑎᓪᓗᒍ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᐅᖃᕈᓐᓇᖅᑐᖓ 
ᑕᒪᓐᓇ ᐅᑕᖅᑭᔾᔪᑕᐅᒻᒪᑦ ᐊᒻᒪᓗ ᖃᓄᑐᐃᓐᓇᖅ 
ᐃᑲᔪᕆᐊᖃᕐᓂᕈᑦᑕ ᐊᑐᐃᓐᓇᐅᓂᐊᖅᑐᖓ ᑕᒫᓂ. 
ᐊᒻᒪᓗ ᑭᓐᖒᒪᓂᐊᖅᑯᖓ 
ᐅᓂᒃᑳᕐᕕᐅᔪᓐᓇᓂᐊᖅᑐᖓ. ᑖᔅᓱᒧᖓ 
ᐊᐱᖅᑯᑎᒃᓴᒃᑲ ᓄᖑᑲᐃᓐᓇᕐᒥᔪᑦ ᓇᓗᓇᖏᑦᑐᖅ 
ᐃᓚᒃᑲ ᐊᐱᕆᔪᒪᒻᒥᒻᒪᑕ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓗᐊᕕᒃ, ᒥᔅᑕ 
ᐅᑲᓕᖅ. ᒥᔅᑕ ᕌᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ) ᖁᔭᓐᓇᒦᒃ ᐃᒃᓯᕙᐅᑖᖅ. ᐊᕐᕌᓂ 
ᔫᓂᖑᑎᓪᓗᒍ ᑖᒃᑯᐊ ᑲᑎᒪᔨᕋᓛᑦ ᒐᕙᒪᒃᑯᑦ 
ᐊᐅᓚᓂᖏᓐᓂᑦ ᑮᓇᐅᔭᓕᕆᔾᔪᑎᖏᓐᓂᓪᓗ 
ᓴᖅᑭᑦᓯᓚᐅᕐᖓᑕ ᐅᓂᒃᑳᓂᑦ. ᑖᒃᑯᐊ 
ᑕᒻᒪᖅᓯᒪᔪᖅᓯᐅᖅᑎᐅᑉ ᐱᔾᔪᑎᒋᓪᓗᒋᑦ, ᓄᓇᕗᒻᒥ 
ᐃᓪᓗᓕᕆᔨᖅᔪᐊᒃᑯᑦ. 
 
ᑲᑎᒪᔨᕋᓛᑦ ᐊᑐᓕᖁᔨᓚᐅᕐᖓᑕ 
ᐃᓪᓗᓕᕆᔨᖅᔪᐊᒃᑯᓄᑦ ᐱᓕᕆᖃᑎᒋᖁᓪᓗᒋᑦ  

ᒐᕙᒪᓕᕆᔨᒃᑯᓐᓂᑦ ᓇᓗᓇᐃᔭᐃᕙᓪᓕᐊᓗᑎᑦ 
ᑮᓇᐅᔭᖅᑐᓗᐊᖏᔾᔪᑕᐅᓂᐊᖅᑐᓂᑦ 
ᓴᖅᑭᐅᒪᑎᑦᑎᓪᓗᒋᑦ ᐃᓪᓗᔅᓴᓂᑦ ᐅᒥᐊᖅᔪᐊᒃᑯᑦ. 
ᐃᓪᓗᓕᕆᔨᖅᔪᐊᒃᑯᑦ ᖃᓄᐃᓘᕈᑎᖃᖅᓯᒪᓕᖅᑲᑦ 
ᑖᔅᓱᒥᖓ ᐊᑐᓕᖁᔭᐅᔪᒥᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ) ᖁᔭᓐᓇᒦᒃ 
ᐃᒃᓯᕙᐅᑖᖅ. ᐃᒃᓯᕙᐅᑖ, ᐃᒡᓗᓕᕆᔨᖅᔪᖓᒃᑯᑦ 
ᑕᐃᒪᐃᓕᓯᒪᕗᑦ. ᑐᑭᓯᐊᔭᒃᑯᑦ ᐃᖅᑲᓇᐃᔭᖅᑎᕗᑦ 
ᑲᑎᒪᒻᒪᑕ ᐊᒻᒪ ᕿᒥᕐᕈᓇᒃᑐᑎᑦ 
ᓇᓕᕌᕈᑎᒃᓴᐅᔪᓐᓇᖅᑐᓂᑦ 
ᐊᑐᓐᖏᓐᓂᖅᓴᐅᒍᑕᐅᔪᓐᓇᖅᑐᓂᑦ ᐊᐅᓪᓚᕈᔾᔨᓂᕐᒥᒃ 
ᐃᒡᓗᒃᓴᓂᑦ ᖃᓪᓗᓈᓂᒃ ᓄᓇᕘᓕᒫᒧᑦ. ᑲᑎᒪᓂᖏᑦ 
ᐊᒻᒪ ᐅᖃᖃᑎᖃᕐᓂᖏᑦ ᐱᕙᓪᓕᐊᕗᑦ ᒫᓐᓇ 
ᐅᖃᓕᒪᓂᑦᑎᓐᓂ. ᒫᓐᓇᒻᒪᕆᐅᓐᖏᑦᑑᒐᓗᐊᖅ 
ᑭᓯᐊᓂ ᒫᓐᓇᐅᐸᓗᒃᑐᒥ. ᖁᔭᓐᓇᒦᒃ ᐃᒃᓯᕙᐅᑖ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ) ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ 
ᐱᔾᔪᑎᒋᓪᓗᒍ ᓄᑖᑦ ᑕᐃᒃᑯᐊ ᑎᑎᕋᐅᔭᖅᑕᐅᓯᒪᔪᑦ, 
ᐃᓛᒃ ᑕᐃᒃᑯᐊ ᐊᖏᓂᖅᓴᐅᓂᐊᕐᖓᑕ 
ᐊᔾᔭᖅᑕᐅᖃᑦᑕᖅᑐᓂᑦ. ᓂᕆᐅᑉᐱᑖ ᑖᒃᑯᐊ ᐊᑭᖏ 
ᐊᔾᔭᖅᑕᐅᓂᖏᑕ ᓄᑖᑦ ᑕᐃᒃᑯᐊ 
ᑎᑎᕋᐅᔭᖅᑕᐅᓯᒪᔪᑦ ᐊᑭᑐᓂᖅᓴᐅᓂᐊᕐᒪᖔᑕ? 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ) ᖁᔭᓐᓇᒦᒃ 
ᐃᒃᓯᕙᐅᑖᖅ. ᐄ, ᑖᒃᑯᐊ ᐊᖏᓂᖅᓴᒐᓛᖑᒻᒪᑕ 
ᑕᐃᒪᐃᒻᒪᑦ ᐊᔾᔭᖅᑕᐅᒍᑎᖏᑦ 
ᐊᑭᑐᓂᖅᓴᐅᕌᖅᔪᓂᐊᖅᑐᑦ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᕋᒻᐴᑦ.  

ᕋᒻᐴᑦ (ᑐᓵᔨᑎᒍᑦ) ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ 
ᒥᓂᔅᑕ ᖃᐅᔨᒪᔮᖅᑲ ᖃᑦᑎᑲᓐᓂᕐᓂᑦ 
ᐊᑭᖃᕋᔭᕐᒪᖔᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ) ᖁᔭᓐᓇᒦᒃ 
ᐃᒃᓯᕙᐅᑖᖅ. ᑖᒃᑯᐊ ᐱᓯᒪᖏᓇᒃᑭᑦ ᐊᑭᒻᒪᕆᖏᑦ 
ᖃᓄᕐᓗ ᐊᑭᖃᒃᑲᓂᕐᓂᐊᕐᒪᖔᑕ ᐊᔾᔭᖅᑕᐅᓂᖏ 
ᑭᓯᐊᓂ ᓂᕆᐅᑦᑐᒍᑦ 
ᑕᐃᒫᔅᓴᐃᓐᓇᕈᔫᓂᐊᕐᓂᖏᓐᓂᑦ ᐊᑭᖏᑦ 
ᐊᖏᓂᖅᓵᔫᒍᓐᓇᑐᔅᓴᐅᔪᖅ ᐅᕝᕙᓘᓐᓃᑦ 
ᐊᑐᓗᐊᖏᓂᖅᓴᐅᔪᓐᓇᖅᑐᒍᑦ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᐊᑎᕐᓂᑦ ᐱᓯᒪᒍᓐᓃᕋᒪ. ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ 
ᐊᐱᖅᑯᑎᒋᖅᑲᐅᔭᕗᑦ ᐃᓚᖏᑦ 
ᑭᐅᔭᐅᓚᐅᖏᓐᓂᖓᓂᑦ ᑕᒪᓐᓇ ᑲᔪᓯᓂᖅ 
ᐊᔪᕐᓇᑲᐃᓐᓇᖅᑑᔮᕐᒐᑦ ᐅᕙᓐᓄᑦ. I move to 
report progress. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔨᕗᖔᕈᑎᑕᖃᕐᖓᑦ 
ᑕᒪᓐᓇ ᓄᖅᑲᐅᑎᒍᒪᓕᖅᑐᒍ ᐊᒻᒪᓗ 
ᐊᐃᕙᐅᑕᒃᓴᐅᒐᓂ. ᐊᖏᖅᑐᑦ ᑖᔅᓱᒥᖓ 
ᐱᖁᔨᕗᖔᕈᒻᒥᑦ. ᐊᖏᓐᖏᑦᑐᑦ. ᑲᔪᓯᕗᖅ 
ᐱᖁᔨᕗᖔᕈᑦ. ᐅᓂᒃᑳᕆᐊᓂᐊᓕᖅᑯᒍᑦ. 
 
ᐅᖃᖅᑎ: ᑲᑎᒪᔾᔪᑎᑦᑎᓐᓄᑦ ᐅᑎᕐᓗᑕ. 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᓕᐊᖏᑦ 
ᐅᓂᒃᑳᖏᑦ. ᒥᔅᑕ ᓂᖏᐅᖓᓐ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 
ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 

ᓂᖏᐅᖓᓐ (ᑐᓵᔨᑎᒍᑦ): ᐅᖃᖅᑏ, 
ᑲᑎᒪᔨᕋᓛᖁᑎᑎᑦ ᐃᓱᒪᔅᓴᓯᐅᖅᑲᐅᔪᑦ 
ᐱᖁᔭᔅᓴᖅ 8 ᐊᑭᑐᔫᑎᓄᑦ ᑮᓇᐅᔭᑦ 
ᐊᑐᖅᑐᔅᓴᐃᑦ ᓄᖅᑲᕈᒪᓕᖅᑐᑕᓗ. ᐊᒻᒪᓗ 
ᐅᖃᖅᑎ ᐱᖁᔨᕗᖓ ᑖᒃᑯᐊ ᐅᓂᒃᑳᖏᑦ 
ᑲᑎᒪᑐᐃᓐᓇᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ:  ᒥᔅᑕ ᓂᖏᐅᖓᓐ, ᑖᒃᑯᐊ 
ᐅᖃᐅᓯᕆᒃᑲᓐᓂᕈᓐᓇᕈᕕᒋᑦ ᓂᐱᖓᑦ 
ᖃᒥᑲᐃᓐᓇᕐᒪᑦ. ᒥᔅᑕ ᓂᖏᐅᖓᓐ, 
 
ᓂᖏᐅᖓᓐ (ᑐᓵᔨᑎᒍᑦ): ᐅᖃᖅᑎ, 
ᑲᑎᒪᔨᕋᓛᖁᑎᑎ ᐃᓱᒪᖅᓴᖅᓯᐅᖅᑲᐅᒻᒪᑕ 
ᒪᓕᒐᒃᓴᖅ 8, ᐊᑭᑐᔫᑎᓄᑦ ᐊᑐᖅᑐᔅᓴᑦ 
ᓄᖅᑲᕈᒪᓕᖅᑐᑕ ᐊᒻᒪᓗ ᐅᖃᖅᐲᑦ ᐱᖁᔨᕗᖓ 
ᑖᒃᑯᐊ ᐅᓂᒃᑳᖏᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ 
ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᐱᖁᔨᕗᖔᕈᑎᑕᖃᕐᒪᑦ ᐊᐃᑉᐱᖅᑕᖓ 
ᒥᔅᑕ ᐊᕐᕚᓪᓗᒃ. ᑖᒃᓱᒥᖓ ᓈᒻᒪᒃᓴᖅᑐᖅ? 
ᓈᒻᒪᒃᓴᖏᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ. 
 
ᑲᑎᒪᔾᔪᑎᒃᓴᑎᓐᓂ ᐱᖓᔪᐊᓐᓂ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᑲᑎᒪᔾᔪᑎᒃᓴᑦ 
ᑲᑎᒪᔾᔪᑎᑦᑎᓐᓂ 22. ᑲᑎᒪᔾᔪᑎᒃᓴᐃᑦ. (ᑐᓵᔨᑎᒍᑦ) 
ᒥᔅᑕ ᑲᓛᒃ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᖃᐅᑉᐸᑦ ᑲᑎᒪᔾᔪᑎᔅᓴᐃᑦ ᓅᕕᐳ 27: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 12 

• ᒪᓕᒐᒃᓴᖅ 14 

• ᒪᓕᒐᒃᓴᖅ 18 

• ᒪᓕᒐᒃᓴᖅ 21 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 13 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 6 

• ᒪᓕᒐᒃᓴᖅ 7 

• ᒪᓕᒐᒃᓴᖅ 8 

• ᒪᓕᒐᒃᓴᖅ 9 

• ᒪᓕᒐᒃᓴᖅ 10 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᑖᓐᓇ ᑲᑎᒪᓂᖅᐳᑦ 
ᒪᑐᓯᒪᑲᐃᓐᓇᕐᓂᐊᓕᕐᒥᔪᖅ ᑎᑭᓪᓗᒍ 
ᐅᓪᓗᑐᐃᓐᓇᕐᒧᑦ ᓅᕖᑉᐸ 27 ᐅᓐᓇᒃᑯᑦ 10-
ᒧᐊᖅᐸᑦ ᐱᒋᐊᓛᕐᒥᔪᒍᑦ. 
 
ᐃᖅᓱᖅᑏ. 
 
>>ᓄᖅᑲᖅᑐᑦ 17:37ᒥ



 

 

 
 


